
МУҚАДДИМА 

 

Мубрамии мавзуи таҳқиқ. Бо барқарор гардидани субот, оромӣ ва 

амнияту осоиштагӣ тадриҷан пояҳои давлатдорӣ дар Ҷумҳурии Тоҷикистон 

қавӣ шуда, сиёсати давлатӣ дар самту сатҳҳои гуногун шаклу муҳтавои тоза 

пайдо кард. Аз ҷумла, сиёсати давлатии ҷавонон ба яке аз самтҳои меҳварии 

сиёсати давлатӣ мубаддал шуда, зина ба зина такмил ёфт.  

Ба ниёзҳои муосири ҷавонон мутобиқ шудани сиёсати ҷории Ҳуқумати 

мамлакат раванди мудовим ва муттасил мебошад, ки аз дастуру супоришҳои 

бевоситаи Асосгузори сулҳу ваҳдати миллӣ – Пешвои миллат, Президенти 

Ҷумҳурии Тоҷикистон муҳтарам Эмомалӣ Раҳмон бармеояд. Таҷриба нишон 

медиҳад, ки сиёсати давлатӣ дар ин самт вобаста ба раванду тамоюл ва 

падидаҳои гуногун тағйир ёфта, мукаммал гардидааст. Пажуҳишҳое, ки нисбат 

ба ҳаёти ҷавонон дар кишвар дар партави тасмимҳои Ҳукумати кишвар дар 

солҳои соҳибистиқлолӣ сурат гирифтаанд, нишон медиҳанд, ки давлат ба 

сифати дастгоҳи идоракунанда талош дорад вобаста ба талаботҳои иҷтимоӣ, 

иқтисодӣ ва фарҳангию маънавии насли ҷавон ташаббусҳои марбутаро амалӣ 

созад. Дар меҳвари муҳтавои кулли ташаббусу тасмимҳои сиёсати давлатии 

ҷавонон – чӣ дар тартибу муқаррар кардани санадҳои меъёриву ҳуқуқӣ ва чӣ 

чорабиниҳои амалӣ лозим аст, ки манфиатҳои миллӣ дар фаъолияти ҷавонон 

ҳифз ва гиромӣ дошта шаванд. Ин нуқта дар тамоми таҳқиқоти илмию 

публитсистӣ ишора шуда, чун хулосаи бебаҳс қабул гардидааст. Дар татбиқи 

сиёсати давлатӣ дар тамоми самту соҳаҳо, ба вижа танзими фаъолияти ҷавонон, 

нақши ВАО боризу бебаҳс аст. Ин зарфият дар замони Шӯравӣ ҳам мақсаднок 

ва самарабахш истифода мешуд. Дар замони соҳибихтиёрии Тоҷикистон 

сиёсати ҷавонон ҳам дар чорчӯбаи арзишҳои миллӣ ва манфиатҳои давлатӣ 

тарҳрезӣ ва татбиқ мегардад.  

Дар солҳои аввали истиқлоли кишвар бо сабаби вазъи ноороми сиёсиву 

амниятӣ дар кишвари соҳибистиқлоли мо имконоти расонаҳо барои мусоидат 

ба татбиқи сиёсати ҷавонон истифода нашуд. Аз ҷониби дигар, бо рушди 

технологияҳои иттилоотию коммуникатсионӣ фазои иттилоотии омехта дар 

сатҳи байналмилалӣ фароҳам омад, ки назорати иттилоотро печида намуд.  

Ин ҳолат, аз як сӯ, ба сатҳи маърифатнокии ҷавонон асари хуб гузошт, аз 

сӯйи дигар, воситаҳои зери таъсири равонии бад қарор додани мафкураву 

афкори ҷавононро бармало сохт.  

Бинобар ин, омӯзиши инъикоси ҳаёти ҷавонон дар ВАО ва нақши онҳо 

дар татбиқи сиёсати давлатӣ ба мавзуи муҳимми илмӣ мубаддал гардид. 

Махсусан телевизион дар ин самт дар бистсолаи охир ба сифати асоситарин 

расона хизмат кардааст, зеро бо таваҷҷуҳ ба аудитория имконоти телевизион 

бештар аз дигар анвои ВАО мебошад. Аз ҳамин зовия, дар сатҳи илмӣ баррасӣ 

кардани ин мавзуъ аҳаммияти хосаи иҷтимоию сиёсӣ дорад.  

Дараҷаи таҳқиқи мавзуъ. Дар маҷмуъ, доир ба ҳаёти ҷавонон, омилҳои 

таъсиррасон ба мафкураи онҳо, самтҳои мухталифи сиёсати давлатии ҷавонон 

ва нақши онҳо дар ҷомеа китобу мақолаҳои зиёди илмӣ, пажуҳишӣ ва 

публитсистӣ навишта шудаанд. Бештари ин мақолаҳо ба самти илмҳое чун 

ҳуқуқшиносӣ, сиёсатшиносӣ, равоншиносӣ, сотсиология, таърих ва ғайра 

тааллуқ доранд.  

Аз ин рӯ, адабиёти марбутаро шартан ба 4 гурӯҳ ҷудо намудан дуруст 

мебошад.  

1. Пажуҳишҳои илмии муҳаққиқони ватанӣ, ки вобаста ба фаъолияти 

ҷавонон анҷом шудааст. Дар ин гурӯҳ, асосан аз рисолаҳои диссертатсионӣ, 

пажуҳишу мақолаҳои илмию оммавии олимон В. Набиев, А. Шамолов, Ш. 

Ҳасанов, Қ. Миралиён, Н. Бӯриев, Ф. Ҳодибоев, А. Хонов, М. Неъматзода, С. 

Ашӯров, Ф. Алиев, З. Тураева, Г. Икромов, И. Раҳимов, А. Ҳусайнов, Ғ. Шоев, 

С. Ҳакимзода ва дигарон дар соҳаҳои гуногун кор бурда шуд1.  

                                                           
1 Набиев В. М. Исторический опыт участия молодежи в укрепленки социально-

экономических и культурных связей таджикистана с союзными республиками (1961 -1991 

гг.). автореф. дис. канд. истор. наук: 07.00.02 / Набиев Вахоб Машрафович. – Душанбе, 1997. 

-50 с.; Хонов А. Иттиҳодияҳои ҷамъиятии ҷавонон [Матн] / А.Хонов. – Душанбе, 2008 – 112 

с.; Шамолов А. А, Ашӯров С. Б Масъалаҳои сиёсати ҷавонон дар Ҷумҳурии Тоҷикистон 

[Матн] / А. Шамолов, С. Ашӯров. – Душанбе, – 1998. – 126 с.; Ҳасанов Ш. Қ. Сиёсати 

давлатии ҷавонон дар Ҷумҳурии Тоҷикистон [Матн] / Ш.Ҳасанов. – Душанбе, 2012, – 224 с.; 

2. Китобу мақолаҳои илмии олимони соҳаи журналистикаи тоҷик. Аз 

муҳаққиқони журналистикаи тоҷик И.К.Усмонов, А.Саъдуллоев, А.Х.Азимов, 

М.Б.Муродӣ, М.А.Муқимов, З.Муъминҷонов, Ҷ.М.Саъдуллоев, С.Н.Гулов, 

Д.Давронов, И.И.Ҳамидиён, Г.Умарова, З.А.Эшматов, М.А.Сафарзода, 

Б.Н.Соҳибова ва дигарон, ки вижагиҳои фаъолияти журналистӣ, махсусан кори 

телевизион ва фаъолияти эҷодии журналисти телевизионро таҳқиқу таҳлил 

намудаанд, истифода шудааст1. 

                                                                                                                                                                                                 

Буриев Н. С. Государственная молодежная политика в Республике Таджикистан. автореф. 

дис. канд. полит. наук: 23.00 02 / Буриев Носир Сайдалиевич. – Душанбе, 2014. –18 с.; 

Миралиев К. А. Состояние и перспективы развития молодежных объединений в 

современном Таджикистане. автореф. дис. канд. полит. наук: 23.00 02 / Миралиев 

Киемидции Абдусалимович. – Душанбе, 2007. – 23с.; Алиев Ф. Ш. Фарҳанги ҳуқуқии 

ҷавонон ва нақши он дар таҳкими давлати ҳуқуқбунёд дар Ҷумҳурии Тоҷикистон / дис. ном. 

илм. ҳуқуқ: 12.00.01 Алиев Фарух Шарифович. – Душанбе, 2021. – 138 с.; Тураева З. Ю. 

Студенческая молодёжь в процессе трансформации современного таджикского общества: 

опыт, проблемы и перспективы. Дис. канд. полит. наук: 23.00 02 / Тураева, Зухро Юнусовна. 

– Душанбе, 2015. – 295 с.; Икромов Г. Х. Деятельность молодёжных организаций по 

укреплению независимости республики таджикистан (1991-2008 гг.) автореф. дис. канд. 

истор. наук: 07.00.02 / Икромов Гайбулло Холович – Душанбе, 2009. – 23 с.; Рахимов И. Х. 

Формирование государственной молодежной политики в Республике Таджикистан Дис. 

канд. полит. наук: 23.00 02 / Рахимов, Ибод Хабибуллоевич – Душанбе, 2002. – 147 с.; 

Хусайнов А. К. Формирование мировоззрения молодёжи в условиях демократизации 

общества (опыт Таджикистана) автореф. дис. канд. полит. наук: 23.00 02 / Хусайнов 

Ахмаджон Курбонович – Душанбе, 2007. – 23 с.; Шоев Г. А. Освещение вклада молодежи 

Таджикистана в общественно-политическую, экономическую и культурную жизнь в 

средствах массовой информации (1991-2016 гг.) автореф. дис. канд. ист. наук: 07.00 02 / 

Шоев Гайратшо Атоликшоевич. – Душанбе, 2017. – 25 с.; Хаким-заде С. К. Образование как 

сфера государственной политики Таджикистана. автореф. дис. канд. полит. наук: 23.00 02 / 

Хаким-заде Севар Касымовна – Душанбе, 2004. – 28с. 
1 Усмонов И. Жанрҳои публитсистика [Матн] / И.Усмонов. – Душанбе, 2009. – 138 с.; 

Саъдуллоев А., Шоев М. Асосҳои журналистикаи телевизион [Матн] / А. Саъдуллоев, М. 

Шоев, – Душанбе, – 2010. – 112 с.; Азимов А. Маҳорати журналистии таҳлилгари телевизион 

[Матн] / А. Азимов. – Душанбе, 2013. – 86 с.; Муродов М. Асосҳои эҷоди журналистӣ [Матн] 

/ М.Муродов. – Душанбе, 2014. – 356 с.; Муқимов М.. Журналистикаи чандрасонаӣ дар 

Тоҷикистон [Матн] // Паёми Донишгоҳи миллии Тоҷикистон (маҷаллаи илмӣ). - 4/1 (195). – 

Душанбе: «Сино». 2016. – С. 262-269; Муъминҷонов З. Махсусияти жанрҳои иттилоотию 

таҳлилии телевизион [Матн] / З.Муъминҷонов. – Душанбе, 2015. – 120 с.; Саъдуллоев Ҷ. 

Давлат, ВАО ва масъалаҳои амнияти иттилоотӣ [Матн] / Ҷ. Саъдуллоев // Паёми Донишгоҳи 

миллии Тоҷикистон (маҷаллаи илмӣ) 4/6 (97) – Душанбе, 2012. – С. 275-281.; Гулов С., 

Ҷумъаев М. Муқаддимаи журналистика. Дастури таълим [Матн] / С.Гулов. Жанр: назария ва 

амалия [Матн] / С. Н. Гулов // Паёми Донишгоҳи миллии Тоҷикистон. 4/1 (129) – Душанбе, 

2014, – С. 286-292; Давронов Д. Сухан ва мавқеи суханварӣ дар телевизион [Матн] / Д. 

Давронов. – Душанбе, 2009. – 104 с.; Хамидиён И., Абдурахим Б. Содержательное и 

жанровое многообразие на таджикском телевидении [Текст]. – Душанбе, 2019. – 256 с.; 

Умарова Г. Телевизион ва воқеияти Тоҷикистон [Матн] / Г. Умарова – Душанбе. – 2011. – 

168 с.; Эшматов З. Таъсис ва ташаккули телевизиони Тоҷикистон [Матн] / З. Эшматов. – 

3. Рисолаҳои диссертатсионӣ, мақола ва китобҳои олимони хориҷӣ. 

Чун сиёсати давлатии ҷавонон ба ҳайси фаъолияти мақсадноки давлатӣ 

пазируфта шудааст, тамоми олимони барҷаста ва фаъолиятнишондодаи дунё ба 

мафҳум ва моҳияти сиёсати давлатии ҷавонон, пеш аз ҳама, ба ҳолати умумии 

он аҳаммият додаанд ва тадқиқотҳои худро низ дар ҳамин самт ба анҷом 

расонидаанд. И. М. Илинский, В. В. Нехаев, В. Алешенок, В. В. Витюк, И. А. 

Громов, В. А. Луков, О. А. Ромин, И. В. Ильин, Ю.Волков, В. И. Добренков, Э. 

В. Кондратьев, Е. Н. Грачев, В. Барсегян, Д. Г.Камнев, М. Г.Валимамедова ва 

дигарон аз он олимоне мебошанд, ки ҳаёти иҷтимоӣ, иқтисодӣ, фарҳангии 

ҷавононро дар умум баҳо додаанд ва тарзу усулҳои роҳандозии сиёсати 

давлатии ҷавононро таҳлили илмӣ ва назариявӣ кардаанд1.  

4. Мақолаҳои илмию оммавӣ дар матбуоти даврӣ. Мақолаҳо дар 

матбуоти даврӣ ва шабакҳои интернетӣ, барномаҳои радиоӣ аз сарчашмаҳои 

                                                                                                                                                                                                 

Душанбе, 2016. – 130 с.; Сафарова М. Саҳми телевизион дар тарбияи равонии кӯдакон (дар 

мисоли телевизиони кӯдакону наврасон «Баҳористон») [Матн] / М. А. Сафарова // Паёми 

Донишгоҳи миллии Тоҷикистон. 4/1 (195) – Душанбе, 2016, – С. 286-292; Соҳибова Б. 

Мусоҳиба дар телевизион: мақсад ва савол дар он [Матн] / Б.Соҳибова // Паёми Донишгоҳи 

миллии Тоҷикистон. 4/1 (105) – Душанбе, 2013, – С. 273-275. 
1 Ильинский И. М. О молодежной политике Российского политического центризма [Текст] / 

И. Ильинский. – Москва, 1999. – 103 с.; Нехаев В. В. Правовое обеспечение 

государственной молодежной политики России (середина 1980-х 1993 годы) / автореф. дис. 

канд. юрид. наук: 12.00.01 Нехаев Виктор Викторович. – Москва, 2005 – 28 с.; Алещенок С. 

В. К проблеме новой концептуализации молодежи [Текст] // Методологические проблемы 

исследования молодежи: материалы к дискуссии / С. Алещенок. – Москва, 1998 – 221 с.; 

Луков А. Биосоциология молодежи теоритико-методолгические основания [Текст] / А. Луков 

– Москва, 2013 – 431с.; Ильин В. Быт и бытие молодежи Российского мегаполиса. 

Социальная структурация повседневности общества потребления [Текст] / В. И. Ильин – 

СПб, –2007. – 388 с.; Волков Ю. Г., Добреньков В. И., Кадария Ф. Д., Савченко И. 

П., Шаповалов В. А. Социология молодёжи. Учебное пособие для студентов вузов [Текст] / 

Ю. Волков, В. Добреньков, Ф. Кадария, И.Савченко , В. Шаповалов  – Ростов-на-Дону, –

2001. 576с., Кондратьев Э.В., Абрамов Р.Н. Связи с общественностью: учебное пособие для 

высшей школы / Кондратьев Э.В., Абрамов Р.Н. – Москва, 2009. – 511 с.; Грачев Е. Н. 

Молодежная политика в Европейском союзе: национальный и наднациональный уровни дис. 

канд. полит. наук: 23.00.04 / Грачев Евгений Николаевич. – Москва, 2019. – 239 с.; Барсегян 

В. М. Политическая активность молодежи как канал социальной мобильности в современном 

российском обществе. Дис. канд. полит. наук: 23.00 02 / Барсегян Вардан Меружанович –

Москва, 2015. – 176 с.; Камнев Д. Г. Молодежные политические движения в современной 

России. автореф. дис. канд. полит. наук: 23.00 02 / Камнев Дмитрий Григорьевич. – Москва, 

2009. – 23с.; Валимамедова М. Г. Освещение детско-юношеской и молодежной тематики в 

периодической печати Кыргызской Республики. Дис. канд. филол. наук: 10.01.10 / 

Валимамедова Мадина Гаязовна. – Душанбе, 2020. – 144 с. 

https://lib.convdocs.org/docs/index-100662.html
https://lib.convdocs.org/docs/index-100662.html
https://ru.wikipedia.org/w/index.php?title=%D0%92%D0%BE%D0%BB%D0%BA%D0%BE%D0%B2,_%D0%AE%D1%80%D0%B8%D0%B9_%D0%93%D1%80%D0%B8%D0%B3%D0%BE%D1%80%D1%8C%D0%B5%D0%B2%D0%B8%D1%87&action=edit&redlink=1
https://ru.wikipedia.org/w/index.php?title=%D0%A1%D0%B0%D0%B2%D1%87%D0%B5%D0%BD%D0%BA%D0%BE,_%D0%98%D0%BB%D1%8C%D1%8F_%D0%9F%D0%B5%D1%82%D1%80%D0%BE%D0%B2%D0%B8%D1%87&action=edit&redlink=1
https://ru.wikipedia.org/w/index.php?title=%D0%A1%D0%B0%D0%B2%D1%87%D0%B5%D0%BD%D0%BA%D0%BE,_%D0%98%D0%BB%D1%8C%D1%8F_%D0%9F%D0%B5%D1%82%D1%80%D0%BE%D0%B2%D0%B8%D1%87&action=edit&redlink=1
https://ru.wikipedia.org/wiki/%D0%A8%D0%B0%D0%BF%D0%BE%D0%B2%D0%B0%D0%BB%D0%BE%D0%B2,_%D0%92%D0%BB%D0%B0%D0%B4%D0%B8%D0%BC%D0%B8%D1%80_%D0%90%D0%BB%D0%B5%D0%BA%D1%81%D0%B0%D0%BD%D0%B4%D1%80%D0%BE%D0%B2%D0%B8%D1%87
https://ru.wikipedia.org/w/index.php?title=%D0%92%D0%BE%D0%BB%D0%BA%D0%BE%D0%B2,_%D0%AE%D1%80%D0%B8%D0%B9_%D0%93%D1%80%D0%B8%D0%B3%D0%BE%D1%80%D1%8C%D0%B5%D0%B2%D0%B8%D1%87&action=edit&redlink=1
https://ru.wikipedia.org/w/index.php?title=%D0%A1%D0%B0%D0%B2%D1%87%D0%B5%D0%BD%D0%BA%D0%BE,_%D0%98%D0%BB%D1%8C%D1%8F_%D0%9F%D0%B5%D1%82%D1%80%D0%BE%D0%B2%D0%B8%D1%87&action=edit&redlink=1
https://ru.wikipedia.org/wiki/%D0%A8%D0%B0%D0%BF%D0%BE%D0%B2%D0%B0%D0%BB%D0%BE%D0%B2,_%D0%92%D0%BB%D0%B0%D0%B4%D0%B8%D0%BC%D0%B8%D1%80_%D0%90%D0%BB%D0%B5%D0%BA%D1%81%D0%B0%D0%BD%D0%B4%D1%80%D0%BE%D0%B2%D0%B8%D1%87

дигаре буданд, ки дар кор истифода шудаанд. Корбаст аз адабиёти марбута ва 

манбаъҳои зикгардида, дар раванди омӯзиши мавзуи диссертатсия имкон дод, 

ки ба бисёре аз паҳлуҳои норавшан баҳои илмӣ дода шавад. Дар ин радиф 

метавон навиштаҳои олимону журналистони тоҷик, аз ҷумла Бахтиёри 

Қутбиддин, Носирҷон Маъмурзода, Алишери Абдулмаҷид, Назира 

Сарфарозова, Сайидо Назаров ва дигаронро дохил намуд1. 

Воқеияти фазои иттилоотӣ ва падидаву ҷараёнҳо дар ҷомеа нишон медиҳад, 

ки омӯзиши илмии масъалаи марбут ба насли ҷавон тадриҷан аҳаммияти бештар 

мегирад, зеро дар натиҷаи омӯзиш бояд равишҳои тозаи бозтоби кору фаъолияти 

ҷавонон кашф ва мушкилоти бавуҷудомада ошкор гардад. Аз ин нигоҳ, дар самти 

таҳқиқи журналистика ва ҳам таҳлили ҳаёти ҷавонон ба пажуҳишҳои мукаммал 

ниёз аст. Доир ба ин мавзуъ пажуҳишҳои илмию оммавӣ сурат гирифта бошанд 

ҳам, дараҷаи таҳқиқ ва шеваи нигориши онҳо мухталиф ҳастанд. Доир ба 

аҳаммияти ВАО дар татбиқи сиёсати давлатии ҷавонон ва тарбияи насли ҷавон ба 

ин восита пажуҳишҳои алоҳидаи илмӣ мавҷуд набуда, ба таври умумӣ баъзе 

ишораҳо ба мушоҳида мерасанд. Ин мавзуъ дар доираи корҳои пажуҳишии 

комилу фарогир баррасиву таҳлил нашудааст.  

Робитаи таҳқиқ бо барномаҳо ва мавзуъҳои илмӣ. Мавзуи кори 

диссертатсионӣ ба барномаҳои таълимӣ ва илмии самтҳои рӯзноманигорӣ, 

сиёсатшиносӣ, ҳуқуқшиносӣ ва ҷомеашиносӣ алоқамандии амиқ ва бевосита 

дорад. Инчунин, масъалаи баррасишаванда як ҷузъи корҳои илмӣ-таҳқиқотии 

                                                           
1 Қутбиддин Б. Нақши тарбиявии ВАО дар ҳаёти ҷавонон (дар партави Паём) [Матн] / 

Б.Қутбиддин // http://journalism.tnu.tj 06. 01. 2020 Дастарасӣ: 

http://journalism.tnu.tj/index.php/khabar-2/269-na-shi-tarbiyavii-vao-dar-ajoti-avonon-dar-partavi-

pajom; Маъмурзода Н. Нақши ВАО дар ташаккули эҳсоси ватандорӣ ва мубориза бо 

ифротгароӣ / Н. Маъмурзода [Матн] // «Хатлон» 9.03.2018, http://khatlon-ruznoma.tj/2225-

nashi-vao-dar-tashakkuli-esosi-vatandor-va-muboriza-bo-ifrotgaro.html; Абдулмаҷид А. ВАО ва 

нақши он дар тарғиби хештаншиносии миллӣ [Матн] / А.Абдулмаҷид // «Ҷумҳурият» 

01.08.2019 №: 146 -147. Дастрасӣ: http://jumhuriyat.tj/index.php?art_id=37979; Сарфарозова Н. 

Нақши телевизиони тоҷик дар ташаккули худшиносии миллӣ [Матн]/ Н. Сарфарозова // 

Маҷаллаи «Ахбори Академияи илмҳои Ҷумҳурии Тоҷикистон. №4 (244)..– Душанбе, 2016, – 

С. 271-275.; Назаров С. «Таджикистан и мир» в интерпретации Фатхиддини Замон [Текст] / 

Сайидо Назаров // «Народная газета» 13.02.2020. Режим доступа: 

http://www.narodnaya.tj/index.php?option=com_content&view=article&id=10824:2020-02-13-06-

28-08&catid=63:obshestvo&Itemid=170 

../../../../пакаи%20эчоди/SHODONA%20KOR/Нақши%20тарбиявии%20ВАО%20дар%20ҳаёти%20ҷавонон%20(дар%20партави%20Паём)
http://journalism.tnu.tj/index.php/khabar-2/269-na-shi-tarbiyavii-vao-dar-ajoti-avonon-dar-partavi-pajom
http://journalism.tnu.tj/index.php/khabar-2/269-na-shi-tarbiyavii-vao-dar-ajoti-avonon-dar-partavi-pajom
http://khatlon-ruznoma.tj/2225-nashi-vao-dar-tashakkuli-esosi-vatandor-va-muboriza-bo-ifrotgaro.html
http://khatlon-ruznoma.tj/2225-nashi-vao-dar-tashakkuli-esosi-vatandor-va-muboriza-bo-ifrotgaro.html
http://jumhuriyat.tj/index.php?art_id=37979
http://www.narodnaya.tj/index.php?option=com_content&view=article&id=10824:2020-02-13-06-28-08&catid=63:obshestvo&Itemid=170
http://www.narodnaya.tj/index.php?option=com_content&view=article&id=10824:2020-02-13-06-28-08&catid=63:obshestvo&Itemid=170


8 

кафедраи телевизион ва радиошунавонии факултаи журналистикаи Донишгоҳи 

миллии Тоҷикистон маҳсуб меёбад. 

ТАВСИФИ УМУМИИ ТАҲҚИҚ: 

Мақсади таҳқиқро муайян намудани махсусиятҳои бозтоби фаъолият ва 

зиндагии иҷтимоии ҷавонон дар барномаҳои телевизион, нақши ВАО бахусус 

телевизион дар амалӣ намудани сиёсати давлатии ҷавонон, қонунмандиҳои 

сиёсӣ, ҳунарӣ ва эҷодӣ дар барномаҳои телевизионӣ ва мушкилоту таъсири 

расонаҳо дар тарбияи ҷавонон ташкил медиҳад. 

Вазифаи таҳқиқ. Барои ноил гардидан ба мақсади зикршуда, муайян 

намудани махсусиятҳои бозтоби фаъолият ва зиндагии иҷтимоии ҷавонон дар 

барномаҳои телевизион ҳалли вазифаҳои зеринро зарур меҳисобем:  

 аз нигоҳи ҳуқуқӣ ва сиёсӣ мушаххас кардани мафҳум, моҳият ва вазифаи 

сиёсати давлатии ҷавонон;  

 баррасии тасмимҳои амалии Ҳукумати Ҷумҳурии Тоҷикистон ҷиҳати беҳтар 

намудани вазъи иҷтимоию сиёсии ҷавонон;  

 таҳлили барномаҳои телевизиони «Тоҷикистон» ва дараҷаи бозтоби вазъи 

иҷтимоӣ-иқтисодии ҷавонон;  

 муайян намудани нақши телевизиони «Сафина» дар нишон додани вазъи 

сиёсати давлатии ҷавонон; 

 мушаххас намудани имконоти жанрҳои таҳлилӣ дар инъикоси воқеиятҳои 

марбут ба ҷавонон дар телевизиони «Тоҷикистон»; 

 нишон додани аносири ҳунарӣ дар ҷолибсозии барномаҳои марбут ба 

ҷавонони телевизиони «Сафина». 

Объекти таҳқиқ – барномаҳои марбут ба ҷавонон дар шабакаҳои 

телевизионии «Тоҷикистон» ва «Сафина» буда, 58 барнома дар маҷмуъ таҳқиқ 

шудааст. Ин барномаҳо аз рӯйи вижагии жанрӣ таҳлилӣ ва публитсистӣ-бадеӣ 

буда, аз рӯйи хислат сиёсӣ, иҷтимоӣ, фарҳангӣ ва фароғатӣ мебошанд.  

Предмети таҳқиқ – муайян намудани махсусиятҳои мавзуӣ, жанрӣ, 

унсурҳои ҷолибсоз дар барномаҳои телевизионии ҷавонон ва нақши онҳо дар 

тарбияи ин қишри ҷомеа маҳсуб меёбад.  

Марҳилаи таҳқиқ аз соли 1991 то соли 2020-умро дар бар мегирад. 

Асосҳои назарии таҳқиқ. Дар диссертатсия таълифоти назарӣ ва амалии 

донишмандони маъруфи соҳа А.Саъдуллоев, И. К. Усмонов, А. Х. 

М.С.Имомзода, В. Набиев, Азимов, М. Б. Муродӣ, М. А. Абдуллозода, М. А. 

Муқимов, Ҷ. М. Саъдуллоев, Ш. Б. Муллоев, З.Муъминҷонов, Н. Н. Солеҳов, 

М. Р. Ҷӯраева, Р. Бобоҷониён, Қ. Мухторӣ, А. Ҳ. Қутбиддинов, Н. Бозорзода, Қ. 

Миралиён, С. Н. Гулов, И. И. Ҳамидиён, Ғ. А. Шоев, Ф. А. Ҳодибоев ва дигарон 

истифода шуд. 

Асосҳои методологии таҳқиқ. Дар диссертатсия аз методҳои таҳлилӣ, 

анъанавӣ, муқоисавӣ, таърихӣ ва таҳлили оморӣ истифода шудааст.  

Сарчашмаи таҳқиқ барномаҳои «Бардошт», «Вақт», «Дар ин замона», 

«Дунё пур аз ҷавонист», «Завқ», «Илҳоми Лоиқ», «Интелект-шоу», «Интихоб», 

«Майдон», «Меҳмони «Сафина»«, «Модари ҷавон», «Муждаи эҷод», 

«Ояндасоз», «Сабк», «Шабҳангом», «Ҳукм», «Эҷози эҷод», «Шитоб», 

«Мушоҳида»-и телевизиони «Сафина» ва ғайра. Дар рафти таҳқиқ ҳамчунин 

барномаҳои «Базми ҷавонӣ», «Бозтоби андеша», «Беғараз панд», «Гули 

маҳтоб», «Гули маҳтоб», «Ману дунё», «Маҳзар», «Мову Шумо», «Нерӯи 

ҷавонӣ», «Оила», «Равондармонӣ», «Роҳи шаб», «Тоҷикистон ва ҷаҳон», «Ҳоло, 

ки ман ҷавонам»-и телевизиони «Тоҷикистон» истифода шудаанд. 

Навгонии илмии таҳқиқро чунин метавон асоснок намуд: 

 бори аввал татбиқи сиёсати давлатии ҷавонон дар ҳамбастагӣ бо таъйиноти 

журналистӣ илман таҳқиқ шуда, бо нишон додани уҳдадорӣ ва ташаббусҳои 

ҷониби давлат аҳаммияти ВАО дар ин самт бозгӯ гардидааст; 

 нақши ВАО, ба хусус шабакаҳои телевизионии «Тоҷикистон» ва «Сафина» 

дар татбиқи сиёсати давлатии ҷавонон мушаххасан баррасӣ гардида, 

вижагиҳои барномасозӣ бо бурду бохташ нишон дода шудааст; 

 талош сурат гирифтааст, ки барномаҳои ҷавонии телевизионҳои мавриди 

пажуҳиш аз рӯйи жанр, мавзуъ, хислат ва таъсири онҳо ба афкори омма 

гурӯҳбандӣ ва баҳо дода шаванд; 

 зарфияти расонаҳо дар тарбияи ҳисси хештаншиносию меҳанпарастии 

ҷавонон ва пешгирии онҳо аз гаравидан ба ифротгароию бегонапарастӣ 

таҳлил шуда, омилҳои таъсиррасони фазои бози иттилоотӣ ба афкору 

пайкори ҷавонон возеҳан нишон дода шудааст;  

 масъулиятҳои давлат, ҷомеаи шаҳрвандӣ ва ниҳодҳои танзимкунандаи 

сиёсати давлатӣ дар бахши ҷавонон ва сиёсати иттилоотӣ мушаххасан 

таъкид шуда, ба баррасии проблемаҳои иҷтимоию равонии ҷавонон чун 

қишри осебпазири ҷомеа дар ВАО ва ба ин восита расидагӣ ба онҳо 

таваҷҷуҳ шудааст. 

Нуктаҳои асосии ба ҳимоя пешниҳодшаванда: 

 Ҷавонон қишри фаъол ва нерӯи асосии қувваи меҳнат дар иқтисод ҳастанд. 

Тарбияву таълим ва раҳнамоии дурусти онҳо рушди босуботи тамоми 

ҷанбаҳои давлатдориро барои ояндаи миёнамуҳлат кафолат медиҳад. Аз ин 

рӯ, давлат мекӯшад, ки аз тамоми воситаҳо иқтидори ҷавонон ҳадафмандона 

ва самаранок истифода шавад. Такмили низоми иттилоотӣ дар самти 

тарбияи онҳо яке аз фишангҳои муассир мебошад, ки ба амалӣ гардонидани 

сиёсати давлатӣ такони тоза мебахшад.  

 Ҳанӯз дар ВАО-и мо расонаҳои боиқтидоре, ки таъйиноти онҳо пурра 

масоили ҷавононро фаро гирад, мавҷуд нест. Зарур аст, ки то ба вуҷуд 

омадани чунин ВАО контенти барномаҳои радиоӣ ва телевизионии марбута 

мавриди омӯзиши амиқи илмӣ қарор гирифта, проблемаҳои мавҷуда, 

костагиҳои маҳорати эҷодӣ дар онҳо, баррасӣ нашудани мавзуъҳои муҳим, 

ҳамзамон махсусияту фарқи онҳо нишон дода шавад.  

 Ҳарчанд тадриҷан стратегияи сиёсати давлатӣ дар масъалаи ҷавонон такмил 

меёбад, аммо он ҳанӯз шаклгирифта маҳсуб намеёбад. Зери таъсири 

омилҳои гуногуни равандҳои ҷаҳонишавӣ диду назари ҷавонон дигаргун 

шуда, талаботашон меафзояд ва имкон дорад, ки андешаву дидгоҳҳои 

мухталифро ба вуҷуд орад. Аз ин нигоҳ, масъулиятҳои давлат, ҷомеаи 

шаҳрвандӣ, шаҳрвандон ва эҷодкорону рӯзноманигорон ҳам вобаста ба 

ниёзмандиҳои ин қишр афзоиш меёбад, ки мақсади асосӣ ба масири дуруст 

ҳидоят кардан ва баҳрабардорӣ аз имконоти ҷавонон мебошад. Таҳлилҳои 

илмӣ метавонанд, барои иҷрои ин вазоиф кӯмак намоянд.  

 Тоҷикистон дар замоне ба Истиқлол расид, ки сиёсатҳои байналмилалӣ 

тағйир ёфтанд, гузашта аз ин, кишвари мо ба ҷанги таҳмилии дохилӣ 

гирифтор гардид. Дар баробари хисороти азими иқтисодию молиявӣ, осеби 

зеҳнию равонӣ ба наврасону ҷавонон амиқан асар кард. Бо рушди бемайлони 

технологияи иттилоотӣ ва падид омадани шаклҳои нави ифротгароию 

терроризм ҷавонон ба қишри осебпазири ҷомеа ворид шуданд. Падидаҳои 

болозикр ба раванди куллӣ табдил ёфта, ба сифати яке аз проблемаҳои 

глобалӣ шинохта мешавад. Барои зудуда намудани асари манфии равонию 

маънавии ҷанги шаҳрвандӣ ва ҳимояи ҷавонон аз афкори тундравонаю 

ифротӣ дар шароити муборизаҳои иттилоотӣ ба коркарди стратегияи махсус 

ниёз аст. Аз ин рӯ, таҷаввуҳ ба тарзи инъкоси ҳаёти ҷавонон дар расонаҳо аз 

нигоҳи илмӣ зарурат дорад.  

Аҳаммияти назарӣ ва амалии таҳқиқ. Муҳтавои диссертатсия 

метавонад корҳои илмию таҳқиқотии марбут ба ҷавонон ва журналистикаи 

телевизионро вусъат бахшад. Муаллифи диссертатсия бо таҳлили барномаҳои 

телевизионӣ майлонҳои нави муносибатҳои иттилоотиро зимни баррасии 

мавзуъҳои ба ҷавонон дахлдошта ёдовар шудааст. Бо овардани мисолҳои 

мушаххас аз ҳаёти ҷавонон кӯшидааст, ки аҳаммияти таҳким бахшидани 

маҳсулоти чандрасонаии журналистиро бозгӯ намояд.  

Натиҷаҳои таҳқиқ барои таҳияи барномаҳои давлатӣ дар самти сиёсати 

давлатии ҷавонон, намоишҳои гуногуни телевизионӣ, татбиқи ҳадафҳои 

иттилоотонӣ, ташкили курсу семинарҳо дар факултаю шуъбаҳои 

рӯзноманигорӣ, таҳияи китобҳои дарсӣ ва чандин масъалаҳои дигари вобаста 

ба ҷавонон муосидат менамояд. Ҳамзамон, ҷомеаи журналистӣ, телевизион ва 

расонаҳои навин метавонанд бо мақсади пурзӯр намудани контенти худ дар 

масъалаи ҷавонон ва стратегияҳои идориашон аз хулоса ва натиҷаҳои кори 

диссертатсионӣ метавонанд истифода баранд.  

Дараҷаи эътимоднокии натиҷаҳо. Натиҷаҳои таҳқиқ эътимодбахш 

буда, аз тарафи муаллиф бевосита дар марҳилаҳои гуногун коркард, тасвиб ва 

баррасӣ шудаанд. Ҳамзамон, муаллифи диссертатсия тӯли 3 сол дар 

телевизиони «Сафина» фаъолият намуда, масъаларо ҳам аз лиҳози илмӣ ва ҳам 

амалӣ ба риштаи таҳқиқ кашидааст. 

Мутобиқати мавзуи диссертатсия ба шиносномаи ихтисоси илмӣ. Дар 

диссертатсия инъикоси ҳаёти ҷавонон дар ду шабакаи телевизионӣ - 

«Тоҷикистон» ва «Сафина» таҳқиқ шуда, ба муайян кардани тарзи бозтоби 

татбиқи самтҳои сиёсати давлатии ҷавонон дар онҳо равона шудаанд. Бинобар 

ин, диссертатсия ба шиносномаи ихтисоси илмӣ – 10.01.10 – Рӯзноманигорӣ 

мутобиқат мекунад. 

Саҳми шахсии довталаби дараҷаи илмӣ дар таҳқиқ. Диссертант дар 

коркади мавзуъ, дараҷа ва робитаи таҳқиқот бо барномаҳо ва мавзуъҳои илмӣ, 

мақсади таҳқиқот, вазифа, объект, фарзия, марҳила, макон ва давраи таҳқиқот, 

асосҳои назариявию методологӣ ва навгонии илмӣ саҳми шахсии худро 

гузоштааст. Масъалаҳои асосии таҳқиқ тарҳрезӣ гардида, ҷустуҷӯ ва 

натиҷагириҳои илмии унвонҷӯ дар диссертатсия, мақолаҳои илмӣ, маъруза дар 

конференсияҳои ҷумҳуриявӣ ва донишгоҳӣ инъикос ёфтаанд. 

Бо назардошти боло рафтани нақши телевизион дар ҷомеа ва ҳассосияти 

масоили ҷавонон унвонҷӯ дасторвард ва мушкилоти барномаҳои телевизиониро 

дар ин самт амиқан мавриди таҳқиқ қарор дода, аз натиҷаи он дар маҳфилу 

конференсияҳои байналхалқию донишгоҳӣ баромад намудааст. 

Тасвиби амалии натиҷаҳои таҳқиқ. Мундариҷа ва қисматҳои асосии 

диссертатсия дар конференсияҳои ҷумҳуриявии илмию амалии зерин дар 

шакли маърӯзаҳо баён шудаанд: конфронси байналмилалии илмӣ-амалии 

«Журналистикаи минтақавии муосир: талаботу тамоюли нав ва таҷрибаи рушд» 

(ш. Хуҷанд, 10 марти соли 2022), конфронсҳои ҷумҳуриявии илмию амалӣ ва 

назариявӣ бахшида ба 30-солагии Иҷлосияи XVI Шурои Олии Ҷумҳурии 

Тоҷикистон ва Рӯзи Президенти Ҷумҳурии Тоҷикистон (ш. Душанбе, 14 ноябри 

соли 2022); «Таҳсилоти журналистӣ дар Тоҷикистон: вазъият, мушкилот ва 

пешомад» (ш. Душанбе, 18 марти соли 2022); «Иштироки ҷавонон дар 

идоракунии давлатӣ ва хизмати давлатӣ дар солҳои соҳибистиқлолӣ» (ш. 

Душанбе, 19 майи соли 2021); «Пешвои миллат ва рушди Тоҷикистони 

соҳибистиқлол» (ш. Хуҷанд, 14-15 ноябри соли 2021); инчунин дар 

конфронсҳои анъанавии ҳамасолаи апрелии ҳайати устодону кормандони ДМТ 

(солҳои 2016-2022). 

Диссертатсия дар ҷаласаи кафедраи телевизион ва радиошунавонии 

факултети журналистикаи Донишгоҳи миллии Тоҷикистон (суратмаҷлиси №5 

аз 29 октябри соли 2022) ва ҷаласаи шурои олимони факултети журналистикаи 

Донишгоҳи миллии Тоҷикистон (суратмаҷлиси №5 аз 29 декабри соли 2022) 

муҳокима ва ба ҳимоя пешниҳод шудааст. 

Нашри таълифоти илмӣ дар мавзуи диссертатсия. Муҳтавои асосии 

диссертатсия дар 12 мақолаи муаллиф, аз ҷумла 6 мақола дар маҷаллаҳои 

илмии тақризшавандаи Комиссияи олии аттестатсионии назди Президенти 

Ҷумҳурии Тоҷикистон инъикос ёфтаанд.  

Сохтор ва ҳаҷми диссертатсия. Диссертатсия аз муқаддима, се боб, шаш 

зербоб, хулоса, феҳристи адабиёт ва ду замима иборат аст. Матни диссертатсия 

дар 192 саҳифа ҷой шуда, адабиёт 182 номгӯйро фаро мегирад. 

БОБИ I.  

ҶАНБАЪҲОИ ИҶТИМОӢ ВА ҲУҚУҚИИ СИЁСАТИ  

ДАВЛАТИИ ҶАВОНОН ДАР ТОҶИКИСТОН 

 

I. 1. Мафҳум, моҳият ва вазифаи сиёсати давлатии ҷавонон 

 

Ҷавонон дар муайян кардани самтҳои сиёсати давлатӣ нақши муҳим 

доранд. Тамоми давлатҳои сайёра дар бисёре аз тасмимгириҳо, дар навбати 

аввал, ба нерӯи ҷавонони кишвар такя мекунанд. Чунин афзалият ба 

тавонмандиҳо ва ташаббусҳои насли ҷавон ногузир як самти алоҳидаеро дар 

маҷмуи сиёсатҳои давлатӣ рӯйи кор овард, ки бештар бо номи «сиёсати 

давлатии ҷавонон» маъмул аст. Қариб дар тамоми мамолики олам сиёсати хосса 

оид ба ҳаёти ҷавонон мавҷуд мебошад. Бевосита ҳамин вижагӣ мафҳуми 

«сиёсати давлатии ҷавонон»-ро ба миён овардааст. Дар забони русӣ он бештар 

бо ибораи «государственная молодёжная политика» ва дар забони англисӣ дар 

шакли «state youth policy» истифода мешавад.  

Баҳси моҳияти сиёсати давлатии ҷавонон бештар ба илмҳои ҳуқуқшиносӣ 

ва сиёсатшиносӣ иртибот дошта, олимони соҳа ба он баҳои амиқи илмӣ ва 

ҳуқуқӣ додаанд. Аз ин хотир зарур аст, ки атрофи моҳият ва аҳаммияти сиёсати 

ҷавонон руҷӯи муқаддимавӣ кунем, то вижагиҳои инъикос ва баррасии 

масъалаи мавриди назар дар барномаҳои телевизионӣ равшантар гардад. 

Бидуни дарки моҳияти сиёсати давлатии ҷавонон имкон надорад, ки нақши 

ВАО, хоса телевизионро дар инъикос ва татбиқи чунин сиёсат муайян намоем. 

Дар акси ҳол, баҳодиҳию хулосабарорӣ метавонад ба иштибоҳи мантиқӣ, сиёсӣ 

ва ҳуқуқӣ оварда расонад.  

Дар муҳити расмӣ ва иҷтимоии мо ин ибора дар сатҳи қонунгузорӣ қабул 

ва эътироф шудааст. Аз ҷумла, дар санадҳои меъёриву ҳуқуқие монанди 

Қонуни Ҷумҳурии Тоҷикистон «Дар бораи ҷавонон ва сиёсати давлатии 

ҷавонон», «Стратегияи сиёсати давлатии ҷавонон дар Ҷумҳурии Тоҷикистон 

барои солҳои 2020-2025», «Консепсияи миллии сиёсати давлатии ҷавонон дар 

Ҷумҳурии Тоҷикистон» ва «Барномаи миллии рушди иҷтимоии ҷавонон дар 

Ҷумҳурии Тоҷикистон барои солҳои 2022-2025» ибораи «сиёсати давлатии 

ҷавонон» ба сифати яке аз бахшҳои сиёсати давлат муқаррар гардидааст.  

Пайванди ногусастании ҷавонон ба сиёсат ва пешбурди ин соҳа зарурате 

ба вуҷуд овард, ки дар коргузории давлатӣ ниҳодҳои махсуси мартуб ба 

фаъолияти онҳо ихтисос дода шавад. Кумитаи кор бо ҷавонон ва варзиши назди 

Ҳукумати Ҷумҳурии Тоҷикистон пешбарандаи асосии сиёсати ҷавонон ба 

ҳисоб меравад. Воқеияти марҳилаҳои таърихии рушди иҷтимоӣ нишон 

медиҳад, ки ҷавонон ҳамчун ташаккулдиҳандаи пайванди наслҳои гуногун 

баромад мекунанд. Ин қишр нерӯи асосии пешрафти ҷомеа буда, дар ҳолатҳои 

дурусту муфид корбарӣ нашудани иқтидори онҳо тамоми соҳаҳои ҷамъиятӣ рӯ 

ба таназзул меорад.  

Ба назари муҳаққиқи сиёсати ҷавонон дар Русия Андрей Кретов 

«...арзишҳо, нуқтаи назарҳо, вазъи иҷтимоӣ ва хислати маънавии ҷавонон имрӯз 

ва ояндаи ҷомеаро муайян мекунанд. Сиёсати давлатии ҷавонон дар рушди 

муттасили ҷомеа, дар иҷрои вазифаҳои дар назди ҷомеа ҷойдошта нақши муҳим 

дорад. Ин барои амалисозии орзуҳо ва нақшаҳои ҷавонон шароит фароҳам 

меорад».1 Ин андеша дуруст аст, зеро роҳандозии сиёсатҳои марбут ба ҷавонон 

маҳз барои ба вуҷуд овардани шароити таҳсил, кор ва вазъи хуби иҷтимоиро 

дорад. Дуруст истифода кардан аз нерӯву имкониятҳо, идораи ирода ва 

ҳиссиёти ҷавонон ҳамеша ба манфиати давлат мебошад.  

Муҳаққиқи дигари рус Евгений Грачев ба пайдоиши истилоҳи «сиёсати 

ҷавонон» таваҷҷуҳ карда, ба он назар аст, ки истифода аз нерӯи ҷавонон дар 

ҳама самтҳои сиёсати давлатдорӣ собиқаи чандҳазорсола дорад, вале ҳамчун 

масъалаи илмӣ дар илмҳои ҷомеашиносӣ ва сиёсатшиносӣ олимон ба он, 

асосан, дар асри XX майл намуданд.  

Ба андешаи ӯ, заминаи дар сатҳи илмӣ ба масолили ҷавонон таваҷҷуҳ 

кардан, боиси шакл гирифтани сиёсати кишварҳо дар самти кор бо ҷавонон 

                                                           
1 Кретов А. Ю. Государственная молодежная политика Российской Федерации: проблемы и 

перспективы [Текст]/ А. Ю. Кретов // Вестник государственного и муниципального управления. 

№ 1 (24) 2017 г. С 46-51. 

гардид, аммо пажуҳишҳои илмӣ ба таҳкими роҳандозии сиёсат дар ин самт 

асари ҷиддӣ гузошт. Муҳаққиқ Е. Грачев дар рисолаи илмиаш менигорад: 

««Сиёсати ҷавонон» ҳамчун истилоҳи мустақил дар адабиёти илмӣ дар солҳои 

60-ум пайдо шуда буд, ки ин мафҳум аз бисёр ҷиҳат ба ташаккули ҷавонон 

ҳамчун нерӯи мустақили иҷтимоӣ ва худмуайянкунии онҳо дар фазои 

иҷтимоию сиёсӣ алоқаманд буд. Аллакай, то соли 1970 сиёсати ҷавонон дар 

аксарияти мамлакатҳои тараққикарда ба самти мустақили сиёсати миллӣ 

табдил ёфта буд».1  

Муҳаққиқони дигар ҳам ба он назаранд, ки дар роҳандозии сиёсати 

алоҳида нисбат ба масоили ҷавонон ба дарки нерӯ ва имконоти ин қишри 

фаъоли ҷомеа аз ҷониби ҳукуматҳо вобаста мебошад. Имрӯз масъалаи ҷавонон 

танҳо баҳси сиёсатшиносӣ нест. Бо афзоиши масъалаҳои зиёд, аз як сӯ 

масъулияти насли ҷавонон сол аз сол бештар мешавад, аз ҷониби дигар, 

осебпазирии онҳо дар ҷомеа меафзояд. Азбаски сиёсат василаи асосӣ ва 

муҳимме ба шумор меравад ва ба танзими фаъолияти ҷавонон бевосита таъсир 

мегузорад, яке аз вазифаҳои умда ва ҳалкунандаи шохаҳои гуногуни илм аз он 

иборат аст, бо омӯзишу пажуҳишҳои дақиқу амиқ ба тарроҳии сиёсати 

давлатии ҷавонон мусоидат намоянд. Чунки ҳуқуқу уҳдадориҳои қишри 

ҷавонро, ки дар айни замон қишри фаъол ва ташаббускору ояндасоз ба ҳисоб 

мераванд, сиёсати дурандешона бештар мекунад ва ба онҳо ангеза мебахшад. 

Дар натиҷа, давлат ба ҷавонон такя карда метавонад. Ташаккули миллат ва 

давлати муттамаркиз, пешрафт ва инкишофи ҷомеаи шаҳрвандӣ, рушди соҳаи 

таҳсилоти замонавӣ, пайвастан бо дастовардҳои маданияти ҷаҳонӣ, тараққӣ 

ёфтани воситаҳои муосири иттилоот ва чандин тамоюли инкишофёбандаву 

пешраванда бевосита ба сиёсати давлатии ҷавонон вобаста мебошад. Таҷриба 

нишон додааст, ки сиёсати санҷидашудаву такмилёфтаи ҷавонон боиси 

ташаккули нерӯи зеҳнии ҷавонон шуда, ба пешрафти кишвар ва беҳбудии 

соҳаҳои ҳаёти ҷамъиятӣ такони тоза мебахшад.  

                                                           
1 Грачев Е. Н. Молодежная политика в Европейском союзе: национальный и наднациональный 

уровни дис. канд. полит. наук: 23.00.04 / Грачев Евгений Николаевич. - Москва, 2019. – С. 49. 

Баррасии моҳият ва мазмуни сиёсати давлатии ҷавонон беихтиёр 

масоилеро пеш меорад, ки бе ҳаллу фасли онҳо инкишофи минбаъда ва 

устувори ҳар кишвар душвор аст. Яке аз масъулиятҳои умда ва муҳимми давлат 

дар назди ҷомеа, хусусан ҷавонон аз он иборат аст, ки моҳият ва мазмуни 

сиёсати пешгирифтаи давлатӣ, воқеиятҳои ҷомеаро ифода намояд ва ормонҳои 

ҷомеаро амалӣ гардонида тавонад.  

Аз ин нигоҳ, мафҳуми сиёсати давлатии ҷавонон бо фароҳам кардани 

заминаҳои меъёрии ҳуқуқӣ ва ташкилию инфрасохторӣ танзим кардани 

муносибату рафтори ҷавонон бо ҷомеа ва давлат аст. Аксари пажуҳишгарон бар 

ин андеша ҳастанд, ки сиёсати ҷавонон маҷмӯи тадбирҳои гуногунсамт 

мебошад. Аз ҷумла, Ҷӯраев К. К. ва Миралиев Қ. А. бар он назаранд: «Сиёсати 

давлатии ҷавонон ин системаи ягонаи тадбирҳои иҷтимоию иқтисодӣ, ташкилӣ, 

ҳуқуқӣ ва тарбиявӣ мебошад, ки аз ҷониби мақомоти ҳокимияти давлатӣ, 

ташкилоту муассисаҳо, сарфи назар аз шакли ташкилию ҳуқуқӣ ва моликият 

иттиҳодияҳои ҷамъиятии ҷавонон ва шаҳрвандон, бо мақсади таъмини таълиму 

тарбия, ташаккулу камолоти ҷавонон, ҳифзи ҳуқуқ ва истифодаи пурсамари 

иқтидори онҳо ба манфиати ҷамъият таҳия ва татбиқ мегардад».1  

Ҷавонон ва наврасон ба сифати насли ояндасоз нерӯи асосии 

пешбарандаи фаъолиятҳои гуногунсамт ба шумор рафта, таваҷҷуҳи бештар ба 

онҳо сабаби инкишофи муваффақонаи ҷомеа ва давлат мегардад. Аз ин рӯ, 

танзими фаъолияти онҳо дар ҷомеа роҳандозии табдирҳои муассирро, чӣ аз 

нигоҳи ҳуқуқӣ ва чӣ сиёсӣ тақозо мекунад.  

Дар фазои илмии муосири тоҷик низ мавзӯи сиёсати давлатии ҷавонон 

мавқеи хоса дорад. Таҳлили паҳлуҳои назариявӣ, илмӣ ва тарзу усулҳои 

амалигардонии сиёсати давлатии ҷавонон ба таври мушаххас таҳлили худро 

ёфтаанд. Тавре дар муқаддима қайд шуд, дар омӯзиш ва таҳлили ин масъала 

олимони шинохтаи тоҷик И. Раҳимов, Р. Н. Асадуллоев, Қ. А. Миралиев, А. А. 

                                                           
1 Ҷӯраев К., Миралиев Қ. Маҷмӯаи асноди меъёрӣ-ҳуқуқӣ дар самти татбиқи сиёсати давлатии 

ҷавонон [Матн] / К. К. Ҷӯраев, Қ. А. Миралиев. – Душанбе, 2002. – С.4.. 

Шамолов, С. Б. Ашуров, Ф. Ҳодибоев, А. Ҳусейнов, Г. Икромов, В. Набиев, Ш. 

К. Ҳасанов, Н. С. Буриев саҳм гузоштаанд.  

Олимони рус И. М. Илинский, В. В. Нехаев, Г. Новиков, В. А. Родионов, 

А. В. Шаронов, В. Т. Лисовский, С. В. Алешенок, В. В. Витюк, И. А. Громов, С. 

А. Ежов, В. А. Луков, А. И. Андреев, О. А. Ромин, И. В. Илин, С. Чураев, Ю. В. 

Волков, В. И. Добренков, Д. Кадарин, И. Т. Савченко, В. А. Шапоналов, Н. Ф. 

Головатый, И. В. Ильин, Р. Н. Абрамов, Э. В. Кондратьев, Ю. Кочанов, Н. 

Шматко, С. Д. Резник, В. Семенов ҳаёти иҷтимоӣ, иқтисодӣ, фарҳангии 

ҷавононро дар умум баҳо додаанд ва тарзу усулҳои роҳандозии сиёсати 

давлатии ҷавононро таҳлили илмӣ ва назариявӣ кардаанд.  

Пажуҳишҳои ин муҳаққиқон асосан ба тамоюлу равандҳои ҳаёти ҷавонон 

дар Иттиҳоди Шӯравӣ ва Федерастияи Русия нигаронида шудаанд.  

Олимони тоҷик ҳам паҳлуҳои гуногуни ҳаёти ҷавононро мавриди таҳлилу 

баррасиҳои илмӣ қарор додаанд. Дар ин замина, ҳарчанд назарҳои илмӣ 

гуногунанд, вале дар маҷмуъ ҳамагӣ ба як нуқтаи умумӣ ишора мекунанд, ки он 

фарогирии ҳамаҷонибаи масоили вобаста ба ҷавонон дар санадҳои марбута ва 

мавқеи муҳим доштани ҳаёти ҷавонон дар сиёсати давлатӣ аст. Сиёсатшинос Н. 

Бӯриев, ки таҷрибаи амалии корро бо ҷавонон дошта, дар ниҳодҳои масъули 

ҷавонон фаъолият кардааст, менависад: «Мавзӯи сиёсати давлатии ҷавонон ба 

ҳаллу фасли масоили илмӣ-назариявӣ ва мавкеъгирии он дар амалия ва дар 

анҷом коркарди тарзу усулҳои нави густариши ин самти афзалиятноки сиёсати 

давлатӣ нигаронида шудааст».1 

Чун сиёсати давлатии ҷавонон ба ҳайси фаъолияти мақсадноки давлатӣ 

пазируфта шудааст, тамоми олимони дунё мафҳум ва моҳияти сиёсати 

давлатии ҷавононро, пеш аз ҳама, ба ҳолати умумии он рабт дода, тадқиқоти 

худро ба ҳамин самт майл додаанд.  

Мавзӯи мафҳум ва моҳияти сиёсати давлатии ҷавонон дар Ҷумҳурии 

Тоҷикистон ба сифати яке аз абзорҳои сиёсатшиносӣ ва ҳуқуқшиносӣ омӯхта 

                                                           
1 Буриев Н. С. Государственная молодежная политика в Республике Таджикистан. автореф. 

дис. канд. полит. наук: 23.00 02 / Буриев Носир Сайдалиевич – Душанбе, 2014. –18с. 

шудааст, вале баррасии мушкилоти иҷтимоию фарҳангии ҷавонони кишвари 

мо, бо вуҷуди ҳалли масъалаҳои ҳуқуқӣ ва сиёсии он, мавриди омӯзиши амиқ 

қарор нагирифтааст. «Гарчанде дар адабиёти илмӣ масъалаҳои сиёсати 

давлатии ҷавонон, низом ва паҳлуҳои судманди он мавриди баррасӣ ва таҳлилу 

омӯзиши васеъ карор дода шуда бошад ҳам, вале паҳлуҳои мухталифи он 

таҳлилталаб аст. Яъне рукнҳои асосии масоили мазкур, хусусан, сиёсати 

давлатии ҷавонон то ба имрӯз аз нигоҳи илмӣ ва амалияи ҳаёт пурра омухта 

нашудааст»,1 менависад, муҳаққиқ Н. С. Буриев. 

Ба ин мавзуъ бештар ҳуқуқшиносон, сиёсатшиносон, иқтисодшиносон ва 

ҷомеашиносон таваҷҷуҳ кардаанд. Самтҳои фалсафӣ, таърихӣ, равонӣ ва 

маърифатии ҳаёти ҷавонон дар сатҳи илм ва таҳлилҳои васеъ ниёз ба 

ҷустуҷӯҳои ҷиддӣ доранд.  

Муҳтаво ва моҳияти инъикоси масоили ҷавонон дар ВАО ҳамчун мавзӯи 

пажуҳиши илмӣ ва таҳлили фарогири он ба сифати мавзуъҳои илмҳои 

филологӣ ва сиёсатшиносӣ сурат нагирифтааст.  

Яке аз ҳадафҳои бунёдии рисолаи мазкур аз ин иборат аст, ки 

ҳадафмандӣ, мантиқ, хулосабарорӣ, таъсиррасонӣ ва фарогирии матолиби 

марбутаи ВАО, хусусан, телевизион амиқу васеътар баррасӣ шавад. Умдатарин 

рисолати ВАО дар баробари иттилоърасонӣ ва огоҳидиҳӣ таҳлилу баррасии 

масоил аст. Аз ин нигоҳ, матолиби рӯзноманигорӣ бояд ҷомеаро раҳнамоӣ ва 

масъулинро водор намояд, то барои ба ҳалли мушкилоти ҷойдошта чораҷӯӣ 

намоянд.  

Аз нигоҳи амалӣ масъалаи сиёсати давлатии ҷавононро аз се паҳлу 

баррасӣ намудан мумкин аст: 

 Дарҷи масоили ҷавонон дар ҳуҷҷатҳои меъёрии ҳуқуқӣ; 

 Масъулияти давлат назди ҷавонон; 

 Мушкилоту норасоиҳои ҳаёту фаъолияти ҷавонон.  

                                                           
1 Буриев Н. С. Государственная молодежная политика в Республике Таджикистан. автореф. 

дис. канд. полит. наук: 23.00 02 / Буриев Носир Сайдалиевич – Душанбе, 2014. –23с. 

Дар сатҳи қонунгузорӣ ҳаёти ҷавонон ба таври куллӣ танзим гардидааст. 

Бо мақсади дар амал татбиқ намудани сиёсати давлатии ҷавонон аз 3 июни соли 

2006, таҳти рақами 228 Қонуни Ҷумҳурии Тоҷикистон «Дар бораи ҷавонон ва 

сиёсати давлатии ҷавонон» қабул карда шуд, ки Кумитаи кор бо ҷавонон ва 

варзиши назди Ҳукумати Ҷумҳурии Тоҷикистон якҷоя бо вазорату идораҳо ва 

мақомоти маҳаллии ҳокимияти давлатӣ иҷрои онро назорат ва амалӣ 

менамоянд. Ин Қонун вобаста ба таҳаввулоти сиёсиву иҷтимоӣ тадриҷан комил 

карда шуд. «Маълум аст, ки он давра вазъи сиёсию иҷтимоии мамлакат чи гуна 

мураккаб буд. Табиист, ки ҳолати мазкур ба раванди таҳия ва қабули қонуни 

фавқ бетаъсир набуд. Барои ҳамин то имрӯз бо назардошти шароити ҷомеаи 

муосир ва рушду такомул ба қонуни асосии ҷавонон ду маротиба тағйирот 

ворид карда шуд», 1 навиштааст, ҳуқуқшинос Азиз Солиев.  

Ин Қонун ба риояи ҳуқуқ, мусоидат ба фаъолияти иқтисодӣ, ҳифзи ҳуқуқ, 

нигоҳдории ҳифзи саломатӣ ва аз ҳама муҳим, ба қадр кардани фаъолияти 

ҷавонон ҳамчун нерӯи пешбаранда мусоидат менамояд. Албатта, таҳия ва 

қабули Қонуни Ҷумҳурии Тоҷикистон «Дар бораи сиёсати давлатии ҷавонон» 

талаботи давр ва вазъи иқтисодӣ, иҷтимоӣ, фарҳангӣ ва сиёсии кишвар 

мувофиқ карда шудааст.  

Амалӣ намудани ин қонун муносибатҳои гуногуни меҳнатиро ба вуҷуд 

оварда, талаб менамояд, ки дар қонунгузории соҳа тағйирот ба амал оварда, 

мавриди амал қарор додани он талаби замон аст ва имкон медихад, ки давлат 

кафолатҳои дар соҳаи ҷавонон ба зиммаи худ гирифтаро сари вақт ва пурра 

таъмин намояд.  

Ҳуҷҷати ҳуқуқии дигари муҳим дар самти тарбия ва дастгирии ҷавонон 

«Консепсияи миллии сиёсати ҷавонон дар Ҷумҳурии Тоҷикистон» мебошад, ки 

аз ғоя ва принсипҳои бунёдии «Конститутсияи Ҷумҳурии Тоҷикистон», Қонуни 

Ҷумҳурии Тоҷикистон «Дар бораи ҷавонон ва сиёсати давлатии ҷавонон», 

                                                           
1 Солиев А. Вазъи ҳуқуқии ҷавонон дар Ҷумҳурии Тоҷикистон [Матн] / А. Солиев // Ҷавонон - 

пайрави Эмомалӣ Раҳмон. – Душанбе, 2017. – С. 320. 

«Эъломияи ҳуқуқи башар» ва дигар санадҳои ҳуқуқии байналмилалӣ, ки 

Ҷумҳурии Тоҷикистон эътироф намудааст, асос мегирад.  

«Консепсияи миллии сиёсати ҷавонон дар Ҷумҳурии Тоҷикистон» бо 

қарори Ҳукумати Ҷумҳурии Тоҷикистон аз «3» июни соли 2014 таҳти рақами 

№228 тасдиқ ва пазируфта шуд. «Яке аз асосҳои татбиқи Консепсияи мазкур 

таъмини ҳуқуқии механизмҳои ташкилӣ ва иқтисодии сиёсати давлатии 

ҷавонон, пеш аз ҳама, такмили қонунгузории дахлдори Ҷумҳурии Тоҷикистон 

иборат мебошад, ки мустақиман ин ё он муносибатро бо иштироки ҷавонон, 

ташкилотҳои ҷавонон ва кӯдакон танзим менамояд».1  

Дар маҷмӯъ, самтҳои афзалиятноки сиёсати давлатии ҷавонон маҳз дар 

ҳамин Консепсия дарҷ гардидааст.  

Ба таҳлили коршиносон қабули ин Консепсия ҳолати ҳуқуқии масоили 

ҷавононро комилтар ва уҳдадориҳои давлатиро мушаххас гардонид. Тавре 

Қиёмиддин Миралиён, муҳаққиқи масъалаҳои ҷавонон менависад: «Чун дигар 

соҳаҳо сиёсати давлатии ҷавонон низ самтҳои афзалиятноки хосро соҳиб аст. 

То ин замон самтҳои афзалиятнок дар шаклҳои гуногун муайян ва татбиқ карда 

мешуданд, ки дар ин раванд мушкилоти зиёд сади роҳи мутахассисон дар 

бадастории натиҷаҳо мегардид. Дар ҳоли ҳозир бошад, бо назардошти таҷрибаи 

андӯхта, талаботи воқеии ҷавонон ва тақозои ҷомеаи муосир, бахусус, 

ҷаҳонишавии муносибатҳо самтҳои афзалиятноки сиёсати давлатии ҷавонон 

иборат аз даҳ адад таҳия гардида, дар Консепсияи миллии сиёсати давлатии 

ҷавонон бо ворид намудани тағйиру иловаҳо бар он ҷойгир карда шудааст».2  

Стратегияи сиёсати давлатии ҷавонон дар Ҷумҳурии Тоҷикистон то соли 

2020, ки бо қарори Ҳукумати Ҷумҳурии Тоҷикистон аз "4" октябри соли 2011, 

№ 480 тасдиқ шудааст, аз ҷумлаи санадҳои дигари таъйинкунандаи дурнамо ва 

самтҳои ҳаёти ҷавонон дар паноҳи сиёсати давлатӣ мансуб мешавад.  

                                                           
1 Солиев А. Вазъи ҳуқуқии ҷавонон дар Ҷумҳурии Тоҷикистон [Матн] / А.Солиев // Ҷавонон - 

пайрави Эмомалӣ Раҳмон. – Душанбе, 2017. – С. 320 
2 Миралиев Қ. Татбиқи сиёсати давлатии ҷавонон [Матн] / Қ.Миралиев. – Душанбе, 2014. – С. 

89. 

Дар маҷмуъ, тибқи санадҳои меъёриву ҳуқуқии қабулшуда самтҳои 

афзалиятноки сиёсати давлатии ҷавонон инҳоянд: 

 иштироки фаъолонаи ҷавонон дар тамоми соҳаҳои ҷамъиятӣ;  

 шуғлнокии ҷавонон;  

 таъмини тарзи ҳаёти солим;  

 таҳсилоти муносиб барои ҷавонон;  

 таъминоти иҷтимоии ҷавонон;  

 мустақилияти иқтисодии ҷавонон;  

 тарбияи ватандӯстии ҷавонон;  

 ахлоқи ҳамида ва фарҳангии ҷавонон;  

 заминаи илмию амалӣ ва идории сиёсати давлатии ҷавонон;  

Татбиқи сиёсати давлатии ҷавонон ба фароҳам овардани шароити ҳуқуқӣ, 

иқтисодӣ ва ташкилӣ, кафолати интихоб гардидани роҳи зиндагӣ, рушд ва 

дастгирии иттиҳодияҳои ҷамъиятии ҷавонону кӯдакон, ҳимояи ташаббусҳои 

ҷавонон ва афзалиятҳои дигари мусоидаткунанда нигаронида шудааст.  

Президенти мамлакат низ дар амри хайри бозсозии ҷомеа, амалӣ сохтани 

меъёрҳои демократӣ ва ислоҳоти иқтисодию беҳдошти сатҳи зиндагӣ ба 

ҷавонон бештар такя менамоянд. Ба таъкиди Президенти кишвар: «Ҳар як 

тадбире, ки дар мамлакат амалӣ карда мешавад, мақсад аз он пеш аз ҳама, 

беҳбудии ҳаёти Шумо - ҷавонон ва ба хотири ояндаи неки Тоҷикистон аст».1  

Бо назардошти ҳамин воқеият, ҷавонон дар авлавияти тасмимгириҳои 

сиёсати давлатӣ қарор гирифтаанд. Таваҷҷуҳи ба ҷавонон дар сатҳи миллӣ 

баёнгари он аст, ки нерӯи зеҳнию ҷисмонӣ ва ахлоқии насли ҷавон барои 

пешбурди соҳаҳои иқтисод, илм, фарҳанг ва маънавиёт муҳим ва афзалиятнок 

шуморида мешавад. Ҳукумату давлат ба ҷавонон дар саросари ҷумҳурӣ барои 

таҳкими сулҳу субот, ваҳдати миллӣ, ризоияти ҷомеа, эҳтиром миёни дину 

мазҳаби миллатҳо, таҳаммулпазирӣ, муколамаи байни тамаддунҳо ва наслҳо ва 

ҳамзамон, барои пешгирии фаъолияти қувваҳои ифротгаро, шомил гаштан ба 

                                                           
1 Сафарзода Ф. Ваҳдати миллӣ ва ҷавонон [Матн] / Ф.Сафарзода 20.06.2017. Дастрасӣ: 

http://tgfeu.tj/tj/about_the_university/articles/detail.php?ID=2209 

http://tgfeu.tj/tj/about_the_university/articles/detail.php?ID=2209

ҳар гуна ҳизбу ҳаракатҳои ғайриқонунӣ нақшаҳо матраҳ карда, чораҳоро амалӣ 

мегардонанд. Раванди кунунии ҷамъият марҳилаи нави ташаккули илмию 

техникӣ ва бозёфтҳои тозаи тафаккури инсонӣ ба ҳисоб меравад. Дар ин асос 

Ҳукмати Ҷумҳурии Тоҷикистон як қатор тадбирҳои судмандро амалӣ 

намудааст, ки баҳри боло рафтан ва омода намудани кадрҳои ба бозори ҷаҳонӣ 

ҷавобгӯ равона шудаанд.  

Дар умум, ҳимояи ҷавонон, ки аз сиёсати давлатии ҷавонон маншаъ 

мегирад, дар оянда натиҷаи нек медиҳад ва дастовардҳои нави илмҳои техникӣ 

барои имрӯз ва фардои Тоҷикистон заминаи мусоид хоҳад гузошт. «Шароити 

имрӯзаи соҳибистиқлолии кишвар талаб менамояд, то ин ки миёни наврасону 

ҷавонон истеъдодҳоро пайдо намоем, барои инкишофи ҳамаҷонибаи шахсияти 

онҳо замина муҳайё созем ва қувваи созандаи онҳоро баҳри фатҳи қуллаҳои 

нави илм, техника ва маданият равона созем, зеро таҷрибаи кишварҳои олам 

нишон медиҳад, ки бе иштироки бевосита ва фаъолонаи ҷавонон дар ислоҳоти 

иқтисодию иҷтимоии ҷомеа ба ягон натиҷаи назаррас ноил гардидан 

ғайриимкон аст».1  

Ба андешаи мо, вазифаи сиёсати давлатии ҷавонон дар санадҳои меъёриву 

ҳуқуқӣ ба пуррагӣ ифода ёфта, заминаи амалии муқаррароти ҳосилшуда, дар се 

зина: кӯтоҳмуддат, миёнамуҳлат ва дарозмуддат фароҳам оварда шудааст.  

Бо вуҷуди ҳамаи ин бо назардошти ниёзҳои ҷомеаи ҷавони кишвар қабул 

гардидани ҳама гуна ҳуҷҷату санадҳои ҳуқуқӣ аҳаммият дорад. Дар сурати ба 

эътибор нагирифтани нозукиҳои ҳаёти гуногунҷанбаи ҷавонон татбиқи дурусту 

воқеии санадҳои меъёриву ҳуқуқӣ ва ташаббусҳои сиёсиву давлатӣ мушкил 

мегардад ва дар сурати татбиқ шудан ҳам метавонад, паёмадҳои ногузире барои 

ҷомеа ва давлат орад. Ин масъала дар бахши сиёсати иттилоотии давлат низ 

афзалият дорад.  

Аз ин рӯ, муҳаққиқони соҳа ба назар гирифтани омилҳои равонии насли 

наврасу ҷавононро дар тарроҳии сиёсат амри ногузир медонанд. Аз ҷумла, 

пажуҳишгари рус О. Гайнутдинов чунин мешуморад: «Набудани таҷрибаи 

                                                           
1 Ҷӯраев К. Нерӯҳои зеҳнӣ [Матн] / К. К. Ҷӯраев, Н. С. Бӯриев. – Душанбе, 2012. – С. 3. 

зиндагӣ, хусусиятҳои психологии синну солии ҷавонон, хоҳиши зуд эътироф 

шудан дар олами калонсолон, хоҳиши ба шахсияти комил табдил ёфтан, 

гаравиши зиёд ба Интернет - маҳз ҳамон омилҳое ҳастанд, ки ҷавононро 

объекти ҷолиб барои тарғиби ташкилотҳои вайронкору тахрибгар табдил дода 

метавонад».1 Ин муҳаққиқ дар натиҷа ба хулосае меояд, ки дар сиёсатии 

давлатии ҷавонон дар ҳама кишварҳо пурзӯр кардани бахши иттилоотӣ бо 

мақсади кам кардан ё аз байн бурдани истифода аз ҳассосияти равонии ҷавонон 

ва абзори манфиатҳо мубаддал нашуданашон ба сифати масъалаи меҳварӣ 

баррасӣ бояд шавад.  

Аз ин манзар, ин масъала барои Тоҷикистон ҳам аҳаммияти боризи 

иҷтимоию сиёсӣ дорад, зеро чунин ҳолат, беш аз ҳама, ҷомеаи кишварҳои дар 

ҳоли рушдро зери таъсири ҷиддии манфӣ қарор додааст. Бинобар ин, ВАО-и 

давлатию ғайридавлатӣ ба татбиқи ҳадафҳои муқаррароти таъйингардида ба 

сифати ниҳоди иҷтимоӣ мусоидат карда метавонанд, зеро: «Воситаҳои ахбори 

омма ҳарчанд қонунан «ҳокимияти чорум» ҳисобида намешаванд, вале дар асл 

фаъолияти се шохаи ҳокимияти қонунӣ: қонунбарор, иҷроия ва судиро назорат 

мекунанд. Махсусан, шароити демократикунонии ҷомеа, ҷаҳонишавии ҷараёни 

иттилоот, ба фаъолгардии воситаҳои ахбори омма овардааст. Ҷомеаи имрӯза 

барои огаҳӣ аз навигариҳои рӯз ва баланд бардоштани дониши хеш нисбат ба 

олами ҳастӣ ба воситаҳои ахбори омма ниёзи калон дорад».2  

Муқаррар намудани мавқеи расонаҳоро дар инъикоси сиёсати давлатии 

ҷавонон метавон аз дидгоҳи сиёсиву ҳуқуқӣ таҳлил намуд, аммо дар бахши илм 

ва корҳои пажуҳишӣ ба мавзӯи мазкур чандон аҳаммияти ҷиддӣ зоҳир 

нашудааст.  

                                                           
1 Гайнутдинов О.А. О профилактике национального и религиозного экстремизма в молодежной 

среде [Текст] / Гайнутдинов О.А. // Молодежь и общество:Проблемы и подходы -Москва, 2016. 

–С. 76. 
2 Мӯъминҷонов З. Жанрҳои хабарии журналистикаи телевизион [Матн] / З.Мӯъминҷонов – 

Душанбе, – 2011. – С. 5. 

I. 2. Асосҳои иҷтимоӣ-ҳуқуқии ташаккули сиёсати  

давлатии ҷавонон дар Ҷумҳурии Тоҷикистон 

Ҳар як кишвар барои инкишоф, пешрафт ва таҳкими давлатдорӣ, нуфуз 

ва эътибори баланд пайдо кардан дар арсаи муносибатҳои байналмилалӣ ба 

дониш, маданияту фарҳанг ва рӯҳияи бунёдкориву созандагии ҷавонон такя 

намуда, ҷаҳонишавии тамаддун ва ояндаи хуби худро ба онҳо вобаста 

мегардонад.  

Асосҳои иҷтимоӣ-сиёсии ташаккули сиёсати давлатии ҷавонон дар кулли 

кишварҳои олам ба тақвияти истода аз нерӯи ҷавонон равона гардидааст, ки 

масъулияти пешбурди тамоми соҳаҳои ҳаёти ҷамъиятиро ба уҳда гирифта 

тавонанд. Ин механизмро тамоми ниҳодҳои идораи ҷамъиятӣ иҷро мекунанд. 

Ҷумҳурии Тоҷикистон ҳам ба сифати кишвари дорои низоми давлатдории хос 

ва суъбекти муносибатҳои байналмилалӣ мақоми иҷтимоӣ ва сиёсии ҷавононро 

дар сиёсати дохилию хориҷиаш дар назар гирифтаааст.  

Дар натиҷаи таҳким ёфтани василаҳои демократии рушди зарфиятҳои 

инсонию интеллектуалии ҷомеа имконоти тарбияи наврасону ҷавонон ҳам 

хусусиятҳои хосе касб кардааст.  

Ҷавонон аз муҳимтарин қишрҳои иҷтимоӣ-сиёсӣ эътироф мешаванд. 

Онҳо дар ҷараёни тақсимоти иҷтимоӣ-сиёсӣ бевосита иштирок карда, ба ин 

раванд муттасил ҷалб мегарданд. Аз ин рӯ, имконияту тавоноии ҷавонон дар 

тақсимоти иҷтимоӣ-сиёсии минбаъдаи ҷамъиятӣ нақши асосӣ иҷро карда 

метавонад. Маҳз зимни тақсимоти иҷтимоӣ-сиёсӣ шахс аз худ фаъолмандӣ 

нишон медиҳад, қудрат, имконият ва нобоварии худро ба дигарон маълум 

менамояд. Эътирофи фаъолмандии як шахс ва ё як гурӯҳ маънои онро дорад, ки 

он шахс ё он гурӯҳ дар тақсимоти иҷтимоӣ-сиёсӣ фаъолона иштирок кардааст 

ва мавқеи хоси иҷтимоӣ-сиёсиашро нишон додааст. Фарогирии 

инфраструктураи иҷтимоӣ-сиёсӣ ва тақсимоти иҷтимоӣ-сиёсӣ аз муҳимтарин 

омилҳое мебошанд, ки мавқеи иҷтимоӣ-сиёсии ҷавонони мо тавассути онҳо 

муқаррар карда мешавад.  

Таҷрибаи таърихии давлатдорӣ исбот месозад, ки нерӯи ақлониву 

ҷисмонии ҷавонон ҳамеша ҳамчун пояи бақои сохти давлатдорию 

кишваркушоӣ боқӣ мондааст. Ҳарчанд қаблан корбурди қудрати ҷавонон 

бонизом ва стратегӣ набуд, вале арзишҳои маънавӣ, монанди эътиқоди динӣ, 

ҳифзи марзу бум, тавсеаи низоми давлатдорӣ ва монанди инҳо, ба ҳайси 

абзорҳои муттаҳидкунада ба шумор мерафтанд. Ҳанӯз аз айёми ҳузури тоҷикон 

дар қаламрави Ориёно буд, ки эҳсоси тақдир аз арзишҳои фарҳангиву маънавӣ, 

бозҷӯии асолати миллӣ ва дар ин замина эҷоди мафкураи азими худогоҳиву 

худшиносӣ ва таҳкими андешаи миллӣ ба воситаи зербинои маҳками 

давлатдорӣ асос гузоштаанд, ки ҷавонон дар сафи пеши ҳифозати унсурҳои 

давлатсозӣ меистоданд.  

Кишварҳо садаи ХХ нерӯи ҷавононро бонизом дар асоси барномаву 

стартегияҳо барои дурнамои дарозмуддат тарҳрезӣ карданд.  

Истиқлоли давлатӣ дар охири садаи ХХ ба тоҷикон бори дигар имкон 

дод, ки механизми вижаи баҳрабардорӣ аз имконоти ҷавонон дар сатҳи сиёсати 

давлатӣ таҳия шавад. Таҳияи сиёсати давлатии ҷавонон фурсатҳои нодири 

баҳрабардорӣ аз сармояи инсонии насли наврасу ҷавонро муҳайё сохт. Дар 

меҳвари тамоми барномаву нақшаҳои давлатӣ мақоми иҷтимоию сиёсии 

ҷавонон бо назардошти эҳё, рушд ва таҳкими унсурҳои давлатдории миллӣ 

таъйин шудаанд. Тавре муҳаққиқон Ш. Қ. Ҳасанов ва Н. С. Бӯриев навиштаанд: 

«Тадқиқотҳо ва таҳлили омили иҷтимоӣ-сиёсӣ, иқтисодӣ ва маънавӣ нишон 

медиҳанд, ки баъди ба даст овардани Истиқлоли комил дар Тоҷикистон, барои 

бартараф кардани монеа ва мушкилиҳои зиёд дар соҳаи сиёсати давлатии 

ҷавонон корҳои зиёде ба анҷом расонида шуд».1  

Аз рӯзҳои аввали Истиқлол масъалаҳои ҷавонон дар маркази диққати 

роҳбарияти кишвар қарор дошт. Қабул шудани Қонуни Ҷумҳурии Тоҷикистон 

«Дар бораи сиёсати давлатии ҷавонон» ба ташаккули меъёриву ҳуқуқӣ барои 

татбиқи ин сиёсати стратегӣ заминаи мусоид фароҳам овард.  

                                                           
1 Ҳасанов Ш., Бӯриев Н. Сиёсати давлатии ҷавонон дар Ҷумҳурии Тоҷикистон [Матн] / 

Ш.Ҳасанов, Н. Бӯриев. – Душанбе, 2012. – С 26-27. 

Ҷумҳурии Тоҷикистон аввалин кишвари мустақил дар ИДМ буд, ки дар 

шакли қонуни алоҳидаву мураттаб сиёсати вижаеро пеш гирифт. Ба навиштаи 

пажуҳишгарон А. Шамолов ва С. Ашӯров: «Ташкили сиёсати давлатии ҷавонон 

ва таъмини асосҳои ҳуқуқии он дар Тоҷикистон ба пуррагӣ аз моҳи марти соли 

1992, яъне баъди аз тарафи Шӯрои Вазирони Ҷумҳурии Тоҷикистон, 13 марти 

соли 1992 қабул гардидани Қонун «Дар бораи сиёсати давлатии ҷавонон» оғоз 

гардид. Ҳарчанд кӯшишҳо оид ба ташкили сиёсати давлатии ҷавонон ба съезди 

28 КПСС (июли соли 1990) ва съезди 25 ЛКСМ Тоҷикистон (сентябри соли 

1990) рост меояд, қонуни мазкур яке аз аввалин санадҳои меъёрӣ-ҳуқуқии 

давлати соҳибистиқлоли ҷавон дар соҳаи сиёсати давлатии ҷавонон маҳсуб 

мегардад, ки дар он ҷавонон яке аз табақаи афзалиятноки Ҷумҳурӣ ҳисобида 

мешуданд. Ба замми ин, қонуни мазкур яке аз аввалин қонунҳои 

батавсибрасидаи ин соҳа дар кишвари соҳибистиқлоли собиқ ҷумҳурии ИҶСШ 

буд. Бо ин асос давлати ҷавон ва соҳибистиқлоли Тоҷикистон тавонист сиёсати 

ҷавононро ҳамчун самти муҳим ва стратегии фаъолият арзёбӣ намояд».1  

Ба ин тартиб, даврони соҳибистиқлолиро метавон ба чанд марҳила ҷудо 

намуд, ки аллакай дар таърихи ташаккули сиёсати ҷавонон сабт гаштаанд. Ин 

тақсимбандӣ ба марҳилаҳои ҳаёти сиёсӣ, иқтисодӣ ва иҷтимоии давлат марбут 

буда, коршиносони соҳаро ба чунин хулоса водор сохтааст.  

 Солҳои 1991-1994. Дар ин марҳила зери таъсири вазъи ногувори сиёсӣ ва 

рух додани ҳодисаҳои харобиовар, фаъолияти ҷавонон низ бебанду бор 

гардида, сиёсати давлатӣ имкони таъйин, пешбурд ва ҳифзи мақоми 

ҷавононро дар самту сатҳҳои гуногун надошт. Дар ин марҳила заминаи дар 

сатҳи сиёсӣ таъйин гардидани мавқеи ҷавонон фароҳам омад, зеро давлат ба 

сифати ниҳоди умдаи идораи ҷамъиятӣ хоҳиши ба танзим даровардани 

фаъолиятҳои ин қишрро дошт.  

 Солҳои 1994-1997. Давраи шурӯи амалӣ кардани нақшаҳои 

барномарезишуда ба шумор меравад, зеро дар ин марҳила Конститутсияи 

                                                           
1 Шамолов А., Ашӯров С. Масъалаҳои сиёсати ҷавонон дар Ҷумҳурии Тоҷикистон [Матн] / А. 

Шамолов, С. Ашӯров. – Душанбе, –1998. – С. 20.  

Ҷумҳурии Тоҷикистон таҳия ва ҳуқуқу уњдадориҳои ҷавонон мушаххас 

гардид. Иттифоқи ҷавонони Тоҷикистон чун василаи муттаҳидкунандаву 

пешбари ҷавонон дар ташаккулу татбиқи сиёсати давлатии ҷавонон 

тадбирҳои муайянро анҷом дод. Гузашта аз ин, ду вохӯрии Сарвари давлат 

бо ҷавонон доир гардид, ки аҳаммияти таърихӣ доранд.  

 Солҳои 1997-2001. Дар доираи татбиқи санадҳои меъёриву ҳуқуқӣ 

сохторҳои танзимкунандаи фаъолияти ҷавонон ба вуҷуд омаданд. Дар назди 

Ҳукумати кишвар ниҳоди алоҳида, бо номи Кумитаи кор бо ҷавонон таъсис 

ёфт, ки инфрасохтори сиёсати давлатиро ба таври системавӣ иҷро мекунанд. 

Дар сохтори мақомоти иҷроияи маҳаллӣ низ бахшҳои ҷавонон фаъол 

шуданд. Дар ин давра заминаҳои муайяни меъёриву ҳуқуқӣ, илмию методӣ, 

кадрию иттилоотии сиёсати давлатии ҷавонон ба вуҷуд оварда шудаанд. Дар 

Тоҷикистон ҳамаи сохторҳои ҳокимияти давлатӣ ба фаъолияти пурсамар 

шурӯъ намуданд, фазои солими ахлоқӣ-психологӣ ба миён омад, ки ин 

омилҳо ба рукнҳои иҷтимоӣ-сиёсии ташкилёбии сиёсати давлатии ҷавонон 

дар Тоҷикистон поя гузоштанд. Бино ба баҳои коршиносону собиқадорони 

соҳа «Арзиш ва амали меъёрҳои демократия дар Тоҷикистон дар ҳар 

коллективу ҷомеа ба омили устуворгардӣ ва рушду густариши сиёсати 

давлатии ҷавонон тақвият бахшид. Ҳамаи ин ба пойдорӣ ва инкишофи 

минбаъдаи рукнҳои иҷтимоӣ-сиёсии сиёсати давлатии ҷавонон дар 

Тоҷикистони соҳибистиқлол сабаб шуд».1  

 Солҳои 2001-2017. Амалан даврае ба шумор меравад, ки натиҷаи мусбати 

талошҳои давлатӣ ва ҷалби ҷавонон ба фаъолияти сиёсиву ҷамъиятӣ ҳосил 

гардид. Воқеияти ин даврон нишон дод, ки ташаббусу дастовардҳои ҷавонон 

ба раванду тамоюлҳои ҷамъиятӣ таъсири мусбат мерасонад. Масъулияти 

давлат ҷиҳати тарбияи рӯҳию равонӣ, муҳайё намудани шароити таҳсилу 

дигар фаъолиятҳои иҷтимоӣ имконоти амалишавиро пайдо намуд. 

Муҳимтар аз ҳама чорчубаи системаи давлатдорӣ ба танзим даромада, насли 

                                                           
1 Ҳасанов Ш., Бӯриев Н. Сиёсати давлатии ҷавонон дар Ҷумҳурии Тоҷикистон [Матн] / 

Ш.Ҳасанов, Н. Бӯриев. – Душанбе, 2012. – С 26-28. 

ҷавон масъулиятҳои иҷтимоияшонро ҳамчун узви фаъоли ҷомеа дар таҳкими 

пояҳои давлатдорӣ дарк карданд.  

 Ин марҳилаи ба эълони соли 2017 ҳамчун «Соли ҷавонон» марбут буда, 

паёми он, пеш аз ҳама, қавӣ гардидани эътимоди давлат ба нерӯи ҷавонон 

аст. Таъйин намудани роҳбарони ниҳодҳои давлатӣ аз ҳисоби кадрҳои ҷавон 

шаҳодат медиҳад, ки ташаббусҳои қаблӣ дар масоили ҷавонон бенатиҷа 

набудааст. Ба таъбири дигар, метавон ба хулоса омад, ки ҷалби ҷавонон ба 

корҳои давлатдорӣ дар сатҳи раҳбарӣ пас аз соли 2017 фаъолона шуруъ 

гардид.  

Пажуҳиши сиёсатшинос ва масъули собиқадори сохторҳои марбут ба 

фаъолияти ҷавонон Н. С. Бӯриев нишон медиҳад, ки заминаҳои ҳуқуқӣ, сиёсӣ-

иҷтимоии сиёсати давлатии ҷавонон дар Ҷумҳурии Тоҷикистон аз қарори 

ҳукумати ИҶШС «Оид ба ҳолатҳои умумии сиёсати давлатии ҷавонон дар 

ИҶШС» аз 16. 04. 1991, сарчашма гирифта, баъдан бо қабули Қонуни Ҷумҳурии 

Тоҷикистон «Дар бораи сиёсати давлатии ҷавонон аз 13. 03. 1992», Қарори 

Ҳукумати Ҷумҳурии Тоҷикистон аз 4 сентябри соли 1997 таҳти рақами 414 

«Масъалаҳои Кумитаи кор бо ҷавонон дар назди Ҳукумати Ҷумҳурии 

Тоҷикистон» таҳким меёбад. Ҳамчунин дар ин росто як қатор санадҳои 

муҳимми дигар аз қабили Қарори Ҳукумати Ҷумҳурии Тоҷикистон «Дар бораи 

барномаи миллии «Ҷавонони Тоҷикистон» барои солҳои 1999-2000, аз 05. 10. 

1998, таҳти рақами 400 ва ғайра қабул шудаанд, ки фаъолияти ҷавононро 

танзим, ҳуқуқу уҳдадориҳо ва имтиёзҳояшонро мушаххас месозанд. Бино ба 

ақидаи ин коршиноси соҳа: «санадҳои меъёрии вазорату муассисаҳои ҷумҳурӣ, 

Низомнома «Дар бораи Кумитаи кор бо ҷавонони назди Ҳукумати Ҷумҳурии 

Тоҷикистон», ки бо қарори Ҳукуматии Ҷумҳурии Тоҷикистон аз 27. 12. 1997, 

таҳти рақами 569 ва қарори Коллегия он тасдиқ шудааст, сарчашма мегирад. 

Дар Ҷумҳурии Тоҷикистон барои устувор гардонидани сиёсати давлатии 

ҷавонон диққати ҷиддӣ дода мешавад. Аз соли 1991 то соли 2017 аз тарафи 

Ҳукумати Ҷумҳурии Тоҷикистон зиёда аз 25 қонуну қарор, фармон ва дигар 

ҳуҷҷатҳо қабул гардидаанд, ки онҳо ба беҳтар ба роҳ мондан, таъмини устувор 

ва ҷоннок кардани фаъолияти Комиссия оид ба масъалаи сиёсати давлатии 

ҷавонон, бахусус, масъалаҳои сиёсӣ-иҷтимоии онҳо равона гардидаанд».1  

Дар Ҷумҳурии Тоҷикистон ташаккул ва инкишофи сиёсати давлатии 

ҷавонон дар заминаи қарор, амру фармон ва дигар ҳуҷҷатҳои ҳуқуқии 

қабулнамудаи Ҳукумат, Президент ва дигар мақомоти роҳбарикунандаи 

мамлакат ба роҳ монда мешавад. Ҳамзамон, ташкилоту муассисаҳои марбута 

тибқи дастуру супоришҳои пешбинишуда ба рушди самтҳои гуногуни ҳаёт ва 

фаъолияти ҷавонон талош мекунанд.  

Омилҳои иҷтимоӣ-сиёсии ташаккули сиёсати давлати ҷавонон яке аз 

мавзуъҳои асосӣ ва баҳсталаби коршиносони соҳа ба ҳисоб меравад, ки вобаста 

ба тарзу усулҳои ташкилӣ ва татбиқи ҳадафҳои сиёсати давлатии ҷавонон ба 

таври гуногун мавриди таҳлилу баррасӣ қарор гирифтааст. Аз рӯйи 

муқаррароти Конститутсия Ҷумҳурии Тоҷикистон давлати иҷтимоӣ буда, 

давлату Ҳукумат уҳдадор ҳастанд, ки тамоми чораҳоро андешанд, то 

афзалиятҳои сисёати иҷтимоиро аз ҷумла нисбат ба ҷавонон ба кор баранд. Ин 

усули демократии давлатдорӣ дар сиёсати пешгирифта нисбат ба ҷавонон ҳам 

таҷассум ёфтааст.  

Таваҷҷуҳи ҳукумат ба ҷавонон ногусастанӣ буда, ба боло бурдани нақши 

онҳо дар ҷомеаи муосир мусоидат намудааст. То имрӯз 8 маротиба мулоқоти 

расмии Президенти мамлакат бо намояндагони ҷавонони ҷумҳурӣ доир 

гардида, дар натиҷа консепсияҳо, стратегияҳо, барномаҳо қабул шудааст, ки ба 

беҳдошти вазъи иҷтимоӣ-сиёсии ҷавонон таъсири мусбат гузоштаанд. «Сиёсати 

иҷтимоии ҷавонон, маҷмӯи тадбирҳое мебошад, ки ба таъминоти иҷтимоии 

ҷавонон, мутобиқат ба бозори меҳнат, таҳсилот, беҳдошти вазъи саломатӣ, 

камолоти комил ва эмин нигоҳ доштани (пешгирии) насли ҷавон аз хатари 

рафтору кирдорҳои номатлуб равона гардидааст», навиштааст Қиёмиддин 

Миралиев.2  

                                                           
1 Ҳасанов Ш., Бӯриев Н. Сиёсати давлатии ҷавонон дар Ҷумҳурии Тоҷикистон [Матн] / 

Ш.Ҳасанов, Н. Бӯриев. – Душанбе, 2012. – С 47. 
2 Миралиев Қ. Ҷавонон ва 20 соли Истиқлол [Матн] / Қ.Миралиев. – Душанбе, 2012, – С. 118.  

Татбиқи сиёсати давлатии ҷавонон аз сохторҳои гуногуни ҳукумативу 

ҷамъиятӣ фаъолияти муштаракро тақозо менамояд. Аз ҷониби дигар, 

масъалаҳои ҷавононро бо истифодаи нерӯи созандаи онҳо ба манфиати рушди 

давлату ҷомеа бо роҳи фароҳам овардани шароит ҷиҳати иштироки 

фаъолонаашон дар ҳаёти иҷтимоию сиёсии мамлакат метавон ҳаллу фасл кард. 

Инкишофи сиёсиву иҷтимоии ҷавонон ва нерӯи созандаи онҳо барои давлату 

миллат омили муҳим аст. Дар ин маврид, муҳаққиқ Қиёмиддин Миралиён 

омилеро ишора кардааст, ки аҳаммияти ҳаёти гуногунҷанбаи ҷавононро дар 

ҳамбастагӣ ба сиёсати давлатӣ маънидод мекунад:  

 ҷавонон оянда-идомадиҳанда ва посдорандаи арзишҳои инсонӣ мебошанд, 

ки ба ин васила рисолати ояндаи ҷомеа аз онҳо вобастагӣ дорад.  

 шахси ҷавон қувваи зиёди ҷисмонӣ ва маънавӣ дорад, мувофиқан зохираи 

асосии зеҳнӣ ва меҳнатӣ буда, ба ҳама дигаргуниҳои ҳаёт тобовар 

мебошад.  

 зудбоварӣ, зудтағйирёбӣ, ниёзмандӣ, дастнигарӣ, тақлидкорӣ ва дигар 

услубҳои ангезандаи заифимиҷозии инсон хоси ҷавонон мебошад.  

 сиёсати давлатии ҷавонон яке аз 6 самтҳои стратегӣ ва афзалиятноки 

сиёсати иҷтимоии давлат муайян шудааст.  

 мақоми ҷавонон ва сиёсати давлатии ҷавонон бо таъсис ёфтани Шӯрои 

миллии кор бо ҷавонон дар назди Президенти Ҷумҳурии Тоҷикистон ба 

сатҳи олӣ бароварда шуд.1  

Марҳилаи ҷадиди таърихӣ, ки ба поёни асри XX ва оғози ҳазорсолаи 

навин рост омад, барои миллати тоҷик айёми пурбореро бо номи Истиқлоли 

давлатӣ эҳдо намуд.  

Дар қатори дигар арзишҳои сиёсӣ барои миллат таваҷҷуҳи дубора 

андешаи миллӣ, ҳувият ва дарки худогоҳиву хештаншиносӣ дар ҳаёти сиёсиву 

иҷтимоии ҷавонон эҳё гардид.  

                                                           
1 Миралиён Қ. Иқдоме, ки имконияти ҷавононро зиёд менамояд [Матн] / Қ.Миралиён // «Садои 

мардум» 31. 03. 2016, №43 (3523) Дастрасӣ: https://sadoimardum.tj/ma-lisi-ol/ma-lisi-

namoyandagon/i-dome-ki-imkoniyati-avononro-ziyod-menamoyad/  

https://sadoimardum.tj/ma-lisi-ol/ma-lisi-namoyandagon/i-dome-ki-imkoniyati-avononro-ziyod-menamoyad/
https://sadoimardum.tj/ma-lisi-ol/ma-lisi-namoyandagon/i-dome-ki-imkoniyati-avononro-ziyod-menamoyad/

Табиӣ аст, ки шакл додани ҳувияти хоса дар паҳнои андешаву афкори 

миллӣ тақозои иҷтимоӣ ҳам дорад, зеро бе ҳаллу фасли масъалаҳои иҷтимоию 

маишӣ ноил шудан ба арзишҳои фарҳангию маънавӣ имконнопазир аст. Бо 

назардошти ҳамин мантиқ ва талаботи иҷтимоии ҷомеа, пеш аз ҳама, ҳукуматро 

мебояд шароити арзандаю созгорро барои зисту зиндагонӣ ва кору фаъолияти 

ин қишри ояндасози ҷумҳурӣ фароҳам оварад. Чуноне ки Илҳомҷон Ҳамидиён 

навиштааст: «...давлат барои рушди ҳамаҷониба, ташаккули истеъдод ва нерӯи 

эҷодии онҳо фароҳам овардани шароити мусоидро зарур мешуморад. Эҳтиёт 

кардан ва инкишоф додани нерӯи зеҳнӣ ва эҷодии ҷомеа, муҳайё сохтани 

шароит барои таҳкими заминаи маърифати ҷавонон масъалаи хеле муҳим аст».1 

Ба ин маънӣ муҳаққиқон Н. С. Бӯриев ва Ш. Қ. Ҳасанов кафолатҳои 

хизматрасонии иҷтимоии давлатиро шарҳ дода, тадбирҳои муқарраркардаро 

дар чораҳои зайл диданд:  

 таҳия ва амалӣ намудани барномаҳои таълимӣ ва маданӣ-маишии кор бо 

ҷавонон; 

 таъсиси маҷмааи тандурустӣ ва истифодаи самараноки он; 

 таъсиси идораҳои хизматрасонии иҷтимоии махсус, ки барои кор бо 

ҷавонони ноболиғ равона шудааст.2  

Сиёсати давлатии ҷавонон самти афзалиятноки дар сиёсати иҷтимоии 

Ҳукумати Ҷумҳурии Тоҷикистон маҳсуб гардида, яке аз механизмҳои 

амалигардонии ҳаёту фаъолияти ҷавононро ба сифати қишри фаъоли ҷомеа 

дарбар мегирад. Аз пажуҳишҳо бармеояд, ки таваҷҷуҳи Ҳукумати кишвар ба 

фаъолтар шудани насли ҷавон дар тамоми сатҳу самтҳо асос гузошта, ҷавонон 

бо донишу малакаи хеш дар соҳаҳои гуногуни хоҷагии халқ фаъолияти 

пурсамар доранд.  

Возеҳ аст, ки барои рушду инкишофи ҷомеаи муттамадин дар навбати 

аввал саҳми ҷавонон барҷаста мебошад. Имрӯз Ҳукумати Ҷумҳурии 

                                                           
1 Ҳамидов И. Нерӯи ояндасози миллат [Матн] / И. Ҳамидов. – Душанбе, 2011. – С. 41. 
2 Ҳасанов Ш., Бӯриев Н. Сиёсати давлатии ҷавонон дар Ҷумҳурии Тоҷикистон [Матн] / 

Ш.Ҳасанов, Н. Бӯриев. – Душанбе, 2012. – С. 41 

Тоҷикистон ба нерӯи созанда, иқдомҳои бунёдкорона, ташаббусҳои наҷиб ва 

маҳорати ҷавонон боварии комил дорад ва ғамхорӣ дар ҳаққи насли ояндасози 

миллат як самти фаъолияташ маҳсуб меёбад.  

Тадбиру чорабиниҳои давлатие, ки ба ин самт равона шудаанд, пеш аз 

ҳама, ба ҷавонон барои худсозӣ, хештаншиносӣ, меҳандӯстӣ, истифодаи 

қобилиятҳои маънавию ҷисмонии худ ва шинохти ҳуқуқу уҳдадориҳо назди 

қонун, ҷомеа ва давлат мусоидат намуд. Ин нуқта дар Паёми соли 2016-и 

Пешвои миллат махсус таъкид шудааст: «Эҳтиром намудани ҳуқуқ ва қонунро 

ба эътиқоди шахсии ҳар як шахс табдил додан лозим аст. Инро тавассути 

тарбияи насли ҷавон дар рӯҳияи эҳтиром ба қонун ва ҳуқуқҳои шаҳрвандӣ 

амалӣ намудан имконпазир аст».1  

Ҳимояи ҳуқуқу уҳдадориҳои ҷавонон, ҳамин тавр бештар кардани 

омилҳои таҳрикдиҳандаи онҳо ба сӯйи созандагӣ ва эътимод ба нерӯву тавони 

хеш, масъалаи доимӣ буда, хусусияти комлексӣ дорад. Дар баробари 

масъулиятҳои давлат ва ҳимояи давлатӣ, сохторҳои марбута, ниҳодҳои ҷомеаи 

шаҳрвандӣ ва ВАО низ уҳдадориҳои зиёд ва мунтазаму мудовим доранд. 

Эълони соли 2017 ҳамчун «Соли ҷавонон» яке аз тадбирҳои комплексӣ дар ин 

замина ба шумор меравад. Дар Паёми Президенти Ҷумҳурии Тоҷикистон, 

Пешвои миллат, муҳтарам Эмомалӣ Раҳмон ба Маҷлиси Олӣ, аз 22-юми 

декабри соли 2016 ба ин манзӯр гуфта шуд: «Бо назардошти саҳми ҷавонон дар 

рушди ҷомеа ва иштироки фаъолонаи онҳо дар ҳаёти сиёсиву иқтисодии 

мамлакат пешниҳод менамоям, ки соли 2017 дар Ҷумҳурии Тоҷикистон «Соли 

ҷавонон» эълон карда шавад».2 

 Ташаббусҳое, ки дар доираи «Соли ҷавонон» амалӣ гардиданд, моҳиятан 

ба хотири ҷалби таваҷҷуҳи ҳамаҷонибаи давлат, ҳама сохторҳои давлатӣ ва 

ҷомеаи шаҳрвандӣ ба масоили марбут ба ҷавонон буд. Тасмимҳои санҷидашуда 

аз тарафи давлат ба таври маҷмуӣ ва бо ҳадафҳои стратегии дарозмуддат дар 

«Соли ҷавонон» то андозае натиҷабахш ҳам гардид. Дар давоми соли 2017 

                                                           
1 Паёми Президенти Ҷумҳурии Тоҷикистон, Пешвои миллат, муҳтарам Эмомалӣ Раҳмон ба 

Маҷлиси Олии Ҷумҳурии Тоҷикистон. 22.12.2016. Реҷаи дастрасӣ – http://president. tj/node/13739  
2 Ҳамон ҷо.  

http://president.tj/node/13739

сиёсати давлатии ҷавонон марҳилаи шаклан нав ва моҳиятан рушдёбандаро 

касб намуд. «Ин қадршиносӣ, яъне эълон гардидани соли 2017 - Соли ҷавонон 

далолат бар он дорад, ки дар ҷомеаи имрӯза мақоми ҷавонон рӯз аз рӯз боло 

рафта, нигоҳи давлату ҳукумат ба ин қувваи пешбарандаи ҷомеа ҳамчун 

такягоҳи бузург афзун мегардад», навиштааст собиқ раиси Кумитаи ҷавонон ва 

варзиш Аҳтам Абдуллозода.1  

Гузашти чанд сол аз ин ташаббус моро ба хулосае меорад, ки 

дастовардҳои рӯзафзуни ҷавонон ба ҷалби таваҷҷуҳи онҳо ба корҳои иҷтимоию 

давлатдорӣ вобаста будааст. Яке аз бахшҳои муҳимми ин тадбирҳо вусъат 

бахшидани корҳои тарғиботию ташвиқотӣ ва инъикоси сареъ, касбӣ ва 

густардаи ҳаёти ҷавонон дар ВАО ба шумор меравад.  

Таҳқиқ маълум сохт, ки чорабиниҳои тарғиботию иттилоотӣ дар чанд 

соли охир дар масоили паст намудани сатҳи ифротгароӣ ва шомил шудани 

ҷавонон ба гурӯҳҳои радикалӣ муассир будааст. Дар баробари ин тибқи 

оморҳои расмӣ иштироки онҳо дар таъсиси марказҳои ҷавонон, корхонаҳои 

хурду миёна, бунёди муассисаҳои варзишиву фароғатӣ нисбатан беҳтар 

шудааст. Майлу хоҳишии ҷавонон барои омӯзиши илму донишҳои муосир 

бештар шуда, ҳамчунин сатҳи забономӯзӣ ва ширкат дар форуму фестивалҳо, 

мусобиқаву озмунҳои минтақавию байналмилалӣ аз ҳисоби ҷавонон бештар 

шудааст. Вобаста ба шароити ташаккулёбии муносибатҳои тозаву навини 

иҷтимоӣ ва фарҳангию сиёсии сохтмони давлати демократии ҳуқуқбунёд дар 

назди ҷавонон масъулият ва вазифаҳои мураккаби маърифативу ахлоқӣ ва 

сиёсӣ гузошта шудааст, зеро дар амалӣ сохтани ислоҳоти иҷтимоию иқтисодӣ 

ва сиёсиву фарҳангӣ нақши ҷавонон басо муассир аст.  

Вобаста ба ин барои рушди маънавию ҷисмонӣ, ташкили ҷойҳои нави 

корӣ, маърифати баланд ва дастгирии ҷавонони лаёқатманд, пеш аз ҳама, 

идораву вазоратҳои марбута чораҳои мушаххас меандешанд, ки дар ин самт 

масъулияти бештар бар дӯши вазоратҳои маориф, меҳнат ва ҳифзи иҷтимоии 

                                                           
1 Абдуллозода А. Дастовардҳои ҷавонон меваи Истиқлол аст [Матн]/ Абдуллозода А. Р. // «Ба 

қуллаҳои дониш» . – 13 марти 2017. 

аҳолӣ, тандурустӣ, кумитаҳои кор бо ҷавонон ва варзиш, кор бо занон ва оила, 

мақомоти маҳаллии ҳокимияти давлатӣ аст.  

Дар Тоҷикистон 27 майи соли 1997, таҳти рақами 240 дар бораи таъсиси 

Кумитаи кор бо ҷавонони назди Ҳукумати Ҷумҳурии Тоҷикистон қарор ба имзо 

расидааст. Кумитаи мазкур тибқи қарори Ҳукумати Ҷумҳурии Тоҷикистон аз 28 

декабри соли 2006 рақами 609 ба Кумитаи ҷавонон, варзиш ва сайёҳии назди 

Ҳукумати Ҷумҳурии Тоҷикистон табдил дода шуд, ки фаъолиятро дар самти 

татбиқи сиёсати давлатии ҷавонон, варзиш, тарбияи ҷисмонӣ ва сайёҳӣ ба роҳ 

мондааст. Соли 2018 бо таъсиси Кумитаи рушди сайёҳӣ, ин сохтор номи 

Кумитаи кор бо ҷавонон ва варзишро унвон гирифт.  

Мувофиқи талаби давру замон дар шароити имрӯз мавқеи ташкилоту 

созмон ва иттиҳодияҳо барои ҷавонон хеле муҳиму назаррас аст. Ба ин хотир 

қайд намудан лозим аст, ки солҳои охир дар адабиёти илмӣ ва оммавии ватанӣ 

доир ба фаъолияти ташкилоту созмон ва иттиҳодияҳои ҷавонон, ки дар 

кишварамон амал мекунанд маводҳои зиёд нашр шудаанд, ки ҳар кадоме самти 

таҳқиқи худро дорад. «Инкишофи тамоюлҳои мусбати иҷтимоӣ дар байни 

ҷавонон ва ҳалли масъалаҳои умдаи иҷтимоию иқтисодии онҳо дар марҳалаи 

муосир танҳо вазифаи давлату ҳукумат нест. Дар ҷомеаи демократӣ ин 

мушкилотро созмонҳои ҷамъиятӣ ва ташкилотҳои ғайриҳукуматӣ низ ҳаллу 

фасл менамоянд».1  

Ҳамоҳангсозии фаъолияти созмонҳои ҷамъиятии ҷавонон яке аз 

вазифаҳои Кумитаи кор бо ҷавонон ва варзиш аст. Фаъолияти онҳоро дар 

мамлакат Қонуни Ҷумҳурии Тоҷикистон «Дар бораи иттиҳодияҳои ҷамъиятӣ» 

ба танзим медарорад. Фаъолияти мудовим ва қонунманди созмон, ташкилот ва 

иттиҳодияҳои ҷамъиятӣ ба сифати унсурҳои таркибӣ ва муҳимми ҷомеаи 

демократӣ аст, ки нақши ҷомеаи шаҳрвандиро дар самтҳои гуногуни сиёсати 

давлатӣ пурзӯр карда, ҳимояи ҳуқуқу озодиҳои шаҳрвандонро комил месозанд.  

Баҳри дастгирии пешравиҳои илмии олимони ҷавон, мустаҳкам намудан 

ва инкишофи иқтидори илмии Ҷумҳурии Тоҷикистон ва ҳавасманд 

                                                           
1 Хонов А. Иттиҳодияҳои ҷамъиятии ҷавонон [Матн] / А.Хонов. – Душанбе, 2008 – С. 112. 



36 

гардонидани фаъолияти эҷодии олимони ҷавон бо фармони Президенти 

Ҷумҳурии Тоҷикистон аз 20 марти соли 1998 рақами 967 аз соли 1998 шаш адад 

ҷоизаи ба номи Исмоили Сомонӣ таъсис ёфт. Дар ин замина қарори Ҳукумати 

Ҷумҳурии Тоҷикистон аз 3 августи соли 1998 раками 301 «Оид ба тасдиқ 

намудани Низомнома дар бораи ҷоизаи ба номи Исмоили Сомонӣ барои 

олимони ҷавоне, ки дар соҳаи илм ва техника корҳои намоён анҷом додаанд» ба 

имзо расид. Тибқи тағйирот аз 7 июни соли 2006 рақами 1768 ва 20 марти соли 

1998 таҳти рақами 967 ҳар кадом ҷоизаи ба номи Исмоили Сомонӣ ба маблағи 

баробар 2000 (ду ҳазор)доллари ИМА муайян гардидааст ва дар баробари ин, 

тибқи тағйирот аз 1 августи соли 2006 ҷоизаҳо барои тадқиқотҳои илмие, ки ба 

инкишофи илмҳои бунёдӣ, гуманитарӣ, техникӣ, табиатшиносӣ ва тиб 

мусоидат менамояд, муайян шудаааст.1  

Дар ҳама давраҳои таърихӣ масъалаҳои ҷавонон ва мақоми онҳо миёни 

ҷамъият ва дар пешбурди ҳаёт мавзӯи баҳс ва баррасии сиёсатшиносон, 

таърихшиносон, файласуфон ва аз ҷумла журналистон ва коршиносони дигар 

соҳаҳо гардида, онҳо дар ин самт асарҳои зиёди илмӣ офаридаанд, ки ҳар 

кадоме аз онҳо ин мавзӯро вобаста ба самти худаш шарҳ ва баҳо медиҳад. Дар 

ҳамаи ин тадқиқотҳо исбот шудааст, ки муносибат ба ҷавонон ҳамеша барои 

давлат ва ҷамъият муҳим буд ва хоҳад монд.  

Дар Тоҷикистон низ баъди ба даст омадани Истиқлоли давлатӣ ва 

минбаъд ба тамаддуни аҳли башар пайваст гаштани он дар тамоми самтҳои 

мухталифи ҷомеа дигаргуниҳо ба миён омад. Дар ин замон дастгирии 

фаъолияти ҷавонон, масъалаи инсони комил, ватанпарвар, содиқу бофарҳанг, 

бо нангу номус гаштани онҳо яке аз самтҳои муҳим ва афзалиятноки сиёсати 

кунунии давлати Тоҷикистон мебошад.  

Мавриди таҳқиқ ва таҳлил қарор додани асосҳои иҷтимоӣ-ҳуқуқии 

ташаккули сиёсати давлатии ҷавонон моро водор менамояд, ки омилҳои асосии 

онро муайян намоем. Аз ин рӯ, дар асоси таҳлили сарчашмаю адабиёти мавҷуда 

                                                           
1 Ҷӯраев К. Бӯриев Н. Нерӯҳои зеҳнӣ [Матн] / К. Ҷӯраев, Н. Бӯриев. – Душанбе, 2012. – С. 4-5. 

ва таҷрибаи таърихӣ ҷанбаҳои муҳимми иҷтимоӣ-ҳуқуқӣ ва ташаккулёбии 

сиёсати давлатии ҷавононро дар чунин ҷиҳатҳо муайян кардан мумкин аст:  

- Истиқлоли миллии давлатдории Тоҷикистон яке аз асосҳои иҷтимоӣ-

сиёсии ташаккули сиёсати давлатии ҷавонон маҳсуб мегардад, ки дар ин замина 

ҳуқуқҳои иҷтимоӣ-иқтисодӣ, сиёсӣ, шахсӣ ва озодии ҷавонон, ки Конститутсияи 

Ҷумҳурии Тоҷикистон ва дигар санадҳои қонунии дар Ҷумҳурии Тоҷикистон 

муқаррар кардаанд эътироф гардидаанд. Яке аз самтҳои асосии иҷтимоӣ-сиёсии 

мазкур аз риояи ҳуқуқҳои ҷавонон ва таъмини он аст, аз ҷумла: 

 таъсиси Кумитаи ҷавонон, варзиш ва сайёҳии назди Ҳукумати Ҷумҳурии 

Тоҷикистон аз 27 майи соли 1997; 

 ҳамкориҳои байналмилалии кумитаи ҷавонон, варзиш ва сайёҳии назди 

Ҳукумати Ҷумҳурии Тоҷикистон якҷоя бо Иттифоқи ҷавонони Тоҷикистон; 

 ҳамкорӣ байни мақомоти давлатии кор бо ҷавонон ҷиҳати ҳалли 

проблемаҳои муҳоҷирати меҳнатии ҷавонон, баланд бардоштани сатҳи 

тахассусии ҳайати кадрии сиёсати давлатии ҷавонон, инкишофи фароғату 

саёҳати онҳо; 

 қабули асноди меъёрӣ-ҳуқуқӣ дар самти татбиқи сиёсати давлатии ҷавонон 

дар Тоҷикистон; 

 ба нашр расидани китоб, мақола ва ҳимояи рисолаҳои номзадию докторӣ дар 

мавзӯи мазкур; 

 қабули барномаҳо дар ин самт; 

 пайвастани ҷавонон ба фарҳанги маънавии халқ, омӯзиши таърихи кишвар, 

таҳкими фазои дӯстӣ, сулҳу салоҳ ва ризоият дар ҷомеа; 

 қабули Қонуни Ҷумҳурии Тоҷикистон «Дар бораи сиёсати давлатии 

ҷавонон» дар шароите, ки мамлакат ба вартаи мушкилоти дохилӣ ғӯта зада, 

проблемаҳои басо мураккаб, аз қабили таъмини амнияти кулли тоҷикон, 

барқарор намудани сулҳ дар кишвар ва ба поён бурдани ҷанги шаҳрвандиро 

ҳаллу фасл мекард; 

Аз баррасии асосҳои иҷтимоӣ-ҳукуқии ташаккули сиёсати давлатии 

ҷавонон чунин хулоса баровадан мумкин аст: 

1. Тадбирҳои пайвастаи Ҳукумати Ҷумҳурии Тоҷикистон ҷиҳати пешбурди 

ҳаёти иҷтимоию сиёсии ҷавонон онҳоро ба раванди бунёди давлати 

соҳибистиқлол, демократӣ ва ҳуқуқбунёд, беш аз пеш пайваста дар рушду 

такомулашон нақши умдаву муассир мебозад.  

2. Ҳукумати Ҷумҳурии Тоҷикистон пайваста кӯшишу талош менамояд, ки 

бартараф намудани мушкилоти ҳаёти иҷтимоиву сиёсии ҷавонон ва ба 

рушди онҳо мусоидат намояд.  

3. Тадбирҳои судманд ва барномаҳои қабулшуда барои таъмин намудани 

ҳуқуқи ҷавонон ба таълим ва шуғл, кам кардани муҳоҷирати берунӣ аз 

ҳисоби ҷавонон, ташкил намудани ҷойҳои корӣ, фарогирӣ ба таҳсилу 

касбомӯзӣ, таъмини мустақилияти иҷтимоӣ, фароҳам овардани шароит 

барои ҳифзи саломатӣ ва тарзи ҳаёти солими Ҷавонони Тоҷикистон 

мусоидат менамоянд.  

4. Сиёсати давлатии ҷавонон дар ҷумҳурӣ ба сифати соҳаи сиёсати иҷтимоии 

мустақил, ки дорои механизмҳои ташкилӣ ва маблағгузорӣ аст, инкишоф 

меёбад ва дар мувофиқа бо вазорату идораҳои ҷумҳурӣ, ки ба масъалаҳои 

ҷавонон иртибот дорад, сиёсати давлатии ҷавонон тарзҳои нави корбариро 

таъсис медиҳад.  

Таҳқиқ ва таҳлили асосҳои иҷтимоӣ-сиёсии ташаккули сиёсати давлатии 

ҷавонон дар Ҷумҳурии Тоҷикистон нишон медиҳад, ки он фарогири масоили 

зиёде мебошад. Воқеияти атроф назири вазъи иқтисодию иҷтимоии ҷомеа ва 

давлат, падидаву тамоюлоти фароминтақавӣ, ҳолати амниятию сиёсии кишвар 

ва амсоли инҳо метавонанд ба вазъи иҷтимоию сиёсии фаъолияти онон ва 

асосҳои сиёсати давлатии ҷавонон таъсир гузоранд. Ба назари таҳлилгарону 

мунаққидон, ки масоили ҷавононро дар солҳои соҳибистиқлолӣ аз паҳлуҳои 

гуногун ва зовияҳои мухталиф омӯхтаанд, мутобиқ шудани ҷавонон ба 

таҳаввулоти ҷомеаи муосир, равандҳои демократӣ, таҳкими сифати таълиму 

тадрис, нақши ҷавонон дар сиёсати давлатӣ, такмили ҳуқуқии сиёсати ҷавонон, 

фарҳанги ҳуқуқию сиёсӣ аз авлавиятҳое ном бурдаанд, ки нақшу ҷойгоҳи 

ҷавононро дар ҳама самтҳо пурзӯр мегардонанд, аммо мавзӯи дигаре, ки 

афзалият пайдо кардааст, мақоми расонаҳо ва иттилоот дар ҳаёти ҷавонон аст.  

Мо ба чандин рисолаи диссертатсионӣ, ки дар мавзуъҳои гуногуни 

марбут ба ҷавонон навишта шудаанд, руҷуъ доштем ва бештар аз назари 

дарёфти нақши ВАО муроҷиат кардем. Масалан дар рисолаҳои илмии олимоне 

чун Буриев Н. С., Набиев В. М., Миралиев К. А., Тураева З. Ю. Алиев Ф. Ш. 

Икромов Г. Х., Рахимов И. Х, Хусайнов А. К., Ҳакимзода С. К., ва монанди 

инҳо таваҷҷуҳ ба масоиле назири қудрати расонаҳо, осебпазирии ҷомеаи 

ҷавонон аз падидаҳои манфии аз тариқи иттилоот паҳншаванда, таҳкими бахши 

иттилоотӣ дар сиёсати давлатиро хеле кам ё умуман мушоҳида накардем. Бо ин 

мо аҳаммияти илмии рисолаҳои олимони мазкурро зери суол бурданӣ нестем, 

вале ба масоили ҷавонон аз ҳар зовияе ворид шавем, боз ҳам иттилоот як 

паҳлуи муҳим боқӣ мемонад.  

Аз нигоҳи мо, сарфи назар аз он ки мавзуъҳои ҷавонон аз дидгоҳи 

сиёсатшиносӣ, сотсисология, фалсафа ва ҳуқуқ омӯхта мешавад, зарур аст, ки 

ҷойгоҳи расонаҳо дақиқ карда шавад. Дар акси ҳол, хулосабарориҳо, 

осебшиносӣ ва ояндабинии масоили гуногуни марбута то ҳадде ғайривоқеӣ 

шуда метавонанд. Ба таъбири дигар, нақши ВАО дар ҳаёти ҷавонон танҳо 

мавзӯи шохаи рӯзноманигорӣ дар илм нест.  

Аз миён дар рисолаи диссертатсионии Ҳатамова М. Г., ки дар мавзӯи 

«Ҷаҳонбинии писандидаи ҷавонони Тоҷикистон дар раванди дигаргуншавии 

ҷомеа (таҳлили фалсафӣ-иҷтимоӣ)» иншо шудааст, ба ВАО, осебпазирии 

ҷавонон дар раванди ҷаҳонишавии иттилоот ва заъфи расонаҳо дар инъикоси 

ҳаёт ва арзишҳо ҷавонон, тарғиби арзишҳои миллӣ ва ғайра ишораҳо шудааст. 

Ба назари ин муҳаққиқ, «Рушду инкишофи иттилоот, ки дар солҳои охир 

талаботи ҳаёти ҷамъиятии моро муайян мекунад, аз як тараф, Тоҷикистонро ба 

фазои иттилоотии ҷаҳонӣ дохил намуд, ки қисми муҳимми ҷудонашавандаи 

тамаддуни муосир ва алалхусус, раванди пайвастаи ҷаҳонишавӣ ба ҳисоб 

меравад; аз дигар тараф - яке аз сабабҳои ҳалкунандаи таъсиррасонӣ ба 

инкишофи хусусиятҳои шахсии наврасон ва ҷавонон гашт».1 Ин андеша дуруст 

аст, зеро яке арзишҳои ҷавонон дастрасӣ ба иттилоот аст, вале муҳити 

иттилоотӣ то куҷо талаботи онҳоро қонеъ ва осебпазириашонро кам мекунад, 

масъалаест, ки бояд бо омӯзиши фазои иттилоотии кишвар муайян карда 

мешавад. Аз ин манзар, тамоми шохаҳои илмҳои ҷомеашиносӣ метавонанд дар 

шинохт ва ояндабинии масъала саҳим бошанд.  

Дар натиҷаи омӯзиш ва таҳқиқи ҷанбаҳои иҷтимоӣ ва ҳуқуқии сиёсати 

давлатии ҷавонон дар Ҷумҳурии Тоҷикистон ба чунин натиҷаҳо расидем: 

1. Асосҳои иҷтимоӣ ва ҳуқуқии сиёсати давлатии ҷавонон дар Ҷумҳурии 

Тоҷикистон хусусияти комплексӣ дошта, фароҳам сохтани заминаи кору 

фаъолияти ҷавононро дар ҳама самту соҳаҳо ифода мекунад. Такмил 

ёфтани ҷанабҳои иҷтимоӣ ва ҳуқуқии сиёсати давлатии ҷавонон боиси боло 

рафтани нақши ҷавонон дар ҷомеа мегардад. Падидаҳои иҷтимоӣ ва ҳуқуқӣ 

дар солҳои Истиқлоли кишвар нишон медиҳанд, ки асосҳои иҷтимоӣ ва 

ҳуқуқии сиёсати давлатии ҷавонон дар Ҷумҳурии Тоҷикистон тадриҷан 

мукаммал шуда, ба ниёзҳои ҷавонон мутобиқ мегарданд.  

2. Моҳият ва мазмуни «Сиёсати давлатии ҷавонон» дар Ҷумҳурии 

Тоҷикистон мувофиқ ба стандартҳои пазируфташудаи байналмилалӣ сурат 

гирифта, заминаҳои рушду такомули сиёсати давлатии он дар мисоли 

Тоҷикистон ба шакли дурусту ҷавобгӯ ба талаботи замон фароҳам 

омадааст.  

3. Давлат санадҳои муҳиму сарнавиштсози марбут ба ҷавонон ва такмили 

инфрасохтори зарурии фаъолияти онҳоро, асосан, пас аз Созишномаи 

истиқрори сулҳ дар соли 1997 ба вуҷуд овард.  

4. Сиёсати давлатии ҷавонон дар Ҷумҳурии Тоҷикистон хислати инсондӯстӣ 

дошта, тибқи принсипҳои пазируфтаи кишвари мо дар назди созмонҳои 

байналмилалӣ ва эҳтиром ба ҳуқуқу озодиҳои шаҳрванд амалӣ мешавад.  

                                                           
1 Ҳатамова М. Г. «Ҷаҳонбинии писандидаи ҷавонони Тоҷикистон дар раванди дигаргуншавии 

ҷомеа» (таҳлили фалсафӣ- иҷтимоӣ) автореф. ном. илм. сиёсӣ: 09.00.11 / Ҳатамова Муҳайё 

Ғафуровна. – Хуҷанд, 2020. – С. 40. 

5. Таваҷҷуҳи хосаи давлат ба вазъи иҷтимоию иқтисодии ҷавонон боис 

гардид, ки фаъолияти онҳо дар тамоми самту соҳаҳо ҷоннок гардад. 

Таҳлилҳо нишон медиҳанд, ки зина ба зина баробар ба вуҷуд омадани 

оромию амнияти пойдор заминаи кору амал ба онҳо васеътар шуда, вазъи 

некуаҳволии ҷомеа, махсусан, ҳолати иҷтимоию иқтисодии насли ҷавон 

беҳбудӣ ёбад.  

6. Яке аз дастовардҳои сиёсати давлатии ҷавонон дар замони соҳибистиқлолӣ 

истифодаи нерӯи ҷавонон дар арсаи сиёсӣ ба ҳисоб меравад, зеро аз аввал 

мавқеи давлат нисбат ба ҷавонон ба сифати як нерӯи созанда буда, 

эътимоду боварӣ ба онҳо аз дастгирии сиёсати давлат дар ҳама ҷанбаҳо 

сарчашма мегирад.  

7. Дар телевизионҳо мавзӯи ҷавонон дар меҳвари сиёсати редаксионӣ қарор 

доштаву дорад. Сабаби асосӣ дар он аст, ки дар сатҳи сиёсӣ аз телевизион 

ба сифати абзори инъикос, тарғибу пропаганда истифода мекунанд. Омили 

дигар дар он зоҳир мешавад, ки аудиторияи асосии телевизионҳоро 

ҷавонон ташкил медиҳанд, ки ин омил ба таври табиӣ ба инкишофи 

контенти вобаста ба ҷавононро бештар мекунад.  

8. Ҳарчанд барномаҳои ҷавонӣ дар ҷадвали пахши телевизиони «Тоҷикистон» 

дар замони Шӯравӣ мавқеи баланд доштанд, аммо он замон дар тарғиби 

сиёсати коммунистӣ, асосан, матбуоти даврӣ ва радио таъсир доштанд, зеро 

дар Тоҷикистон як телевизион вуҷуд дошт ва он на дар ҳар минтақаву ҳар 

оила дастрас буд. Аз ин хотир, афзалият ба матубот ва радио дода мешуд. 

Аммо дар замони Истиқлол, ба вижа дар даҳсолаи дуюми он мавқеи 

матбуот ва радио ба тадриҷ коста шуда, баръакс аудиторияи телевизион 

афзоиши бесобиқа касб кард. Шумораи шабакаҳои телевизиони 

гуногунформати умумимиллӣ зиёд гардид. Бо ин мақсад дар татбиқи 

ҳадафҳои худ давлат ҳам аз зарфияти телевизион истифодаи фаъол мекард. 

Бо оммавияти Интернет таъсиригузории он ба афкори омма бештар шуд, 

аммо телевизионҳои Тоҷикистон талош доранд, ки фваъолияти худро дар 

ин василаи иттилотӣ мутобиқ намоянд. 

БОБИ II. 

НАҚШИ ТЕЛЕВИЗИОНҲОИ ТОҶИКИСТОН ДАР БАРРАСИИ  

ИЛМИЮ АМАЛИИ СИЁСАТИ ДАВЛАТИИ ҶАВОНОН  

 

II. 1. Вазъи иҷтимоӣ-иқтисодии ҷавонон  

дар барномаҳои телевизиони «Тоҷикистон» 

 

Таҳқиқоти илмие, ки вобаста ба журналистикаи телевизион аз ҷониби 

олимони соҳаҳои журналистика, сиёсатшиносон ва дигар риштаҳои илм ба 

анҷом расонида шуданд, нишон медиҳанд, ки масоили сиёсати ҷавонон дар 

Ҷумҳурии Тоҷикистон ва инъикоси он дар телевизион то имрӯз ба пуррагӣ 

омӯхта нашудааст. Ин мавзуъ ба омӯзишу тадқиқоти амиқтар ниёз дорад. Бояд 

доир ба вазъи гузашта ва имрӯзаи самти сиёсати давлатии ҷавонон, бахусус, 

нақши телевизион дар инъикоси он тадқиқотҳои судманд ба анҷом бирасад.  

Муҳаққиқ Муҳайё Ҳатамова дар рисолаи диссертатсиониаш хусусияти 

тамошои телевизион дар муҳити оила оғози таъсиррасонии ин расонаро ба 

афкори насли наврасу ҷавон медонад. «Оинаи нилгун, ҳамчун ниҳоди иҷтимоӣ 

вобаста ба қувваи сифатҳои худ: рӯзмаррагӣ, бартарият, мавҷудияти 

тамошобин дар фазои маънавии наздик яке аз намудҳои муносибати бевосита 

мебошад ва сабаби асосии таъсиррасонӣ ба инкишофи фард аз давраи кӯдакӣ ба 

ҳисоб меравад. Оинаи нилгун, аслан ба арзишҳои оилавӣ таъсири худро 

расонид ва ба таври ҷиддӣ симо ва сохтори вақти холигии одамонро тағйир дод, 

сарчашмаи асосии ба даст овардани дониш, қисми ҷудонашавандаи зарурии 

ҳаёт дар оила гардид».1  

Табиӣ аст, ки яке аз вижагиҳои телевизион тамошои гурӯҳии он аст, ки 

умдатан дар муҳити оила сурат мегирад. Муҳити оила бошад, мактаби бузурги 

тарбияи шахс аст.  

                                                           
1 Ҳатамова М. Г. «Ҷаҳонбинии писандидаи ҷавонони Тоҷикистон дар раванди дигаргуншавии 

ҷомеа» (таҳлили фалсафӣ- иҷтимоӣ) автореф. ном. илм. сиёсӣ: 09.00.11 / Ҳатамова Муҳайё 

Ғафуровна. –Хуҷанд, 2020. – С. 40. 

Махсусан, дар ҷомеаи Тоҷикистон ин суннат хеле аҳаммияти бориз дорад 

ва раванди иҷтимоишавии ҷавонон аз оила вобастагии зич дорад. Муҳаққиқони 

рус ҳам ин андешаро ҷонибдорӣ мекунанд. Аз ҷумла пажуҳишгари рус Вардан 

Барсегян мепиндорад: «Тадқиқоти зиёде мавҷуданд, ки таъсири муассисаҳои 

ибтидоии ҷомеасозӣ, аз қабили оила ё мактабро ба сатҳи фаъолияти сиёсии 

ҷавонон меомӯзанд. Таъсири оила ва мактаб аз таъсири иҷтимоии сиёсӣ: 

мақомот, воситаҳои ахбори омма, иттиҳодияҳои ҷамъиятӣ ва ғ. кам нест».1  

Албатта, вобаста ба ҳолату дурнамои сиёсати давлатӣ дар самти ҷавонон 

дар сатҳи илм омӯхтани мавзӯи мазкур метавонад ангезае барои ВАО ва 

сохторҳои марбута бошад.  

Дар муҳити илмии тоҷик таҳқиқоте, ки пурра ба масоили ҷавонон дар 

ВАО рабт мегирад, рисолаи Валимамедова М. Г. дар мавзӯи «Освещение 

детско-юношеской и молодежной тематики в периодической печати 

Кыргызской Республики» мебошад, ки соли 2020 дар Донишгоҳи славянии 

Россия ва Тоҷикистон ҳимоя шудааст. Вале дар ин рисола муҳтавои расонаҳои 

ватанӣ таҳлилӣ таҳқиқ нагардидааст. Муаллиф бо таҳлили мавзуъ нақши 

расонаҳоро дар бозтоби масоили ҷавонон дар кишвари ҳамсоя барҷаста ва 

фаъол арзёбӣ кардааст. Ба андешаи М. Валимамедова: «... ҳолати ҷавонон ва 

проблемаҳоеро, ки онҳоро даргир ва нигарон сохтааст, пайваста омӯхтан лозим 

аст. Бо ин проблемаҳо илмҳои гуногун машғул мешаванд, дар стратегияҳои 

гуногуни давлатӣ ва дигар ҳуҷҷатҳо низ инъикос ёфтаанд. Дар баробари ин 

воситаҳои ахбори омма мушкилоти ҷавононро ба таври васеъ инъикос 

менамоянд, ки дар навбати худ аз ҷониби муҳаққиқони журналистика таҳқиқ ва 

таҳлил мегардад».2 

Тавре зикр карда шуд, дар муҳити илмии мо дар рисолаҳои илмӣ чӣ ба 

таври умда ва ба гунаи ҷузъи таваҷҷуҳи хеле кам сурат гирифтааст. Сабаби 

                                                           
1 Барсегян В. М. Политическая активность молодежи как канал социальной мобильности в 

современном российском обществе. Дис. канд. полит. наук: 23.00 02 / Барсегян Вардан 

Меружанович –Москва, 2015. –С. 176. 
2 Валимамедова М. Г. Освещение детско-юношеской и молодежной тематики в периодической 

печати Кыргызской Республики. Дис. канд. филол. наук: 10.01.10 / Валимамедова М. Г. – 

Душанбе, 2020. – С. 3. 

аслӣ он бошад, ки даврони ҷанги шаҳрвандӣ ва баъдиҷангӣ ВАО-и кишвар 

иқтидори васеи иттилоотӣ надошт. Ҳарчанд ҳеҷ муҳаққиқе рад накардааст, ки 

дар тарбияи ҷавонон ва ба роҳи ҷомеаи дунявию ягона равона намудани онҳо 

ҳамоҳангии сохторҳои марбута лозим аст, ки ин дар назди ВАО аз вазифаҳои 

муҳим ба ҳисоб меравад. Тавре муҳаққиқ Саидмуроди Хоҷазод навиштааст: 

«Вазифаҳои расонаҳои хабарӣ на танҳо расонидани иттилоот, огоҳ кардани 

мардум аз навигариву рӯйдод, балки таҳлилу таҳқиқи воқеаву ҳодиса низ 

мебошад, ки бад-ин васила ба мардум маърифати таҳлилӣ мебахшад. 

Рӯзноманигор ҳам муҳаққиқи ҳаёти рӯзмарраи ҷомеа буда, дар ташаккули 

афкори мардум ҳиссаи арзанда мегузорад».1  

Дар шароити нав эътимод ба ВАО ба масъалаи мубрам табдил ёфтааст. 

Олимони соҳа низ ҳассосияти мавзуъро инкор намекунанд. Бо маъруфияти 

Интернет ва афзоиши бесобиқаи фейкнюс беэътимодӣ ба расонаҳо бештар 

гардид. Чунин ҳолат боиси беэътимодӣ ба расонаҳои анънавӣ ҳам шудааст, зеро 

таъсири байниҳамдигарии тамоми расонаҳо як падидаи маъмулӣ аст, аммо 

телевизион бо мушаххасоти хеш то ҳадде ҳамчун расонаи эътимодбахш боқӣ 

мондааст. Ба таъкиди Муҳсин Ризоӣ, «...нақши телевизион ба таври куллӣ 

интихоб ва эътимод ба телевизион аз сӯйи мухотабин таҳти таъсири подоше, ки 

барои онон дорад ва ҳамчунин, имкони дастрасӣ ба он васила (телевизиони 

моҳвора) медонад».2  

Ба ин манзӯр, эътимод ба телевизион яке аз омилҳои муҳим дар баррасии 

нақши телевизион дар ҷомеа, махсусан, барои таҳрики афкори ҷавонон дар 

шароити феълӣ буда метавонад. Ҳарчанд оммавияти Интернет нақши 

телевизионро ба ҷомеа то ҳадде коста гардонид, зеро ин шабака унсурҳои 

тамоми ВАО-ро фаро гирифта, бо чандин вижагии дигар аз навои дигари 

василаҳои пахши иттилоъ бартарӣ дорад. Муҳимтар аз ҳам дастрасии оммавӣ 

дорад. Вале акнун телевизионҳо шеваи фаъолияти худро бо Интернет омезиш 

                                                           
1 Хоҷазод С. Таърихи телевизиони Тоҷикистон [Матн] / С. Хоҷазод. – Душанбе, 2007. – С. 3.  
2 Ризоӣ М. Эътимод ба телевизион [Матн] / М. Ризоӣ // Паёми Донишгоҳи миллии Тоҷикистон 

(маҷаллаи илмӣ). - № 4/9 (109). – Душанбе, 2013. – С. 271-275.  

дода, аз имконоти он бо мақсадҳои гуногун, аз ҷумла, пахши алтернавтивӣ ва 

манбаи иттилоот истифода мебаранд. Дар умум, ҳоло пас аз Интернет 

телевизион ҷойгоҳ ва нуфузи асосиро аз миёни ВАО дар ҷомеа дорад.  

 Пайдоиши телевизион дар Тоҷикистон ҳам ҳадафҳои бузурги идеологӣ 

дошт, ҷавонон мухотабони аслӣ ба шумор мерафтанд. Ҳанӯз 3-юми октябри 

соли 1959 буд, ки дар саҳфаҳои таърих як саҳифаи нави фарҳангӣ илова гардид 

- ба фаъолият шурӯъ кардани Телевизиони «Тоҷикистон». Ин рӯйдод дар он 

давру замон басо муҳиму тоза ва таърихиву инкишофёбанда баҳо дода мешуд. 

Дар воқеъ, гузашти таърих ҳам исбот намуд, ки Телевизиони «Тоҷикистон» 

заминаи журналистикаи телевизионии ватанӣ гардид. Рафоат Абдусаломова ва 

Валентина Исоева, аввалин наттоқони Телевизиони «Тоҷикистон», соати шаши 

бегоҳи ҳамон рӯз бо саломи хеш экрани телевизиони «Тоҷикистон»-ро боз 

карданд ва телевизиони миллии мо дар ҳаҷми якуним соат нахустбарномаи 

худро оғоз кард.  

ВАО, хусусан, телевизион ба сифати яке аз ниҳодҳои муҳимми иҷтимоӣ 

дар ин самт тарғибгари фаъол аст ва инъикоси вазъи иҷтимоию иқтисодии 

ҷавонон яке аз мавзуъҳои асосии он ба шумор меравад. Аз ин манзар, мавзӯи 

ҷавонон дар телевизиони «Тоҷикистон» бештар ҷанбаи сиёсӣ дорад. Ин шабака 

аз рӯйи таъйиноташ сиёсӣ буда, телевизиони расмӣ ба ҳисоб меравад. Аз ин 

ҷиҳат, масъулияти он дар назди Ҳукумати мамлакат ҳам бештар буда, аз мавқеи 

расмӣ баромад мекунад. Табиист, ки бозтоби масоили ҷавонон ҳам умдатан 

оҳанги сиёсӣ мегирад, зеро ҳар давлате, ки вазъи иҷтимоию иқтисодии 

аҳолиашро аз мадди назар дур намемонад, бешак, давлати камолёфтаву 

боэътибор эътироф мегардад. Бо назардошти ин вазъият авзои ҷомеаи 

кишварро дар симои ҷавонони он метавон дарёфт. «Дар рӯҳияи ҳисси баланди 

миллӣ, садоқат ба давлату миллат, таҳаммулгароӣ, ватандӯстиву 

хештаншиносӣ ва пос доштани арзишҳои миллӣ тарбия намудани ҷавонон 

вазифаи муҳимтарини ҳамаи сохтору мақомот ва аҳли ҷомеа мебошад».1  

                                                           
1 Паёми Президенти Ҷумҳурии Тоҷикистон, Пешвои миллат, муҳтарам Эмомалӣ Раҳмон ба 

Маҷлиси Олӣ / www/president.tj 26.12.2019/ Дастрасӣ: http://president.tj/node/21975 

http://president.tj/node/21975

 Омӯзиш нишон дод, ки баррасии мавзуъҳои марбут ба ҳаёти ҷавонон 

танҳо бо Идораи барномаҳои ҷавонӣ, варзиш ва сайёҳӣ маҳдуд нашуда, Идораи 

барномаҳои сиёсӣ, Идораи барномаҳои фарҳангӣ, Идораи барномаҳои 

иттилоотӣ ва Идораи «Субҳ» низ дар ин самт намоишҳои телевизионӣ омода 

месозанд, ки фарогири паҳлуҳои гуногуни ин мавзуъ мебошанд.  

Мавзӯи ҷавонон ва ҳаёти онҳо ҳанӯз аз солҳои аввали соҳибистиқлолӣ 

мавриди таваҷҷуҳи телевизион ва дигар ВАО-и давлатӣ қарор дошт. 

Телевизиони «Тоҷикистон» аз солҳои аввали таъсисёбии худ барои ҷавонон 

барнома омода мекард ва фаъолияти ҳар рӯзаи онҳоро дар барномаҳои худ 

мавриди баррасӣ қарор медод. Телевизион, ки хусусияти таъсиррасонӣ дорад, 

бо пахши барномаҳои фарҳангию таҳлилӣ ва бо истифода бурдан аз ҳама гуна 

жанрҳои телевизионӣ талош мекард, мавзуъҳои интихобшуда муҳим бошанд ва 

вобаста ба талаботи замони худ инъикос ёбанд.  

Ҳанӯз аз солҳои 1961 Телевизиони «Тоҷикистон» барномаҳои «Кишвари 

худро омӯз», «Табиатшиносони ҷавон», «Ҷавонони мо», «Меҳнат шараф аст»-

ро барои ҷавонон омода мекард, ки он замон «Идораи ҷавонӣ» ҷузъи 

«Сарредаксияи барномаҳо барои бачагон, наврасон ва ҷавонон» буд.  

«Идораи ҷавонӣ ҳамчунин театри телевизионии «Лабханд»-ро аз 17 марти 

соли 1974 ташкил кард. Саҳначаҳои хурд-хурди ҳаҷвӣ аз ҳаёти ҷавонон дар он 

намоиш дода шуда, дар тарбияи ахлоқии онҳо саҳм мегузоштанд. Ҳоҷи Содиқ 

ва Бурҳон Ғанӣ аз муаллифони доимии саҳначаҳо ба шумор мерафтанд. 

Коргардон Абдуллоҷон Ғафоров актёрони ҷавонро ба кор ҷалб мекард ва 

барнома мувафаққият ба даст меовард».1  

Дар бораи муҳтаво ва шеваи фаъолияти ин идора дар китобҳои илмию 

дастурҳои таълимӣ, мақолаҳои алоқаманд ба таърихи Телевизиони 

«Тоҷикистон» ишораҳо хеле каманд. Бинобар ин, мо зарур донистем, то аз 

забони собиқадорони соҳа нақли айнӣ намоем. Чуноне, ки собиқадори 

телевизион Абдулло Муҳаммадиев дар суҳбат бо мо гуфт: «Идораи барномаҳои 

ҷавонӣ» дар солҳои фаъолияти мо яке аз идораҳои асосии телевизион ба ҳисоб 

                                                           
1 Хоҷазод С. Таърихи телевизиони Тоҷикистон [Матн] / С. Хоҷазод. – Душанбе, 2007. – С. 91. 

мерафт. Дар ин идора беҳтарин мутахассисони соҳаи журналистика ҷалб 

гардида буданд. Аз ҷумла коргардонҳо Ҳалим Сангин, Баҳром Сайфиддинов, 

Шамсӣ Қиём, сармуҳарирон Турсунпӯлод Аминҷонов, Саёҳат Неъматова, 

Меҳмон Бахтӣ, муҳаррирони варзида Барно Ғайбуллоева, Шавкат 

Муҳаммадиев, коргардонҳо Аҳмад Абдуллоев, Абдулло Муҳаммадиев 

фаъолият доштанд. Мавзуъҳои интихобшуда доғи рӯз буданд ва тамошобинон 

ба масъалагузории ин мавзуъҳо ниёз доштанд».1  

Аз суҳбати собиқадорон маълум гардид, ки «Идораи ҷавонӣ» шурӯъ аз 

солҳои аввали фаъолияташ то солҳои 1990 идораи бонуфузи Телевизиони 

«Тоҷикистон» ба ҳисоб мерафт. Сатҳу сифати барномаҳо ва дараҷаи касбияти 

коргарони Идора қобили тақдир буд ва таҳияи барномаҳои сиёсӣ, иқтисодӣ ва 

ҳатто фарҳангӣ ба дӯши журналистони ин Идора гузошта буданд.  

Барои тавқияти ин ҳарфҳо ва нишон додани кори «Идораи ҷавонӣ» аз 

муҳтавои яке аз барномаҳои дар он замони машҳури «Боз як барномаи ҷавонӣ» 

чанд мисол меорем. Ба гуфтаи собиқ коргардони «Идораи ҷавонӣ»-и 

Телевизиони «Тоҷикистон» Абдулло Муҳаммадиев «Боз як барномаи ҷавонӣ» 

аз соли 1986 аз «Идораи ҷавонӣ» пахш мегардид ва тамошобини зиёд дошт. 

Барои ҷолиб гаштани барнома ва вобаста ба мавзуъ таҳиягарон онро дар ҳар 

шаҳру ноҳия сабт мекарданд. Масалан, масъалаи забони тоҷикӣ ва мавқеу 

манзалати он дар ҷомеа дар барномае матраҳ шуд, ки он дар шаҳри Чкалов 

(ҳозира Бӯстон) сабт гардида буд. Ин барнома ба масъалаи номгузорӣ дар 

мағозаву кӯчаву хиёбон ва ҳар маҳаллаи ин шаҳр бахшида шуда буд ва ба 

ҳадафи худ ҳам расид.  

Ба назари мо, маҳбубияти ин барнома аз як ҷониб бозгӯйи сатҳи касбияти 

таҳиягарони он бошад, аз ҷониби дигар самараи бозсозӣ дар Шӯравӣ буд, ки 

озодбаёниро дар телевизион ҳам ба вуҷуд овард. Мушкилоти ҷомеа бепарда 

гуфта мешуд ва ҳамзамон ВАО масоили миллиро ба баҳсу баррассӣ 

мекашиданд.  

                                                           
1 Суҳбат бо Абдулло Муҳаммадиев. – Душанбе, 17 майи соли 2018. 

Ба нақли шоҳидон, дар яке аз нашрҳои дигари ин барнома аспирантони 

Академияи илмҳо ба раҳбарияти телевизион мактуб навишта буданд, ки 

масъалаи набудани хобгоҳ барои олимони ҷавонро дар бар мегирифт. Баъди ин 

намоиш аз тарафи Ҳукумати Ҷумҳурии Тоҷикистон барои набудани хобгоҳи 

олимони ҷавон рейди муштарак гузаронида, як бинои нав барои истиқомати 

онҳо ба истифода дода шуд. Ин аз он шаҳодат медод, ки барнома ба ҳадафи худ 

мерасид ва ба ҷомеа як таконе медод.  

Аз таҳлил бармеояд, ки нуқтаи заъф дар намоишҳои марбутаи 

телевизиони «Тоҷикистон» кам будани барномаҳои муаллифии дарозумр аст. 

Ин камбудӣ метавонад омилҳои субъективӣ ва объективӣ дошта бошад. 

Омилҳои субъективии он, пеш аз ҳама, марбут ба роҳбарон аст, ки тибқи баъзе 

аз қоидаҳои нонавишта ҳар роҳбарияти нави ин шабака ва Кумитаи телевизион 

ва радио ном ва самти баъзе барномаҳоро дигар мекунанд ва ё тамоман аз 

сеткаи барномаҳо мебардоранд. Омили объективии он ба сатҳи донишу 

ҷаҳонбинии журналистон ва рафтан аз кор ё гузариш ба дигар шабакаҳо 

вобаста мебошад.  

Ба назари мо, ин омили асосӣ аст, ки журналистон барои унвони «бренд»-

ро гирифтан ва «имиҷ»-и барномаҳои муаллифии худ камтар сайъ мекунанд. 

«Бренд» бештар ба ном ва «имиҷ» ба муҳтавои барнома ва шахсияти муаллиф 

марбут мегардад. Таҷриба нишон медиҳад, ки «бренд» ва «имиҷ»-и намоишҳои 

телевизион таъсири ноаёне ба афкори аудитория доранд.  

Барномаи «Клуби дугонаҳо» бонувони рӯзгордидаи касбу кори гуногунро 

ҷамъ меовард, ки онҳо дар пешаи интихобкардаи худ муваффақ буданд. Онҳо 

дар барнома аз таҷрибаи хеш ҳарф мезаданд, ки ба бонувони ҷавон дарси ибрат 

буд ва онҳоро ба донишомӯзиву интихоби ихтисосҳои ба худ мувофиқу арзанда 

талқин менамуд. Чанд сол дар эфир рафтани он дар маъхазҳои илмӣ зикр 

нашудааст.  

«Манбаи илму адаб» - барномаи таҳлилии дигаре буд, ки бо муаллифии 

Ҷобир Азизмуродов аз ин идора пахш мегардид. Дар барнома дар бораи 

таҳсили донишҷӯён, методи дарсгузарии омӯзгорон дар омӯзишгоҳҳои касбиву 

техникӣ ва донишкадаву донишгоҳҳо баррасӣ мекунад. Дар он бештар 

донишҷӯёну устодон иштирок менамуданд.  

«Сатрҳои ҷовид» дар бораи асарҳои бадеие омода мешуд, ки дар байни 

донишомӯзону китобдӯстдорон мавқеъ дошт. Мақсади асосии барнома 

муаррифии китобҳои тозанашру арзанда, ба ин восита ҷалби бинандагон ба 

хондану маърифат гирифтан буд. Ин барнома бо меҳнати коргардрнии Баҳром 

Сайфиддинов солҳои зиёд дар эфир пахш мешуд, дар замони худ аҳаммияти 

бузурге дошт.1  

«Идораи барномаҳои ҷавонӣ» 17-уми июли соли 1974 клуби 

телевизионии нав бо номи «Вохӯрӣ», аз 23-юми марти соли 1976 барномаи 

«Фикри шумо», аз 13-майи соли 1979 барномаи «Гулдаста», аз 12-майи соли 

1981 барномаи «Фурӯғи субҳи доноӣ», аз 9-уми январи соли 1983 намоиши 

«Баҳс ва андеша»-ро омода ва пахш менамуд. Дар ин барномаҳо вохӯрии 

ҷавонони касбу кори гуногун бо насли калонсол, рафтору кирдори ҷавонон дар 

ҷойҳои ҷамъиятӣ, муносибаташон бо калонсолону устодон ва нисбат ба касби 

худ, муносибат бо китоб ва аҳаммияти он ва чандин масъалаҳои дигар баррасӣ 

мешуданд.  

Собиқ саркоргардони ин идора Баҳром Сайфиддинов бо мо дар суҳбат 

гуфт: «Мо, аҳли кормандони ин идора репортажҳои калонҳаҷм, намоишҳои 2-

соата, намоишҳои 5-соата, то 12-соатаи идона омода мекардем. Масъулият дар 

назди мо ниҳоятдараҷа баланд буд, чунки дар паси мо миллион-миллион 

тамошобин меистод. «Идораи ҷавонӣ» дар «летучка» ҳар ҳафта муҳокима 

шуда, аз ҷониби мутахасисоне, ки аз берун меомаданд, баҳои баланд мегирифт. 

Муҳити ҳақиқии эҷодӣ дар «Идораи ҷавонӣ» буд. Ҳар корманде, ки ба 

телевизион меомад, орзу дошт, бо идораи мо ҳамкорӣ кунад. Ҳадафи мо як буд 

- бо сохтани барномаҳои беҳтарин диққати бинандаро ҷалб кардан».2 

Ба гуфти собиқадорони телевизион: «Идораи ҷавонӣ»-и Телевизиони 

«Тоҷикистон» бо студияҳои давлатҳои дигар, аз ҷумлаи Туркманистон, 

                                                           
1 Суҳбат бо Абдулло Муҳаммадиев. – Душанбе, 17 майи соли 2018. 
2 Суҳбат бо Баҳром Сайфиддинов. – Душанбе, 16 майи соли 2018 

Қирғизистон, Қазоқистон, Россия, Украина, Гурҷистон, Озарбойҷон, 

Узбекистон робита дошт. Ин робитаҳо бештар ба дархости онҳо сурат 

мегирифт. Ин заминаи ҳамкориҳо ҳатто барои телевизионҳои ҷумҳуриҳои 

болозикр таҳия мегардиданд. 

Баҳром Сайфиддинов дар суҳбат бо мо ёдовар шуданд: «Муҳаббат ва 

оила» сермактубтарин барномаи идораи мо буд. Ин барнома бо муаллифии 

Султон Воҳидов омода мегардид, ки масъалаҳои ҳаётиро матраҳ мекард ва 

саҳнаҳои ҷолиб бо иштироки мутахассисону ҷомеашиносон ва равоншиносон, 

номзадони илму профессорон, ки дар ҳаёти оилавӣ ҳам намуна буданд, аз ин 

барнома намоиш дода мешуд. Барнома 30 дақиқа идома меёфт ва дар 1 моҳ 2 

маротиба пахш мешуд, ки барои беҳтар намудани вазъи оилавии мардум кӯмак 

мекард. 

Дар тӯли фаъолияти «Идораи ҷавонӣ» ҳамзамон барномаҳои 

«Хушдилон», «Андалеб», «Ҷоми ҷам», «Забони тоҷикиро меомӯзем», «Фарзанд 

азиз, одобаш аз вай азизтар», «Беғараз панд ҳамчу қанд бувад», «Маҳфилоро», 

«О-фа-рин», «Армуғони ҷавонӣ» пахш мешуданд.  

Идора соли 1974 ташкил шуда, нахустин сармуҳаррираш Мирзоев 

Искандар буд, ки аз соли 1971 то соли 1973 ҳайати эҷодиро роҳбарӣ кардааст. 

Солҳои баъдӣ ашхоси зерин сармуҳаррири идора буданд: Атахонов Иброҳим аз 

соли 1974 то соли 1975, Султонов Мансур аз соли 1975 то соли 1978, 

Аминҷонов Турсунпӯлод аз соли 1979 то соли 1984, Неъматова Саёҳат аз соли 

1984 то соли 1986, Абдуҷабборов Абдуғаффор соли 1987, Неъматова Саёҳат 

соли 1988, Шавкат Муҳаммадиев солҳои 1989-1991. Даҳсолаи охири асри ХХ 

барои «Идораи ҷавонӣ», умуман Телевизиони «Тоҷикистон» давраи мушкил 

буд. Замоне, ки давлати мо Истиқлол ба даст овард, аксари барномаҳое, ки 

«Идораи ҷавонӣ» таҳия ва пешниҳоди бинанда мекард, ба масъалаҳои 

соҳибистиқлолӣ ва рӯзгори ҷавонон, фаъолияти ҷавонон дар ҷомеа барои 

рушди тамоми соҳаҳои хоҷагии халқ бахшида мешуд.  

Собиқ сармуҳаррири ин идора Шавкат Муҳаммадиев дар суҳбат ба мо 

иттилоъ доданд: «Барномаҳои «Меҳвар», «Тақдир», «Муосирон», «Бозгашт», 

«Ватан ва фарзандон», «Маҳфили зарифон», «Ҳақиқати ҳаёт-ҳақиқати таърих», 

«Соҳибҳунар» барномаҳое буданд, ки, асосан, баъди Истиқлол рӯйи эфир 

омадаанд. Дар ин давра яке аз масъалаҳое, ки барои кормандони Телевизиони 

«Тоҷикистон», махсусан, кормандони «Идораи ҷавонӣ» умда ва актуалӣ буд, 

даъвати мардуми тоҷик ва даъвати хоса ҷавонон ба сулҳу ваҳдат ва ягонагиву 

ҳамдилӣ ба шумор мерафт».1  

Вазъияти вазнину душвор ҷомеаи моро фаро гирифта буд ва кормандони 

идора кӯшиш мекарданд, ки тавассути таҳияи барномаҳо ҷавононро ба ваҳдату 

ҳамдигарфаҳмӣ даъват кунанд.  

Барномаи «Бозгашт» аз ҳаёти одамоне, ки дар ин давра гуреза шуда, дар 

кишварҳои дигар дар ҳиҷрат умр ба сар мебурданд, омода мешуд.  

«Ҳақиқати ҳаёт – ҳақиқати таърих» барномае буд, ки ба муаррифии 

дастовардҳои фарзандони Ватан баъди Истиқлол бахшида шуда буд. Ин 

барнома як даврае масъалаҳои созандагиву бунёдкориро, ки аслан ҷавонон дар 

сафи пеш буданд, матраҳ мекард. Масалан, нақби «Истиқлол», «Шаҳристон», 

«Чормағзак», «Дӯстӣ», ва бунёди роҳҳои Айнӣ-Панҷакент, Душанбе-

Турсунзода ва ғайра, ки асосан пешбарандаи корҳо ҷавонон ва мутахасисони 

ҷавон буданд.  

Барномаи «Тақдир», барномаи дигаре аз ин идора буд, ки дар бораи 

шахсиятҳои шинохта ва дар рушди ин ё он соҳа хизматкарда мавод пешниҳод 

мекард. Қаҳрамонони барнома ҷавононе буданд, ки барои рушди забон, 

адабиёт, фарҳанг, тиб, сохтмон ва меъморӣ талош мекарданд. Ҳамзамон, дар 

барнома роҷеъ ба ҷавонони маъюб, ниёзманд ва ё зиндонӣ намоишҳо сабт 

мегардид. Бо шарофати ин барнома яке соҳиби хона, дигаре соҳиби ароба ва 

сеюмӣ соҳиби автомобил низ гардида буд.  

Бино ба маълумоти собиқадорон, барномаи «Меҳвар» таҳлилӣ буда, аҳли 

эҷоди идора ҷиҳати баррасии мавзуъ пайгирона кӯшиш мекарданд ва барои 

ҳаллу фасли мушкилиҳои ҷавонон кӯмак мерасониданд. Ҳамчунин дар 

                                                           
1 Суҳбат бо Шавкат Мухаммадиев. – Душанбе, 20 июни соли 2018. 

барномаи «Кошонаи Лайлӣ» бонувон, духтарони донишҷӯю хонашин, 

соҳибҳунар, эҷодкор даъват мешуданд.  

Силсилабарномаи «Маҳфили зарифон» дар ин давра хеле муваффақ буд. 

Донишҷӯён кӯшиш мекарданд, ки тавассути ҳаҷв ва саҳнаҳои эҷодкардаи худ 

масъалаҳои ҳаёти донишҷӯии худро мавриди баррасӣ қарор диҳанд.  

«Соҳибҳунар» силсилабарномае буд, ки пурра ба фаъолияти ҳунарии 

ҷавонон бахшида мешуд. Дар ин барнома ҷавононе, ки ба кандакориву 

оҳангарӣ, дӯзандагиву бофандагӣ ва ҳунарҳои дигар шуғл варзида, дар 

фестивалҳои хориҷӣ дастболо мегардиданд, ширкат меварзиданд. Дар ин 

намоиш эҷодкорон, аҳли ҳунару фарҳанг, шоирону нависандагони ҷавон, 

умуман онҳое, ки дар саҳнаи ҳунар буданд, иштирок мекарданд.  

«Ватан ва фарзандон» – барномае, ки ба ҳаёт ва фаъолияти фарзандони 

асили халқи тоҷик - ба олимон, пажуҳишгарон, деҳқонон, аҳли илму фарҳанг, 

адабиётшиносон, академикҳо, ҳунармандони театри тоҷик ва дастовардҳои 

онҳо бахшида шуда буд. Ба маълумоти ҳамсуҳбатони мо, қаҳрамонон аксаран 

аз миёни ҷавонон интихоб шуда, ба ин василаи саҳми ҷавононро дар соҳаҳои 

гуногун бозгӯ мекарданд.  

«Муосирон» - маҷаллаи телевизионие, ки аз чанд бахш иборат буд. Ҳар 

бахш самти алоҳида дошт. Мақсади меҳварии маҷаллаи телевизиони 

«Муосирон» дастгирии ҷавонон, кӯмак ба онҳо, тарғибу ташвиқи истеъдодҳои 

ҷавон ва муаррифии онҳо ба бинандаи телевизион буд.  

Ҳамаи он барномаҳо баъд аз соли 1990 омода мегардиданд ва муаллифи 

онҳо, асосан, собиқадори телевизион Шавкат Муҳаммадиев буд.  

Мутаассифона, мо аз Бойгонии Кумитаи телевизион ва радио доир ба 

барномаҳои «Идораи ҷавонӣ» чӣ дар замони Шӯравӣ ва чӣ Истиқлол мавод 

пайдо карда натавонистем. Бинобар ин, ба маълумот ва нақлҳои шифоҳии 

муаллифон ва коргардонҳои намоишҳо такя карда шудааст.  

Ёдовар шудан бамаврид аст, ки «Идораи ҷавонӣ»-и телевизиони 

«Тоҷикистон» то ҳол фаъолият мекунад ва барномаҳои ҷолибу диданӣ омода 

месозад. Номи идора пас аз соли 2000-ум ба «Идораи барномаҳои ҷавонӣ, 

варзиш ва сайёҳӣ» иваз гардид. Фарогирии мавзуъҳои марбут ба идора бештар 

гашт. Дар идора шахсони таҷрибадору болаёқат ба ҳайси сармуҳаррир 

фаъолият кардаанд. Аз ҷумла, Дилором Раҳимова, Маҷид Салим, Алӣ Шариф, 

Каримхон Бегматов, Худоёри Валӣ, Дилбари Наҷмиддин, Муҳаммадсафои 

Ҳасан, Мунаввар Боева, Нилуфари Раҳмоналӣ ва Бахтовари Сайфулло аз 

зумраи онҳо ҳастанд. Аз соли 2019 то моҳҳои аввали соли 2020 сармуҳарририи 

«Идораи барномаҳои ҷавонӣ, варзиш ва сайёҳӣ»-ро Бахтовари Сайфулло ба 

дӯш дошт. Соли 2020 дар телевизиони «Тоҷикистон» тағйироти сохторӣ ба 

амал омад ва «Идораи барномаҳои ҷавонӣ, варзиш ва сайёҳӣ» ҳам ба «Идораи 

барномаҳои ҷавонӣ, варзиш, занон ва оила» табдили ном кард. Масъулияти 

сармуҳаррирӣ ба зиммаи Беҳрӯзи Одина вогузор гардид.  

Соли 2021 номгӯйи барномаҳо кам шуда, барномаи студиявии «Афкор» 

дар муаллифии Беҳрӯзи Одина ба «Нигоҳ» ва барномаи студиявии Бахтовари 

Ҷамшед бо номи «Суҳбаторо» ба «Масъулият» иваз шуданд. Дар партави ду 

озмуни ҷумҳуриявӣ: «Фурӯғи субҳи доноӣ китоб аст» ва «Тоҷикистон-Ватани 

азизи ман» барномаи ҷадиди «Тоҷикистон-Ватани азиз ман» таъсис ёфт, ки 

доир ба кору фаъолияти ғолибони ин озмунҳо таҳия мешавад. Аз рӯйи 

таъйиноти жанрӣ барнома очерк буда, муаллифи он Қамариддин Бердиев 

мебошад.1 Барномаи дигар «Пайроҳаи сабз» мебошад, ки қаблан «Салом 

ҷавонӣ» ва «Дунёи ҷавонӣ» дар таҳияи Шаҳзоди Идибек аз ин идора пахш 

мешавад.  

Дар ҳама давраҳои фаъолияти телевизиони «Тоҷикистон» барномаҳои 

идораи ҷавонӣ танҳо аз бахшу идораҳои марбут ба намоишҳои вобаста ба 

фаъолияти ҷавонон маҳдуд нашудааст. Бинобар ин, мо дар баробари таҳлилу 

ташхис барномаҳои ҷавонӣ аз телевизиони «Тоҷикистон» барномаҳои дигар 

идораҳоро низ чун объекти таҳқиқ қарор медиҳем.  

«Тоҷикистон ва ҷаҳон». Барномаи мазкур қариб 10 сол пахш мегардад. 

Муаллифи барнома Фатҳиддини Замон дар мусоҳибаи худ бо нашрияи 

«Народная газета» таърихи барномаро чунин шарҳ додааст: «Соли 2010 ман 

                                                           
1 Суҳбат бо Беҳрӯзи Одина. – Душанбе, 15 сентябри соли 2021. 



54 

маҳорати эҷодии худро дар қолаби барномаи «Паргор» рӯйи эфир овардам, ки 

хусусияти иттилоотию таҳлилӣ дошт. Ду сол барномаи мазкур пахш гардид. 

Дар натиҷа, огоҳии худро аз руйдодҳои олам ва муносибатҳои мутоқибилаи 

Тоҷикистонро бо мамолики ҷаҳон бештар кардам ва лоиҳаи наве бо номи 

«Тоҷикистон ва ҷаҳон» пешниҳод намудам. Хушбахтона, бо розигии раҳбари 

пешини Кумитаи телевизион ва радио Асадулло Раҳмон ба нашри нахустини он 

7-уми феврали соли 2012 пахш шуд. То моҳи феврали соли 2020 570 барнома 

таҳия ва пахш гардид».1  

Аз рӯйи хислат барнома сиёсӣ буда, масоили ҳассоси ҷаҳони имрӯза ва 

дастовардҳои Тоҷикистонро таҳлилу баррасӣ мекунад. Моҳиятан инъикоси 

ҷангу нооромӣ, таъсири печидагиҳои сиёсӣ ба ҳаёти кӯдакон, ба харобазор 

табдил ёфтани кишварҳои зери сояи ҷанг, рукуди иқтисодию иҷтимоии 

мамолики ҷангзада ва ҳамчунон буҳронҳои иқтисодию экологӣ ва терроризму 

эстремизми байналмилалӣ масоилест, бештар ба мавзуъҳои дохилӣ рабт 

доранд, дар баробари ин инъикоси дастовардҳои Тоҷикистон дар бахшҳои 

сиёсӣ, иқтисодӣ, ҳуқуқи инсон, мавқеи занон дар ҷомеа ва мисли инҳо 

мантиқан муқоисагузории муаллифи барнома ба шумор меравад. Бо чунин 

тарзи бандубаст ва пайгирии масоили мавриди баррасӣ таъсири идеологии 

барнома ҳадафрас гардида, бо нигоҳи таҳлиливу воқеънигорӣ тавонистааст, ки 

миёни дигар намоишҳои телевизиони «Тоҷикистон» мавқеи муайянеро барои 

муаррифии Тоҷикистон дошта, яке аз барномаҳои сербинандаи телевизионӣ ба 

ҳисоб меравад. Дар шароити феълии ҷаҳон, ки таҳаввулоти сиёсиву амниятӣ ва 

иқтисодиву иҷтимоӣ дар фазои сокинони ҷаҳон соя андохтааст, шинохти 

воқеиятҳои сиёсиву иқтисодӣ барои ҳар як фарди Тоҷикистон, хоса барои 

ҷавонони он амри зарурӣ мебошад. Дарки воқеиятҳои сиёсиву амниятӣ ва 

иҷтимоиву демографӣ дар ҳаёти аҳолӣ, бахусус, ҷавонони Тоҷикистон яке аз 

                                                           
1 Назаров С. «Таджикистан и мир» в интерпретации Фатхиддини Замон / Сайидо Назаров // 

«Народная газета» 13.02.2020. Дастрасӣ: 

http://www.narodnaya.tj/index.php?option=com_content&view=article&id=10824:2020-02-13-06-28-

08&catid=63:obshestvo&Itemid=170  

 

http://www.narodnaya.tj/index.php?option=com_content&view=article&id=10824:2020-02-13-06-28-08&catid=63:obshestvo&Itemid=170
http://www.narodnaya.tj/index.php?option=com_content&view=article&id=10824:2020-02-13-06-28-08&catid=63:obshestvo&Itemid=170


55 

унсурҳои бисёр муҳимми тарбия мешавад. Муаллиф Фатҳиддини Замон 

тавонистааст, аз нигоҳи таҳлилӣ ин мавзуъро матраҳ намояд ва бори дигар 

собит созад, ки жуналистика низ дар навбати худ таъсири иҷтимоию сиёсӣ 

дорад. Чуноне ки муҳаққиқи соҳаи журналистика И. Усмонов навиштааст: 

«Журналистикаро баъзеҳо яке аз мақомҳои иҷтимоии ҷомеа ҳисоб мекунанд ва 

дигарҳо ин мафҳумро тақвият дода, балки баланд бурда рукни чоруми ҷомеа 

мегӯянд. Журналистика, воқеан, дар ҳаёти иҷтимоии ҷомеа нақши барҷастае 

дорад: вай эҳтиёҷи ҷомеаро аз шахси алоҳида сар карда, то гурӯҳҳои калони он 

ба таври фаврӣ ва ҳамаҷониба ба ахбори хислати иҷтимоию сиёсӣ дошта 

таъмин мекунад, тавассути иттилооташ ба мафкураи одамон таъсир мерасонад, 

ақидаи онҳоро бедор мекунад, мафкураашонро савқ мебахшад, онҳоро ба 

ҳаракат меорад».1  

Барои бозгӯ кардани асли матлаб яке нашрҳои барномаи «Тоҷикистон ва 

ҷаҳон»-ро мисол меорем, ки дар он ҳаёти ҷавондухтарону занони Тоҷикистон 

ва ҷаҳон таҳлил гаштааст. Ин нашри барнома соли 2014 аз Телевизиони 

«Тоҷикистон» пахш шудааст. Барнома 25 дақиқа идома меёбад ва масъалаҳои 

зеринро дар чор бахш баррасӣ мекунад.2  

1. Вазъи ҳуқуқиву тандурустӣ, иҷтимоию иқтисодӣ ва равонии духтарону 

занон дар кишварҳои ҷаҳон; 

2. Набудани зиндагии осоишта ва амну субот барои духтарону занони 

африқоӣ.  

3. Таҳлилҳои охири СММ оид ба озодии духтарону занон дар кишварҳои 

Покистон ва Афғонистон.  

4. Истиқлолу озодӣ ва беҳдошти сатҳи иҷтимоӣ баҳри таъмини зиндагии 

беҳтар барои духтарону занон дар Тоҷикистон.  

Ин мавзуъ дар айни замон мавзӯи мубраму доғе барои ҷомеаи башарӣ 

буд. Муаллиф бо овардани мисолҳои мушаххас вазъи ҳуқуқиву тандурустӣ, 

равонӣ ва иқтисодиву иҷтимоии ин қишри ҷомеаро дар мисоли ҳаёти духтарону 

                                                           
1 Усмонов И. К. , Журналистика. Ҷилди 4. [Матн] / И.Усмонов. – Душанбе, – 2011. – С. 3 
2 Барномаи «Тоҷикистон ва ҷаҳон» / ТВТ, 04.03.2014  

занони ҷаҳон, хоса занону духтарони Африқо, Покистону Афғонистон ва 

Тоҷикистон баррасӣ ва муқоиса менамояд. Маҳорати журналист, пеш аз ҳама, 

дар он аён мегардад, ки бо кушодани паҳлуҳои гуногун мавзуъро баррасӣ 

карда, бо ҳам пайванди моҳиронаи мантиқӣ додааст. 

Таҳлили барнома нишон медиҳад, ки Ф. Замон бо доштани донишҳои 

фаррох ҳарфе барои гуфтан дошта, таҳлилҳояш шеваи хос доранд. Ба ибораи 

дигар, «ман»-и журналист ва услуби махсусаш дар ин ва тамоми нашрҳои 

барнома эҳсос мешавад. Воқеан, баъзан мухбирон, ҳодисаро таҳлил намуда, бо 

шарҳи худ ба расидани ҳақиқати ҳол ба аудитория монеъ мешаванд. На ба ҳама 

шореҳон канорагирӣ аз лаззати талқини андешаи худ дар бораи он, ки чӣ тавр 

бояд мебуд ё мешуд, муяссар мегардад. Ҳол он, ки чӣ ва чаро рух додаастро 

таҳлил кунанд. Яке аз роҳҳои нигоҳдории тавозун аз моҳияти масъалаи 

баррасишаванда берун нарафтан аст.  

Фактро коршиносони соҳаи журналистика «силоҳи аслӣ» барои 

журналисту таҳлилгар номидаанд. Фатҳиддин Замон бо овардани фактҳо ва 

хулосаҳои том ба ҳадафи худ расидааст. Ҳарчанд дар нашри мазкури барнома 

ҳеҷ гуна муқоисагузории ошкоро нест, вале бинанда бо дидани ҳолати занону 

модарони азиятдида дар кишварҳои ноором ва дастовардҳои рӯзафзуни занони 

тоҷик худ қазоват мекунад, ки ҳаёти осуда ба амнияту суботи кишварҳо вобаста 

аст.  

Нуқтаи дигари ҷолиб дар он зоҳир мегардад, ки агар мавзӯи умумии 

занонро ба назар бигирем, пурра марбут ба ҷавонон нест. Аммо мухотаби 

асосии муаллиф ҷавонон аст. Чунки мақсади асосии ӯ таъкид ба онҳост, ки яке 

аз паёмадҳои бесуботсозии ҷомеа ҳаёти талхи занон аст.  

Аз ин маълум мешавад, ки журналист вазифаи иҷтимоии худро дарк 

менамояд. Чунончи муҳаққиқон Сангин Гулов ва Меҳроб Ҷумъаев навиштаанд: 

«Бояд дарк кард, ки шароити сиёсию иқтисодӣ ва дигар шароити мавҷудияти 

ҷамъият ҳамеша тағйир меёбад, ҳатто муҳити зисти инсон дигаргун мешавад ва 

барои ба ин дигаргунӣ мутобиқ шудани инсон журналистика ёрӣ мерасонад, ки 

ин муҳимтарин вазифаи иҷтимоию педагогӣ-(тарбиявӣ)-и журналистика 

мебошад».1  

Дар таъсирбахш шудани барнома ҷаҳонбинӣ ва идроки муаллиф муҳим 

аст ва муҳтавою бандубасти барнома ин ақидаро тақвият мебахшад. Актуалӣ 

будани мавзуъҳои барнома, пеш аз ҳама, дар зарурати дарки ҷавонон аз онҳо 

маншаъ мегирад. Баррасии воқеаҳои ҷаҳони пуртазод, бархурдҳои 

геополитикӣ, тағйирёбии иқлим ва шинохти пасманзари идомаи ҷангҳои 

харобиовар ва монанди инҳо дар навбати аввал ҷавононро мухотаб қарор 

медиҳад. Ҳадафи барнома дар кул, боло бурдани ҳисси хештаншиносӣ, 

меҳанпарастӣ, тарбияи афкори волои миллатсоз, ҳифзи суботу амнияти кишвар, 

эҳтиром ба арзишҳои миллӣ, зиракии сиёсӣ ва мисли инҳо аст, ки муаллиф 

барои расидан ба чунин мақсад роҳи ягонаро дар иттиҳоду ваҳдат мебинад. Ба 

ин хотир шиори барномаи «Тоҷикистон ва ҷаҳон»-ро «Иттиҳоди мо-қудрати 

мост» гузоштааст.  

Шеваи махсуси хониши матнҳои телевизионӣ аз ҷониби Фатҳиддини 

Замон сабку услуби хосаи барномаро ташкил додааст. Ҳамзамон сабку услуби 

барнома аз нигоҳи забонӣ нигориши вижа дошта, андешаи муаллиф фасеҳу 

равон ва бо ибораҳои илмиву дақиқ иброз мегардад. Аз ин ҷиҳат хониши 

диққатҷалбкунанда ва нигориши фаҳмову равон аз қабили принсипҳои бебаҳси 

телевизион буду ҳаст. Чуноне ки Иброҳим Усмонов навиштаанд: «Баъзан гумон 

меравад, ки ҳар қадар калимаҳои мутантан ва камистеъмолро бештар ба кор 

баранд, ҳамон қадар навишта хушзабон мешуда бошад. Албатта, истифодаи ҳар 

чизе, ки гуфтор ва таҳрирро зебо ва муассир мекарда бошад, хуб аст, ҷоиз аст. 

Аммо гумон он аст, ки василаи аслии муассир кадани забони матолиби 

публиситӣ такя ба забони адабии тоҷикӣ аст, ки мо дар муҳиташ ба воя расидем 

ва барои мардуми мо фаҳмо ва муассир аст».2  

Лаҳн, оҳанг, талаффуз, зада, кашиши садо ва баррасии мантиқӣ нозукиҳое ба 

ҳисоб мераванд, ки ба хониши матнҳои телевизионӣ марбутанд ва дар айни 

                                                           
1 Гулов С. Муқаддимаи журналистика. Дастури таълим [Матн] / С. Гулов, М.Ҷумъаев. – 

Душанбе, – 2016. – С. 37. 
2 Усмонов И. К. , Журналистика, Ҷилди 4. [Матн] / И.Усмонов. – Душанбе, – 2011. – С. 60. 

замон дарки дурусти инҳо вобаста ба мавзуъ ва самти намоишҳо ба сифати 

принсипҳои фаъолияти журналисти телевизион пазируфта шудаанд. Дар илми 

ҳусни баён наттоқӣ низ меъёрҳои худро дорад, ки миқдори онро профессор 

Баҳриддин Камолиддинов дар китобашон «Ҳусни баён» ба ҳафт қисм 

гурӯҳбандӣ кардаанд: 

1) Сиҳати калом  

2) Фасоҳати сухан 

3) Мантиқи сухан  

4) Муассирии нутқ 

5) Назофати сухан 

6) Ғановати сухан 

7) Бамаврид будани сухан1  

Риояи ин қоидаҳоро пажуҳишгарони телевизион низ барои журналистон 

ҳатмӣ меҳисобанд. Алоқаи зичу қавӣ ва ногусастанӣ доштани касби 

журналистика бо калом ва ҳамзамон таъсиргузорӣ ба шуури ҷамъият, зарурати 

саҳеҳу возеҳ ва диққатҷалбкунанда будани ҳарфи журналистро ифода мекунад. 

Сухани баранда, ки аз минбари баланд гуфта мешавад ва миллионҳо кас ӯро 

тариқи оинаи телевизион тамошо мекунанд, набояд дорои кучактарин нуқсон 

бошад. Аз ровиёни барномаҳои телевизионӣ риояи чунин принсипҳои натоққӣ 

чун ҷузъе аз махсусиятҳои касбӣ талаб мешавад. Аз ин нигоҳ, Фатҳиддини 

Замон бо садо ва лаҳну оҳанги махсусаш ба барномаи «Тоҷикистон ва ҷаҳон» 

сабки вижаи гӯяндагиро ворид намудааст.  

«Ҳоло, ки ман ҷавонам…». Ташкили оилаи солим ва интихоби дурусти 

ҳамсар яке аз мавзуъҳои муҳимми ҳаётӣ ба шумор меравад. Оила барои аҳли 

башар муҳити табииву муқаррарӣ ба шумор рафта, дар тамоми давоми ҳаёт 

нақш мегузорад. Дарки маърифатнокӣ, маънавиёт, меъёрҳои рафтор ва тамоми 

сифатҳое, ки инсонро дар ҷамъият муаррифӣ месозад, аз оила сарчашма 

мегирад. Дар барномае, ки ин мавзуъ матраҳ мегардад, ахлоқи журналист дар 

                                                           
1 Камолиддинов Б. Ҳусни баён [Матн] / Б. Камолиддинов. – Душанбе, 1989. – 87 с. 

ҷойи аввал меистад, чунки ӯ дар баробари вазифаи ҷамъиятии худро иҷро 

намудан тарбиятгар ҳам ҳаст.  

Имрӯз пошхӯрии оилаҳои ҷавон яке аз омилҳои нигаронкунанда ва боиси 

изтироб мебошад, ки ҷамъияти моро ба ташвиш овардааст. Аз ин рӯ, мавзӯи 

маърифати оиладории ҷавонон баҳси муҳим ва ҳалталаб буда, аз ҳар як ҷавон 

ақли солим, ҳушёрӣ ва иродаи қавиро талаб менамояд.  

Перомуни ин масъала соли 2016 аз Телевизиони «Тоҷикистон» барнома 

бо унвони «Ҳоло ки ман ҷавонам…» пахш шудааст, ки муаллифаш Бахтовари 

Ҷамшед мебошад. Барнома 33 дақиқа идома ёфта, дар студияи Телевизиони 

«Тоҷикистон» бо ороиши декоратсияи диққатҷалбкунанда ва иштироки 

кормандони Кумитаи кор бо занон ва оилаи назди Ҳукумати Ҷумҳурии 

Тоҷикистон, кормандони Кумитаи оид ба корҳои дин, танзими анъана ва ҷашну 

маросимҳои миллии назди Ҳукумати Ҷумҳурии Тоҷикистон ва як гурӯҳ 

донишҷӯёни Донишкадаи давлатии забонҳо ба номи Сотим Улуғзода сабт 

гардидааст.1  

Дар оғоз меҳмонони барнома бо пешниҳоди суоли аввалин аз ҷониби 

журналист таҷрибаи худро зери мафҳуми оила баён намуда, онро чун рукни 

асосии давлат, ячейкаи хурде, ки дар худ қонунҳои иҷтимоиву сиёсӣ, 

фарҳангиву иқтисодӣ ва анъанаҳои милливу суннатҳои хос дорад, маънидод 

намуданд. Дар баробари ин, таъкид ба амал оварданд, ки ҳар як ҷавон қабл аз 

издивоҷ бояд огоҳ бошад, ки бунёди оилаи нав амали мустақилонаю 

хирадмандона аст ва андешаву муҳити солимро талаб менамояд. «Ба вазифаи 

телевизион на танҳо қонеъ кардани талаботи маънавии бинанда, балки баланд 

бардоштани дараҷаи маърифати ӯ низ дохил мешавад. Панду ахлоқ, маърифату 

маданият омили зарурии пешрафту инкишофи шахсият ва ҷомеа мебошанд. Ва 

бешубҳа мо метавонем бигӯем, ки ба таври равшану ошкоро ба ин мавзуъҳо 

                                                           
1 Барномаи «Ҳоло, ки ман ҷавонам…» / ТВТ 20.09.2016 

даст задан аз манфиат холӣ нест. Ғами кӯдакону наврасонро, ки ояндаи 

ҷамъиятанд, аз имрӯз бояд хӯрд, то фардо ангушти пушаймонӣ нагазем».1  

Корманди Кумита оид ба корҳои дин, танзими анъана ва ҷашну 

маросимҳои миллии назди Ҳукумати Ҷумҳурии Тоҷикистон Абдураҳмон 

Мавлонов дар барнома ба суоли дар боло зикршуда таваҷҷуҳ намуда, иброз 

медорад: «Барои марду зан Худованд ҳуқуқу вазифаҳои муайян ва баробарро 

муқаррар сохтааст, яъне мардро нисбат ба зан ё занро нисбат ба мард бартарӣ 

надодааст. Дар оила марду зан вазифадор ҳастанд, ки фарзандони солеҳ ба воя 

расонанд. Бо воситаи амалҳои нек намунаи ибрат будан дар партаву дар 

заминаи ахлоқи ҳамида ба воя расонидани фарзанд, ин яке аз мақом ва ҷойгоҳи 

оила дар Ислом аст».2 Фаромӯш набояд кард, ки вайроншавии як оила барои 

давлат паёмади ногуворе дорад ва барҳам хӯрдани шумораи зиёди оилаҳои 

ҷавон барои ҷомеаи начандон бузурги мо фоҷиаи даҳшатангез аст. Дар 

ҷумҳурии мо қарору қонунҳо оид ба оила дар Кодекси оила дарҷ гадидааст, ки 

муносибатҳои оилавиро ҳифз намуда ба танзим медарорад.  

Дар барномаи «Ҳоло ки ман ҷавонам…» журналист пошхӯрии оилаҳои 

ҷавонро масъалагузорӣ намуда, маърифати оиладории онҳоро мавриди баррасӣ 

қарор медиҳад.  

Дар барнома зикр мегардад, ки оила ҷойгоҳи муқаддас ва беолоиш барои 

кӯдак аст. Чун ӯ ба дунё меояд, аввал худро дар оила мебинад ва лафзу гуфтору 

рафтор ва пиндори аввалинро аз ин ҷо меомӯзад. Агар ин хусусиятҳо комил ва 

бомаърифатона бошанд, кӯдак тарбияи хуб мегирад ва оянда ба мушкилот 

дучор намегардад. Кӯдак хусусияти тақлидкорӣ дорад ва чӣ амале, ки дар зеҳни 

худ дар тифлӣ сабт кард онро дар ҷавонӣ инъикос менамояд.  

Дар воқеъ, даъвати меҳмонон аз соҳаҳои дахлдори масъалаи 

баррасишаванда дуруст ва мувофиқ сурат гирифтааст, чунки бинанда ба худ 

маълумоти дақиқ мегирад ва мавзуъ пурра таҳлил мешавад. Муаллиф 

тавонистааст ба суолҳои худ ҷавоб ёбад ва ба ин восита эътимоди тамошобинро 

                                                           
1 Давронов Д. Сухан ва мавқеи суханварӣ дар телевизион [Матн] / Д. Давронов. – Душанбе, 

2009. – С. 84  
2 Барномаи «Ҳоло, ки ман ҷавонам…» / ТВТ 20.09.2016 

ба даст орад. Вале иштирок надоштани кормандони ҳифзи ҳуқуқ ва 

равоншинос дар намоиш яке аз норасоҳои барнома ба ҳисоб меравад. Чунки 

мавзуъ ба ин соҳаҳо низ робита дорад ва бе он пурра ҳалли худро намеёбад.  

Пошхӯрии оилаҳои ҷавон имрӯз дар ҳаёти иҷтимоии онҳо проблемаи 

муҳим аст. Албатта, ҷудошавии оилаҳои ҷавон дар ҳар давру замон сарфи назар 

аз диёнату миллат ва аз ҷойгиршавии ҷуғрофӣ буданд ва ҳастанд. Вале масъала 

он аст, ки ин мушкилот на коҳиш, балки афзоиш ёфта истодааст. Дар мавриди 

баррасии ин мавзуъ корманди Кумитаи оид ба корҳои дин ва танзими анъана ва 

ҷашну маросимҳои миллии назди Ҳукумати Ҷумҳурии Тоҷикистон Мавлон 

Мухторов шарҳи худро баён намуда иброз медорад, ки яке аз сабабҳои 

ҷудошавии оилаҳои ҷавон таҳаммулпазир набудани ҷавонон ҷиҳати вазнинию 

проблемаҳои зиндагӣ ва масъалаҳои ҳар рӯз дар он зуҳурёбанда мебошад. Ба 

андешаи ӯ, дар оилаи нав бунёдёфта ҳар яке аз дигар худро донишмандтару 

таҷрибаноктар медонанд, ки хатои маҳз аст. Ҷавонон ба суханони волидони 

ҳамдигар аҳаммияти ҷиддӣ намедиҳанд ва маслиҳатҳои онҳоро қобили қабул 

намедонанду фикри онҳоро ботил ва аз худро ҳақ мешуморанд. Дар ниҳоят, 

муҳаббату дӯстиро гум мекунанд, садоқату эҳтироми тарафайнро коста 

мегардонанд ва оқибат аз ҳам ҷудо мешаванд. Эълон шудани соли 2015 ҳамчун 

«Соли оила» ва қабули Қонуни ҶТ «Дар бораи масъулияти падару модар дар 

таълиму тарбияи фарзанд» низ аз таваҷҷуҳи давлат ба қишри ҷавони ҷомеа 

мебошад, ки метавонад ин изтиробро то ҳаде ба поён расонад.  

Санаду мисолҳои журналист, ки барномаеро мукаммал карданд, бамаврид 

буда, аз минбари баланди телевизион дар тамошобин афкори мусбатеро ба 

вуҷуд меорад. Тавре муҳаққиқ Ҷумъа Қуддус навиштааст: «Дар кори 

ташаккулёбии афкори иҷтимоӣ-сиёсии ҷомеа ва тарбияи насли нави инсон 

мақоми воситаҳои ахбори умум-рӯзномаву маҷалла ва хоса телевизиону радио 

мақоми рӯзафзун пайдо мекунад. Телевизион тавассути истифода бурда 

тавонистан аз дастовардҳои ҳама намудҳои ҳунару фарҳанг ҳамчун воситаи 

муҳимми иттилоотӣ ва таъсирррасонӣ ба афкори ҷомеа шинохта шудааст. Ин 

дар навбати худ аз кормандони он донишу маҳорати ҳамаҷонибаи касбиро 

тақозо мекунад».1  

Ҷавонони дар барнома иштирокдошта низ ҷиҳати мавзӯи баҳси барнома 

бетараф набуда, фикри худро баён доштанд ва сабабҳои ҷудошавии оилаҳои 

ҷавонро дар надоштани маълумоти дунявию динӣ, никоҳи маҷбурӣ аз ҷониби ё 

писар ё духтар, сабукфикрӣ, барвақт ба шавҳар додани духтарон, дахолати 

волидони яке аз онҳо, дар баъзан ҳолат дахолати ашхоси берун аз оила, паст 

будани вазъи молиявии онҳо, никоҳи хешутаборӣ, истеъмоли маводҳои 

мухаддир ва нӯшокиҳои спиртӣ шарҳ доданд. Ҷавононро мебояд дар ин сурат 

таҳаммулпазир бошанд ва дар оғози зиндагии мустақилона бо ҳам муносибати 

хуб намоянд. Дар ин самт нақши журналист ва барномаи мазкур аҳаммияти 

махсус дорад, чунки тамошобини ҷавон имрӯз ба телевизион мароқ зоҳир 

менамояд ва масъаларо аз нигоҳи худ низ таҳлил менамояд, зеро воситаҳои 

ахбори омма инъикосгари ҳаққонию воқеии ҷомеа маҳсуб мешаванд. Дар 

даҳсолаҳои охир дар сафи пеш, воситаҳои ахбори электронӣ, бахусус 

телевизион меистад, ки кормандони он мустақиман аз ҷойи воқеа иттилоотро 

пахш менамоянд. «Байни журналист, телевизион ва тамошобин як пайванди 

ногусастаниест, ки ин иҳром (пирамида)-ро меноманд».2 

Дар студияи орододашуда ва барҳавои барномаи «Ҳоло ки ман 

ҷавонам…» журналист дар саҳнаи он рӯ ба рӯи меҳмонони барнома қарор 

дорад ва аз ду ҷониб минбар гузошта шудааст, ки муаллиф барои ҷолиб 

гузаштани барнома ду ҷавон яке духтар ва дигаре писарро ба он даъват 

менамояд. Ҷавонон дар минбар мулоҳизаҳои худро баён намуда интихоби 

ҳамсари мувофиқ ва бунёди оилаи солимро тарафдорӣ намуданд. Дар анҷоми 

барнома муаллиф ва иштирокчиёни намоиш хулоса карданд, ки оила бунёд 

кардан ин муҳаббати худро расмӣ намудан набуда, масъулияти бузургро аз ду 

ҷониб талаб менамояд. Ҷавонон пеш аз бунёди оила бояд соҳибкасбу 

соҳибмаълумот бошанд, то зиндагии хушбахтонаро барои ҳамдигар сохта 

                                                           
1 Қуддус Ҷ. Жанрҳои журналистикаи телевизион [Матн] / Ҷ. Қуддус. – Душанбе, 2003. – С. 4. 
2 Умарова Г. Телевизион ва воқеияти Тоҷикистон [Матн] / Г. Умарова. – Душанбе, 2011. – С. 

111. 

тавонанд. Аз волидон даъват ба амал оварда шуд, ки барои оилаҳои ҷавон 

муҳити хубро фароҳам оваранд ва барои онҳо имконият диҳанд, то дар 

баробари вазифаҳои оиладорӣ ба соҳиби касбу маълумот шудан низ вақт ҷудо 

карда тавонанд. 

Барнома мазмунан таъсирбахш буда, таҳлилҳои заруриро дар бар 

гирифтааст. Суолҳои бамаврид ва қобили қабул аз ҷониби журналист ба 

кормандони соҳаҳои дахлдор ва ҷавонони иштирокдошта пешниҳод 

гардидааст, ки масъаларо кушоду равшан баррасӣ карда тавонистанд. Мафҳуми 

оила, пош хӯрдани он, сабабҳо ва роҳҳои ҳалли мушкил ба тамошобин 

пешниҳод гардид, ки аз масъулият ва маҳорати хуби журналист дарак медиҳад. 

Журналист инро дарк намудааст, ки барномаи пешниҳоднамудааш метавонад 

таъсиргузор бошад, зеро: «Васоити ахбори омма қудрат доранд. Қудрати 

таъсиррасонӣ, қудрати танқид кардан ва қудрати муқаррар кардани тартиби 

рӯз. Дар ояндаи наздик ба ВАО қудрати мавзӯи муҳокимаҳо ва иттилоъ 

меистад. Дар ояндаи дур чӣ барои ҷомеа муҳим ва ба инкишофи равандҳо 

мақбул маҳсуб меёбад, аз қудрати ВАО аст…»1  

Хулоса, ҷавонон бо тамошои ин барнома бояд огоҳ шаванд, ки бунёди 

оила аз ҷониби онҳо бунёди як рукни ҷомеа ва давлат аст. Дар назди худ мақсад 

гузоранд, ки бо маърифати баланд оила бунёд кунанд ва дар зиндагии 

мустақилонаи хеш барои фарзандонашон намунаи хуби ибрат бошанд.  

Барномаи «Писари Ватан» аз идораи «Барномаҳои ҷавонӣ, варзиш ва 

сайёҳӣ»-и телевизиони «Тоҷикистон» пахш гардида, ба ҷавонон ҳӯшдор 

медиҳад, ки хизмат ба Ватан барои онҳо қарзи муқаддаси фарзандӣ ва рисолати 

мардонагист. Барномае, ки барои таҳлил интихоб намудем, соли 2016 аз 

телевизиони «Тоҷикистон» пахш гардидааст, дар бораи вазъи будубоши 

сарбозон ва фаъолияти хизматии онҳо дар отряди сарҳадии «Ҳамадонӣ» омода 

шудааст.  

Муаллифи ин барнома Наҷибуллои Муҳаммадсобир мебошад ва ҳаҷми 

барнома 14 дақиқа аст. Он бо суханҳои пасикадрии журналист, ки дар бораи 

                                                           
1 Фихтелиус Э. Даҳ қоидаи журналистика [Матн] / Э. Фихтелиус. – Душанбе, 2010. – С. 126. 

ҳифзу нигаҳдории марзҳои Тоҷикистон ҳамчун рамзи муқаддаси миллию рукни 

асосии давлатдорӣ ва шуҷоату далерии кормандони қушунҳои сарҳадии 

кумитаи давлатии амнияти миллӣ аст, оғоз гаштааст.1  

Бояд ёдовар шавем, ки ин сарҳадбонони кишвар дар самти таъмини 

амнияти давлат саҳми арзанда доранд. Журналист дар барномаи омодакардааш 

зери назорати доимӣ қарор доштани хатти марз бо чор ҳамсоякишвар ва 

мушкил будани онро дар шароити Тоҷикистон иброз дошта, масъулияти баланд 

доштани тамоми сарҳадчиёнро ёдовар шудааст. Аз рафти барнома низ ба мо 

маълум гардид, ки гурӯҳи эҷодии ин барнома барои ошноӣ пайдо кардан ва 

пайгирӣ намудани фаъолияти сарҳадчиён ба отряди сарҳадии Ҳамадонӣ сафари 

хизматӣ намудааст. Дар кадр лаҳзаи аз хоб бархостан, шустушӯ ва машқу 

тамрини пагоҳирӯзии сарбозон бо чунин сухани паси кадр нишон дода 

мешавад: «Пас аз машқи пагоҳирӯзӣ сарбозон тибқи нақшаи пешбинишуда ба 

вазифаҳои дарпешистода сафарбар карда мешаванд. Тибқи оинномаҳои ҳарбӣ 

сарбозон амал намуда барои баланд бардоштани маҳорати ҷангӣ ва донишҳои 

ҳарбӣ пайваста дарсҳои амаливу назариявӣ гузаронида мешавад».2 

Наворҳои машқу тамрини ҷавонони сарбоз бо яроқу аслиҳа ва омӯзиши 

дарсҳои назариявӣ дар синфҳо гуфтаҳои журналистро тасдиқ намуда, қисмати 

муассири барнома ҳисоб меёбад. Назар ба андешаҳои муҳаққиқон ҳам 

журналист бо оператор дуруст амал кардаанд. «Журналистро зарур аст, ки ба 

предмет муносибати доимии қобили таваҷҷуҳ дошта бошад, авзои муҳитро 

баррасӣ намояд, муассир бошад, бо васоити техникӣ пурра ошно буда, вақти 

корӣ ва ғайрикориашро самаранок танзим намояд»- менависад, муҳаққиқ Ю. Г. 

Шаповал.3  

Мусоҳибаҳои капитан Меҳриддин Ҳасанқулов ва полковник Толибҷон 

Темуров, ки аз шароити хуби моддиву маишӣ ва мавҷуд будани синфхонаҳо 

барои гузаронидани дарсҳои омодабошию оташфишонӣ бо яроқҳо, 

                                                           
1 Барномаи «Писари Ватан» / ТВТ 15.02.2016 
2 Барномаи «Писари Ватан» / ТВТ 15.02.2016 
3 Шаповал Ю. Г. Изображение и слово в журналистике [Матн] / Ю. Г. Шаповал. – Москва, 1985. 

– С. 197. 

омодабошии сафороӣ, омодабошии ҷисмонӣ, тактикаи қушунҳои сарҳадӣ, 

тайёрии тактикӣ мегӯянд, аз он шаҳодат медиҳад, ки ғамхориҳои давлат нисбат 

ба ҷавонони сарбоз, хоса ҷавонони сарҳадбон бесамар нест.  

Кӯшиши журналист ҷиҳати матраҳ намудани мавзуъ ва интихоби 

мусоҳибони маълумотдор вобаста ба матн эҳсос мешавад, зеро Наҷибуллои 

Муҳммадсобир дар баробари дар ҷои воқеа қарор доштан, талош кардааст, ки 

андешаҳои худро бо суханони мусоҳиб пайванди мантиқӣ диҳад. Тавре 

пажуҳишгар Ҷумъа Қудус менависад: «Дар баробари наворҳо аз ҷойи воқеа ва 

дарёфти ҳама гуна далелҳо ва хоса, ҳангоми мухолифат кардани далелҳо ва 

ақидаи иштирокчиёни воқеа ба суханронии (гузориши) мӯътамади ашхоси 

масъули соҳа зарурат пайдо мешавад. Дар ин маврид бо шинос кардани ӯ як 

навъ нуқтаи мантиқӣ ба мавзӯи интихобшуда гузошта мешавад. Баромад 

вобаста ба масъалаи гузошташуда метавонад аз мусоҳиба тӯлонитар бошад, 

шахси масъул пешакӣ тайёрӣ дида, далелу рақамҳои заруриашро ҷамъ намуда 

иброз менамояд».1  

Усули дар сархати боло овардашуда дар мусоҳибаҳо хуб корбурд 

шудааст. Ҳамчунин кадрҳои бозиҳои дӯстонаи волейболу футболи хурд, ки 

миёни сарбозон дар вақтҳои холӣ гузаронида мешавад ва аз машғулиятҳои 

фароғатии сарбозон ба ҳисоб меравад, барномаро пурратар мегардонанд. 

Ҳарчанд ба таъкиди А. Саъдуллоев, М. Шоев «...ҳар он ҷо телевизион вуҷуд 

дошта бошад, он ҷо воқеа аз будаш зиёд аҳаммият пайдо мекунад. Ин аз он 

сабаб аст, ки иштирокдорони воқеа ҳамеша назди камераи телевизионӣ худро 

намоиш додан мехоҳанд. Илова бар он, дар зиндагӣ воқеаҳое рух медиҳанд, ки 

онҳоро ба ҳеҷ ваҷҳ сарфи назар кардан мумкин нест. Журналистон водоранд, ки 

ба ин ё он навъ аз ин гуна рӯйдодҳо мардумро воқиф созанд».2 Барнома 14 

дақиқаву 49 сония идома ёфта, сарфи назар аз норасоиҳои матну кадрҳо, 

журналист ба ҳадафи худ расидааст ва мақсади худро бо бинанда мувофиқ 

гардонидааст. Иштироки журналист дар барнома ҳатмӣ буд ва пайдо шудани ӯ 

                                                           
1 Қуддус Ҷ. Жанрҳои журналистикаи телевизион [Матн] / Ҷ.Қуддус – Душанбе, 2003. – С. 12. 
2 Саъдуллоев А. Асосҳои журналистикаи телевизион. Бахши аввал [Матн] / А. Саъдуллоев, М. 

Шоев – Душанбе, 2005. – С. 67. 

дар кадр бо мусоҳибаи вобаста ба матн мавзӯи интихобкардаашро боз ҳам 

бовариноктар ва эътиқоди бинандаро боз ҳам зиёдтар мегардонид. Ислоҳи ин 

норасоӣ барномаро ҷолибтар ва таваҷҷӯҳи бинандаро зиёдтар мегардонад. Дар 

ин радиф барномаҳои телевизион, хоса, барномаи «Писари ватан» ҳар афсару 

сарбоз ва ҳар ҷавонеро, ки ба сафи Қувваҳои мусаллаҳ дохил шуда, савганди 

ҳарбӣ ёд мекунанд, ҳӯшдор медиҳад, ки бояд иродаи матин, донишу маърифати 

муосир ва эҳсоси садоқату самимият ба Ватанро дошта бошанд.  

Бо натиҷагирӣ аз барномаи мазкур ишора ба як масъаларо муҳим 

медонем. Ташқиви ҷавонон барои хизмат дар сафи қувваҳои мусаллаҳ дар 

шаклҳои гуногун, мисли барномаҳои муаллифӣ ва роликҳои тарғиботӣ (асосан 

дар давраи даъват ба хизмати ҳарбӣ) дар Телеввизиони Тоҷикистон ба қадри 

кофӣ дида мешавад, вале саркашии ҷавонон аз хизмати ҳарбӣ худ як проблема 

аст, ки бевосита баррасии ин мавзуъро мо дарнаёфтем. Табиатан кадом 

мушкилоте дар Ба андешаи мо, ҳамчун проблема баррасӣ кардани ин мавзуъ ба 

тавқияти сиёсати давлатии ҷавонон дар ин бахш мусоидат мекунад.  

Барномаи «Ману дунё». Барномаи «Ману дунё», ки ҳанӯз аз солҳои 2000-

ум аз идораи ҷавонии Телевизиони «Тоҷикистон» пахш мешуд, дар яке аз 

нашрҳои худ масъалаи мактабу маориф ва дастоварду норасоиҳои онро баррасӣ 

намудааст. Ин барнома соли 2001 пахш гардида, дар студияи телевизиони 

«Тоҷикистон» бо иштироки хонандагони мактаб, донишҷӯён ва кормандони 

Вазорати маорифу омӯзгорони муассисаҳои таълимӣ сабт гардидааст.1 

Муаллиф ва барандаи барнома Комилҷон Раҳимӣ (Холов) новобаста ба ҷавонии 

худ барномаҳои баҳснокро барои хонандагон ва донишҷӯён омода мекард, ки 

мувофиқ ба завқи онҳо буд ва аз ин ҳисоб муваффақ шуда буд.  

Дар барнома мутахассисони Вазорати маориф ба суолҳои хонандагони 

мактабҳои таҳсилоти миёнаи умумӣ, омӯзгорони муассисаҳо ва коргарони 

Марказҳои кӯдакону наврасони ҷумҳурӣ ҷавоб медиҳанд ва роҳи ҳалли 

масъалаҳои онҳоро дар самти мактабу маориф нишон медиҳанд. Масъалаи аз 

мактаб дастрас намудани китобҳои дарсӣ аз ҷониби хонандагон саволгузорӣ 

                                                           
1 Барномаи «Ману дунё» / ТВТ 04.10.2001 

мешавад ва мутахассисон то қадри зарурӣ онро матраҳ менамоянд. Масъала 

чунин аст, ки китобҳоро толибилмон аввал аз бозору мағозаҳои алоҳида 

харидорӣ менамуданд, ҳоло аз мактаб. Сабаби инро мутахассисон дар нархи 

баланд доштани китобҳои дарсӣ дар бозору мағозаҳо арзёбӣ менамоянд ва 

илова менамояд, ки хонандагони муассисаҳои таълимӣ китобҳои дарсиро аз 

мактаб бо нархи арзон ва муқарарӣ дастрас менамоянд. Ҳамчунин таъкид 

менамоянд, ки ин китобҳо ба таври иҷора ба хонандагон супорида мешаванд ва 

барои нигоҳубини ин китобҳо эҳтиёткорӣ ва таваҷҷуҳи махсусро аз онҳо талаб 

менамояд.  

Иштирокдорони барнома саҳеҳияти мавзӯи пешниҳоднамудаи 

журналистро дарк карда, фаъолона дар он иштирок доштанд. Аз ин нигоҳ, 

Комилҷон Холов то андозае муваффақ гаридааст, зеро: «Муҳимтарин 

дастоварди журналист эътимоди хонанда, шунаванда ва бинанда буда, беҳтарин 

роҳи нигоҳ доштани он саҳеҳияти баён аст. Барои ин журналистон бояд тамоми 

иттилоотеро, ки баҳри таҳияи маводи худ ҷамъ овардаанд, тафтиш кунанд ва 

дубора бисанҷанд».1 Солҳои 2000-ум Ҳукумати кишвар ҷиҳати 

компютеркунонии муассисаҳои таълимӣ иқдом пеш гирифта буд ва ин мавзуъ 

дар барномаи «Ману дунё» низ мавқеи меҳварӣ дошт.  

Масъалаи интихобкардаашро журналист ба инобат гирифта пешниҳод 

менамояд, ки роҳбарони муассисаҳои таҳсилоти миёна дар оянда пояи моддию 

техникии муассисаҳои худро таҳким бахшанд ва ҷиҳати мутобиқ гардонидани 

онҳо ба талаботҳои меъёри муосир тадбирҳо андешанд. Ин масъаларо дар 

барномаи телевизионӣ матраҳ кардан мувофиқи матлаб аст. Дар ин маврид 

ёдовар мешавем: «Асри 21 дар тамаддуни инсоният дигаргуниҳои зиёдеро 

ворид месозад. Дар ҳалли масъалаҳои умумиҷаҳонӣ журналистика торафт 

мавқеи фаъол пайдо мекунад. Тамоми инсоният ба иттилооти ҳар рӯза ниёз 

дорад. Баррасии кулли проблемаҳои давлати алоҳида, минтақаи муайян, тамоми 

                                                           
1 Поттер Д. Рӯзноманигории мустақил [Матн] / Д.Поттер. – Душанбе, – 2011. – С. 47. 

ҷаҳон тавассути ВАО ҷараён мегирад ва ин аз ҳар фарди рӯзноманигор 

салоҳияту дониши мукаммалро талаб мекунад».1  

Бо ин мавзуъ дар телевизион даҳҳо барномаҳои дигар омодаву пахш 

шудаанд ва барномаи таҳлилкардаи мо яке аз намунаи онҳост. Аз пахши ин 

барнома қариб ду даҳсола сипарӣ гашта бошад ҳам, мавзӯи интихобкардаи 

муаллиф ҳоло ҳам актуалист ва мазмуни таъсирбахш дорад. Чуноне ки 

муҳаққиқони соҳа навиштаанд: «Муҳимтарин ҷиҳати барномаи телевизион ин 

мазмуни вай аст, ки ба функсияи он мувофиқат мекунад. Ҳамбастагии ҷузъиёти 

муайяни мавзӯӣ қонуни асосии барномасозӣ дар телевизион мебошад».2  

Метавон ба хулосае омад, ки дар баробари он ки мавзӯи «Ману дунё» 

барои ҳамеша доғ аст, аммо муҳтавои барнома, маҳорати журналистии муаллиф 

ва фаъолияти ҳайати техникии барнома бозгӯйи он аст, ки масъулиятшиносӣ ва 

дарки комили аҳаммияти мавзуъ дар сатҳи хеле баланд буд. Агар вобаста ба 

имконоти техникии телевизиони муосир ва маҳорати эҷодии журналистони 

ҷавони муқоиса кунем, ҳоло бемасъулиятӣ, каммаҳоратӣ, беаҳаммиятӣ ба 

муҳтавои барномаҳои телевизионӣ мушоҳида мешавад. Ин масъала ба зоти худ 

мавзӯи мубрам дар телевизионҳои мустақил аст.  

Барномаи «Бозтоби андеша» аз Идораи барномаҳои ҷавонӣ, варзиш ва 

сайёҳии Телевизиони «Тоҷикистон» мебошад. Дар яке аз нашрҳои худ дар соли 

2016 мавзӯи «Ваҳдат ва ҷавонон»-ро баррасӣ намудааст. Барнома 22 дақиқаву 

30 сония идома ёфта, муаллифии онро журналист Бахтовари Ҷамшед ба уҳда 

дорад. Ҷанги шаҳрвандӣ дар кишвари мо тӯл кашид. Ин марҳила зиндагии 

ҷавононро низ ҳамчун яке аз қишрҳои осебпазири ҷомеа бетаъсир нагузошт ва 

дар ҳаёти иҷтимоию иқтисодии онҳо нобасомониҳои зиёдеро ба вуҷуд овард ва 

дар самти таҳсил ва фаъолияти онҳо зарари ҷиддӣ расонд. Ин мавзуъ бо 

иштироки журналист Бахтовари Ҷамшед, донишҷӯён Савлат Иззатуллоева, 

Наврӯз Давлатов ва муаррих Нурмуҳаммади Амиршоҳӣ баррасӣ шуда, 

пешкаши бинанда мегардад. «Ваҳдати миллиро чун ҷоми булӯрин бояд дар 

                                                           
1 Нуралиев А. Жанрҳои ахбории матбуот [Матн] / А.Нуралиев. – Душанбе, –2004. – С. 146. 
2 Саъдуллоев А. Асосҳои журналистикаи телевизион. Бахши аввал [Матн] / А. Саъдуллоев, М. 

Шоев. – Душанбе, – 2005. – С. 26. 

баландтарин кохи ҳушёрӣ ҳамеша ҳифзу нигаҳбон бошем, зеро бузургтарин 

дастоварди давлату давлатдории тоҷикон дар анҷоми қарни 20 ва оғози қарни 

21 маҳз Ваҳдату ягонагист».1 

Ин сархат дар оғози барнома аз ҷониби журналист Бахтовари Ҷамшед, ки 

бештар дар барномаҳояш ба самти фаъолияти ҷавонон такя мекунад, садо дода, 

аз он маълумот медиҳад, ки муҳтавои барнома ҳифзу нигаҳдошти Ваҳдат ва 

таваҷҷуҳи ҷавонон нисбат ба он мебошад.  

Дар оғоз муаллиф ба имзо расидани созишномаи Истиқрори сулҳро 

ёдовар шуда, нақши меҳварӣ доштани Ваҳдатро дар ҳаёти ҷавонон меҳварӣ 

мешуморад ва таъкид менамояд, ки маҳз бо шарофати ба имзо расидани ин 

созишнома муноқишаҳои дохилӣ ва муқовиматҳои мусаллаҳона хотима 

бахшида, Тоҷикистон қадамҳои устувор ба сӯи Ваҳдат, ягонагӣ ва якдиливу 

якмаромӣ гузорад.  

Имрӯз вазифаи аввалиндараҷаи ҷавонон ин аст, ки Истиқлол, сулҳу субот, 

Ваҳдати миллӣ ва оромию амнияти кишварро пос доранд, ки муҳиммияти 

мавзӯи интихобкардаи журналист низ дар ин аст ва ВАО-и кишвари мо ҳанӯз аз 

давраҳои аввали ба даст овардани Ваҳдати миллӣ ба ин таваҷҷуҳ доштааст. 

Баррасии омилҳои ваҳдатофар дар расонаҳо муҳим аст, аммо муҳимтар аз ин 

тарзи баррасии мавзуъҳои марбута бо назардошти воқеиятҳои айнии ҷомеа ва 

вобаста ба он нишон додани зарурати иттиҳоду ваҳдат аст. Ба таъкиди 

муҳаққиқ Асадулло Саъдуллоев «Сароғози воситаҳои ахбори умум дар ҳамаи 

давру замонҳо ва ҳукумату ҷараёнҳо таъсир расонидан ба самтҳои идеологии 

даврон, ташаккули афкори омма, завқбахшӣ ба кору фаъолият, баланд бурдани 

сатҳи ғоявӣ, умумимаърифатӣ, фароҳом сохтани шароит ба ташвиқ ва тарғиби 

хаттӣ, телевизионӣ ва шифоҳӣ ва гузоштани талаботи қатъӣ ба ин фаъолият 

будааст».2  

Барнома фикрҳои ҷавононро низ ҷиҳати пешравии онҳо баъди ба даст 

овардани ваҳдати миллӣ ба ҳам оварда, вобаста ба ҳаёти ин қишр ҳамчун насли 

                                                           
1 Барномаи «Бозтоби андеша» / ТВТ 19.07.2016 
2 Саъдуллоев А. Наҷвои наҷотофарин [Матн] / А. Саъдуллоев. – Душанбе, 2008. – С. 33. 

хушбахти даврони соҳибистиқлолӣ зарур донистааст. Савлат Иззатуллоева яке 

аз донишҷӯёне, ки дар сабти барномаи «Бозтоби андеша» ҳамчун мусоҳиб 

иштирок намудааст ва андеша дорад, ки Ваҳдати миллӣ ин маънои ягонагӣ ва 

ҳамбастагии кулли миллати тоҷикро дар назар дорад, ки барои пешрафт ва 

рушду муаррифии тоҷикон дар арсаи ҷаҳон мусоидат менамояд. Ба андешаи ин 

ҷавондухтар дар дунё халқу миллатҳои пароканда зиёданд ва барои сулҳу 

ягонагӣ ҳамеша талош мекунанд. Ин донишҷӯ ифтихор аз он мекунад, ки дар 

давлати соҳибихтиёр, ҳуқуқбунёд, демократӣ, дунявӣ ва ягона умр ба сар 

мебарад.  

Ваҳдат барои ҷавонони Тоҷикистон падидаи тақдирсоз ва 

таъминкунандаи ҳаёти осоишта ба ҳисоб рафта зиндагии озодонаи онҳоро дар 

ватамон таъмин менамояд. Донишҷӯ Наврӯз Давлатов дар мусоҳибаи худ сулҳу 

ваҳдатро сабаби пайдоиши имконоти хуб барои таҳсил дар таълимгоҳҳои оливу 

миёна ва саводнок гаштани қишри ҷавони ҷомеа маънидод карда, онро 

рафъкунандаи тамоми мушкилоти иҷтимоиву иқтисодӣ дар ҳаёти онҳо 

медонад. Журналист ҳар ҷумлаашро нуқтасанҷона иброз дошта, дили ҷавонони 

ваҳдатпарастро тасхир менамояд. Дар ин хусус мо ба ин ақида розием, ки 

«журналист бояд шахси ҳаматарафа босавод бошад, зеро ин касб басо нозук 

асту дар мавридҳои алоҳида на танҳо ҳарф задану басо равшану возеҳ сухан 

гуфтан, балки ҷумлаеро, ифодаҳоеро баён карда тавонад, ки дар онҳо нуқсе 

набошад. Қоидаҳои забонро олимона дониста бошад ва ҳангоми суҳбату 

муошират ёвагӯӣ накунад. Ба фарҳанги миллӣ эҳтиром зоҳир карда, нисбат ба 

тамошобин, пеш аз ҳама, мусоҳибаш хеле дақиқназарона муносибат намояд».1  

Журналист дар баробари нақши ваҳдатро дар ҳаёти ҷавонон баррасӣ 

намуданаш, ба таърихи начандон дури ба даст овардани он низ таваҷҷуҳ 

кардааст, ки дар ин хусус муаррих Нурмуҳаммади Амиршоҳӣ бо ӯ ҳамсуҳбат 

шудааст. Муаррих дар суҳбаташ баён менамояд, ки яке аз донишмандони ғарб 

гуфтааст: «Мақсади башарият роҳи расидан ба инсоният аст. Миллат бошад ба 

                                                           
1 Давронов Д. Сухан ва мавқеи суханварӣ дар телевизион [Матн] / Д. Давронов. – Душанбе, 

2009. – С.21. 

воситаи ваҳдат ба вуҷуд меояд ва мустаҳкам мешавад. Яъне ки Ваҳдат як 

миллатро ба вуҷуд меоварад, ин миллатҳоро ва тамаддунҳои дигарро ба ҳам 

меомезад ва башариятро ба вуҷуд меоварад».1 Интихоби мусоҳибон ба барнома 

мувофиқ буда, суҳбати онҳо тибқи матни пасикадрии намоиш танзим карда 

шудааст ва ҳар кадом дар мавриди худаш вобаста ба суханони журналист 

пешкаши тамошобин гаштааст, ки маҳорати касбии журналист дар ҳамин аст.  

Дар барнома масъалаи аз таҳсил дур мондани баъзе ҷавонодухтарон дар 

замони соҳибистиқлолӣ, ки сабабаш ақидаҳои хурофотии волидони онҳост, 

нигаронкунанда маънидод шуда, бо шарофати Ваҳдати миллӣ кушода шудани 

литсейҳои касбии махсусро барои онҳо ҳамчун дастгирӣ аз ҷониби давлат 

ҳисобиданд, ки ин ба ақидаи тамошобиноне, ки масъулияти волидайн буданро 

на он қадар хуб ҳис мекунанд, бетаъсир нест.  

Журналист дар анҷоми барнома бо ифтихор ва ғурури ҷавонӣ таъкид 

менамояд, ки таъсиси донишгоҳҳо, китобхонаҳо, марказҳои омӯзиши забонҳо, 

робитаҳо, ташкили квотаҳои президентӣ, ташкили ҷоизаҳо барои олимони 

ҷавон аз ваҳдату ягонагист. Бояд гуфт, ки мавзӯи Ваҳдат ва ҷавонон доманадор 

буда, муаллиф дар тӯли 22 дақиқа аз таърихи ҷанги шаҳрвандӣ, андешаҳои 

ҷавонон ҷиҳати таҳсили озодонаю фаъолияти муассисаҳои олию касбӣ ва миёна 

ва аз суҳбати муаррих дар бораи ба даст омадани Ваҳдати миллӣ ба таври 

мухтасар ва намуна барнома омода намуда фикр ва нигоҳи худро нисбат ба ин 

масъала баён намудааст.  

Дар ҷамъбандӣ аз муҳтавои ин барнома бояд гуфт, ки огоҳии журналистӣ 

аз мавзуъ, тарзи саволгузорӣ, баррасии масъалаҳо ва ҷалби иштирокчиёни 

барнома ба баҳсу мунозара вижагии онро ташкил мекард. Ҳарчанд имкон 

дорад, ки барномаҳои студиявию мубоҳисавиро аз ин ҳам ҷолибтар намуд.  

Барномаи «Тинат» аз Идораи барномаҳои ҷавонӣ, варзиш ва сайёҳии 

телевизиони «Тоҷикистон» соли 2015 пахш гардида, аз ҳаёти ҷавонони 

варзишгар ва машқу тамринҳои онҳо маълумот медиҳад. Ин барнома бо 

суҳбати варзишгарон талқин менамояд, ки маҳз тавассути фарогир сохтани 

                                                           
1 Барномаи «Бозтоби андеша» / ТВТ 19.07.2016 

варзиш ва тарбияи ҷисмонӣ оммавӣ гардонидани он метавон барои ҳаёти солим 

ва пешрафти ҷомеа шароити мусоид фароҳам овард.1 Тарғиби варзиш аз ҷониби 

ВАО ба манфиати кор аст. «Барҳақ асри 21-ро асри иттилоот меноманд. Бидуни 

огоҳӣ аз навигариҳои рӯз, бидуни ғанӣ гардонидани донишҳои худ доир ба 

олами ҳастӣ инсон ҷомеаро пеш бурдан наметавонад. Рӯзнома, радио, 

телевизион, оҷонсиҳои иттилоотӣ, Интернет дар тамоми ҷаҳон, ҳамарӯза, ҳар 

соату ҳар дақиқа барои одамон навигариҳои гуногунро оид ба сиёсат, иқтисод, 

фарҳанг пешниҳод менамоянд. Доираи иттилооти кунунӣ беканор аст».2  

Қобили зикр аст, ки ин барнома бо мақсади ташвиқу тарғиби варзиш, 

тарзи ҳаёти солим, омодагӣ ва ташкили иштироки варзишгарон дар 

мусобиқаҳои байнамилалӣ, тарғиби намудҳои гуногуни бозиҳои варзишӣ ва 

маълумот пайдо кардан аз таърихи онҳо, шиносоӣ пайдо намудани 

тамошобинон бо чеҳраҳои варзишгарони ҷавон, ҷалби шумораи бештари 

ҷавонону наврасон ба машғулиятҳои мунтазами варзишӣ, мукаммалгардонии 

маҳорати дастаҳои мунтахаби ҷумҳурӣ барои баланд бардоштани нуфузи 

Ҷумҳурии Тоҷикистон дар мусобиқаҳои байналмилалӣ омода ва пешниҳоди 

бинанда мегардад. 

Муаллифи барнома Шодихони Назар аст, ки дар давоми 24 дақиқа 

тавонистааст, оид ба яке аз маъруфтарин намуди варзиш-Таэквондо маълумот 

диҳад ва ҷавонони тоҷикро, ки дар ин намуди варзиш устоди дараҷаи 

байналмилалианд, бо тамошобин ошно созад. Муаллиф Таэквандоро яке аз 

маъруфтарин ҷанги танбатани шарқӣ дар ҷаҳон муаррифӣ намуда, маълумот 

медиҳад, ки дар шароити феълӣ дар дунё 30 млн нафар ба ин намуди варзиш 

машғуланд. Журналист бо ин нуқта тамошобинро бовар кунондааст, ки 

таълифи ин барнома бесабаб нест, чунки намоиш метавонад дар навбати худ 

таваҷҷуҳи ҷанде аз наврасону ҷавононро ба худ ҷалб созад ва бо ин восита 

тарзи ҳаёти солимро миёни онҳо роҳандозӣ намояд, зеро телевизион омӯзгори 

электронӣ, меъёри шуҳратдиҳандаи дониш аст. Телевизион воситаи 

ивазнашавандаи фароғати аҳолӣ буда, ба тамошобин номгӯйи васеи 

барномаҳои бадеӣ, фароғатӣ ва варзиширо пешниҳод менамояд.  

«Таэквондо соли 1955 дар Кореяи Ҷанубӣ пайдо шуда, худи ҳамон сол 

ҳамчун як намуди варзиш эътироф гардидааст. Баъди шуҳрати ҷаҳонӣ касб 

намудан ин намуди варзишро ба намудҳо ҷудо карданд: Таэквондо ИТФ ва 

Таэквондо ВТФ. Соли 1973 Федератсияи байналмилалии Таэквондо ташкил 

карда шуд ва соли 1980 ин федератсия ба худ номи Комитети олимпии 

байналхалқиро гирифт».1 Ин маълумот аз таърихи пайдоиши ин намуди варзиш 

қисмати аввали барнома буда, бо кадрҳои мухталифи варзиши Таэквондо, ки 

чанд сол қабл ба навор гирифта шудаанд, саҳеҳ гардидааст ва аз он шаҳодат 

медиҳад, ки кӯшиши муаллиф ҷиҳати пайдо намудани маълумот аз сомонаҳо ва 

манбаъҳои гуногун низ кам нест.  

Тавре аз тамошои барнома бармеояд, Алишер Гулов дар чандин 

мусобиқаҳои ватанӣ, қитъавӣ ва бозиҳои олимпӣ иштирок намуда, ҷойҳои 

ифтихорӣ ва намоёнро соҳиб шудааст. Ин ҷавони варзишгар боварӣ дорад, ки 

шахси дар такомули тану рӯҳи хеш машғул ҳатман ба дараҷаи камолот ва 

ворастагӣ мерасад. Ӯ ақида дорад, ки як варзишгар метавонад халқу ватани 

хешро дар симои худ муаррифӣ кунад ва парчамбардору обрӯи миллати хеш 

бошад.  

Муаллиф барои маълумот гирифтани тамошобин ҷиҳати қаҳрамониҳои 

варзишгари ҷавон дар мусобиқаҳои мухталиф саволгузорӣ намуда, муайян 

кардааст, ки ӯ аввалин маротиба дар мусобиқаи ҷумҳуриявӣ дар вазни 35 кг 

сазовори ҷойи сеюм гаштааст ва ин дастовард барои ҳаёти ояндаи варзишии ӯ 

заминаи мустаҳкам гузоштааст. Баъди чанд соли тамрини ҳамаҷониба Алишер 

Гулов пайдарпай дар вазнҳои гуногун дар чандин мусобиқаҳо иштирок намуда, 

чемпиони ҷумҳурӣ мешавад ва унвони устоди варзишро ба даст меорад.  

Бояд қайд намуд, ки имрӯз талабот ё ниёзи машқи тарбияи ҷисмониро ба 

талаботи техникаву технология, маданияти муосир, сатҳи ҷаҳонбинии васеъ ва 

сатҳи донишандӯзиву китобхонӣ метавон баробар кард, чунки мафкураи солим 

аз тани солим сарчашма мегирад ва варзиш барои нерӯи бадан омили асосӣ аст. 

Тавре журналист қайд менамояд: «Алишер нахустин бор дар мусобиқаи 

байналмиллалӣ, ки соли 2006 дар Ӯзбекистон баргузор шуд, сазовори ҷойи 

сеюм, баъдан соли 2008 дар ҳамин давлат сазовори ҷойи якум, соли 2009 дар 

мусобиқаи байналмиллалӣ дар Эрон миёни 47 давлат дар вазни 80 кг сазовори 

ҷойи сеюм ва солҳои 2010-2011 дар дигар мусобиқаҳои байналмилалии осиёӣ 

сазовори ҷойҳои намоён гашта унвони устоди дараҷаи байналмилалиро соҳиб 

шуд. Дар бозиҳои Осиё-2014, ки аз 45 давлати дунё иштирок доштанд Алишер 

Гулов ҷойи сеюмро ба даст овард, ки барои ин намуди варзиш дар кишварамон 

нишондоди хуб аст».1 

Ҷолибияти барномаи мазкур дар он аст, ки ҳама далелҳои зикрнамудаи 

журналист ҳамчун дастовардҳои қаҳрамони ҷавони барномааш бо наворҳои 

аслии мусобиқаҳои зикршуда пешниҳоди тамошобин шудааст, ки талаботи 

асосии таваҷҷуҳи тамошобин низ дар ҳамин аст ва ҳар яки он таъйиноти 

муайян дорад.  

Дар идомаи барнома мусоҳибаҳои Ҳабибулло Гулов, падари Алишер 

Гулов ва дӯстони варзишгари ӯ Дилшод Шодиев ва Фарҳод Неъматов баъди 

наворҳои варзишӣ ва мусоҳибаи қаҳрамони барнома пахш мегарданд, ки аз 

меҳнати шабонарӯзии ӯ ва ғуруру мардонагияш дар роҳи музаффарият ва 

муаррифии ватан қисса мекунанд ва ӯро ҳамчун ҷавони ботамкин ва қавиирода 

ба тамошобин мешиносонанд.  

 Ташвиқу тарғиби амалии варзиш ҳамчун воситаи муҳимми саломатӣ 

миёни аҳолӣ масъалаи қисман ҳалталаб аст ва боиси хушнудист, ки як зумра 

занону духтароне низ ба миён омаданд, ки бо ифтихори тоҷиконаи хеш ҳӯшдор 

медиҳанд, ки варзиш дар миллати мо таърихи куҳан дошт ва он ҳазорсолаҳо 

ворисони ояндаи худро дорад.  

Ин гуфтаро мо ба фаъолияти варзишии ҷавондухтаре бо номи Бунафша 

вобаста менамоем, ки дар намуди варзиши Таэквандо ВТФ устоди варзиши 

дараҷаи байналмилалӣ аст ва бо қаҳрамони барномаи «Тинат» баъди машқу 

тамрини якҷоя дар як толор ва иштирок дар мусобиқаҳои ватаниву 

байналмилалӣ оила бунёд намудааст ва нисбат ба варзишгар будани духтарон 

ақидаҳои мусбат дорад. Ӯ таъкид менамояд, ки варзиш ҷинсиятро намепарастад 

ва барои ҳифзи солимии хеш ва парафшон намудани парчами давлат ҳам 

ҷавонписарон ва ҳам ҷавондухтарон бояд ин рисолату масъулиятро дарк 

намоянд. Таваҷҷуҳ ба ин масъала аз назари сиёсати давлатӣ нисбат ба баланд 

бардоштани мақоми зан дар ҷомеа ҷолиб аст.  

Ба андешаи муҳаққиқи журналистика Ҷовид Муқим ВАО дар тарғиби 

мақоми зан метавонад нақши арзандаеро иҷро созад. «Воқеан, фаҳмиши 

мусбати баробарии ҷинсҳо дар тафаккури ҷомеа ҳамон вақт пайдо мешавад, ки 

дар ВАО ягонагии ду умумияти глобалии иҷтимоӣ-мард ва зан ба ҳам зид 

гузошта нашаванд ва аз ин ду ҷинси баробар душман насозанд. Баръакс, бояд 

тарғиб кард, ки ин ду ҷинс танҳо аз нигоҳи биологӣ тафовут доранд ва дигар бо 

ҳам баробаранд».1 

Наворҳои бо ҳам машқу тамрин намудани ин оилаи ҷавони варзишгар 

дақиқаҳои охири барномаро дар бар мегирад ва муаллифи намоиш тарбияи 

ҷисмониро таҷрибаи махсуси омодагии инсон ба мусобиқот ва фаъолияти 

мусобиқавӣ бо мақсади ба даст овардани натиҷаҳои варзишӣ ва дар ин замина 

ба вуҷуд омадани нуфузи давлату миллат маънидод намуда, ҷавонони 

кишварро барои оммавӣ намудани он даъват менамояд.  

Барномаи мазкур бо тарзи истифодаи дурусти наворҳо ва матнҳои ба он 

мувофиқ ифодагари он аст, ки ҷавонон қодиранд, дар сатҳи байналмилалӣ аз 

номи ватани худ иштирок намоянд ва арзандаи сулҳу субот, ваҳдату ҳамдилӣ ва 

ҳаёти арзишманди худ бошанд. 

Дар партави хулосагирӣ аз ин барнома бояд гуфт, ки бо рафтани 

Шодихони Назар аз телевизиони «Тоҷикистон» ва гузариши Раҳматшо Обидов 

ба Идораи барномаҳои иттилоотӣ бозтоби мавзуъҳои варзишӣ камранг шуда, 

танҳо ба гузоришҳои иттилоотӣ дар барномаи «Ахбор» маҳдуд гардид. Сабаби 

дигар таъсиси телевизиони «Варзиш» аст, вале телевизиони «Тоҷикистон» ба 

сифати шабакаи расмӣ ва умумиформат муваззаф буд, ки баррасии масоили 

варзиширо на танҳо чун пештара нигоҳ медошт, балки тақвият дода, бо шаклу 

шеваҳои гуногун пурранг мекард. Ҳоло аз Идораи барномаҳои ҷавонӣ, варзиш, 

занон ва оила ҳамагӣ 5 барнома таҳия мешавад, ки байни онҳо ягон барномаи 

варзишӣ нест. Барои мо равшан ҳам нест, ки гузоришу лавҳаҳои варзишӣ дар 

дохили ин барномаҳо пахш мешаванд ё не. Бинобар ин, масъаларо яке аз 

норасоиҳои инъикоси вазъи иқтисодию иҷтимоии ҷавонон дар телевизиони 

«Тоҷикистон» меҳисобем ва чун фориғболии раҳбарияти телевизион дар ростои 

сиёсати идорӣ ва давлатӣ дар масъалаи сиёсати давлатии ҷавонон дар кишвар 

арзёбӣ мекунем.  

Яке аз вижагиҳои барномаҳои марбут ба ҳаёти ҷавонон дар телевизиони 

«Тоҷикистон» дар он аст, ки барномаҳо ба самтҳои мушаххас ихтисос дода 

шуда, мавзуъҳои гуногун дар доираи ҳамин самт баррасӣ мешаванд. Масалан, 

мавзӯи хизмат ба Ватан ва вазъи сохторҳои низомӣ дар барномаҳои «Сарбози 

Ватан», «Родмардони Ватан» ва «Писари Ватан» аз солҳои 2000 то ҳол пахш 

мешаванд. Албатта, ин барномаҳо дар ҳамкории мустақим бо сохторҳои 

низомие монанди Вазорати мудофиа, Гвардияи миллӣ, Қушунҳои сарҳадӣ ва 

ғайра ё бевосита аз ҷониби Марказҳои матбуотии ин ниҳодҳо омода мешуданд, 

вале дар ҳамаи онњо иштироки бевоситаи муаллифон эҳсос мешавад, ки барои 

бинанда маҳз ҳамин зарур аст. Як нашри барномаи «Родмардони Ватан»-ро ба 

мисол мегирем, ки 22.12.2018 дар таҳияи Хайринисо Комилзода пахш 

гардидааст. Барнома фаъолияти Гвардияи миллиро тарғиб мекунад ва аз рӯйи 

шакл маҷаллаи телевизионӣ мебошад.1 Маълум аст, ки барнома аз тарафи 

Маркази матбуотии ин нињод омода шуда, пахш мешавад, ки пурра хислати 

тарғиботӣ дорад, вале чунин барномаҳо аз як нигоҳ аз ҷониби ашхоси 

муттахассис омода мешаванд, ки медонанд ба кадом шакл баррасӣ ва таблиғ 

намоянд ва имкон медиҳад, гузоришҳо аз ҷои воқеа сабт гарданд. Чунин имкон 

барои журналистони телевизион на ҳама вақт муяссар мегардад. Аз тарафи 

дигар, онҳо барои ҷалби ҷавонон ба артиш ва бедор кардани ҳисси 

ватанпарастии онҳо тақозои замон буда, дар татбиқи сиёсати давлатии ҷавонон 

саҳм мегузоранд.  

Агар таъсири идеологӣ ва сатҳи тамошобинонро ба назар гирем, ҳамин 

гуна барномаҳо бинандаи қобили мулоҳиза доштанду доранд, масалан, 

барномаҳои «Сарбози Ватан» ва «Сипар», ки аз тарафи Вазорати мудофиа ва 

Вазорати корҳои дохилӣ таҳия мегарданд, ба қатори барномаҳои сербинанда 

шомиланд.  

Баррасии инъикоси ҳаёти иҷтимоию иқтисодии ҷавонон шуруъ аз соли 

2019 нишон медиҳад, ки се тамоюли умда дар инъкоси барномаҳои ҷавонӣ ва 

баррасии мавзуъҳо ба вуҷуд омад: 

1. Бо пайдоиши пандемияии КОВИД 19 барномаҳои телевизионӣ низ бештар 

ба мавзуъҳои марбута пардохтанд, аз ҷумла барномаҳои тиббӣ ва равонӣ 

бештар шуд.  

2. Дар партави се озмуни ҷумҳуриявӣ: «Фурӯғи субҳи доноӣ китоб аст», 

«Тоҷикистон – Ватани азизи ман» ва «Илм – фурӯғи маърифат» ва 

«Бистсолаи омӯзиш ва рушди фанҳои табиатшиносӣ, дақиқ ва риёзӣ дар 

соҳаи илму маориф» барномаҳои махсуси телевизионӣ таҳия шуда, тарғиби 

китобхонӣ афзоиши бесобиқа ёфт. 

3. Табодуллоти охири Афғонистон, баррасии мавзуъҳои терроризму 

ифротгароӣ, мағзшӯии ҷавонон ва хатари ҷангҳои иттилоотӣ дубора мубрам 

гардид.  

Хуруҷи ногаҳонии Ковид-19 ҷаҳонро ба таҳлука овард. Расонаҳо, аз як сӯ, 

ваҳму ҳаросро бештар карданд, вале, аз ҷониби дигар, барои кам намудани 

таъсироти равонии ин вирус хизмати шоёне анҷом доданд, аз ҷумла, 

телевизиони «Тоҷикистон» ҳам дар ин давра фаъол буд. Таъсиру хисороти ин 

вирус ба соҳаҳои гуногун дар солҳои 2020-21 масъалаи умдаи барномаҳои 

телевизионӣ буд. Барномаҳои тиббию равонӣ авлавияти хос пайдо карданд, аз 

ҷумла барномаи студиявии «Афкор» дар таҳияи Беҳрӯзи Одина, ки масоили 

ҷавононро бозтоб медод ба «Нигоҳ» иваз шуда, пурра масоили равониро 

баррасӣ менамуд. Дар барнома равоншиносон даъват шуда, ба саволҳои 

бинандагон, ки аз тариқи почтаи электронӣ ва зангҳои телефонӣ мерасиданд, 

посух гуфта мешуд.  

Иловатан, журналист Беҳрӯзи Одина, ки маҳорати хуби суҳбатороӣ ва 

таҳияи барномаҳои ҷавонӣ ва тиббиро дорад, бо ҳар меҳмон атрофи як 

масъалаи хоси равонӣ суҳбат мекард. Аз ҷумла, дар яке аз нашрҳои ин барнома, 

ки 17.06.2020 ба эфир рафтааст, дар баробари посух ба пурсишҳои бинандагон 

дар мавзӯи «Сабабҳои тағйири рӯҳияи инсон» бо равоншинос Фарҳоди 

Муҳаммадсалим суҳбат мекунад.1 

Ҳарчанд ҳолатҳои равонии ҷавонон ва хушунат дар оила то авҷи 

пандемияи дар доираи барномаи «Равондармонӣ» пурра ва дар барномаи «Рӯ ба 

рӯ»2 баррасӣ мешуданд, пандемияи коронавирус барномаҳои ҷавониро як 

муддат пурра зери таъсир гирифт.  

Се озмуни ҷумҳуриявӣ: «Фурӯғи субҳи доноӣ китоб аст», «Тоҷикистон- 

Ватани азизи ман» ва «Илм фурӯғи маърифат», ки бо ташаббуси Асосгузори 

сулҳу ваҳдати миллӣ - Пешвои миллат, Президенти Ҷумҳурии Тоҷикистон 

Эмомалӣ Раҳмон таъсис ёфтаанд, қадами ҷиддӣ дар роҳи ҷалби ҷомеа, аз ҷумла 

қишри ҷавон ва наврас ба китобхонию мутолиа арзёбӣ мешавад. Телевизиони 

«Тоҷикистон» дар тарғиби ин ғоя саҳми назаррас гузошта, бо пахши рафти ин 

озмунҳо аҳаммияти онҳоро дар ҷомеа хеле пурзӯр намуд. Аз ин нуқтаи назар, 

телевизиони «Тоҷикистон» дар ҷалби ҷавонону наврасон рисолати бузургеро 

анҷом дод, ҳарчанд моҳиятан ин озмунҳо ҷомеаро ҷалб намуданд, аммо 

хизмати телевизион ҳамагонӣ сохтани онҳо мебошад.  

 Ҳамчунин телевизиони «Тоҷикистон» бо таъсиси барномаҳои 

махсусгардонидаи «Тоҷикистон - Ватани азиз ман», «Пайроҳаи сабз» ва 

«Камоли илм» бевосита ғолибони ин озмунҳоро чун меҳмони фахрӣ ба 

мубоҳисаҳои студиявӣ ҷалб карда, ҳамзамон дар бораи ғолибони ин озмунҳо 

очерк таҳия мекунанд.  

                                                           
1 Барномаи «Нигоҳ», 17. 06. 2021 // https://www.youtube.com/watch?v=YSQZ_z4VVwQ 
2 Барномаи « Рӯ ба рӯ «, 29. 01. 2018 // https://youtu.be/mCMAfonNbXQ  

https://www.youtube.com/watch?v=YSQZ_z4VVwQ
https://youtu.be/mCMAfonNbXQ

 Таҳқиқ нишон медиҳад, ки ин озмунҳо таваҷҷуҳро ба китобу китобхонӣ 

миёни наврасону ҷавонон ба таври бесобиқа афзоиш дод, ки, бешак, саҳми 

расонаҳо дар тарғиби ин суннат созанда аст. Ҳамин аст, тибқи як омори 

Китобхонаи миллӣ муштариёни маҷозӣ ба маротиб афзудааст. Дар нӯҳмоҳаи 

соли 2021 шумораи онҳое ки худро дар сомонаи nlt.tj ба қайд гирифтаанд ба 

зиёда аз 340 ҳазор расида буд ва омори боздидкунандагон ва 

истифодабарандагони сомона ҳар моҳ аз 120 то 150 ҳазор гуфта шудааст. Ин 

дар ҳоле, ки дар 4 моҳи соли 2020 аз махзани электронии Китобхонаи миллии 

Тоҷикистон ҳудуди 30 ҳазор хонанда истифода кардаанду халос. Масъулин 

Китобхонаи миллӣ омили аслиро ин се озмуни ҷумҳуриявӣ номида буданд.1 

  Қабули «Бистсолаи омӯзиш ва рушди фанҳои табиатшиносӣ, дақиқ ва 

риёзӣ дар соҳаи илму маориф барои солҳои 2020-2040» низ аз омилҳои 

таъсиррасон ба мавзуъҳои марбут ба ҷавонон гардид. Дар партави ин бистсола 

барномаи «Камоли илм» дар таҳияи Назираи Сарфароз, ба миён омад, ки нашри 

аввали он 17. 09. 2020 ба эфир рафт. Ин барнома бештар ба тавсеаи ҷаҳонбинии 

илмӣ миёни наврасону ҷавонон тамаркуз мекунад. Дар нашри нахустини 

барнома муаллиф Назираи Сарфароз, мушкилоти таълим дар тадриси фанҳои 

риёзиву дақиқро таҳлил мекунад. Яке аз вижагиҳои ин барнома, пеш аз ҳама, 

дар он аст, ки муаллиф қолаби онро хеле ҷолиб сохтааст. Гуфтори табиӣ дар 

стендапҳо, назари мусоҳибон ва баҳсҳои озодона шукӯҳи барномаро бештар 

намудааст.2 Камтаҷрибагии устодони соҳа, ҳолатҳои равонии кӯдакон, дуруст 

таҳия нагардидани барномаҳои таълимӣ аз ҷумлаи мушкилоту муаммоҳое буд, 

ки Назираи Сарфароз ба миён мегузорад.  

Огоҳии зарурии журналист аз мавзӯи интихобкардааш шарт аст. Ин 

аслест, ки бидуни он журналист рисолати худро иҷро карда наметавонад. Ба ин 

маънӣ, Назираи Сарфароз аз нозукиҳои илм ва таълим огоҳии комил дорад. Худ 

номзади илм аст ва қаблан ҳам дар чандин нашри барномаи муаллифиаш бо 

номи «Истиқлоли мо» мавзуъҳои марбут илму маорифро таҳлилу баррасӣ 

                                                           
1 Низом Ф. Китобҳои электронӣ зиёд шудаанд. Хонандагон чӣ? / Ф.Низом // jom.tj 02.11.2021. 

Дастрасӣ: https://jomarchiv.mcdir.ru/2021/11/02/e-books/  
2 Барномаи « Камоли илм «, 17.09.2020 // https://www.youtube.com/watch?v=rMnFrbLW8LA 

https://jomarchiv.mcdir.ru/2021/11/02/e-books/
https://www.youtube.com/watch?v=rMnFrbLW8LA

мекард, аз ҷумла дар яке аз нашрҳои ин барнома, ки 29.03.2017 пахш шуда буд, 

доир ба бинои навбунёди Академияи Вазорати корҳои дохилӣ сухан ронда, бо 

меъмори ҷавоне бо номи Фаррух Тошмуҳаммадов, ки ҳамагӣ пас аз як соли 

хатми донишгоҳ сармеъмориро дар бунёди бинои мазкур ба уҳда мегирад, 

ҳамсуҳбат мешавад. Барнома аз он ҷиҳат ҷолиб аст, ки муаллиф се мавзуъро 

моҳирона ба ҳам пайванд медиҳад: шароити кору таҳсили кормандони 

милитсия, санъати шаҳрсозӣ бо меъмории миллӣ ва нерӯи зеҳнии ҷавонон.1  

Намунаи дигар аз рӯзноманигор Назираи Сарфароз доир ба шинохти асли 

тафаккури илмӣ ва тарғиби он ба воситаи телевизион нашри дигар барномаи 

«Истиқлоли мо» дар 26.11.2018 мебошад.2 Дар ин барнома, ки дар студияи 

телевизиони «Тоҷикистон» сабт гардида, ҷавонтарин академики кишвар 

Ҳикмат Муъминов, Ғуломқодир Бобизода, президенти Академияи таҳсилоти 

Тоҷикистон дар студия ва Мақсуд Саидаминов, олими ҷавони тоҷик ва 

корманди илмии яке аз пажуҳишгоҳҳои муътабари Канада тариқи онлайн ба 

баҳс ҳамроҳ мешавад. Дар барнома дастовардҳои олимони ҷавон дар бахши 

илмҳои дақиқ баррасӣ гардида, дастовардҳои илмии Мақсуд Саидаминов дар 

сатҳи ҷаҳонӣ шарҳ дода мешавад. Суҳбат хеле озод ва пурсишу посухҳо низ 

қолабӣ нестанд. Муҳимтарин паёми барнома муаррифии олимони ҷавони сатҳи 

байналмилалӣ, ҷалби ҷавонон ба ин равияи илмҳо ва дастгирии давлатӣ дар ин 

самт буд. Дар нигоҳи ҷузъиёти барномасозӣ ягона навгонии он суҳбати 

онлайнӣ буд, ки барои он сол падидаи тоза маҳсуб меёбад. 

 Ҳамгирии коронавирус як замон кулли масоили глобалиро ба ҳошия 

бурд, аз ҷумла терроризму ифротгароиро, вале бо суст шудани сирояти он ва 

пайдо гардидани ваксинаҳои зидди коронавирус, амалҳои террористӣ низ 

дубора авҷ гирифтанд. Барои минтақаи Осиёи Марказӣ, аз ҷумла Тоҷикистон 

афзоиши нооромиҳои Афғонистон ба масъалаи аввалиндараҷаи сиёсию 

амниятӣ табдил ёфт. Ғайримустақим боис гардид, ки дубора баррасии мавзӯи 

терроризму ифротгароӣ роиҷ шавад, аммо ин бор телевизиони «Тоҷикистон» 

                                                           
1 Барномаи «Истиқлоли мо», 29.03.2017 // https://www.youtube.com/watch?v=9bW1YCfzHr0 
2 Барномаи «Истиқлоли мо», 26.11.2018 // https://www.youtube.com/watch?v=mUDhtADIS_Y 

https://www.youtube.com/watch?v=9bW1YCfzHr0
https://www.youtube.com/watch?v=mUDhtADIS_Y

тарҳҳои махсусу ҷиддиеро рӯйи даст гирифт, аз ҷумла барномаҳои «Меҳвар»1 

ва «Замон ва ҷаҳон» аксаран ба ин мавзуъ ихтисос ёфтанд.  

Барномаи студиявии «Меҳвар» дар шакли суҳбат, ки аксаран ду меҳмон 

даъват мешаванд, аз зовияҳои гуногун ва мавзуъҳои мушаххас хатару 

таҳдидҳои терроризму ифротгароиро ба баҳс мегиранд. Махсусияти ин барнома 

дар он аст, ки онро шореҳи сиёсӣ Алиназар Ашӯров, ки худ бевосита дар 

масоили терроризм корҳои пажуҳиши анҷом медиҳад, пеш мебарад.2  

Ҳамин тавр, баррасии вазъи иҷтимоӣ-иқтисодии ҷавонон дар барномаҳои 

телевизиони «Тоҷикистон» қобили қадр аст. Табиист, ки ҳамчун телевизиони 

расмии кишвар эътироф шудани он рисолати ҷиддиеро талаб мекунад. Дар 

навбати худ, вазъи иҷтимоӣ-иқтисодии ҷавонон масъалаи серпаҳлу буда, ба 

мавзуъҳои зиёде тавъам мешавад, ки моҳиятан хислати сиёсӣ, фарҳангӣ, 

тарғиботӣ ва амсоли инҳоро доранд.  

Аз ин рӯ, таҳлили ин масъала низ мушкилоти хоси худро дошта, имкон 

намедиҳад, rb пурра омӯхта шуда, баҳои илмӣ дода шавад. Дар умум, вазъи 

иҷтимоӣ-иқтисодии ҷавонон дар барномаҳои зиёди телевизионӣ аз ин шабака 

таҳлилу баррасӣ мегардад. Ба хотири равшантар бозгӯ намудани масъалаи зери 

назари мо, ба мавзуъҳои дар доираи масъалаҳои иқтисодию иҷтимоӣ 

баррасишаванда бештар аҳаммият додем. Таҳлили шаклии барномаҳо аз назари 

мо дур нест, вале фарогирии мавзуъҳо ва тарзи баррасии онҳо метавонад дар 

инъикоси вазъи иҷтимоию иқтисодии ҳаёти ҷавонон муҳимтар бошад.  

Ба назари мо, тағйироти сохторие, ки соли 2021 бо ташаббуси раиси 

кумита Нуриддин Саид дар телевизиони «Тоҷикистон» ба амал омад, то андозае 

салоҳияти Идораи барномаҳои ҷавонӣ, варзиш, занон ва оиларо кам намуд, 

аммо моҳияти барномаҳое, ки қаблан дар Идораи барномаҳои ҷавонон, варзиш 

ва сайёҳӣ таҳия мешуданд, дигар сохт. Пештар барномаҳои ҷавонӣ аз ин идора 

умдатан хислати фарҳангӣ ва фароғатӣ доштанд, ҳоло ҷанбаи иҷтимоӣ, 

иқтисодӣ ва илмии онҳо тақвият ёфт.  

                                                           
1 Барномаи « Меҳвар», 03.05.2021 // https://www.youtube.com/watch?v=YSQZ_z4VVwQ 
2 Барномаи « Меҳвар», 19.06.2021 // https://www.youtube.com/watch?v=u5vHGS5cBNE    

https://www.youtube.com/watch?v=YSQZ_z4VVwQ
https://www.youtube.com/watch?v=u5vHGS5cBNE

Аз тарафи дигар, масоили иҷтимоию иқтисодии ҳаёти ҷавонон дар доираи 

барномаҳои гуногуншакли идораҳои дигар баррасӣ мешаванд, масалан дар 

барномаҳои ҷадиди «Замон ва ҷаҳон», «Инсон ва қонун», «Минбари ҳуқуқ», 

«Садоқат», аз Идораи барномаҳои ҳуқуқ, амният ва мудофиа, барномаҳои «Дар 

мавзӯи рӯз», «Раванд», «Тоҷикистон ва ҷаҳон», «Тафсир», «Таҳаввул», 

«Меҳвар» аз Идораи барномаҳои таҳлилӣ-сиёсӣ ва ё барномаи «Соҳибкор» аз 

Идораи барномаҳои иқтисодӣ, рушди сармоядорию соҳибкорӣ масъалаҳое 

баррасӣ мешаванд, ки аз рӯйи хислату фарогирӣ дар аксар маврид ба ҳаёти 

ҷавонон марбутанд. 

Ин анъана падидаи тоза нест. Қаблан низ масоили марбут ба ҷавонон дар 

доираи васеи барномаҳои таҳлилӣ баррасӣ мешуд, вале бо тағйироти сохтории 

охир, ки мушкилотеро ҳам ба бор овард, ба нигоҳ накарда, аз ҷумла дар мавзӯи 

зери назари мо чорчубаи мушаххаси инъикос фароҳам омад. То куҷо сифати 

намоишҳои телевизионӣ дар партави тасмими охири раҳбарияти Кумитаи 

телевизион ва радио дар мисоли телевизиони «Тоҷикистон» беҳбудӣ меёбанд, 

ҳоло баҳо додан барвақт аст.  

Телевизион чун ниҳоди иҷтимоӣ дар қатори дигар навъҳои расонаӣ бо 

таҳаввулоти рӯзмара ҳамқадам аст. Баъзе аз мавзуъҳо бо мурури замон куҳна 

шуда, мавзуъҳои дигар аввалият пайдо мекунанд. Аз ин нуқтаи назар, 

телевизиони «Тоҷикистон» чун дастгоҳи идеологии ҳукумати кишвар вобаста 

ба сиёсати он баррасии мавзуъҳоро дар марҳилаҳои гуногун тағйир медиҳад.  

Таҳқиқ нишон дод, ки даврони ҷанги таҳмилии шаҳрвандӣ рисолати 

муҳимтарини он-тарғиби сарҷамъии миллат ва дар даврони пасоҷангӣ бештар 

роҳҳои барқарори хисороти ҷангӣ буд, тақрибан аз солҳои 2005 ба ин сӯ 

баррасии мушкилоти соҳаҳои гуногун, тарғиби дастовардҳои соҳибистиқлолӣ, 

ҳифзи суботу амният, таъсири падидаҳои фаромиллӣ ба вазъи иқтисодию 

иҷтимоӣ ва равонию фарҳангӣ арзиши бештар касб карданд. Аҳаммияти 

ҷаҳонбинии илмӣ, зиракии сиёсӣ, шинохти воқеияти геополитикӣ дар давраи 

муосир, мубориза бо хатару таҳдидҳои терроризму ифротгароӣ, хатари ҷангҳои 

иттилоотӣ, худшиносии миллӣ, ҳисси ватандӯстию хизмат ба Ватан, сатҳу 

сифати таълим, баҳрабардорӣ аз рушди бемайлони технологияи муосир, даъват 

ба мутолиа ва китобхонӣ ва монанди инҳо аз ҷумлаи масоили муҳиме ҳастанд, 

ки аз соли 2015 то ҳол дар барномаҳои телевизиони «Тоҷикистон» мушоҳида 

мешаванд.  

 

 

II. 2. Нақши барномаҳои телевизиони «Сафина» дар татбиқи  

сиёсати давлатии ҷавонон дар Тоҷикистони соҳибистиқлол 

 

Телевизиони «Сафина» аз шабакаҳои фарҳангию фароғатии 

умумимиллист. Ин шабака дар фазои иттилоотии кишвар саҳифаи наве боз 

карда, тибқи назарсанҷиҳои сотсиологӣ дар соли 2019 дар сатҳи ҷумҳурӣ беш 

аз 62 дарсад пурсидашудагон онро тамошо мекунанд. Аз рӯйи ин баҳодиҳии 

сотсиологӣ дар байни шабакаҳои телевизионӣ пас аз телевизиони 

«Тоҷикистон» телевизиони «Сафина» мавқеи дуюмро ишғол мекунад. Дар 

миқёси шаҳри Душанбе ҷои аввалро соҳиб гардидааст.1  

Хушбахтона, дар солҳои Истиқлол шабакаҳои телевизионии зиёд дар 

кишвар пайдо шуданд, муҳимтар аз ҳама, телевизионҳои соҳавие, ки самти 

фаъолияти онҳоро мушаххас мекунад. Дар баробари шакл додани афкори 

ҷамъиятӣ дар самтҳои гуногун баррасиву проблемагузориҳо низ мушаххас 

мегарданд. Чун яке аз омилҳои марказии пайдоиши жураналистика, аз як 

ҷониб, иттилоотрасонӣ бошад, дар баробари он масъалагузорӣ ва баррасии 

проблемаҳои мавҷуда ҳам аз вазифаҳои ВАО аст, ки телевизион яке аз абзорҳои 

боиқтидори журналистика аз ин истисно нест.  

Телевизион яке аз воситаҳои машҳур ва маъмули инъикоскунандаи 

ахбори умумиҷаҳонӣ буда, дар паҳн намудани ахбороти сиёсиву фарҳангӣ, 

илмиву техникӣ, таълимиву маърифатӣ, саноативу нақлиётӣ, ҳатто коинотиро 

аз кайҳон дар ҳамон лаҳза инъикос менамояд. Имрӯз мамлакате нест, ки дар 

                                                           
1 Медиапредпочтения населения Республики Таджикистан: ТВ, радио, печатные издания, сайты, 

социальные сети и мессенджеры. – Душанбе, 2019. – С.20. 

ҳалли ин ё он масъалаҳои дохилии сиёсӣ, фарҳангӣ, иқтисодӣ, иҷтимоӣ ва 

амсоли ин, аз қудрати телевизион истифода набарад. Ин аст, ки яке аз 

вазифаҳои масъулиятноки тележурналист ба таври босамар баррасӣ намудани 

мушкилоти иҷтимоию иқтисодӣ ва ё ахлоқию маънавии ҷомеа аст. Ҳеҷ ҷомеа 

бемушкилу камбудӣ нест. ВАО дар ҳалли мушкилоти ҷамъиятӣ нақши бориз 

дорад. Телевизиони «Сафина» аз рӯйи таъйиноташ дар ошкорсозии мушкилоти 

ахлоқию маънавӣ талоши ҷиддӣ дошта, онҳоро бо тарзу усулҳои гуногуну 

ҷолиб баррасӣ менамояд. Ин ба фаъолияти журналистони телевизион ҳам 

вобастагии зиёд дорад.  

Телевизионҳои соҳавӣ маҳсули рушди ВАО-и электронӣ дар кишвар 

буда, имкон доданд, ки рақобати расонаӣ то ҳаде шакл бигирад, аз ҷумла дар 

бахши бозтоби масоили ҷавонон. Гуногунрангии форматҳои шабакаҳои 

телевизионӣ имкон фароҳам меорад, ки ҳаёти ҷавонон аз дидгоҳ ва мавқеъҳои 

гуногун таҳлилу баррасӣ шаванд. Ҳамзамон ба тамошобинон низ шароити 

интихоб ва хулосаву муҳокимабарориро муҳайё месозанд. Намоишҳои 

телевизиони «Сафина», ки мазмунан аз ҳаёти ҷавонон буда, мухотабони 

эҳтимолии онҳо низ ҷавононанд, махсусиятҳо худро доранд. Бо назардошти ин, 

инъикоси вазъи иқтисодию иҷтимоии ҷавононро аз меҳвари чанд барномаи 

намоиши телевизиони «Сафина» таҳқиқ мекунем.  

Барномаи «Таҳқиқ», ки соли 2017 аз телевизиони «Сафина» пахш 

гардидааст, то андозае тавонистааст шавқи ҷавонони имрӯзаро, бахусус, 

ҷавонони донишҷӯро нисбат ба китобхонӣ ва фаъолияти Китобхонаи миллии 

Тоҷикистонро дар ин самт баррасӣ намояд.1  

 Муаллифи барнома кӯшиш намудааст усулҳои диққатҷалбкунандаро дар 

омода намудани матлаби худ истифода барад. Чун «Журналистика аз 

пешаҳоест, ки дар он хусусиятҳои навъҳои гуногуни фаъолияти инсонӣ, дида 

мешавад. Аз ин рӯ, журналистро зарур меояд, ки методу усулҳои мухталифро 

аз худ кунад, технологияҳои нави кориро омӯзад. Ин амал ба ӯ имкон медиҳад, 

                                                           
1 Барномаи «Таҳқиқ» / Телевизиони «Сафина» 12.05.2017  

ки фаъолият ва маҳсули эҷодаш ба талаботи ҷомеа, аз ҷумла майлу рағбати 

аудитория мувофиқ ояд».1  

Қобили зикр аст, ки ҳам китобхонии ҷавонон ва ҳам фаъолияти 

Китобхонаи миллии Тоҷикистон дар муддати 15 дақиқаву 11 сонияи барнома 

баррасӣ шудааст. Бо вуҷуди дар ин муддат пурра таҳқиқ нашудани ин 

мавзуъҳо, муаллиф кӯшиш намудааст, ки паҳлуҳои асосии масъаларо матраҳ ва 

аз нигоҳи худ баҳогузорӣ намояд.  

Пеш аз шурӯъ гардидани сухани пасикадрии барнома бинои Китобхонаи 

миллии Тоҷикистон бо наворбардории касбии олӣ ба тамошобин нишон дода 

мешавад, ки хеле мӯҳташам ва диққатҷалбкунанда аст.  

«Аз 1-уми апрели соли равон Китобхонаи миллии Тоҷикистон ба реҷаи 

кории тобистона гузашт. Ин ба он маъност, ки минбаъд дари Китобхонаи 

миллии Тоҷикистон аз соати 8-и субњ то 22-и шаб ба рӯи хонандагон боз аст».2 

Ин сархати аввалини матни паси кадр аст, ки барнома бо он оғоз мешавад. Дар 

навор толори хониши шуъбаи хизматрасонӣ ба муштариёни китобхона нишон 

дода мешавад, ки дар он ҷавонон машғули китобхонӣ мебошанд.  

Журналист мусоҳиби аввалини худ Ҷамол Азимов, донишҷӯи Донишгоҳи 

омӯзгории Тоҷикистонро интихоб намудааст, ки дар бораи ҳар рӯз ба 

китобхона омадан ва мутолиаи адабиёти лозимааш маълумот медиҳад. 

Ҳамчунон «Омӯзгорӣ касби пуршараф аст ва дар ин ришта имрӯз дар 

донишгоҳи мо садҳо нафар донишҷӯ таҳсил менамоянд. Барои омӯзгори хубу 

босалиқа шудан мутолиаи китобҳои илмиву бадеӣ зарур аст, ки дониши моро 

такмил медиҳад», мегӯяд мусоҳиб. Воқеан, ин мусоҳиба метавонад ба ҷавонони 

омӯзгор ҳӯшдор диҳад, ки ҷиҳати касби интихобнамудаи худ саҳлангорӣ 

накунанд ва ҷиддӣ бошанд.  

Барнома табъу завқи ҳама тамошобинро ба инобат гирифтааст ва барои 

доираи васеъ омода шудааст. «Набояд фаромӯш кард, ки тамошобинони 

телевизион миқдоран зиёд буда, ҳама табақаҳои аҳолӣ, аз тифл то куҳансол, аз 

                                                           
1 Журналистикаи байналхалқӣ. Маҷмӯаи мақолаҳо [Матн]. – Душанбе, 2017. – С.111. 
2 Барномаи «Таҳқиқ» / Телевизиони «Сафина» 12.05.2017.  

мактабхон то олимро дар бар мегирад ва бояд кӯшид, ки барнома ба ҳама 

дастрас бошад ва аз ҳар ҷиҳат шавқи ҳамаро бедор кунад».1  

Факту рақамҳое, ки журналист барои асоснок кардани матнаш овардааст, 

тайёрии ӯро нисбат ба таҳқиқаш нишон медиҳад ва барномаро боваринок 

менамояд. Ӯ маълумот медиҳад, ки бо бунёд ёфтани Китобхонаи миллии 

Тоҷикистон то имрӯз 110 ҳазору 719 нафар хонанда ба он аъзо шудаанд, ки 

аксарияти онҳо донишҷӯёни муассисаҳои олии кишвар мебошанд. Бо ин 

муаллиф дар рафти таҳқиқи худ талош мекунад, то Китобхонаи миллии 

Тоҷикистонро ҳамчун муҳити бавуҷудоварандаи фикрҳои илмиву бадеӣ ва 

макони созгор барои омӯзиши китобҳои лозима баҳогузорӣ намояд. Дар ин 

талоши муаллиф як навъ таблиғ мушоҳида мешавад, ҳадафи куллӣ тарғиби 

КМТ ҳамчун як ниҳод нест, балки журналист ба ин восита мехоҳад, майли 

рӯзафзуни ҷомеаро ба китобу китобхонӣ бармало созад ва ҳамзамон 

китобдӯстиро ҳамчун як асли инсоният муаррифӣ созад.  

Таҳлил нишон медиҳад, ки журналист дар барномааш бештар паҳлуҳои 

мавзӯи китобхонии ҷавононро баррасӣ намуда, таваҷҷуҳи худро ба масъалаи 

донишомӯзии онҳо равона кардааст.  

Ёдовар шудан бамаврид аст, ки фарогирии ҷавонони маъюб ба тарбияву 

таҳсил масъалаи басо муҳим буда, таваҷҷуҳи ҷиддиро тақозо мекунад. Имрӯз 

дар кишвар тамоми ҷанбаҳои иҷтимоӣ, иқтисодӣ ва сиёсии маъюбон ба назар 

гирифта, барои онҳо мисли дигар шаҳрвандон имкониятҳои баробарро фароҳам 

оварда шудааст.  

Дар Китобхонаи миллии Тоҷикистон низ шуъбаи хизматрасонӣ ба 

маъюбон фаъолият менамояд, ки дар бораи он дар барномаи «Таҳқиқ» 

маълумоти мухтасар дода шудааст. Бо таваҷҷуҳ ба шароити фароҳамшудаи 

хонишу омӯзиш барои маъюбон дар КМТ журналист кӯшиш кардааст, ки 

барномаи худро аз назарии фарогирии мавзуъ комил намояд.  

«Дар шуъбаи хизматрасонӣ ба маъюбон феълан зиёда аз 600 нафар аъзо 

гардидааст. Аммо танҳо дар се моҳи аввали соли равон дар ин шуъба ба 1913 

                                                           
1 Қуддус Ҷ. Жанрҳои журналистикаи телевизион [Матн] / Ҷ. Қуддус – Душанбе, 2003. – С. 8. 

нафар хизмат расонида шудааст»- мегӯяд, жуналист ва ин сархат бо мусоҳибаи 

сардори шуъбаи хизматрасонӣ ба маъюбони Китобхонаи миллии Тоҷикистон 

Фотима Яқубова асоснок мегардад: «Хонандагони мо ҷисман нуқс дошта 

бошанд ҳам, хеле фаъоланд. Аз рӯйи нишондоду маълумотҳое, ки роҷеъ ба 

омаду рафти хонандагон мо дар даст дорем, онҳо ба китобу китобхонӣ 

таваҷҷуҳи зиёд доранд. Ҳаминро бояд қайд намоям, ки онҳо имконият доранд, 

китобҳоро аз шуъбаи мо дастрас намуда, дар мӯҳлати 1-2 ҳафта дар 

хонаҳояшон мутолиа намоянд».1 

Аз ин таваҷҷуҳи журналист бармеояд, ки телевизион низ ҳамчун 

тарғибкунандаи қарорҳои давлату ҳукумат нисбат ба ҷавонони маъюб ва 

хонишу фаъолияти онҳо бетараф нест.  

Хонандагони мактабҳои таҳсилоти миёнаи умумӣ низ ҳамчун 

муштариёни фаъоли китобхона аз ҷониби муаллиф мисол оварда шудаанд ва 

чун намуна барои ҳамсолонашон бо мусоҳибаи худ рӯи навор омадаанд.  

Ҷомеаи имрӯзаро бе техникаву технология тасаввур кадан имкон надорад. 

Мусаллам аст, ки технологияи муосири компютерӣ дар баробари китоб имрӯз 

мавриди истифодаи васеъ аст. Ин масъала аз нигоҳи талаботи рӯз хеле муҳим 

аст ва ҳамарӯза тақвият меёбад. Зеро бе огоҳӣ аз технологияи информатсионӣ, 

малакаи истифодаи шабакаи Интернет ҷавонон наметавонанд аз навгониҳои 

ҷаҳони муосир огоҳ бошанд. Имрӯз эҳсос мегардад, ки қисми зиёди ҷавонон ба 

дарки истифодаи техника ва технологияи муосир расидаанд.  

Муаллифи барнома бар он ақида аст, ки бо вуҷуди пешрафта буданаш 

технологияи муосир, бахусус Интернет наметавонад ҷойи китобро иваз намояд. 

Бо ин мазмун донишҷӯ Нуралӣ Каримов мусоҳиба медиҳад ва Интернетро дар 

баъзан маврид паҳнкунандаи маводҳои бардурӯғ меҳисобад. Ин ақидаро 

олимони соҳаҳои гуногун низ дастгирӣ мекунанд. «Интернет ва сомонаҳои 

мухталифи он дар баробари бардошти бори вазнини маърифат ва иттилоот, ба 

манбаи носолими тарғиби амалҳои ношоиста рӯ овардааст. Озодӣ, беназоратӣ 

ва маҳорати баланди иттилоотӣ мисли доми зебою қашанги шайтонӣ нафси 

                                                           
1 Барномаи «Таҳқиқ» / Телевизиони «Сафина» 12.05.2017 



88 

инсонӣ ва талаботи биологию моддию маънавии одамро сарҳуй кардаанд».1 

Аммо гурез аз Интернет метавонад, паёмадҳои нохуш дошта бошад. Муқоиса 

кардани Интернет бо китоб як навъ баҳси бепоя низ мебошад, зеро мутолиа ба 

ҳар шакле як мафҳумро ифода мекунад.  

Бо фароҳам овардани шароити мусоид барои китобхонӣ дар пойтахти 

кишварамон таваҷҷуҳи хурдсолон низ ба китоб зиёд гардидааст. Инро дар 

намунаи қисмати охири барномаи «Таҳқиқ» метавон хулоса кард. Фаъолияти 

шуъбаи кӯдакону наврасони Китобхонаи миллии Тоҷикистон аз мадди назари 

журналист дур намонда, бо наворҳои ҷолиб, ки дар он адабиёти кӯдаконаю 

китобхонии наврасон дар толори хониш таҷассум ёфтааст, пешниҳоди бинанда 

мегардад.  

Муҳтавои барнома ифшои дидгоҳи мусбат ба мутолиа мебошад, аммо 

барномаро таҳқиқотӣ номидан, ба назари мо, чандон мантиқӣ нест. Ҳарчанд 

номи барнома «Таҳқиқ» аст, вале ном на ҳамеша пурра ба муҳтаво мувофиқат 

мекунад. Аз тарафи дигар, таҳқиқоти журналистӣ чорчӯбаи дигар дошта, 

аксаран доир ба масоили печидаву проблемавӣ мешавад. Муаллиф муваффақ 

шудааст, ки барномаи арзишманди фарҳангию иҷтимоиро, ки рӯҳиябахш аст, 

таҳия кунад.  

Барномаи «Дар ин замона…» дар таҳияи журналист Раҳматулло Камолов 

дар яке аз нашрҳои худ нуқтаҳои асосии Паёми Сарвари давлатро ба Маҷлиси 

Оли вобаста ба ҳаёти ҷавонон баррасӣ намудааст, ки соли 2019 пешниҳоди 

тамошобин гардид. Барнома дар бораи семинар-машварати омӯзишие, ки дар 

Маркази миллии мониторинг ва пешгирии нашъамандии Вазорати тандурустӣ 

ва ҳифзи иҷтимоии аҳолии Ҷумҳурии Тоҷикистон баргузор гардидааст, омода 

гашта, ҷиҳати баррасии масъалаҳои Паём дар ин семинар диққати ҷиддӣ 

додааст.2  

Дар рафти таҳлили барнома ба мо маълум гашт, ки семинар-машварати 

мазкур масоили марбути ин марказ ва нақши ҷавононро дар соли ҷавонон оид 

                                                           
1Маҷидзода Ҷ. З. Ҷавонон ва амнияти иттилоотӣ (дар масири ҷаҳонишавӣ) [Матн] / Ҷ. 

Маҷидзода, А. Холиқзода, Р.Одиназода. – Душанбе, 2019. – С.121.  
2 Барномаи «Дар ин замона…» / Телевизиони «Сафина» 10.01.2019 

ба таҳкими пояҳои ахлоқии ҷомеа, ташаккули афкори илмию эҷодӣ, 

гиромидошти арзишҳои миллию давлатӣ ва умумибашарӣ баррасӣ намудааст.  

Барнома 26 дақиқа идома ёфта, муаллиф Раҳматулло Камолов ақидаи 

худро нисбат ба масъалаҳое, ки вобаста ба ҷавонон дар Паём зикр шуданд, 

пешниҳод намуда, онро бо умдатарин проблемаҳое, ки дар семинар-машварати 

Маркази миллии мониторинг ва пешгирии нашъамандӣ баррасӣ шуд мувофиқ 

гардонидааст.  

Аз наворҳо бармеояд, ки дар ин машварат роҳбарияту мутахассисони 

соҳа, коршиносон ва намояндагони васоити ахбори омма иштирок доштанд. 

Дар баробари андешаҳои худ нисбат ба матни Паём ва баррасии он дар 

гирдиҳамоии Маркази миллии мониторинг ва пешгирии нашъамандӣ, 

журналист аз иштирокчиёни семинар мусоҳиба гирифтааст, ки таваҷҷуҳи 

тамошобинро ҷалб менамояд ва аз тарзи саволгузории бомантиқи ӯ дарак 

медиҳад. Яъне, дар 26 дақиқаи барнома мусоҳиба бо ҳашт нафар ба рӯйи навор 

омадааст, ки дар баъзан маврид як масъала ва дар мавридҳои дигар мавзуъҳои 

мухталифро шарҳ додаанд.  

Барнома бе иштироки журналист ҷараён гирифта, матни пасикадрии он 

асосан бо забони илмӣ баён гаштааст. Ин намоиши телевизионӣ мавзуъҳои 

гаравиши ҷавонон ба гурӯҳҳои террористию ифротгаро, хатари таҳдиди 

гирифторӣ ба нашъамандӣ ва муомилоти ғайриқонунии он, муҳим будани 

нақши илм дар ҳаёти онҳо ва баланд бардоштани сатҳи дониши муассир, қадам 

мондан ба ҳаёти солим, хотима гузоштан ба никоҳи хешутаборӣ, ташхиси 

ҳатмӣ пеш аз издивоҷ ва масъулияти падару модар барои тарбияи насли ҷавону 

наврас таҳлил ва баррасӣ намудааст, ки журналист онҳоро нуқтаҳои 

муҳимтарини Паём ҳисобида, шарҳи онҳоро аз ҷониби мусоҳибон зарур 

шуморидааст.  

Аз назари геополитикӣ Тоҷикистон кишварест, ки дар нуқтаи басо нозук 

ҷойгир шудааст. Ба ин далел кишвари мо дар минтақа дар маркази таваҷҷуҳи 

бозиҳои бузурги геополитикӣ қарор дорад. Табиист, ки ҳар кадом аз давлатҳои 

абарқудрат кӯшиш мекунад, ки манфиатҳои сиёсӣ ва арзишҳои идеологии 

худро дар давлати навбунёди мо пайгирӣ намоянд. Воқеияти чанд соли охир 

нишон медиҳад, ки вазъи амниятии минтақа торафт печидаву мураккаб шуда 

истодааст. Дар ҳамин вазъи басо ҳассосу нозук ҷавонони моро бо воситаҳои 

мухталиф гумроҳ намуда, ба гурӯҳҳои ифротию тундгаро ҷалб месозанд.  

Имрӯз дар ҳама мулоқоту маҳфилҳо аввалин масъалае, ки тибқи дастури 

Пешвои миллат мавриди омӯзишу тадбирҷӯӣ қарор мегирад, пешгирии 

гаравиши як зумра ҷавонон ба гурӯҳҳои ифротгаро ва террористӣ мебошад ва 

ин масъала дар маркази диққати ВАО-и кишвар аст. «Дар асри 21, ки асри 

иттилоот мебошад, нақши ВАО дар баррасии проблемаҳои муҳимми глобалӣ 

муҳим ва назаррас мебошад. Хусусан, дар инъикоси ташаббусҳои глобалии 

кишварҳои ҷаҳон, аз ҷумла Тоҷикистон дар пешгирии амалҳои террористиву 

экстремистӣ ВАО нақши калидӣ дорад».1 Барои ҳал намудан ва пешгирии ин 

проблемаҳои глобалӣ муаллиф аз мусоҳибони худ суол кардааст, ки ҷавобҳои 

мухталиф, вале дар маҷмӯъ дурусту зарурӣ буда, якдигарро пурра мекунанд. 

Масалан, агар директори Маркази миллии мониторинг ва пешгирии 

нашъамандӣ Хушвақт Ҳасанов яке аз роҳҳои ҳалли ин масъаларо дар 

масъулиятнок будани ҷомеа ва марказҳои марбута ҷиҳати коҳиш додани 

муомилоти ғайриқонунии маводҳои нашъадор донад, рӯзноманигор Идигул 

Раҷабова роҳандозӣ намудани роликҳои иҷтимоӣ дар шабакаҳо ва ба ин васила 

огоҳии ҷавононро аз ин хатарҳо зарур медонад.  

Аз таҳлили барнома маълум шуд, ки муаллиф аз мавзӯи интихобкардааш 

ба қадри зарурӣ огоҳ аст ва масъаларо ҳам аз нигоҳи худ, ҳам аз нигоҳи омма ва 

ҳам аз нигоҳи мутахассисону коршиносон шарҳ дода тавонистааст, ки яке аз 

ҷиҳатҳои муассири барнома дар ҳамин аст.  

Имрӯз тибқи омӯзишу таҳлили коршиносон хатари таҳдиди гирифторӣ ба 

маводи мухаддир ва муомилоти ғайриқонунии он дар қиёс бо кишварҳои 

минтақа дар Ҷумҳурии Тоҷикистон коҳиш ёфтааст ва нишондиҳандаҳои оморӣ 

баёнгари беҳтар шудани ин вазъият мебошанд. Аммо аз ин қаноатманд шудану 

                                                           
1 Журналистикаи байналхалқӣ. Маҷмӯаи мақолаҳо [Матн]. – Душанбе, 2017. – 119 с. 

тадбирҳои боз ҳам солим гардонидани муҳити таълиму тарбия ва тарғиботиро 

наҷустан ба манфиати кор нахоҳад буд. Инро ба назар гирифта, телевизион низ 

бо пахши намоишҳои тарғиботии худ дар пешгирии ин раванд саҳм дорад ва ин 

нашри барномаи «Дар ин замона» мисоли барҷастаи он аст. «Яке аз роҳҳои 

бартараф намудани ин вабои нанговар таблиғи ҳаёти солим аз тариқи 

расонаҳои хабарӣ мебошад, аз ҷумла, дар нашрияҳо ва воситаҳои электронии 

ахбори оммаи ҷумҳурӣ пахши маводи зидди нашъамандӣ ва натиҷаҳои хеле 

бади он».1  

Имрӯз ҷавонони моро лозим меояд, ки ҷиҳати аз бар намудани илмҳои 

муосир фаъол бошанд ва ба илмҳои дақиқ таваҷҷуҳи хоса зоҳир намоянд. Дар 

Паёми соли 2017 Президенти мамлакат рушди илмҳои бунёдӣ, пешбурди 

корҳои илмиву тадқиқотӣ ва ихтироъкориро ба ҷавонон муҳим шуморида, 

дастур дода буданд, ки дар ин раванд ташаббусҳо бештар шаванд. Журналист 

низ перомуни ин масъала андешаи худро пешниҳод намуда, иброз медорад, ки 

аз ҷониби мутахассисон пурра баррасӣ шудааст.  

Мусаллам аст, ки ҷомеаи солим аз оилаи солим маншаъ мегирад ва насли 

солим аз масъулияту рисолати волидон. Ин паҳлуи масъала, ки пайваста дар 

ҳамаи нишасту вохуриҳо ва машваратҳои тарғиботии омӯзишӣ мавриди 

баррасӣ қарор мегирад дар барномаҳои телевизион низ мавқеи худро дорад. 

Муаллифи барнома инро дар раванди тарбияи насли наврасу ҷавон ва 

пешгирии онҳо аз одатҳои номатлуб ва камолоти маънавию рушди 

саломатиашон муҳим медонад. Дар ҳалли масъалаи никоҳи хешутабории 

ҷавонон бошад, журналист таъкид менамояд, ки «Омӯзишу пажуҳиши 

чандинсолаи мутахассисон ва ҳолати воқеии ҳаводиси ҷомеаю зиндагӣ исбот 

кардаанд, ки дар ҷомеаи анъанавии мо аз баъзе оинҳои шаклгирифта сарфи 

назар бояд кард, то оилаҳо ва наслҳо солим бошанд ва генофонди миллат 

устувор бимонад. Яке хотима гузоштан ба никоҳи хешовандони наздик ва дигар 

ташхиси ҳатмӣ қабл аз издивоҷ».2 

                                                           
1 Ҷавонон ва илми муосир [Матн]. – Душанбе, 2013. – С. 325.  
2 Барномаи «Дар ин замона…» / Телевизиони «Сафина» 10.01.2019 

Мусоҳибон Мирзошариф Одинаев, муовини директори Маркази миллии 

мониторинг ва пешгирии нашъамандӣ, Меҳриддин Холов, мудири шуъбаи 

Маркази миллии мониторинг ва пешгирии нашъамандӣ низ талаботҳои дар 

боло зикрнамудаи журналистро тақозои вазъи ҳол ва замон маънидод карданд. 

Бояд иқрор шуд: «Дар тарбия ва ташаккули афкори иҷтимоӣ имрӯзҳо дар 

саҳифаҳои ВАО-и кишвар мавзуъ ва масъалаҳое, ба монанди ваҳдату ҳамгироӣ, 

худшиносиву худогоҳӣ, маънавиёту фарҳанг, маорифу санъат, сиёсату иқтисод, 

мавзуъҳои глобалии муосир аз қабили терроризму экстремизм, нашъамандиву 

даҳшатафканӣ ва амсоли он қарор гирифтаанд…Дар ҳошияи он вазифаҳои 

андармонсозии васоити ахбор, ахбору иттилоотии он бештар аст, ки пештар аз 

ҳама ҷавононро фарогир аст».1  

Қисмати охирини барномаро журналист бо маънии сархати дар боло 

зикршуда хулоса карда, пояҳои устувори Истиқлолу Ваҳдати миллӣ, 

гиромидошти арзишҳои волои умумибашариро аз сатҳи баланди маърифату 

ахлоқи насли ҷавон вобаста медонад. Ӯ таъкид менамояд, ки Паёми Асосгузори 

сулҳу ваҳдати миллӣ – Пешвои миллат, Президенти Ҷумҳурии Тоҷикистон 

муҳтарам Эмомалӣ Раҳмон дар ин самт ҳамчун роҳнамо маҳсуб меёбад. «Оянда 

аз ҷавонон аст ва чи гуна ҷамъиятро обод карданашон аз он вобастагӣ дорад, ки 

муносибату ғамхорӣ ба онҳо дар кадом поя қарор дорад. Насли ҷавон моҳияту 

хусусияти фардои ҷомеаро муайян месозад. Мо имрӯз то кадом андоза ба 

ташаккулу рушди ҷавонон замина гузорем, фардо ба ояндаи ҷомеаи худ ҳамон 

андоза эътимод хоҳем дошт».2  

Раҳматулло Камолов тавонистааст масъалаҳои вобаста ба ҷавононро, ки 

дар Паёми Пешвои миллат ироа гардидааст, ҳам дар мисоли семинар-

машварати Маркази миллии мониторинг ва пешгирии нашъмандӣ, ҳам аз 

нигоҳи худ ва ҳам аз нуқтаи назари мутахассион баррасӣ ва баҳогузорӣ 

менамояд, ки ин ҳама сифату аҳаммияти барномаро афзудааст.  

                                                           
1 Журналистикаи байналхалқӣ. Маҷмӯаи мақолаҳо. – Душанбе, 2017. – 129 с. 
2 Хонзода А. Эмомалӣ Раҳмон – ҳомӣ ва раҳнамои ҷавонон [Матн]. – Душанбе, 2018. – С. 6. 

Барномаи «Интихоб». Журналист Муҳиддин Нуров дар барномаи 

«Интихоб», ки аз идораи ҷавонии телевизиони «Сафина» соли 2016 пахш 

гардидааст, бо назардошти афзоиши ҳамасолаи шумораи аҳолӣ ва зиёд шудани 

қувваи қобили меҳнат, ин проблемаро ҳамчун яке аз самтҳои муҳимтарини 

фаъолияти ҳукумат ва мақомоти иҷроияи ҳокимияти давлатӣ ба миён гузошта, 

бо мутахассисони Вазорати меҳнат, муҳоҷират ва шуғли аҳолии Ҷумҳурии 

Тоҷикистон матраҳ намудааст.1 

Бо ҷойи кор таъмин набудани ҷавонон дар ҳаёти иҷтимоии онҳо масъалаи 

асосӣ ва ҳалталаб ба шумор меравад, ки сабаби аввалиндараҷаи он дар 

бештарин маврид паст будани тахассус ва малакаи касбию ҳунарӣ ва 

маърифати ҳуқуқию сиёсӣ дар байни иддае аз ин табақаи ҷомеа мебошад. 

Васоити ахбори омма дар ҳар давру замон ба ин нуқта таваҷҷуҳ дорад ва 

масъалагузориро ҷиҳати паст кардани шиддати ин мушкилот дар барномаҳои 

марбут ба ҷавонон борҳо ба роҳ мондааст.  

Дар даврони соҳибистиқлолӣ дар марҳилаи гузариш ба иқтисоди бозорӣ 

дигаргуниҳои амиқи иҷтимоӣ ва иқтисодӣ ба амал омадаанд, ки дараҷаи 

шуғлнокӣ ва некӯаҳволии ҷавонони кишварамонро сифатан дигаргун намуданд. 

Дар робита ба ин, Вазорати меҳнат, муҳоҷират ва шуғли аҳолии Ҷумҳурии 

Тоҷикистон дар ҳар ду сол як маротиба дар асоси барномаҳои шаҳрӣ ва 

ноҳиявӣ, «Барномаҳои давлатии мусоидат ба шуғли аҳолии Ҷумҳурии 

Тоҷикистон»-ро таҳия менамояд, ки он аз ҷониби Ҳукумати Ҷумҳурии 

Тоҷикистон ба тасвиб мерасад. «Бо кор таъмин кардани ҷавонон яке аз 

проблемаҳои ҷиддӣ мебошад. Аҳолии Тоҷикистон ба хубӣ эҳсос мекунанд, ки 

ҳукумат масъалаи таъсиси ҷойҳои нави корӣ дар кишвар ва бо кор таъмин 

намудани аҳолии қобили меҳнат ва ба низом овардани муҳоҷирати меҳнатиро 

аз ҷумлаи вазифаҳои аввалиндараҷа медонад».2  

                                                           
1 Барномаи «Интихоб» / Телевизиони «Сафина» 19.09.2016. 
2 Ҳамидов И. Нерӯи ояндасози миллат [Матн] / И. Ҳамидов. – Душанбе, 2011. – С. 94. 



94 

Дар барномаи «Интихоб» журналист паҳлуҳои мавзӯи 

интихобнамудаашро дар вобастагӣ ба масъалаҳои зерин бо мутахассисон 

баррасӣ намуд: 

1. Вусъат додани шуғли аҳолӣ ва кам кардани шумораи бекорон дар байни 

ҷавонон; 

2. Ҷалби ҷавондухтарон ба ҳунарҳои мардумиву дастӣ; 

3. Сатҳи касбомӯзии ҷавонон ва мутобиқ гардонидани сатҳи касбияти онҳо 

ба талаботи бозори меҳнат; 

4. Натиҷаҳои барномаҳои давлатӣ оид ба мусоидати шуғли аҳолӣ ва 

махсусан ҷавонон; 

5. Пур намудани ҷойҳои кории холӣ дар Вазорати тандурустӣ ва ҳифзи 

иҷтимоии Ҷумҳурии Тоҷикистон ва Вазорати маориф ва илм аз ҳисоби 

мутахассисони ҷавон.  

Барнома тариқи саволу ҷавоб омода гардида дар студияи телевизион сабт 

гардидааст. Ба суолҳои муаллиф меҳмонони ба барнома даъватшуда Муталиб 

Ормонов, корманди Вазорати меҳнат, муҳоҷират ва шуғли аҳолии Ҷумҳурии 

Тоҷикистон ва Ниёз Қурбонов муовини директори Агентии меҳнат ва шуғли 

аҳолӣ ҷавобҳои мушаххас пешниҳод намудаанд, ки хусусияти таҳлилӣ доштани 

намоишро муайян месозад.  

Даъвати ин мутахассисон ба барнома аз ҷониби журналист бо мақсади 

муайян сурат гирифтааст, чунки яке аз вазифаҳои асосии Вазорати меҳнат, 

муҳоҷират ва шуғли аҳолии Ҷумҳурии Тоҷикистон ин тадбирандешӣ ҷиҳати бо 

ҷойи кор таъмин намудани аҳолии қобили меҳнат аст. Ин проблема дар ҳар 

давру замон вуҷуд дошт ва ҳадафи муаллиф низ дар самти таҳлили ин мавзуъ 

нигаронӣ аз ин вазияти ҷомеа аст.  

Аввалан, дар барнома муаллиф масъалаи таъсис додани ҷойҳои кориро 

барои ҷавонон дар соҳаҳои кӯҳкорӣ, кишоварзӣ, коркарди маҳсулот, саноати 

сабук, хурокворӣ, масолеҳи сохтмон, маъданҳои химиявӣ, хизматрасониҳои 

нақлиётиву алоқа, сайёҳӣ, маориф ва тандурустӣ, ки вазифа ва масъулияти 

Вазорати меҳнат, муҳоҷират ва шуғли аҳолии Ҷумҳурии Тоҷикистон ва дигар 

вазоратҳои марбута, мақомоти иҷроияи ҳокимияти давлатӣ, шаҳру ноҳияҳо, 

вилоятҳо ва шарикони иҷтимоӣ мебошанд, ба миён гузоштааст.  

Таъсиси ҷойҳои нави корӣ дар соҳаҳои иқтисодиёти кишвар яке аз 

омилҳои хеле муҳим барои таъмин намудани ҷавонони кишварамон бо кори 

арзанда ба ҳисоб меравад. «Давлат ва Ҳукумати Ҷумҳурии Тоҷикистон ба насли 

ҷавон ҳамчун ворисони созандаи имрӯзу фардо эътибори ҷиддӣ зоҳир намуда, 

иқдоми шоиста ва ташаббусҳои бунёдкоронаи онҳоро барои ободиву шукуфоии 

Ватан ҳамеша дастгирӣ мекунанд. Ҷавонон бояд ба сиёсате ҳамроҳ шаванд, ки 

созанда бошад ва орзуву ормонҳояшон дар ҳамин замина татбиқ гардад».1 Аз 

ҳамин лиҳоз ин масъала таҳти назорати доимии Ҳукумати Ҷумҳурии 

Тоҷикистон аз ҷумла вазорати зикршуда ва Агентии омори Ҷумҳурии 

Тоҷикистон қарор дорад ва таҳлили он пайваста дар барномаҳои телевизионӣ 

қарор мегирад. Ба таҳлили ин омили хеле муҳим дар соли 2016 Ниёз Қурбонов, 

муовини директори Агентии меҳнат ва шуғли аҳолӣ таваҷҷуҳ карда, барои 

тамошобин афзоиши теъдоди аҳолии кишварамонро ҳамасола ба андозаи 2, 5% 

ва аҳолии умумии давлатамонро 8,7 млн мисол меоварад ва маълумот медиҳад, 

ки ин ба рушди касбии нерӯи инсонӣ дар Тоҷикистон мусоидат менамояд. Дар 

робита ба ин мавзуъ мутахассис иброз медорад, ки афзоиши босуръати аҳолӣ 

бештар шудани захираҳои меҳнатӣ, ки қисми зиёди онро, ҷавонон ташкил 

медиҳанд, оварда мерасонад.  

Мутахассис дар барномаи мазкур барои ҳарчӣ бештар таъсис додани 

ҷойҳои корӣ дар соҳаи иқтисодӣ барои ҷавонон, рушди бахшҳои хусусӣ бо 

воситаи ҷалби инвеститсияҳо ва додани қарзҳои имтиёзнокро, ки дар 

Барномаҳои давлатии мусоидат ба шуғли аҳолии Ҷумҳурии Тоҷикистон 

мавҷуданд, ҳатмӣ арзёбӣ намуда, натиҷаи онро бавуҷудоии соҳибкории хурду 

миёна ва дар ин замина фароҳам овардани шароити мусоид барои фаъолияти 

ҷавонон маънидод менамояд. Ӯ ба таври ҳисобот маълумот медиҳад, ки дар 

соли 2016 ба 3162 нафар, ки бештари онҳо ҷавонон буданд, қарзҳо пешниҳод 

                                                           
1Ҳасанов Ш. Қ. Худшиносии миллӣ ва худогоҳии ҷавонон [Матн] / Ш. Ҳасанов. – Душанбе, 

–2017. – С. 44-45. 

шуд, ки шумораи умумии ин маблағҳо зиёда аз 11 млн сомониро ташкил 

медиҳанд ва зиёда аз 114000 ҷойҳои нави корӣ таъсис дода шуд, ки дар навбати 

худ қувваҳои кории ҷавонро низ фаро гирифт.  

Рушди ҳунарҳои мардумӣ дар Ҷумҳурии Тоҷикистон яке аз омилҳои хеле 

муҳим барои ба кор ҷалб намудани шаҳрвандони деҳот, хоса ҷавондухтарони 

хонашин мебошад, ки Ҳукумати Ҷумҳурии Тоҷикистон таҳти рақами 357 «Дар 

бораи рушди ҳунарҳои мардумӣ ва барномаи миллӣ» қарор қабул намудааст.  

Журналист Муҳиддин Нуров низ кӯшиш намудааст, ки то ҳадди имкон ба 

ин масъала ва муқоисаи он нисбат ба солҳои пешин бо ширкати мутахассисон 

дар барнома равшанӣ андозад ва ин гуфтаро ҳамчун яке аз самтҳои 

афзалиятдор дар раванди ҷалби ҷавондухтарон ба шуғл ва фаъолияти онҳо чун 

қувваи корӣ баррасӣ намояд.  

Муаллифи барномаи «Интихоб» ду қисмати таркибии бозори меҳнат, 

яъне пешниҳод ва талаботро ба қувваи корӣ, ки талабот аз корфармоён ва 

пешниҳоди қувваи корӣ аз ҷониби корҷӯён сурат мегирад, ёдовар шуда 

фаъолнокии ҷавонон ва сатҳи таҳсилоти касбии онҳоро дар ин самт мавриди 

таҳлил қарор медиҳад.  

Хулоса, масъалаҳои ҳаётан муҳимми ҷавонон дар самтҳои гуногун бо 

таҳияи чунин барномаҳо, ки мақсади таҳияи онҳо барои беҳдошти зиндагии 

онҳо пешбинӣ ва равона карда шудааст, ҳалли худро меёбанд. Чуноне ки шоҳид 

шудем, муаллифи барнома паҳлуҳои нисбатан асосии масъаларо дар барнома 

ҷой додааст, ки тамошобинон, хусусан, ҷавононро ба худ ҷалб месозад ва 

метавонад дар навбати худ яке аз манбаъҳои асосии маълумоти зарурӣ дар 

хусуси бо кор таъмин намудани ин табақаи аҳолӣ бошад.  

Барномаи «Ояндасоз». Огоҳии ҷавонон аз эҷодиёти шифоҳии халқ, яъне 

фолклори тоҷик ва бақои ин ганҷинаи маънавиёти қадима дар зеҳну андешаи 

насли наврасу ҷавон мавзӯи баҳсу баррасиҳои ин барномаи мунозаравиро дар 

бар мегирад. Дар борабари таҳлили сохтору мазмуни барнома, худи мавзуъ низ 

барои мо аҳаммиятнок менамояд. Бинобар ин, ба эҳёи фолклор дар ВАО ҳам 

ишора мешавад. Барномаи «Ояндасоз», ки солҳои 2005-2007 тариқи 

телевизиони «Сафина» пахш гардидааст, ин мавзуъро бо иштироки 

донишҷӯёни Донишкадаи забонҳои ба номи Сотим Улуғзода ва Рӯзӣ Аҳмадов, 

мудири шуъбаи фолклори Институти забон ва адабиёти ба номи Абуабдуллоҳи 

Рӯдакӣ соли 2006 баррасӣ мекунад. Барнома 46 дақиқа идома ёфта, муаллифи 

он Илҳомҷон Ҳамидов (ҳоло Ҳамидиён) мебошад.1  

Журналист, аввалан, таваҷҷуҳи ҷавононро нисбат ба афсона, ки яке аз 

ҷузъҳои инкишофёфтаи мавзӯи мазкур мебошад, ҷалб намуда, дар тарбияи 

насли наврасу ҷавон омили муҳим будани онро баррасӣ намудааст. Гуфта 

мешавад, ки афсона бо навъҳои сеҳромез, саргузаштӣ ва ҳаҷвӣ буданаш аз 

ҷониби падару модар ё бибию бобоҳоямон нақл шуда, ба кӯдак, пеш аз ҳама, 

забон, одоб, муколама ва фарқи неку бадро меомӯзад. Барои инкишофи зеҳни 

кӯдак ва оянда ҳамчун ҷавони камолёфта ба воя расидани ӯ мусоидат менамояд.  

Меҳмони асосии барнома Рӯзӣ Аҳмадов бо хоҳиши журналист ба 

баррасии мавзӯи интихобшуда ва андешаҳои ҷавонон ҳамроҳ шуда, таъкид 

менамояд, ки имрӯз масъалаи дур шудани ҷавонон аз фарҳанг ва эҷодиёти 

шифоҳии халқ ташвишовар аст. Дар шароити имрӯза афсонаву афсонагӯӣ, рӯ 

овардан ба мусиқии халқӣ ва робитаи ҷавонон ба фолклору фолклоршиносон, 

хусусан, дар шаҳр хеле заиф аст, яке аз сабабҳои рӯ овардани онҳо ба Интернет 

ва истифодаи техникаву технологияи муосир мебошад.  

Ҳамчунин, ӯ илова менамояд, ки дуршавии ҷавонон аз фарҳанг ва 

эҷодиёти халқии ниёгон боиси аз даст додани худшиносии онҳо мегардад. 

Ҷавонон бояд аз адабиёту санъат ва мусиқии халқии миллати худ огоҳ бошанд, 

чунки ҳар як мавзӯи жанрҳои фолклори тоҷик давраҳои алоҳида ва вақтҳои 

ҷудогонаи таърихи ҳаёти ҷамъиятии халқи тоҷикро инъикос менамояд ва рӯ 

овардани ҷавонони ҷомеа ба он метавонад, мавқеи давлат ва пояҳои арзишҳои 

миллатамонро бо худшиносиву худогоҳии онҳо побарҷо нигоҳ дорад. 

Муҳаққиқони ВАО низ инкор намекунанд, ки «Аз байн рафтани эҳсоси 

зебоишиносӣ дар қалбу чашмони зумрае писаракону духтаракон, наврасону 

ҷавонон, ҳиссиёти дигари номатлуб-худпарастӣ, бетафовутӣ, кару гунгии 

                                                           
1 Барномаи «Ояндасоз» / Телевизиони «Сафина». 10.07.2006.  

маънавиро ба вуҷуд меоварад... омӯзиш ва ифтихори гузаштаи дурахшони 

ниёгон, аз дарку кашфи зебоии муомилоти инсонӣ, завқу шавқи эҷод, 

фаҳмидани табиати атроф, асарҳои адабиёту санъат маҳрум монда, аз 

фаъолияти эҷодкорона дар ҳаёти иҷтимоӣ фарсахҳо дур меафтад ва байни ин ё 

он рӯйдоди ҷомеа фарқе намебинад».1  

Меҳмонони барнома иброз доштанд, ки имрӯз миёни ҷавонон латифаҳое, 

ки фароғати ҳақиқиро ба вуҷуд меоранд, хеле кам ба чашм мерасанд. Таваҷҷуҳи 

ҷавонон ба хориҷа ва пеш аз ҳама, тақлид ба онҳо ва истифода аз забонҳои 

дигар дар муоширати ҳар рӯзаашон ба коста гаштани забони латифаҳои 

қадимаи тоҷикӣ ва ноаён мондани забони суфтаи тоҷикӣ дар онҳо оварда 

расонидааст.  

Сабаби дигарашро онҳо дар истифодаи калимаҳои душворфаҳм маънидод 

намудаанд ва ибрози назар кардаанд, ки латифаҳои халқӣ аз забон ба забон 

гузашта қаринаҳо пайдо менамуданд ва аз мардум ки буданд, ба дили мардум 

зуд роҳ меёфтанд. Вале забони таҳқиру гӯшхарош наметавонанд бо ягон восита 

барои тарбияи насли наврасу ҷавон таъсиргузор бошад.  

Дар фаҳмиши куллӣ, ҷустуҷӯву пурсуҷӯи журналист ба он равона 

мешавад, ки эҳёи эҷодиёти фолклорӣ ба тарбияи рӯҳию ахлоқӣ ва эҳтироми 

ҷавонон ба забону адабиёт мусоидат мекунад. Дар назарияи журналистика 

таъкид мегардад: «Боварии бинанда ба ин ё он журналист, пеш аз ҳама, вобаста 

аст, ки оё журналист дар баёни ин ё масъала салоҳиятдор ҳаст ё не, чизеро, ки 

мегӯяд, медонад, мефаҳмад ё не ва агар медонаду мефаҳмад, масъулияте нисбат 

ба амалаш дорад ё не».2 

Аз муҳтавои барнома маълум мешавад, ки муаллиф ба қадри имкон аз 

донишҳои ҳуқуқии забону истилоҳоти он бархӯрдор аст ва онро дониста дуруст 

истифода мебарад.  

Суоли охирине, ки аз ҷониби журналист ба иштирокчиён пешниҳод 

мегардад, чунин аст: «Чӣ бояд кард, ки фолклори тоҷик пеш равад, тараққӣ 

                                                           
1 Ҷӯраева М. Ҷилои ситораҳои телевизион [Матн] / М. Ҷӯраева. – Душанбе, 2003. – С. 121. 
2 Усмонов И. К. , Журналистика. Ҷилди 4. [Матн] / И.Усмонов. – Душанбе, 2011. – С. 88. 

кунад ва ба як зинае расад, ки мо аз он ифтихор дошта бошем ва бигӯем, ки 

ҷаҳониён ба эҷодиёти шифоҳии халқи тоҷик таваҷҷуҳ менамоянд?» 

Ба ақидаи ҷавонон, бояд дар мактабҳои таҳсилоти миёнаи умумӣ низ 

омӯзиши эҷодиёти халқӣ ҷорӣ карда шавад, масъулон ба чопи оммавии 

фолклори тоҷик таваҷҷуҳи хоса зоҳир намоянд ва фосилаи чопи китобҳои 

марбута кӯтоҳ карда шаваду ба тоифаи зиёди омма дастрас гардад. Илова бар 

ин, гуфта шуд, ки ҷавонон дар ин самт бояд фаъол бошанд, барои мутолиа ва 

тарғиби арзишҳои куҳани миллати хеш саҳлангорӣ накунанд ва ояндасозони 

ҳақиқии давлати худ бошанд.  

Бояд гуфт, ки яке аз ҳадафҳои стратегии сиёсати давлатии ҷавонон 

тавсеаи бунёди суннатҳои аҷдодию фарҳанги ниёгон дар мафкураи насли ҷавон 

аст. Ин меҳвар аз талошҳое, ки раҳбарияти кишвар дар ҳамбастагӣ ба ҷавонон 

анҷом медиҳанд, бармеояд. Аз ин хотир: «Ҷавонони кишвар бояд рисолати 

таърихии хешро дар назди хотираи ниёгони гузашта, ҷомеаи имрӯза ва наслҳои 

оянда амиқ дарк намуда, тамоми нерӯи ҷисмониву ақлонии худро ба хотири 

таҳкими давлату давлатдорӣ, ҳифзи дастовардҳои даврони истиқлол, ваҳдати 

миллӣ, сулҳу субот ва рушди минбаъдаи иҷтимоиву иқтисодии сарзамини 

аҷдодиямон сафарбар созанд».1  

Аз ин нуқтаи назар, мо тасфири бештари барномаи «Ояндасоз» марбут ба 

фолклор худдорӣ карда, доир ба тарғиби амалии адабиёти шифоҳӣ дар 

расонаҳо, махсусан, телевизион зикри чанд бардоштро зарурӣ мешуморем.  

 Барномаи мубоҳисавии зикршуда ба коста шудани истифодаю таъсири 

адабиёти шифоҳӣ ба маънавиёт ҷомеа нигоҳи интиқодии назариявӣ дошт. 

Ин як тамоюли мантиқан табиӣ аст, аммо фаъолмандии ВАО дар заминаи 

тарғиби амалии фолклор метавонист, ба бақою оммавияти пештараи то 

ҳадде саҳим бошад. Дар воқеъ, расонаҳо ба ҳадди зарурӣ аст, аз ғановати 

фолклор баҳрабардорӣ намекунанд.  

 Эҷодиёти шифоҳии мардуми тоҷик дар баробари адабиёти классикии он 

серсоҳа ва ғанӣ буда, аз даврони қадим миёни ниёгони мо шуҳрати хоса 

                                                           
1 Эмомалӣ Раҳмон – ҳомӣ ва раҳнамои ҷавонон [Матн]. – Душанбе, 2018. – С. 71. 

дорад. Аз ин хотир, тарғибу эҳёи эҷодиёти фолклорӣ барои боло бурдани 

эҳсоси хештаншиносии насли ҷавон аҳаммияти бориз дошта метавонад, зеро 

аз назари моҳият ва шакл бою ғанианд. Ин гуногунрангӣ метавонад, дар 

тарбияи ахлоқӣ, маънавӣ, эҷодӣ ва ҳатто сиёсию фарҳангии ҷавонон муассир 

бошад. Телевизионҳо ин зарфиятро доранд, ки лоиҳаҳои махсусеро 

барномарезӣ кунанд, то онҳо сирф дар асоси адабиёти шифоҳӣ сабту 

пешкаш шавад.  

 Аз рӯйи формат, таъйинот ва самти фаъолият дар ин мавзуъ телевизионҳои 

«Баҳористон» ва «Сафина» ҳамзамон радиои «Фарҳанг» бояд фаъолияти 

бештар зоҳир кунанд. Дар телевизиони «Баҳористон» истифодаи қиссаю 

афсона ва дигар жанрҳои фолклорӣ ба чашм мерасад, вале онҳо рӯҳияи 

миллиро камтар таҷҷассум мекунанд. Телевизиони «Сафина» имконоти 

фарохтар дошта, фолклорро дар қолабҳои гуногун ва нишонрастар гунҷоиш 

дода метавонад.  

Барномаи «Шитоб» аз телевизиони «Сафина» доир ба танзими ҳаракат ва 

танзими соҳаи нақлиёт, ҷиҳати назорат ва иҷрои санадҳои меъёриву ҳуқуқӣ 

доир ба риояи ҳатмии талаботи қонунгузорию танзими фаъолияти он омода 

мегардад. Муаллиф Мирзошариф Шарифов бештар дар барномаҳои 

телевизионии худ фаъолияти ронандагони ҷавонро ҳамчун идоракунандагони 

воситаҳои нақлиётӣ баррасӣ менамояд ва корҳои фаҳмондадиҳиву нозиротиеро, 

ки аз ҷониби кормандони Бозрасии давлатии автомобилии шуъбаи Вазорати 

корҳои дохила гузаронида мешавад, шарҳ медиҳад. Ин хислати барнома ва 

ҳадафи журналист ба вазифаи назоратии журналистика мувофиқ мебошад. 

Рисолати назоратии журналист дар фош кардани қонунвайронкунӣ ва моҷароҳо 

зоҳир мегардад. Журналистика як паллаи тавозуни ҷомеа аст, ки барои 

пешгирии оқибатҳои қонунвайронкуниҳои маъмурию ҷиноятӣ чун ниҳодҳои 

масъул хизмат карда метавонад.  

Аз ин нигоҳ, саҳми барномаи «Шитоб» дар паст намудани сатҳи 

қонунвайронкуниҳо дар самти роҳу нақлиёт бориз аст.  

Дар фаъолияти телевизионҳои кишвари барномаҳои телевизионие 

мавҷуданд, ки бо сабаби надонистани қонун ва ҳуқуқ ва ё барқасдона содир 

шудани ҷиноятҳоро ба бинандагон пешниҳод менамоянд. Дар барномаи 

«Сипар» аз Муассисаи давлатии телевизиони «Сафина» ва «Ахбори ВКД» аз 

Телевизиони «Тоҷикистон» гузоришҳои ихтисосёфта пахш мешаванд.  

Барномаи «Самт» аз Телевизиони «Тоҷикистон» ҳам ба ин мавзуъ 

ихтисос дода шуда буд. Вале барномаи «Шитоб» пурра ба ин мавзуъ алоқаманд 

аст. Маҷмуан, дар ҳамаи намоишҳои номбаршуда, ҷавонон мухотаб ҳастанд. 

Таҳлили муҳтавои барномаи «Шитоб» ҳам исбот месозад, ки аксари 

қоидавайронкуниҳо аз ҷониби қишри наврасу ҷавон содир мегарданд. Бо 

назардошти ин, «Шитоб» дар қатори лоиҳаҳои марбут ба ҳаёти ҷавонон 

пазируфта мешавад ва ҳадафи куллии он ба инъикоси сиёсати давлатии 

ҷавонон мувофиқат мекунад.  

Бо мақсади ошкор намудани вижагиҳои он ба яке аз нашрҳои барномаи 

мазкур дар моҳи апрели соли 2017 руҷӯи кӯтоҳ мекунем. Барнома таҳлили 

вазъи садаманокиро дар роҳҳо дар семоҳаи аввали соли 2017 дар бар гирифта, 

қоидавайронкуниҳои ронандагони ҷавон, бо мошинҳои шахсӣ ба донишгоҳу 

донишкадаҳои рафтани донишҷӯён ва фаъолияти Маркази низоми худкори 

идоракунӣ дар соҳаи нақлиёт «Шаҳри бехатар» самтҳои асосӣ ба ҳисоб 

мераванд. Суханронии журналист ва тарзи баёни муаллиф таъсиргузор буда, 

калимаву ибораҳо бо факту рақамҳои овардашуда дуруст ва бомавқеъ истифода 

ва таллафуз мешаванд.1 Оҳанги хониш ва гузоштани задаҳои мантиқӣ аз зумраи 

талаботи касбӣ барои рӯзноманигории телевизиону радио маҳсуб мешавад. 

Муҳаққиқи журналистика Д. Давронов ба ин маънӣ ишора мекунад: 

«Муҳаббату эҳтироми ӯ тавассути эъҷози сухан бар дилҳо бинишинад ва бар 

дидаҳо ҷо бигирад. Мардум касеро дурусту беғараз ва хайрхоҳ бидонанд, аз 

                                                           
1 Барномаи «Шитоб» / Телевизиони «Сафина» 12.04.2017. 



102 

рӯйи рағбат ва майл ба ӯ гӯш медиҳанд, зеро боварӣ доранд, ки ба нафъи онҳо 

сухан мегӯяд ва аз шунидани ҳарфи ӯ суд хоҳанд бурд».1 

Вижагии дигари барнома дар он зоҳир мегардад, ки намоиш бо 

назардошти вайронкунии қонун аз ҷониби ҷавонон, бо риояи ахлоқи касбии 

журналист пахш гардидааст, ки ин ҳатмист. «Риояи меъёрҳои этикаи касбӣ аз 

талаботи муҳимми фаъолияти журналистон мебошад. Бахусус, дар замони 

муосир, ки нақши ВАО дар инъикос ва ҳалли масъалаҳои мубрами байналхалқӣ 

ба маротиб боло рафтааст. Журналист на танҳо чун расонандаи ахбор амал 

мекунад, балки ҳамчунин дар ташаккули афкори омма саҳмгир аст».2  

Аҳаммияти тарбиявию самтбахшии барномаи «Шитоб» ошкоро маълум 

аст. Таҳлили воқеӣ асли қазияро ошкор сохта, хислати ҳидояткунанда мегирад, 

ки аз мақсади он бармеояд. Масалан, Мирзошриф Шарифов ишора мекунад: 

«Таҳлили вазъи садаманокӣ дар роҳҳои автомобилгарди қаламрави кишвар 

нишон медиҳад, ки ҳанӯз ҳам иддае аз ронандагони ҷавон ба оддитарин 

аломатҳои огоҳкунандаву омӯзанда аҳаммият надода, дучори ҳодисаҳои 

нохушу маргбори нақлиётӣ мегарданд. Агарчӣ омилҳои асосии рух додани 

садамаҳои нақлиётӣ дар баланд намудани суръати ҳаракати воситаи нақлиёт, 

баромадан ба самти муқобили ҳаракат дар ҳолатҳои ноқис будани қисмҳои 

техникии воситаи нақлиёт, дар ҳолати мастӣ паси чамбарак нишастани 

ронандаи ҷавон ҳисоб ёбад, дар мавриди дигар, шароити диданашавандагии роҳ 

дар ҳолати боридани борон ва шабона ҳаракати зиёд кардан дар роҳҳо ҳолати 

хасташавии ронандаро тезонида ниҳоят ӯро ба вазъияти хавфнок рӯ ба рӯ 

мекунад».3 

Дар барномаи «Шитоб» факт дар ҷойи аввал аст. Журналист бо овардани 

фактҳои мушаххас, инчунин наворҳои Маркази низоми худкори идоракунӣ дар 

соҳаи нақлиёт «Шаҳри бехатар»-ро барои асоснокии фактҳо ва ҳассосияти 

мавзуъ меорад. Ин поранаворҳо эътимодро ба ҳарфи журналист тақким 

                                                           
1 Давронов Д. Сухан ва мавқеи суханварӣ дар телевизион [Матн] / Д. Давронов. – Душанбе, 

2009. – С. 104. 
2 Гулов С. Амвоҷи сухан [Матн]. – Душанбе, 2005. – С. 65. 
3 Барномаи «Шитоб» / Телевизиони «Сафина» 12.04.2017. 

бахшида, ҳӯшдор медиҳанд, ки риоя накардани қоидаҳои роҳу нақлиёт паёмади 

нохушу маргбор доранд. Дар ин самт журналист муносибати касбӣ зоҳир 

мекунад, зеро: «Ҳама гуна муоширати телевизион аз факт маншаъ мегирад. 

Тарзи муносибат ба факт имкониятҳои таъсиргузории онро меафзояд. Аз факт 

воқеаҳое месозанд, ки номаш зиндагист. Зиндагӣ бошад, ҳазорон қираю паҳлу, 

сирру асрор дорад».1  

Зимнан, барнома диққати асосиро ба автомобилҳои шахсӣ ба дарс 

рафтани донишҷӯён равона кардааст. Ин масъала замоне ҳассосият пайдо 

намуд, ки Президенти мамлакат аз ин тамоюл изҳори ташвиш намуда, хоҳони 

назоратӣ қатъӣ аз тарафи мақомоти масъул шуд.  

Муаллиф доир ба фаъолияти Маркази низоми худкори идоракунӣ дар 

соҳаи нақлиёт «Шаҳри бехатар» маълумоти мушаххасеро оварда, тамошобинро 

воқиф месозад, ки Марказ фаъолияти пурсамар дорад, аммо риояи ҳама гуна 

қоидаҳо боиси кам шудани ҷинояткорӣ ва ҳодисаҳои нохуш мегардад.  

Хулоса, таҳиягарони барномаи «Шитоб» метавонанд умед бар он 

банданд, ки бо шарҳу тафсири иддае аз фаъолияти ронандагони ҷавон 

талаботҳои бехатарӣ аз ҷониби ҳама иштирокчиёни ҳаракат дар роҳ ба пуррагӣ 

риоя шуда, хавфи садамаҳои нохуш дар ҷумҳуриамон кам мегардад.  

Ҷустуҷӯҳо дар самти инъикоси вазъи иҷтимоию иқтисодии ҷавонон дар 

телевизиони «Сафина» нишон медиҳад, ки барномаҳо бештар хислати 

фарҳангӣ-иҷтимоӣ дошта, дар формату жанрҳои гуногун пешниҳод мешаванд. 

Ин ҳолат комилан табиӣ буда, ба формати фарҳангӣ будани телевизиони 

«Сафина» рабт дорад. Дар маҷмуъ, мухотабони аслии телевизиони «Сафина» 

ҷавононанд. Аз рӯйи ин мантиқ, ҳоҷат ба таъсиси идораи махсусгаронидашуда 

намемонад. Бинобар ин набудани чунин идораро мо ҳамчун норасоӣ дар самти 

инъикоси ҳаёти ҷавонон арзёбӣ намекунем. 

Таҳқиқ нишон медиҳад, ки аз руйи ин равиш масоили ҷавонон дар доираи 

васеи барномаҳо баррасӣ мешаванд. Ягона барномае, ки дар таркибаш мафҳуми 

                                                           
1 Саъдуллоев А. Асосҳои журналистикаи телевизион. Бахши аввал [Матн] / А. Саъдуллоев, М. 

Шоев – Душанбе, 2005. – С. 22. 

«ҷавон» дорад, силсилаи суҳбатҳои гурӯҳии «Дунё пур аз ҷавонист» мебошад, 

ки барандагии онро Саиданвари Бобоҷон ба ӯҳда дорад. Дар ин барнома низ 

масоили зиёди иҷтимоии ҷавонон таҳлил мешавад. Дар нашрҳои гуногуни 

барнома мушкилоти хеле ҷиддии ҷавонон мавриди баҳсу мунозара бо 

иштироки бевоситаи ҷавонон, ниҳодҳои масъул ва коршиносону мутахассисон 

қарор мегирифтанд. Аз ҷумлаи мавзуъҳое монанди муноқишаи байни 

наврасону ҷавонон1 Норасоии кадрҳои омӯзгорӣ2, Сабабҳои сар задани 

муноқиша миёни ҷавонон3, ки ба сифати мушкилоти иҷтимоию равонии 

ҷавонон ба шумор мераванд, баррасӣ шудаанд.  

Ҳамин тавр, мавзӯи ҷавонон ба шакли куллӣ дар барномаҳои зиёди 

телевизиони «Сафина» инъикос мешаванд. Дар ин намоишҳо на танҳо 

проблемагузорӣ, балки тарғиби фарҳанги миллӣ, ҳунарҳои мардумӣ, 

муаррифии чеҳраҳои ҷавони илмию фарҳангӣ, ғановати фарҳангию фароғатӣ ва 

тарғиби илму маориф, тафаккури илмию техникӣ, шоу барномаҳои зеҳнӣ 

мавқеи устувор доранд.  

Ба мушоҳидаи мо дар чанд соли охир таҳлилу баррасии мавзуъҳои 

гуногунсамт дар телевизиони «Сафина» тавсеа ёфта, гунҷоиши мавзуъҳо дар 

қолаби барномаҳо мушаххас шуданд. Мавзуъҳои илм, маориф, технология ва 

кашфи истеъдодҳо дар барномаҳои «Ҳукм»4, «Сайёраи сабз»5, «Пайроҳа»6, 

«Тоҷнома»7, «Солим бимонед»8, «Ганҷи бебаҳо»9, «Қатрае аз илм»10, масоили 

фарҳангию таърихӣ дар барномаҳои «Сайри осорхона»11, «Як анъана»12, 

                                                           
1 Барномаи «Дунё пур аз ҷавонист», 02.06.2019 // https://www.youtube.com/watch?v=7rJkf8pI  
2 Барномаи «Дунё пур аз ҷавонист», 19.06.2019 // https://www.youtube.com/watch?v=xtki8epGz0s  
3 Барномаи «Дунё пур аз ҷавонист», 21.11.2019 // 

https://www.youtube.com/watch?v=SPp2qRth1GQ 
4 https://www.youtube.com/watch?v=dREW6ijJ3RA  
5 https://www.youtube.com/watch?v=nbFNBkjo1GU  
6 https://www.youtube.com/watch?v=HRKO47v_Zxc  
7 https://www.youtube.com/watch?v=HRKO47v_Zxc  
8 https://www.youtube.com/watch?v=vYoegkx01qY  
9 https://www.youtube.com/watch?v=JY7V24rmtkY  
10 https://www.youtube.com/watch?v=h7fHn271k0k  
11 https://www.youtube.com/watch?v=TAnyEv7LFg8  
12 https://www.youtube.com/watch?v=TAnyEv7LFg8  

https://www.youtube.com/watch?v=7rJkf8pI
https://www.youtube.com/watch?v=xtki8epGz0s
https://www.youtube.com/watch?v=SPp2qRth1GQ
https://www.youtube.com/watch?v=dREW6ijJ3RA
https://www.youtube.com/watch?v=nbFNBkjo1GU
https://www.youtube.com/watch?v=HRKO47v_Zxc
https://www.youtube.com/watch?v=HRKO47v_Zxc
https://www.youtube.com/watch?v=vYoegkx01qY
https://www.youtube.com/watch?v=JY7V24rmtkY
https://www.youtube.com/watch?v=h7fHn271k0k
https://www.youtube.com/watch?v=TAnyEv7LFg8
https://www.youtube.com/watch?v=TAnyEv7LFg8

«Ҳунарҳои мардумӣ»1, мавзуъҳои фарҳангӣ-фароғатӣ муаррификунандаи 

чеҳраҳои боистеъдоди ҷавон ва баррасии соҳаҳои санъату ҳунар дар 

барномаҳои «Ёде аз Ҳофиз»2, «Нақш»3, «Фазо»4, «Олиҳа»5, «Театр»6, 

«Хӯшнамо»7, мавзуъҳои зеҳнӣ ва омӯзишӣ дар барномаҳои «Пурсуков»8, 

«Лазиз»9, «Мегӯянд, ки...»10, «Интелект шоу»11, «Меомӯзем»12 пайгирӣ шуд, дар 

шаклу форматҳои гуногун пешкаш мешаванд. Аксари ин барномаҳо соли 2022 

низ пахш мешаванд. Дар инҳо ба масоили ҷавонон бевосита дахл карда 

мешавад ё умуман барои онҳо аҳаммиятнок буда, тамошобинонашон насли 

наврасу ҷавонанд.  

Фарҳангӣ будани таъйиноти телевизиони «Сафина» имкон додааст, ки 

шаклу қолаби барномаҳо ҷолибтар бошанд ва худмаҳдудсозӣ эҷодкорони 

телевизион хеле кам мебошад. Дар қолаби формати фарҳангӣ мушкилоти зиёди 

ҷомеа, аз ҷумла ҷавонон ҳам баррасӣ мегарданд. Фарқи асосии намоишҳои 

телевизиони «Сафина» дар сиёсати редаксионӣ дар муқоиса бо дигар 

телевизионҳо, махсусан телевизиони «Тоҷикистон» дар он зоҳир мешавад, ки 

бо иваз шудани роҳбарон шакли барномасозӣ ва то ҳадде таваҷҷуҳ ба мавзуъҳо 

дигар мегарданд.  

Инъикоси ҳаёти ҷавонон ва масъалаҳои марбут ба ҳаёти онҳо дар 

шабакаҳои телевизионии «Тоҷикистон» ва «Сафина» ба мо имкон дод, ки дар 

анҷоми боби дуюм ба чунин натиҷаҳо расем:  

1. Барномаҳои ҷавонии телевизиони «Тоҷикистон» дар ду марҳилаи сиёсӣ – 

Шӯравӣ ва Истиқлол аксарият хусусияти сиёсӣ, иҷтимоӣ ва иқтисодӣ 

                                                           
1 https://www.youtube.com/watch?v=FvRRM4JWxYo  
2 https://www.youtube.com/watch?v=wwZiMSXGcg8  
3 https://www.youtube.com/watch?v=4jVadA-lYKQ  
4 https://www.youtube.com/watch?v=q41ejbdP7ik  
5 https://www.youtube.com/watch?v=JBwJGDKKBCc  
6 https://www.youtube.com/watch?v=WHVtGMME8GU  
7 https://www.youtube.com/watch?v=cq9V8XqoRvc  
8 https://www.youtube.com/watch?v=GHd3cmqjC04  
9 https://www.youtube.com/watch?v=hUlgLIhOLPM  
10 https://www.youtube.com/watch?v=vvQ5KSgSnhg  
11 https://www.youtube.com/watch?v=ngiyAOfATcU  
12 https://www.youtube.com/watch?v=wTycOBODJLI  

доштаву доранд. Ин омили табиӣ аст, зеро ин шабакаи телевизион дар 

замони Шӯравӣ ягона ва сартосарӣ буда, дар марҳилаи соҳибистиқлолӣ ба 

сифати телевизион расмӣ пазируфта шуд, аз ин нигоҳ муҳтавои 

мундариҷаи он аксаран сиёсӣ аст.  

2. Дар даҳсолаи аввал ва чанд соли даҳсолаи дуюми замони Истиқлол 

барномаҳои ҷавонию фароғатии ин шабакаҳо бинандаи зиёд доштанд ва 

таъсири онҳо низ бештар буд, зеро ин шабака рақиб надошт. Пас, аз 

таъсиси Муассисаи давлатии «Телевизиони Сафина» барномаҳои ҷавонии 

он натавонистанд, бинандаи худро ҳифз кунанд. Бо вуҷуди иҷрои 

рисолаташон эҷодкорони ин шабакаи телевизионӣ талаботи тамошобини 

муосирро дар шароити рақобатҳои телевизионӣ чандон ба эътибор 

нагирифтанд.  

3. Шабакаи телевизионии «Сафина» дар кишвар таҳаввулоти амиқи фазои 

иттилоотӣ асос гузошт. Ҳанӯз дар моҳҳои аввали таъсисаш бо услубу 

шеваи хос барномаҳои ҷолибу диданиро пешкаши тамошобин намуд. Аз 

таҳлили муҳтавои намоишҳои марбут ба ҳаёти ҷавонон бармеояд, ки 

шеваву нигориши онҳо ҷолибу таъсирбахш буда, аносири барномасозӣ дар 

онҳо риоя шудааст. Маҳз аз ин ҷиҳат ҳаводоронашон дар аввал хеле зиёд 

буда, рақиби арзанда надоштанд. Солҳои баъдӣ, ки чанд шабакаи нав ба 

фазои иттилоотии кишвар ворид шуд, то ҳадде ба аудтиторияи телевизиони 

«Сафина» бетаръсир набуд, аммо эҳсос мешавад, ки эҷодкорони он талош 

доранд, то усулҳои нави барномасозиро ба кор баранд.  

4. Маъруфияти барномаҳои телевизиони «Сафина», пеш аз ҳама, дар хислати 

фарҳангии онҳост. Таҷрибаҳо дар кори рӯзноманигорӣ ва хулосаи 

муҳаққиқон бар он ишора мекунанд, ки барномаҳои фарҳангӣ, фароғатӣ ва 

тафреҳӣ аудиторияи бештар доранд, ки аксарияташон ҷавононанд.  

5. Солҳои охир мушоҳида мешавад, ки ҷаззобияти намоишҳои ҷавонии 

телевизиони «Сафина» каме коста шудааст. Мо костагиро дар ду омил 

мебинем. Якум: афзоиши шабакаҳои телевизионию маъмул шудани 

рақобат байни онҳо ва дуюм: аз эфири телевизион рафтани журналистони 

шинохта монанди Раҳматуллои Камол, Орзу Исоев, Дилафрӯз Комилова, 

Талабшо Муқимов, Ҷамшед Олимов ва дигарон.  

6. Яке аз муваффақиятҳои барномаҳои ҷавонии Шабакаи телевизионии 

«Сафина» фарогирии мавзуъҳои гуногун мебошад. Ин шабака талош 

мекунад, то мавзуъҳои сиёсиву иҷтимоии ҷавононро дар қолабҳои гуногун 

пешкаш кунад.  

БОБИ III.  

РАНГОРАНГИИ ЖАНРӢ ДАР  

ИНЪИКОСИ СИЁСАТИ ДАВЛАТИИ ҶАВОНОН 

 

III. 1. Истифодаи жанрҳои таҳлилӣ дар барномаҳои  

марбут ба ҷавонони телевизиони «Тоҷикистон» 

 

Бо вусъати бемайлони ВАО торафт нақши он дар баррасии масоили 

ҳалталаби иҷтимоии зиндагии инсоният барҷастатар гардид. Аз ҷониби дигар, 

пайдо шудани камбудиву проблемаҳои сатҳи ҷаҳонию минтақавӣ саҳми ВАО-

ро дар инъикоси онҳо фаъол сохта, аз ин ҷиҳат ногузир шаклҳо ва қолабҳои 

нави инъикоси мавзуъ ва масъалаҳои нав ба нав ба миён меоянд. Ба таври табиӣ 

баъзе шаклҳои урфӣ мавқеи худро аз даст медиҳанд ё баръакс, қабои жанрии 

худро тақвият мебахшанд. Аммо дар маҷмуъ, се гурӯҳи жанрҳои публисистӣ 

дар пардаи телевизион то ҳанӯз ҳифз шудаанд.  

Ҳамабин будани телевизион таъсири идеологии онро бештар сохта, барои 

расидан ба мақсадҳои гуногун имкони фавқулодда дорад. Маҳз аз ин сабаб 

рақобат байни шабакаҳои телевизионӣ дар ҳоли афзоиш аст. Истифода аз 

роҳҳои гуногуни таъсиргузорӣ ба мафкураи аудиторияи ҳамагонӣ боиси 

дигаргуниҳо дар сатҳ ва сифати барномаҳо ё худ намоишҳо мегардад. Ин ҳам 

дар ҳолест, ки диди бинандагони муосир то рафт нозуктар мешавад, зеро 

каналҳои зиёде муҳайёи тамошо ҳастанд. Танҳо чизи ҷолиб, диданӣ ва 

хотирмон метавонад, онҳоро дар назди экран нигоҳ дорад.  

Дигаргунӣ ё навгонӣ дар телевизион танҳо мавзӯи нав ё барномаи нав 

нест, балки ҷиҳатҳои гуногуни онро ба назар гирифта ба диди бинанда мувофиқ 

сохтан аст. Навгонӣ дар телевизионҳои муосир хусусияти комплексӣ дошта, 

баррасии мавзуъҳо, тасвирбардорӣ бо усулҳои нав, барҷаста намудани мантиқи 

намоишҳо, пазириши таҳаввулоти жанрӣ ва монанди инҳоро фаро мегирад.  

Аммо боз ҳам масъалаи муҳим то чи ҳадд аз наздик будани моҳияти 

намоишҳои телевизионӣ ба зиндагии муштариён боқӣ мемонад, зеро рисолати 

ҳар расонаи хабарӣ бозтоби равандҳои ҷомеа мебошад. Ҷои баҳс нест, ки агар 

ВАО аз воқеияти ҷомеа фосила гирифт, аудиторияи худро аз даст хоҳад дод. 

Замоне ба расонҳо таваҷҷуҳи ҷомеа ҷалб мегардад, набзи ҷомеа аз ин ё он 

расона эҳсос шавад. Худи журналистикаро зарурати огоҳсозӣ ва самтбахшӣ ба 

вуҷуд овардааст.  

ВАО, бахусус, телевизион дар ин радиф, барои ёрмандии маънавӣ мавқеи 

ҳалкунандаро мебозад. Барои расидан ба ин ҳадафҳо ва расидагӣ ба завқи 

бинандагон, роҳу равиш ва тарзу усулҳои гуногун истифода мегарданд. Сухан 

ва тасвир ду унсури муҳиммест, ки вижагии телевизионро ифода мекунад. Ба 

ин маънӣ: «Ҳоло бо сабаби рушди беназири воситаҳои электронии расонаҳои 

хабарӣ, зарурат ба ҳунари суханварӣ боз ҳам афзунтар гардидааст».1 Вале, 

сухан дар ВЭА ҳамеша замоне аҳаммият дорад, ки бар ҳаёти ҷомеа созанда 

бошад. Ин масъулият ба дӯши телевизион бештар аст. Дар ин ҷода Телевизиони 

«Тоҷикистон» таҷрибаи таърихӣ дорад.  

Гузашти вақт дар ҳаёти ҳар рӯзаи мо, махсусан, ҷавонон навгониву 

воқеаҳои нав ба навро ба бор меоварад. Дар ин миён падида ва тамоюлҳои 

бавуҷудояндаи рӯзгори ҷавонон дар телевизион бо матнҳои гуногун ва баҳсҳои 

мухталиф инъикос мегардад, ки таҳлили он мувофиқи мақсад аст. Ҳарчанд 

чандин барномаи телевизионӣ метавонанд бо як ҳадаф ва як мавзуъ таҳия 

шаванд, вале тарзи баррасӣ, пешниҳод ва масъалагузорӣ гуногун аст, ки ин ба 

гуногунжанрӣ оварда мерасонад.  

Телевизиони «Тоҷикистон» дар самти бозомӯзии рӯзгори ҷавонон ва 

истифодаи жанрҳои таҳлилӣ барои мавқеъ ва нуфузи барнома ва ба талаботи 

бинанда ҷавобгӯ будани он, фаъолияти нисбатан беҳтар ба роҳ мондааст, ки аз 

тамошои намоишҳои он бешубҳа эҳсос мегардад. Чуноне ки муҳаққиқи соҳаи 

журналистика Аъзамҷон Азимов нигоштааст: «Ҷараёни инкишоф, ки 

сарчашмаи асосии жанрҳои телевизион гаштааст, ба ҳама маълум аст. 

Барномаҳо тез-тез якдигарро иваз мекунанд. Лоиҳањои нав ба нав пешниҳод 

                                                           
1 Камолиддинов Б. Сухан гуфтиву дур суфтӣ [Матн] / Б. Камолиддинов. – Душанбе, 2007. – С. 

71. 

мешаванд. Муҳиту вақт нақши худро дар телевизион мегузорад. Доираҳои нав 

ба нав ба вуҷуд меояд. Телевизион бо суръати баланд тараққӣ мекунад».1  

Тафсири телевизионӣ, нигориши телевизионӣ, суҳбати телевизионӣ, 

мубоҳисаи телевизионӣ, таҳқиқоти журналистии телевизионӣ, ток-шоу, 

конфронси матбуотии телевизионӣ, намоиш (мухбирнома)-и телевизионӣ аз 

жанрҳои таҳлилие мебошанд, ки истифодаи онҳо дар телевизиони 

«Тоҷикистон» бо тасвиру наворҳо ороиш ёфта, вазифаҳои худро иҷро мекунанд 

ва тамошобинро бо рӯйдоду воқеаҳои муҳим ошно месозанд. Гурӯҳҳои эҷодии 

ин шабака мунтазам сайъ менамоянд, ки аз нигоҳи мундариҷа ва ғоя барномаҳо 

ҳадафрас таҳия шаванд. Аз ин хотир, эҳсос мешавад, ки аносири гуногуни 

барномасозӣ истифода шуда, қолабҳои жанрӣ риоя гарданд. Жанр эҷоди 

журналистиро ба қолаб дароварда, риояи талаботи он таъсири барномаҳоро 

афзун мегардонад. Дар ин замима сархатеро ба ёд меоварем, ки ба Асадулло 

Саъдуллоев ва Маҳмудхон Шоев тааллуқ дорад. «Жанрро хотираи санъат, гоҳо 

хотираи фарҳанг ҳам мегӯянд. Ин ташбеҳ замина дорад. Ҳар журналист аз усул, 

тарзи баён, шакли дилхоҳи ифода истифода мебарад… Жанр гӯё хишт-

масолеҳест, ки аз он биноҳои гуногунҳаҷму гуногунмавзӯи журналистика 

бунёд мегардад. Устувории ин бино ба ҳунари бинокор-журналист вобаста 

аст».2  

Риояи талаботҳои жанрӣ барномаҳои телевизиониро рангин ва фаъолияти 

журналистиро ба низом медарорад. Истифодаи дурусти жанр дар телевизион ба 

манфиати кори журналист буда, аз ӯ дониш ва маҳорати баланд талаб 

менамояд.  

Истифодаи жанрҳои таҳлилӣ дар Телевизиони «Тоҷикистон» ба чашм 

мерасад, гарчанде ки аксар вақт унсур ва талаботи жанрҳо риоя намегарданд. 

Махсусан, жанрҳои суҳбати телевизионӣ, ток-шоу, шарҳи телевизионӣ, 

                                                           
1 Азимов А. Маҳорати журналистии таҳлилгари телевизион [Матн] / А. Азимов. – Душанбе, 

2013. – С. 10. 
2 Саъдуллоев А. Асосҳои журналистикаи телевизион [Матн] / А. Саъдуллоев, М. Шоев. – 

Душанбе, 2010. – С. 12-13. 

нигориши телевизионӣ, мубоҳисаи телевизионӣ ва таҳқиқоти журналистии 

телевизионӣ истифода мешаванд, ки бо инъикоси матолиби мухталиф рӯйи 

навор омадаанд ва дар таҳлилу пешниҳоди масъалаҳои хислати иҷтимоию 

иқтисодӣ ва фарҳангию сиёсидошта саҳм гузоштаанд.  

Барои дақиқ намудани махсусиятҳои жанрии барномаҳои ҷавонии 

Телевизиони «Тоҷикистон» мо чандин барномаро аз назар гузарондем. 

Барномаҳое, ки дар боби дуюм номбар шуда буданд, сарфи назар гардида, 

намоишҳои дигар мавриди пажуҳиш қарор дода мешаванд.  

Мусоҳиба дар олами жанрҳои публисистӣ мавқеи ба худ хос дорад. Аз ин 

рӯ, яке аз серистеъмолтарин жанр ба шумор меравад. Мусоҳиба дар дохили 

жанрҳои дигар ба сифати унсури дохилӣ истифода мегардад. Маълумоту 

андеша тавассути он ҳосил шуда, корбаст мегардад. Масалан, аз хабар то 

нигоришу ток-шоу корбурди усули суҳбат бо мақсади ба даст овардани иттилоъ 

ва таҳлили воқеаҳо аз муколама истифода мегардад. Рафоат Абдусаломова дар 

он андеша устувор аст, ки барномаи намоишие, ки мусоҳиба надорад, 

таъсиргузориаш хеле заиф аст: «Мусоҳиба дар тамоми жанрҳои телевизионӣ 

истифода мешавад. Барномае, ки мусоҳиба ё афкори умум надорад, 

дилгиркунанда мебарояд».1  

Дар баробари мусоҳиба мо мавқеи суҳбатро ҳамчун жанр дар барномаҳои 

марбутаи телевизионӣ мавриди пажуҳиш қарор медиҳем. Чун то ҳол, атрофи 

шинохту эътирофи мусоҳиба ва суҳбат дидгоҳи ягонаи илмӣ мавҷуд нест, аз ин 

хотир лозим донистем тафсилоти бештари назариявиро ироа дорем. Аз ҷониби 

дигар суҳбатороӣ назокати зиёд дошта, аз журналист огоҳии комил аз мавзуъ, 

шинохти муаллиф, дарки ҳолатҳои равонӣ ва амсоли инҳоро тақозо мекунад.  

Хушбахтона, доир ба суҳбату мусоҳиба ба сифати жанрҳои мустақил ва 

василаи дарёфти маълумот маводи зиёди илмӣ мавҷуданд, ки имкон медиҳад, 

унсурҳои дохилии онҳо равшан шавад. Назарҳои илмӣ пеш аз ҳама бар он асос 

меёбад, ки дар расонаҳо ин жанр хеле зиёд ба назар мерасад. «Бархурд дар зоти 

                                                           
1 Абдусаломова Р. Телевизион оинаи зиндагист [Матн] / Р. Абдусаломова – Душанбе, 2002. – С. 

88. 

бисёре аз хабарҳо вуҷуд дорад, албатта, ошкор ё пинҳон яке аз 

пуристифодатарин унсурҳои хабарӣ аст», омадааст, дар дастури «Мусоҳиба 

(равишҳо ва усул)». Омилҳоеро, ки бештар аз ҳама дар расонаҳои хабарӣ 

мусоҳибаву суҳбат бармехӯрад, муҳаққиқи журналистика Иброҳим Усмонов, 

дар сабабҳои зерин ҷӯё мешаванд: 

1. Жанри оперативӣ аст, имкон дорад, воқеаро фавран хабар ва щарҳ диҳад.  

2. Жанри сода аст, журналист имкон дорад, ҳар он чи аз суҳбат шунид фавран 

чоп кунад.  

3. Жанри боварибахш аст, зеро дар хусуси воқеа одаме нақл кунад, ки дидааст, 

медонад.  

4. Жанре, ки шарҳ дорад, фикри касе гуфта мешавад.  

5. Жанре, ки имкон медиҳад, респондентро надида, ба воситааи телефон ҳам 

мақсад бароварда шавад.1  

Ҳамчунин муҳаққиқ бар он бовар аст, ки ин хусусиятҳои мусоҳиба боис 

шуда, то журналистон мусоҳибаро ба ҷои дигар жанрҳо истифода баранд.  

Дар ин радиф пажуҳишгарони зиёде мусоҳибаро шарҳ додаанд. Вале дар 

байни кулли онҳо як умумияти умда ба назар мерасад, ки он гуфтугӯӣ будани 

он мебошад.   

Масъалаи дигаре, ки дар атрофи мусоҳиба фикру ақидаҳои гуногунро 

тавлид кардааст, ин ба кадом гурӯҳи жанрҳои публитсистӣ дохил шудани он 

мебошад. Гурӯҳе аз муҳаққиқон онро ба гурӯҳи жанрҳои хабарӣ, гурӯҳи дигар 

ба таҳлилӣ шомил медонанд. Вале ҳамаи онҳо дар он фикранд, ки мусоҳиба ба 

гурӯҳи жанрҳои хабарӣ дохил мешавад. Ба ҳамин минвол, фикру андешаҳои 

назарияпардозони журналистика дар мавриди мусоҳиба гуногунанд.  

 Вобаста ба шакл, мазмун, моҳият, хислат ва баён мусоҳибаро ба навъҳои 

гуногун тақсим мекунанд. То ҳол навъҳои гуногуни он аз тарафи олимон ва 

муҳаққиқон муайян шудааст. Олимону муҳаққиқони соҳаи публитсистика ва 

назариётчиёни журналистика оид ба навъҳои он манбаъҳои андешаҳои гуногун 

                                                           
1 Усмонов И. Жанрҳои публитсистика [Матн] / И. Усмонов. – Душанбе, 2009. – С. 56 

доранд. Аз ин хотир дар зер фақат муҳаққиқон ва мусоҳибаро ба чанд навъ ҷудо 

кардани онњоро меорем:  

 Иброҳим Усмонов - мусоҳиба-диалог, мусоҳиба- монолог, мусоҳиба – 

суҳбат, конфронси матбуотӣ1  

 Абдусаттор Нуралиев - мусоҳиба-нақл (монолог), мусоҳиба-муколама, 

мусоҳиба-лавҳа, конференсияи матбуотӣ, мизи мудаввар, мусоҳиба-анкета, 

мусоҳиба-ақида2 

 Рафоат Абдусаломова - мусоҳиба-монолог, мусоҳиба-хабар, мусоҳиба- 

лавҳа, мусоҳиба-афкор3 

 Эрик Фихтелиус - мусоҳиба-афкор, мусоҳиба бо шоҳид, мусоҳиба- 

«мухолифат»4 

Гурӯҳе аз назариётчиён «суҳбат»-ро жанри алоҳида дар публитсистика 

мешуморанд. Баръакси ин иддае инро инкор карда, онро чун як навъи мусоҳиба 

медонанд. Аз он ҷумла, Иброҳим Усмонов онро як навъи мусоҳиба, мусоҳиба – 

суҳбат этироф мекунад. Аммо Мурод Муродов бошад, ба ин мухолиф аст.5 

Ба назари мо ҳам суҳбат жанри таҳлилӣ аст, зеро асоси онро ақида ва 

таҳлил доир ба проблемаву зуҳурот ташкил медиҳад. Мусоҳиба бештар дар 

ҳошияи ҳаводиси тозаи аҳаммияти иҷтимоидошта ороста мешавад. Баъзе аз 

муҳаққиқону журналистон баҳсу мунозара ва фаъолнокиро асоси суҳбат 

дониста, танҳо дар доираи савол маҳдуд шудани барандаро меъёри мусоҳиба 

меҳисобанд. Ин андеша аз тарафи аксари муҳаққиқон пазируфта нашудааст. Ба 

ин далел, ки баҳсу мунозара барои ҳеҷ жанр муқаррар нашудааст. Дар мусоҳиба 

ҳам мавридҳои баҳсбарангез хеле зиёд аст. Дар акси ҳол, ҷолибияти дилхоҳ 

намоиши телевизионӣ зери суол меравад. Зеро «Ҳам дар суҳбат ва ҳам дар 

мусоҳиба мубодилаи афкор, луқмапартоӣ ба назар мерасад, вале жанрҳо 

тафовут низ доранд. Ин фарқ дар нақшҳои журналист-интервюер ва журналист-

                                                           
1 Усмонов И. Жанрҳои публитсистика [Матн] / И. Усмонов. – Душанбе, 2009. – С. 56-57 
2 Нуралиев А. Жанрҳои ахбории матбуот [Матн] / А. Нуралиев – Душанбе, 2004. – С. 81 
3 Абдусаломова Р. Телевизион оинаи зиндагист [Матн] / Р. Абдусаломова – Душанбе 2002. – С. 86. 
4 Фихтелиус Э. Даҳ қоидаи журналистика [Матн] / Э. Фихтелиус. – Душанбе, 2010. – С. 66-67. 
5 Муродов М. Асосҳои фаъолияти эҷодии журналист [Матн] / М.Муродов. – Душанбе, 2008. – С. 

26 

ҳамсуҳбат дида мешавад, ки ба мундариҷаи матни суҳбат ва мусоҳиба таъсир 

мерасонад».1  

Аммо табиатан суҳбат баҳсу ихтилофи ақидавиро бештар тақозо мекунад, 

ки меъёри жанрии он нест. Аз ин рӯ, танҳо мавзуъ муайянкунандаи жанрҳои 

мусоҳиба ва суҳбат аст, агар мавзуъ иттилоотӣ бошад, пас гуфтугӯйи 

журналист дар қолаби мусоҳиба сурат мегирад ва агар моҳиятан таҳлилӣ 

бошад, он гоҳ жанри суҳбат бояд номид. Ҷовид Муқим ҳам, ки жанри 

мусоҳибаро таҳқиқ кардааст, суҳбатро аз жанри мусоҳиба ҷудо медонад. Ҷовид 

Муқим бо ишора ба хабарӣ будани моҳияти мусоҳиба нақши мусоҳибро 

барҷаста медонад: «Дар мусоҳибаи маъмулӣ аз 70 то 90 фоизи матн ин посухи 

мусоҳиб аст. Агар журналист баробар ва ё бештар аз мусоҳибаш гап занад, ин 

нишонаи касбияти нокифояи журналист аст. Фаромӯш накунед, ки мусоҳиба 

жанри суҳбат нест, ки дар баробари мусоҳибатон баҳс кунед ва назари худро 

таҳмил намоед».2  

 Аз ҳамин зовия, мо баъзе барномаҳои телевизиони «Тоҷикистон»-ро, ки 

дар қолаби комилан муколамавӣ таҳия шудаанд, ба жанрҳои суҳбат ва 

мусоҳиба тақсимбандӣ мекунем.  

Чун телевизион ба сифати дастгоҳи боиқтидори таблиғ дар фазои 

иттилоотӣ мавқеи хосаро соҳиб буда, хусусиятҳои эмотсионалиаш бештар аст, 

дар суҳбату мусоҳибаҳо танҳо усули муколама муҳиммият надоранд. 

Мувофиқи таҳқиқотҳои равоншиносон инсон зиёда аз 50 фоизи маълумотро 

тариқи чашм қабул намуда, ҳазм менамояд. Маҳз аз ин ҷиҳат телевизион 

мавқеи сазовор касб кардааст. Аз рӯзнома мо иттилоотро мехонем ва дар бораи 

он тасаввур мекунем, дар радио узви сомеаи мо фаъол аст, ахборро мешунавем.  

Ҳамаи ин аз он хотир аст, ки бинандаи телевизионро аз назди экрани он 

бо зиёдагӯии бемантиқу бемаъно, бояд дур насохт. Завқи тамошобин назар ба 

таҳлили мутахассисони соҳа чизи мушаххас ва муайянро мехоҳад.  

                                                           
1 Русско-Таджикский словарь терминов журналистики [Текст]. – Душанбе, 2013. – С. 22. 
2 Муқим Ҷ. Мусоҳиба ва техникаи таҳияи он [Матн] / Ҷ. Муқим – Душанбе, 2013. – С. 44. 

Табиист, ки тариқи суҳбат ошкор ва матраҳ шудани мавзуъ, масъала ва 

матолиби норавшан ба миён меояд, ки дар мавриди бештар аҳаммияти 

ҷамъиятӣ доштани он ба назар мерасад.  

Дар инъикоси масоили марбут ба ҷавонон умдатан жанрҳои таҳлилӣ 

корбурд мешавад. Суҳбат дар қатори он аз серистеъмолтаринҳост. Тавре мо 

мушоҳида намудем, аксари онҳо қолаби жанрҳои гуфтугӯӣ, махсусан жанри 

суҳбатро доранд. 

Тавре аз номи барномаи «Ҳоло ки ман ҷавонам...» бармеояд, он сирф ба 

масоили ҷавонон бахшида шудааст. Мавриди зикр аст, ки ин барнома дар 

доираи жанри суҳбат низ омода гаштааст, ки намунае аз онро таҳлил менамоем. 

Бахтовари Ҷамшед дар барномаи омоданамудааш бо кормандони Маркази 

тадқиқоти стратегии назди Президенти Ҷумҳурии Тоҷикистон, Шералӣ Ризоиён 

ва Маъруф Абдуҷабборов доир ба афзоиши зуҳуроти ифротгароӣ ва терроризм 

суҳбати телевизионӣ анҷом додааст. Барнома тӯли 26 дақиқа идома ёфта, 

ҷузъҳои маъмул ва асосии ин падидаҳои номатлуб мавриди баррасӣ қарор 

гирифтаанд.1 

Ҷавонон бо назардошти набудани таҷрибаи зиндагӣ ва осебпазир будан, 

ба ҳар гуна ақидаву равияҳо, инчунин хоҳиши зиёд доштан ба сотсиолизатсия 

(мутобиқшавии иҷтимоӣ)-и худ, пеш аз ҳама, ба ҳар чизе, ки нав аст, таваҷҷуҳ 

зоҳир менамоянд. Бо назардошти моҳияти мавзуъ он пурра ба талаботи жанри 

суҳбат мувофиқат мекунад.  

Дар барнома паҳлуҳои масъалаи дар боло зикршуда дар намунаи 

гуфтаҳои зерин тариқи суҳбати журналист ва меҳмонони барнома пешкаши 

бинанда гардидааст: 

 қурбониёни ифротгароӣ аз ҳисоби ҷавонон; 

 ба ҳизбу ҳаракатҳои ғайр пайвастани гурӯҳи муайяни ҷавонон; 

 корбурди роҳу воситаҳои самарабахш барои ҷалб нашудани ҷавонон ба 

ифротгароӣ; 

                                                           
1 Барномаи «Ҳоло, ки ман ҷавонам…» / ТВТ 20.09.2016 

 таъсир расонидани андешаҳои экстремистӣ ва хабарҳои иғвобарангез ба 

ҷавонон, ки дар фазои маҷозӣ ё Интернет пахш мешаванд; 

 фаъолияти ҷавонон дар раванди андеша ва истиқлоли фардии худро нигоҳ 

доштану ақидаи сиёсии худро мустаҳкам намудан; 

 баланд бардоштани ҳуввият ва ифтихори миллӣ дар тафаккури ҷавонон; 

 эҳсоси таҳаммулпазириву ҳамзистӣ, рифоҳу дӯстӣ, гиромӣ доштани дин, 

мазҳаб ва арзишҳои мухталифи ҷомеаи ҷаҳонӣ дар зеҳни ҷавонон; 

Маълум аст, ки суҳбаторо дар тақсимбандии ҷанбаҳои мавзуъ, 

ҷобаҷогузории суолҳо ва масъалагузориҳо муваффақ шудааст, то 

ҳамсуҳбатонро ба баҳси ҷолибе ҳидоят созад. Муҳаққиқон ҳам инкор 

намекунанд, ки «Муаллифи созмондеҳи суҳбат барои ташкили намоиш аз 

ҷузъиёти гуногуни баҳамории сухан истифода менамояд. Вай бояд, қабл аз 

ҳама, мавзӯи ҷаззоб интихоб намояд, иштирокчиёни босалоҳиятро гирд оварад, 

роҳи ҳаллу фасл, банду басти барномаро дарёбад».1 

Дарки аҳаммияти иҷтимоиву сиёсии мавзуъ ва ё масоили ҳалталаб будан 

ифротгароию даҳшатафканӣ аз ҷониби муаллифи барнома дар шеваи 

суолгузорӣ ва андешарониҳои мусоҳибон бо баёни роҳи ҳалли масъала барои 

бинада аён гардида, дар кори ҷавонон таъсири мусбат дошта метавонад.  

Дар ин суҳбати мизи мудаввар саволҳои журналист вазъияти 

баамаломада, сабаби пайдоиши ақидаҳо, таъсиргузорӣ ва роҳи ҳалли онро дар 

бар мегирад, ки унсурҳои асосии матлаби таҳлилшавандааш ба ҳисоб мераванд. 

Саволгузории бамаврид дар барнома ва рӯйи кор овардани ҷавобҳои мушаххас, 

аз тайёрии хуби ҷобаҷогузории матн ва сенарияи барномаи мазкур аз тарафи 

муаллиф далолат медиҳад. Ӯ суолҳоро бо шарҳи мухтасар пешниҳод намуда, аз 

меҳмонони салоҳиятдор ҷавоб ва ибрози андешаи онҳоро дар роҳи ҳалли 

масъала талаб менамояд. Баъзан журналист фикру андешаи онҳоро ба баҳс ҳам 

мекашад. Чуноне ки муҳаққиқ З. Мӯъминҷонов менависад: «Задухӯрди нуқтаи 

назарҳои гуногун, инкишофи фикр аз рӯйи нақшаи сенария ва дар натиҷа ҳалли 

                                                           
1 Муъминҷонов З. Махсусияти жанрҳои иттилоотию таҳлилии телевизион [Матн] / З. 

Муъминҷонов. – Душанбе, 2015. – С. 61. 

нофаҳмӣ, мушкилот, проблема бо роҳи интихоби фактҳои ҳақиқӣ, муҳиммияти 

проблема хусусияти жанрӣ буда, боиси ба бинандагон мақбул гаштани ин гуна 

барномаҳо мегардад».1 

Ба андешаи мо, таҳияи барномаи мазкур дар қолаби жанри суҳбат аз 

ҷониби журналист мақсаднок сурат гирифта, натиҷаи он ҳамчун огоҳ кардани 

ҷавонон ва хусусан як гурӯҳи муайяни ҷавонон аз ғояҳои ғайриқобили қабул аз 

телевизиони «Тоҷикистон» пахш гардидааст. Ба таври васеътар дар бораи 

падидаҳои номатлуб аз қабили ифротгароӣ ва тундгароӣ равшанӣ андозем, ҳар 

яки он унсури ғоявӣ аст ва унсури ғоявӣ аз он ҷиҳат пазируфта мешавад, ки дар 

натиҷаи пазируфтани ғояи ифротгароӣ дар як нафар, аллакай раванди 

худбегонашавӣ, яъне бегонашавии фарҳангиву ахлоқиву суннатӣ ва ҳатто 

мазҳабӣ сурат мегирад.  

Имрӯзҳо дар кишвари мо масъалаи пешгирии бегонапарастӣ ва 

хурофотпарастӣ ба як мавзӯи бисёр муҳим мубаддал гаштааст, чунки худи 

пешгирии бегонапарастӣ заминаи қавиеро барои паст намудани сатҳи 

падидаҳои номатлуб дар ҷомеа, хосатан, миёни ҷавонон ба вуҷуд меорад ва 

мақсаднок истифода бурдани жанрҳои таҳлилӣ низ дар барномаи «Ҳоло ки ман 

ҷавонам» нисбат ба ин мавзуъ низ дар ҳамин аст. Аз сабаби проблемавӣ будани 

мавзӯи суҳбат ногузир моҳияти он баҳсбарангез мегардонад. Меҳмонони 

барнома ба саволҳои журналист ҷавобҳои мушаххасу фаҳмо гардониданд, ки ба 

ин васила метавон дар мафкураи тамошобин хулосабарориро ба вуҷуд овард ва 

муҳтавои суҳбатро дар зеҳни онҳо ҷой дод.  

Аз рафти суҳбат бармеояд, ки ҳам журналист ва ҳам мусоҳибон озодона 

андешаронӣ мекунанд ва ҳаракатҳояшон низ хеле табиӣ намудор мешавад. 

Фаромӯш набояд сохт, ки дар телевизион озодона идора кардани рафти суҳбат 

кори душвор аст. Ҳарчанд «Ҳар як журналист мехоҳад, ки суҳбат дар фазои 

озод ва бевосита бигзарад... Ҳам мусоҳиб ва ҳам журналист мефаҳманд, ки ба 

ҳар гуфтаи онҳо шунаванда ва бинанда эътибор медиҳад ва ҳамин тариқ ин 

                                                           
1 Муъминҷонов З. Махсусияти жанрҳои иттилоотию таҳлилии телевизион [Матн] / З. 

Муъминҷонов. – Душанбе, 2015. – С. 74. 

гуфтугӯйи муқаррарии ду кас нест. Ҳатто дар беҳтарин фазои суҳбати озод 

камера ва баландгӯяк ба он ишора мекунад, ки гап сари суҳбати ду нафар ошно 

нест».1 

 Дар ҳақиқат, ҳамсуҳбатони журналист дарк намудаанд, ки мавзуъ барои 

як нафар ё як оила пешбинӣ нашудааст, балки барои ҷамъият равона гаштааст. 

Дар ҷое ишора мешавад, ки «имрӯз ҷавонон нерӯи аз ҷиҳати физикӣ 

пурқувватанд, вале дар баробари ин онҳоро мо шартан ба панҷ гурӯҳи асосӣ, 

яъне категорияҳои мухталифе ҷудо мекунем, ки метавонанд заиф ва 

рушднокарда бошанд. Инҳо:1-ҷавонони ормонӣ, 2-ҷавонони танқидӣ, 3-

ҷавонони роҳгумкарда, 4-ҷавонони динмарказ, 5-ҷавонони созанда». Ба 

андешаи мо, ин суҳбат қудрати идеологии таъсиррасонӣ ба ҳамаи гурӯҳҳои 

болозикрро дорад.  

Пас, воқеан, дар суҳбати барномаи «Ҳоло ки ман ҷавонам...» дуруст қайд 

гардид, ки кор бурдан бо ҷанбаи психологии ҷавонон дар пешгирии онҳо 

аҳаммияти тоза пайдо менамояд. Чунки вобаста ба ин категорияҳо, мафкураи 

ҷавонон метавонад ҳар лаҳза тағйир ёбад. Ба ақидаи мо, журналист ин фарқро 

дар барномааш хуб дарк намудааст ва аз ин ҷо бармеояд, ки суҳбат дар 

телевизион метавонад ба тамоми ҷабҳаҳои ҳаёти инсонӣ, хосатан ҷавонон 

таъсиргузор бошад ва то як андоза ҳалли ин ё он масъаларо бо факт, мулоҳиза, 

пешниҳод, ва эҳтимолият роҳнамоӣ кунад. Чунки масъалае аҳаммияти 

ҷамъиятиву сиёсӣ дошта наметавонад, ки дар афкори як нафар таҳлил шавад, 

балки чунин машварату суҳбатҳоро аз воситаҳои таъсиррасон, бахусус 

телевизион талаб менамояд.  

 Ҳамин тавр, нақши жанри суҳбат дар барномаҳои моҳиятан ба ҷавонон 

ихтисосёфта барҷаста буда, аз нигоҳи шумора аксариятро ташкил медиҳанд.  

Метавон хулоса кард, ки мусоҳиба ва суҳбат аз ҷумлаи жанрҳои 

серистеъмолтарин дар барномаҳои телевизионӣ ба шумор мераванд. Аммо 

мусоҳиба дар қиёс ба суҳбат нисбатан кам аст, зеро мусоҳиба чун дигар 

жанрҳои хабарӣ оҷилият мехоҳад. Ҳарчанд аз Телевизиони «Тоҷикистон» 

                                                           
1 Фихтелиус Э. Даҳ қоидаи журналистика [Матн] / Э. Фихтелиус. – Душанбе, 2010. – С. 66. 

намунаи зиёди мусоҳибаро метавон дарёфт, вале ягона барномае, ки аксар 

нашрҳои он дар қолаби мусоҳиба таҳия мешаванд, барномаи «Дар мавзӯи рӯз» 

мебошад, зеро ин барнома дар ҷадвали барномаҳо низ рӯзу соати муайян 

надорад. Вобаста ба мавзуъҳои оҷилӣ мусоҳибон даъват карда мешаванд. Ин 

барнома муаллифи доимӣ ҳам надорад.  

Дар қолаби суҳбат барномаҳои зиёде омода мешаванд. Суҳбатҳое, ки ба 

ҳаёти ҷавонон бештар дахл доранд, асосан аз барномаи навтаъсиси «Меҳвар»1 

дармеёбем. Дар барномаҳои «Тоҷикистон ва ҷаҳон», «Истиқлоли мо»2, 

«Нигоҳ»,3 «Меҳвари сиёсат»,4 «Замон ва ҷаҳон»5 ва амсоли инҳо низ корбурди 

жанри суҳбат ба назар мерасанд.  

Хусусияти фарқкунада дар суҳбат ва мусоҳибаҳои Телевизиони 

«Тоҷикистон» нисбат ба солҳои пешин дар истифода аз унсури телемост ба 

воситаи технологияи навин аст. Намунаи барномаи «Истиқлоли мо»6 ва «Замон 

ва ҷаҳон»7 мебошад, ки мусоҳиб аз Канада ба баҳс ҳамроҳ мешавад.  

 Барномаи «Мубоҳисаи телевизионӣ». Мубоҳисаи телевизионӣ умдатан 

дар барномаҳои ҷавонӣ ва фарҳангӣ истифода мешавад. Усули мубоҳиса ҷузъи 

асосӣ дар барномаҳои ток-шоу мебошад, ки аз ҷониби бисёре аз муҳаққиқон 

жанри алоҳида ва мухтор таъриф мешавад. Ба ин ҷиҳати масъала мо таваҷҷуҳ 

намекунем, чун дар намоишҳои ихтисосёфта дар масоили ҷавонон на ҳама 

унсурҳои ток-шоу дида мешавад. Ба ин ҷиҳат мубоҳисаро ба сифати жанри 

алоҳида ба баррасӣ мегирем. Талаботи асосии ин жанр мунозара ва баҳс буда, 

мушаххасбаёнӣ, ҳозирҷавобӣ ва мантиқгароӣ талаботи асосии он ба ҳисоб 

мераванд.  

                                                           
1 https://www.youtube.com/watch?v=YSQZ_z4VVwQ&t=8s, 

 https://www.youtube.com/watch?v=278EN8gxgPw    

 https://www.youtube.com/watch?v=u5vHGS5cBNE&t=15s  
2 https://www.youtube.com/watch?v=9bW1YCfzHr0,https://www.youtube.com/watch?v=mUDhtADIS_Y 
3 https://www.youtube.com/watch?v=YSQZ_z4VVwQ, 

 https://www.youtube.com/watch?v=JFaNURa8L-U 
4 https://www.youtube.com/watch?v=owVEetc_DOg  
5 https://www.youtube.com/watch?v=OXcz_9TlS7A  
6 Барномаи «Истиқлоли мо», 29. 03. 2017 // https://www.youtube.com/watch?v=9bW1YCfzHr0 
7 Барномаи «Замон ва ҷаҳон», 24. 01. 2022 // https://www.youtube.com/watch?v=zLW1WJ88S14  

https://www.youtube.com/watch?v=YSQZ_z4VVwQ&t=8s
https://www.youtube.com/watch?v=278EN8gxgPw
https://www.youtube.com/watch?v=u5vHGS5cBNE&t=15s
https://www.youtube.com/watch?v=9bW1YCfzHr0
https://www.youtube.com/watch?v=mUDhtADIS_Y
https://www.youtube.com/watch?v=YSQZ_z4VVwQ
https://www.youtube.com/watch?v=owVEetc_DOg
https://www.youtube.com/watch?v=OXcz_9TlS7A
https://www.youtube.com/watch?v=9bW1YCfzHr0
https://www.youtube.com/watch?v=zLW1WJ88S14

 Корбурд аз ин усул дар олами жанрҳои публитсистӣ бо номҳои 

«мусоҳиба», «суҳбат» ва «мубоҳиса» ёд мешавад. Дар адабиёт ҳам мубоҳиса 

васеъ истифода мешавад, аммо на чун жанри мустақил. Фарқ дар байни инҳо он 

аст, ки аввалӣ амали романтикӣ буда, дуюми реалистист. Нависанда ё шоир, 

дар аввалӣ, агар қаҳрамони сохта дораду бо ҳар гуна, тамсил, киноя ва дигар 

санъатҳои бадеӣ, фикри худро баён мекунад, мақсади худро аз забони қаҳрамон 

таҳлил намуда, роҳи ҳаллашро нишон медиҳад. Дар дуюмӣ ҷойи адибро 

журналист ё публитсист гирифта, қаҳрамон ба мусоҳиб ё мусоҳибони ҳақиқӣ 

табдил меёбанд. Доир ба воқеаи муайян, ҳодисаи баамаломада муколама 

менамоянду онро аз дидгоҳи мухталиф баҳодиҳӣ мекунанд. Дар ин ҷо 

журналист, мавқеи идоракунандаро дорад.  

Дар айни замон сухан ва ҷойгоҳи он мақоми назаргиреро соҳиб мебошад. 

Ба вижа дар мубоҳисаи телевизионӣ, ки сухан манзалати ба ғоят муҳимро 

ишғол менамояд. Дар ин росто ҳунари суҳбатороӣ аз суханвар (журналист), 

маҳорати ҳамаҷониба ва пухтаеро талаб мекунад, ки он чи ӯ мегӯяду оммаи 

бисёре вайро аз он сӯйи парда мебинанд, боиси қабул ва ҳазми эшон бошад.  

Дар барномаҳои телевизионӣ мубоҳиса ҷойгоҳи муайян дорад. Онро 

муҳаққиқон дар радифи жанрҳои таҳлилии телевизионӣ гузоштаанд. 

Журналист барои баррасии ин ё он мавзӯи баҳсталаб ду-се нафар мутахассис ва 

ё доираи васеи иштироккунандагонро ҷамъ оварда намоишеро омода месозад, 

ки дар он паҳлуҳои мухталифи масъала мавриди баҳс қарор мегирад. Ин 

масъалаҳо дар бештари вақт хосияти иҷтимоӣ доранд ва ҳақиқати он низ аз 

ҷониби аъзоёни ҷомеа муайян карда мешавад. «Хусусияти услубии мубоҳиса аз 

рамузи зиндагии мардум ва ҷомеа маншаъ мегирад. Муосирони мо новобаста аз 

ҳолат ва шароит, ҳамеша ҷаҳд мекунанд, ки фақат бо баҳс ( на бо ҷангу ҷидол) 

ҷавҳари ҳақиқатро ҷӯё шаванд».1  

Дар миёни барномаҳои бахшида ба ҷавонони Телевизиони «Тоҷикистон» 

низ барномаҳоеро пайдо кардан мумкин аст, ки дорои баҳсу мунозира ҳастанд. 

                                                           
1 Саъдуллоев А. Асосҳои журналистикаи телевизион [Матн] / А. Саъдуллоев, М. Шоев, – 

Душанбе, 2010. – С. 75. 

Ҳарчанд журналистон мунозараи ҷолиберо таври бояду шояд ба вуҷуд 

наоварданд, аммо хусусияти мубоҳисавӣ будани барнома аён мегардад. Барои 

дар таҷрибаи амалӣ истифода шудани мубоҳиса дар Телевизиони «Тоҷикистон» 

барномаи «Мову шумо»-ро интихоб намудем, ки моҳи декабр соли 2013 аз 

Идораи ҷавонӣ, варзиш ва сайёҳӣ пешниҳоди тамошобинон гадидааст.1  

Мавзӯи барномаи дар боло зикршуда аҳаммияти Қонуни Ҷумҳурии 

Тоҷикистон «Дар бораи танзими анъана ва ҷашну маросимҳои миллӣ дар 

Ҷумҳурии Тоҷикистон», нақш ва манфиати он дар рӯзгори ҷавонон мебошад. 

Чуноне ки маълум аст, ин қонун баъд аз муҳокимаи умумихалқӣ ва изҳору 

таҳлили ақидаҳои мухталиф аз ҷониби ВАО-и кишвар, барои манфиатҳои 

иҷтимоии мардум, хоса ҷавонон қабул карда шудааст ва риоякунандаи асосии 

он бояд ҷавонон бошанд.  

Ҳамзамон, барнома танзими рафтори баланди ахлоқӣ, талаботи маънавӣ 

ва эстетикии ҷавонон дар асри нави таҳаввулоти илму техника ва ташаккули 

раванди ҷаҳонишавӣ баҳс шуда, андешаҳои гуногуни иштирокдорон баён 

мегардад. Дар робита ба ин, доираи ҷаҳонишавии урфу одатҳои миллии тоҷик, 

яъне риояи расму оин низ аз ҷониби ҷавонон ба танзим медарояд.  

Мавзуъ аз ҷониби журналист ҳамчун суҳбат ба тамошобин муаррифӣ 

шуда, дар рафти барнома ба мубоҳиса мубаддал мегардад. Аниқтараш, бо 

вуҷуди маълумоти кофӣ доштанаш дар бораи Қонуни мазкур, бемасъулиятии 

муаллиф дар барнома то як андоза мушоҳида мешавад. Аввал ин ки дар кадом 

жанр омода шудани барнома барои худи журналист номаълум аст, баъдан 

дақиқаҳои хеле кам барои матраҳ намудани мавзӯи моҳиятан домандор ихтисос 

меёбад ва бандубасти нодурусти суолҳо аз ҷониби худи журналист ба чашм 

мерасад.  

Дар барнома кормандони Кумитаи оид ба корҳои дин ва ҷашну 

маросимҳои миллии назди Ҳукумати Ҷумҳурии Тоҷикистон ва як гурӯҳ 

донишҷӯёну устодони Донишгоҳи техникии Тоҷикистон иштирок доштанд, ки 

паҳлуҳои масъаларо, асосан, дар асоси нақши Қонуни Ҷумҳурии Тоҷикистон 

                                                           
1 «Мову Шумо» / ТВТ 20.12.2013 

«Дар бораи танзими анъана ва ҷашну маросимҳои миллии Ҷумҳурии 

Тоҷикистон», натиҷаҳо баъд аз қабули ин Қонун ва ба ҷавобгарӣ кашидани 

вайронкунандагони муқаррароти Қонуни мазкур нашудани он, мавриди суҳбат 

ва баҳс қарор дода, андешаҳои худро ҷиҳати масъала озод баён намуданд.  

Аввалин унсуре, ки ба жанри мубоҳиса наздикӣ доштани қолаби 

барномаро муайян сохт, ин саволгузорӣ аз ҷониби худи журналист буд. Баъд аз 

андешаҳои Фатҳулло Олимов, сардори Раёсати танзими анъана ва ҷашну 

маросимҳои миллии Кумитаи оид ба корҳои дин ва танзими анъана ва ҷашну 

маросимҳои милии назди Ҳукумати Ҷумҳурии Тоҷикистонро ҷиҳати зарурати 

қабули қонуни мазкур ва мулоҳизаҳои сармутахассиси ин раёсатро дар бораи 

натиҷаву беҳбудиҳо баъд аз қабули қонун шунидан, ба муаллимаи аз 

Донишгоҳи техникӣ ҳузурдошта рӯ оварда мегӯяд: «Аксарияти мардум бар он 

ақидаанд, ки гӯё гунаҳкорони асосӣ дар вайрон кардани ин қонун занону 

модаронанд ва онҳо ба харҷи зиёд мардонро маҷбур месозанд. Шумо чӣ андеша 

доред?»1 

Муаллима фикри журналистро, ки аз ақидаи халқ мисол оварда буд, рад 

карда, иброз медорад, ки занон низ имрӯз дар баробари мардон дар ҳама соҳаҳо 

фаъолият доранд, бомаърифат ва сарфакоранду қонунро дар баробари мардон 

риоя менамоянд.  

Бо якчанд сархати дар боло ишорашуда, мо муҳтавои барномаро ёдовар 

шудем. Шояд журналист матлаби омодакардаи худро ба андешае, ки 

«мубоҳисаро авҷи жанри суҳбат низ мегӯянд» мувофиқ карда бошад, аммо 

барнома дар мавриди ин андеша низ на он қадар муваффақ шудааст, зеро ба 

ақидаи Зулфиддин Мӯъминҷонов «Жанри мубоҳисаро баъзан авҷи жанри 

суҳбат меҳисобанд, ки ин ба ҳақиқат рост намеояд. Дар жанри суҳбат 

ҳамсуҳбатон фикри ҳамдигарро қувват дода, мавзӯи муҳокимашавандаро бе 

баҳсу мунозира таҳлил мекунанд. Дар жанри мубоҳиса бошад, шахсоне даъват 

мешаванд, ки нисбат ба ҳалли як масъала фикрҳои гуногун доранд. Онҳо фикри 

                                                           
1 «Мову Шумо» / ТВТ. – 20.12.2013. 

ҳамдигарро дастгирӣ накарда, баръакс, кӯшиш менамоянд, ки андешаи худро 

ҳақ бароварда, андешаи дигаронро рад намоянд».1  

Ба ақидаи мо, агар журналист мавзӯи қабули Қонуни Ҷумҳурии 

Тоҷикистон «Дар бораи танзими анъана ва ҷашну маросимҳои миллии 

Ҷумҳурии Тоҷикистон» ва натиҷаи онро дар беҳбудии рӯзгори мардум боз дар 

чанд зермавзӯи дигар тақсимбандӣ мекард, моҳияти барномаро тақвият медод. 

Мавзӯи риоя нашудани ин қонун аз ҷониби ҷавонон ва ё падару модарон 

бошад, баҳси алоҳида аст ва дар жанри мубоҳиса омода намудани як барномаи 

мукаммал бо иштироки масъулини дахлдор нисбат ба ҳимояи ин қонун бо 

дақиқ иброз доштани қонунвайронкуниҳо ва падару модарону ҷавонон низ ҳам 

барои журналист ва ҳам барои телевизион баҳои мусбат буд. Чунки ҳар як жанр 

рафту равиши худро дорад ва берун шудан аз қолаб ва моҳияти он беэътиноиву 

беэҳтиромӣ нисбат ба касби худ ва ҳамчунин таваҷҷуҳи тамошобин мебошад.  

Барномаҳое, ки қолабу шакли мубоҳисавӣ доранд, пурбинандатарин 

навъи барномаҳои телевизионӣ ҳастанд. Бо вуҷуди дар натиҷаи омӯзишу 

мушоҳидаҳо нисбат ба анвои жанрии барномаи марбутаи Телевизиони 

«Тоҷикистон» маълум мегардад, ки сифату касбияти намоишҳои мубоҳисавӣ 

дар ин шабака камранг гардидааст. Тақрибан то соли 2016 мунтаззам 

намоишҳои студиявии сербаҳсу ҷолиб пешниҳод мешуд. «Мо ва фарҳанг»-и 

Ғайратшоҳ Аҳмадзода ва Моҳсафар Яҳёзода, «Бармало»-и Машраби Абдулло, 

«Лаҳзае дастрас»-и Шодихони Назар ва Зикриё Раҳимов аз ҷумлаи барномаи 

пурбинандаи телевизиони «Тоҷикистон» буданд, ки то ҳанӯз дар зеҳни 

тамошобини телевизион боқӣ мондаанд. Барномаҳои мубоҳисавии зикршуда, 

дар замони худ унсурҳои жанри ток-шоуро ҳам ифода мекарданд. Солҳои охир 

Бахтовари Ҷамшед, Муҳаммадсафои Ҳасан, Шабнами Абдулло ва як зумра 

журналистони ҷавон талош намуданд, ки дар самт муваффақ бошанд.  

Яке аз мушкилоти масъала дар он аст, ки аксар намоишҳое, ки аз рӯйи 

қонуниятҳои касбӣ ва меъёрҳои жанрии публитсистика мубоҳиса ҳастанд, 

                                                           
1 Муъминҷонов З. Махсусияти жанрҳои иттилоотию таҳлилии телевизион [Матн] / З. 

Муъминҷонов. – Душанбе, 2015. – 120 с. 

муаллифон ва телевизионҳо ҳамчун «шоу-барнома» муаррифӣ мешаванд. Дар 

ҳоле, ки шоу ва ток-шоу вижагиҳои мазмунӣ, шаклӣ ва меъёрии живаи худро 

доранд. Ба ҳолати солҳои охир (2020-2021-2022) барномаҳои «Рӯ ба рӯ»,1 

«Масъулият», «Пайроҳаи сабз», дар шакли мубоҳиса омода мешаванд.  

Сатҳи касбияти журналистони Телевизиони «Тоҷикистон» истисно нест, 

аммо омили аслӣ дар сензураву маҳдудиятҳое мебошад, ки роҳбарони 

телевизион ҷорӣ кардаанд. Чунин қолаббандии бемасъулиятона озодиҳои 

журналистонро ҳатто дар мубоҳисаҳои фарҳангию фароғатӣ «қурбон» сохта 

метавонад.  

«Ҷавонон ва варзиш» - нигориши телевизионӣ. «Мо бо ҷавонони 

бонангу номуси худ ва бо эҳсоси гарми ватандӯстии онҳо боварии бузург 

дорем, бо онҳо ифтихор мекунем, зеро онҳо, воқеан, ояндаи неки Ватан ва 

идомадиҳандаи кору фаъолияти созандаи мо ҳастанд».2 Ин сархатест, ки аз 

суханрониҳои Асосгузори сулҳу ваҳдати миллӣ-Пешвои миллат, Президенти 

Ҷумҳурии Тоҷикистон Эмомалӣ Раҳмон гирифта шудааст. Дар оғози барнома, 

ки бо муаллифии Муҳаммадсафои Ҳасан аз Идораи ҷавонӣ, варзиш ва сайёҳии 

Телевизиони «Тоҷикистон» омода гаштааст, дар экран намудор мегардад ва аз 

дидани он тамошобин аллакай аз муҳтавои мавзӯи барнома хулоса мекунад. 

Барнома аҳаммияти хосаи ҷамъиятӣ дошта, ки ҳам аз нигоҳи мутахассисон ва 

ҳам аз нигоҳи журналист бо силсилабандии фактҳои аз рӯйи мақсад ба гурӯҳҳо 

ҷудошуда, вале вобастаи ҳамдигар омода шудааст, ба жанри нигориши 

телевизионӣ мансуб донистем. 

Хусусияти аслии жанри нигориш дар он зоҳир мешавад, ки як масъалаи 

алоҳидаро дар як марҳилаи муайян инъикос мекунад. Моҳияти барномаи 

таҳиякардаи Муҳаммадсафои Ҳасан таҳлили марҳалаҳои таърихӣ сар карда, аз 

солҳои аввали Истиқлол то замони таҳияи барномаро фаро мегирад. Он 

талошҳои ҳукумати мамлакатро нисбат ба масъалаҳои ҷавонон, аз ҷумла 

беҳдошти вазъи таълиму тарбия, соҳиби ихтисос, касбу ҳунар ва ҷойи кор 

                                                           
1 Барномаи «Рӯ ба рӯ». 29.01.2018. Реҷаи дастрасӣ– https://youtu.be/mCMAfonNbXQ  

 
2 Барномаи «Ҷавонон ва варзиш» / ТВТ 12.08.2015 

https://youtu.be/mCMAfonNbXQ

гардонидани онҳо, инчунин мавқеи хоса пайдо намудани ҷавононро дар ҷомеа 

фаро мегирад. То ҷое барнома хусусияти хронологӣ ҳам дорад, аммо фактҳо 

таҳлил мешаванд.1  

Муаллиф ба паҳлуҳои гуногуни таърихии сиёсати давлатии ҷавонон рӯ 

оварда, зикр мекунад, ки ҳамагӣ баъд аз шаш моҳи ба даст овардани Истиқлол, 

аниқтараш 13 марти соли 1992 парлумони кишвар қонуни «Дар бораи сиёсати 

давлатии ҷавонон»-ро ба тавсиб расонд, ки санади мазкур заминаҳои 

ташкиливу ҳуқуқии сиёсати давлатии ҷавононро муҳайё намуд. Муқоисаҳо 

исбот намудаанд, ки дар марҳилаи нави таърихӣ дар байни кишварҳои аъзои 

Иттиҳоди давлатҳои мустақил, Ҷумҳурии Тоҷикистон аз аввалинҳо буд, ки ба 

фароҳам овардани шароити мусоид барои насли ҷавон чун кишвари мустақил 

сиёсати хосаро пеш гирифт.  

Ин мавзуъ дар барномаи Муҳаммадсафои Ҳасан дар доираи 46 дақиқаву 

32 сония бо иштироки 13 нафар мутахассисони соҳаи ба мавзуъ дахлдор ва 

истифодаи зиёда аз 50 факт баррасӣ шудааст, ки аз корбурди жанри нигориш 

дарак медиҳад.  

Бояд ёдовар шуд, ки барнома соли 2015 аз телевизиони «Тоҷикистон» 

пахш гардида, бе иштироки журналист ҷараён гирифтааст. Дар барнома 

Қиёмиддин Миралиён, вакили Маҷлиси намояндагон, Мирзошоҳрух Асрорӣ, 

раиси Кумитаи иҷроияи Ҳаракати ваҳдати миллӣ ва эҳёи Тоҷикистон, 

Абдуллозода Аҳтам Рустам, раиси Кумитаи ҷавонон, варзиш ва сайёҳии назди 

Ҳукумати Ҷумҳурии Тоҷикистон, Муҳаммадиқбол Атоев, сардори Шуъбаи 

матбуоти даврии Китобхонаи миллии Тоҷикистон, Икромҷон Донахонов, 

сардори Раёсати иқтисод ва банақшагирӣ дар соҳаи илм ва иқтисоди Вазорати 

маориф ва илми Ҷумҳурии Тоҷикистон, Фаридун Давлатов - роҳбари Шӯрои 

олимони ҷавони Тоҷикистон, Маҳмуди Абдулло - сардори шуъбаи варзиши 

Кумитаи миллии олимпии Тоҷикистон, Носир Бозоров - сардори Раёсати 

варзиши Кумитаи ҷавонон, варзиш ва сайёҳии назди Ҳукумати Ҷумҳурии 

Тоҷикистон, Шодӣ Сафаров - ректори Донишкадаи тарбияи ҷисмонии 

                                                           
1 Барномаи «Ҷавонон ва варзиш» / ТВТ 12.08.2015 

Ҷумҳурии Тоҷикистон, Нуралӣ Хоркашев, мутахассиси пешбари шуъбаи 

иттилоотии ФФТ, Ёрзода Фозил Самӣ, сардори Раёсати тайёр кардани кадрҳои 

илмии Академияи илмҳои Ҷумҳурии Тоҷикистон ва чанде аз ҷавонони 

варзишгару магистр ва хонандагони болаёқати гирандаи стипендияи 

президентӣ ҳамчун мусоҳиб иштирок доштанд ва бо 19 мусоҳибае, ки 15-тои он 

дорои факт буд, рӯйи навор омаданд.1  

Иштироки шахсони мазкур ба таҳлили амиқтари мавзӯи 

интихобнамудааш мусоидат намуда, дақиқ будани фактҳои дар барнома 

зикршударо маълум намудааст. Дар барнома бозгӯйи паҳлуҳои мавзуъ дар 

баъзе маврид аввал аз ҷониби журналист сурат гирифта, мусоҳибаҳои 

мутахассисон барои тақвият ва исботи матлабаш пешкаши бинанда гардидааст 

ва дар баъзан мавриди дигар, баръакс. Аз ин ҷиҳат вижагиҳои жанри нигориш 

дар барнома бештар эҳсос мешавад.  

Ба ақидаи Ҳамидиён И. ва Абдураҳим Б.: «Ҳангоме, ки муаллифи 

нигориш мавзӯи интихобнамудаашро ҳаматарафа таҳлил мекунад, фикру 

ақидаи ашхоси гуногунро дар робита ба ин мавзуъ ҷамъ меорад, пайдоиши 

ақидаи шахсӣ низ аз ҳамин зуҳур мекунад. Ин ҳангом муаллиф фикрашро баён 

намуда, барои тақвият ва исботи фикр аз фактҳои марбута истифода мебарад».2  

Таҳлил маълум намуд, ки барнома ба нигориши мавзӯӣ мувофиқат 

мекунад, чунки мавзуъҳо аз нигоҳи аввал ба як самт равона шуда бошанд ҳам, 

вале вақти ба амал омаданашон ҷудогона аст ва зери як рубрика қарор 

гирифтаанд. Муҳаққиқони соҳаи журналистика ба он ақидаанд, ки дар нигориш 

мақоми аввалро ақидаи муаллиф соҳиб аст. Муаллиф бояд хулосаи нигоришро 

баён сохта, фикри худро дар такя ба рӯйдод зикр кунад, барои тақвияти фикр ва 

боварибахш бармадани нигориш аз фактҳои мавҷуда истифода намояд. 

Мисолҳои дар боло овардашуда қисмате аз фактҳои дар барнома 

истифодашуда мебошанд, ки бо шарҳу тафсири журналист ва мусоҳибони 

барнома пурра гашта дар умум шакли ҷамъбастиро гирифтаанд. «Бояд гӯем, ки 

                                                           
1 Барномаи «Ҷавонон ва варзиш» / ТВТ 12.08.2015. 
2 Хамидиён И. Содержательное и жанровое многообразие на таджикском телевидении [Матн] / 

И. Хамидиён, Б.Абдурахим. – Душанбе, 2019. – С. 181. 

нигориш жанри ҷамъбастӣ аст. Дар он воқеаҳои дар давоми ҳафта, моҳ, семоҳа 

ва ғайра рӯйдода мавриди таҳлил қарор дода мешаванд. Муаллифи нигориш 

ҳодисаҳоро аз чанд паҳлу таҳлил карда, аз онҳо хулоса мебарорад. Барои 

тақвияту исботи фикр ва хулосаи баровардааш муаллиф аз факҳои мавҷуда 

истифода мекунад, яъне мақоми аввалро таҳлил ва фикри муаллиф соҳиб буда, 

мақоми дуюм ба факт вогузошта мешавад».1  

Барномаи Муҳаммадсафои Ҳасан вазъи ҳаёти иҷтимоиву сиёсӣ ва 

иқтисодиву фарҳангии ҷавононро, асосан дар панҷсолаи 2010-2015 таҳлил 

намуда, аз таърихи қабули Қонуни ҶТ «Дар бораи сиёсати давлатии ҷавонон» 

ва муқоисаи вазъиятро нисбат ба солҳои пеш аз Истиқлол ва баъди нав ба даст 

овардани он низ ёдовар шудааст.  

Наворҳои барномаро муаллиф бо матни пасикадрӣ пурра мувофиқ 

намуда, ҳар кадомеро дар мавридаш истифода бурдааст. Ҳамчунин, истифодаи 

кадрҳо аз хазина низ ба чашм мерасанд (вохӯрии Президент бо варзишгарон, 

мулоқоти аввалин бо ҷавонон, мусобиқаҳои варзишгарон дар дигар давлатҳо ва 

ғайра), ки ин ба мақсади журналист, ҷиҳати боварибахш гардидани барнома 

хеле мувофиқ аст. 

Ҳар мавзуъ ба худ ҷиҳати манфию мусбатро дорост. Барномае, ки мо 

имрӯз дар доираи жанри нигориш таҳлил кардем, ҷиҳати мусбати масъалаи 

интихобнамудаи журналистро ба қадри имкон таҳлил намудааст. Ҳол он ки 

муаллиф метавонист аз 46 дақиқаи барномаи омоданамудааш ҳадди ақал 20 

дақиқаашро ба норасоиву камбудиҳои соҳа сарф намояд, ё барномаро дар ду 

бахш омода созад.  

Ба ақидаи мо, ин мавзуъҳо дар якҷоягӣ бо матлаби таҳлил ва омодакардаи 

журналист метавонист маводро комилтар ва эътимоди тамошобинро пурратар 

созад.  

 Таҳлили факту дастовардҳо, давомнокии мушкилоту проблемаҳо ва 

серпаҳлу будани фаъолияти ҷавонон кормандони эҷодии Телевизиони 

                                                           
1 Хамидиён И. Содержательное и жанровое многообразие на таджикском телевидении [Матн] / 

И. Хамидиён, Б.Абдурахим. – Душанбе, 2019. – С. 174-175. 

«Тоҷикистон»-ро, ки дар ин замина корбарӣ мекунанд, водор месозад, то ба 

жанри нигориш рӯ оранд. Ба ин далел, корбурди ин жанр ҷойгоҳи муносибе 

касб намудааст. Намунаи жанри нигориш дар барномаҳои амалкунандаи 

телевизиони «Тоҷикистон» монанди «Раванд», «Тафсир», «Таҳаввул», 

«Фарҳанг- ҳастии миллат» мушоҳида мешавад. 

Шарҳ дар телевизион, одатан, дар доираи мавзуъҳои актуалии дар 

муддати кӯтоҳ бавуқуъомада таҳия мешавад. Талаботи ин жанр, асосан, тавзеҳи 

воқеот аст, ки асоси онро ҳодисаи нав ташкил медиҳад. «Шарҳия (шарҳ, тавзеҳ, 

табсира, тафсир) аз калимаи лотинии коментариус гирифта шуда, маънояш 

шарҳу эзоҳ аст. Вай як навъ пахши маводи таъҷилӣ (оперативӣ)-и таҳлили аст, 

ки муҳтавои воқеаи актуалии ҷамъиятӣ, сиёсӣ, ҳуҷҷат, санад ва ғайраро шарҳу 

эзоҳ медиҳад»1. 

 Мубориза алайҳи бемории ВНМО ва пайомадҳои он барои ҷомеаи 

Тоҷикистон, мавзӯи барномаи «Тарзи ҳаёти солим» буд, ки моҳи июни соли 

2017 аз Телевизиони «Тоҷикистон» манзӯри тамошобин шудааст. Аз қолаби 

таҳияи он бармеояд, ки барнома ба жанри тафсири телевизионӣ наздик аст. Аз 

ин рӯ, барномаи мазкурро чун намунае аз ин жанр дар телевизиони мазкур 

баррасӣ мекунем.  

Ҷавонон ба гурӯҳҳои осебпазир барои сирояти ВНМО дохил мешаванд ва 

ин беморӣ бештар ба саломатии онҳо таҳдид мекунад. Муаллиф ин мавзуъро 

ташвишовар хонда, барои таҳлили масъала талош кардааст. Муаллиф бо 

иштироки табибон таърихи бавуҷудоии ин беморӣ ва хатари афзоиши сирояти 

он дар ҷаҳон ва хусусан Тоҷикистон, масъалаи соҳаи тандурустӣ ва иҷтимоиёту 

иқтисодиёт будани он, гирифторони ин сироят дар Тоҷикистон - пешгирӣ, 

табобат ва чорабиниҳо дар ин самт, фаъолияти марказҳои саломатӣ дар 

табобати ин сироят, шумораи сироятёфтагон дар Тоҷикистон, тарзи муроҷиати 

беморон ба мутахассон ва таҳлилу ташхиси хуни сироятшудагонро шарҳ 

додааст. Дар шарҳи худ журналист кӯшиш намудааст аз мусоҳибаҳои 

                                                           
1 Саъдуллоев А. Асосҳои журналистикаи телевизион. Бахши дуввум [Матн] / А. Саъдуллоев, М. 

Шоев – Душанбе, 2010. – С. 68. 

мутахассисон Дилшод Саидбурҳонов, муовини директори Муассисаи давлатии 

ҷумҳуриявии пешгирӣ ва мубориза бар зидди бемории ВНМО, Зӯҳро Ғулом ва 

Моҳшарифи Холмурод, мутахассисони муассисаи номбурда, мувофиқ ва дар 

ҷойи зарурӣ истифода барад. Журналист пешгирии ин бемориро аз огоҳ ва 

ҳушёр будани ҷавонони имрӯза вобаста дониста, мақсади омода намудани 

барномаро низ дар ҳамин самт таъкид менамояд. 

 Муаллиф дар давоми 21 дақиқа дар баробари тафсири бемории ВНМО ва 

гирифтории ҷавонон ба он ва муқоисаву пайдоиш ва паҳншавии ин беморӣ боз 

ба шарҳи фаъолияти марказҳои саломатӣ ҷиҳати пешгирӣ ва табобати ин 

беморӣ, фаъолияти мутахассисон дар ин раванд, истеъмоли дорувории пешин 

ва имрӯза, барномаҳои қабулнамудаи Ҷумҳурии Тоҷикистон бароии пешгири 

ин сироят низ таваҷҷуҳ намудааст. Таҳия ва тарзи пешниҳоди барнома дар 

маҷмӯъ хуб аст, вале бо вуҷуди шарҳу эзоҳ додани мавзӯи интихобнамудааш 

журналист ба тафсири пурраи матлабаш эътибор надодааст. Масалан, дар ҷое 

таъкид менамояд, ки сирояти ВНМО бо се роҳ мегузарад: алоқаи ҷинсӣ, 

тазриқӣ ва аз модар ба кӯдак. Модоме муаллиф ба хурӯҷи ин беморӣ дар 

Тоҷикистон ва ҷавонони он таваҷҷуҳ кардааст, мебоист маълум ва таҳлил созад, 

ки беморони кишвари мо бо кадом роҳи гузариши ин беморӣ сироят ёфтаанд ва 

роҳи пешгирии он кадом усулро талаб менамояд. Журналист метавонист, 

ҷавоби инро аз ҷониби мутахассис ҳамчун шарҳи маълумотдошта ба 

тамошобин пешниҳод намояд.  

Асоси тафсирро ҳамчун жанр баҳои озод, хулоса ва таҳлили муаллиф 

(журналист ва ё мутахассис) ташкил медиҳад. Аз тамошои ин барнома хулоса 

кардан мумкин аст, ки матни журналист ва мусоҳибаҳои мутахассисон ҳамчун 

шарҳи мухтасар ё мақсаду эҳтимолияти тафсиршуда бо аҳаммияти ҷамъиятии 

худ метавонад ба афкори ҷавонону ҷамъият таъсиргузор бошад ва тарзи ҳаёти 

солимро тарғиб намояд.  

Шарҳ дар мавзуъҳои марбутаи ин телевизион васеъ корбурд мешавад. 

Одатан шарҳҳо аз проблемаву рӯйдодҳое таҳия мешаванд, ки ба наздикӣ ба 

вуқуъ пайвастаанд ё шарҳи ин ҳаводис ба ҷомеа муҳим аст. Бештар рӯйдодҳои 

ҳаёти ҷавонон ва тасмимҳои давлатӣ, аз қабили чорабиниҳо, ташаббусҳо, 

маъракаҳои муҳим ва ғайра дар шарҳҳои телевизионӣ гунҷоиш меёбанд. 

Қаблан, дар доираи ин жанр чорабиниҳои варзишӣ васеъ инъикос мешуд, ки як 

қисмате ба таври мустақим пахш мегардид. Дар натиҷаи кам гаштани бозтоби 

масоили варзишӣ шарҳҳои вобаста ба варзиш ҳам коҳиш ёфтанд. Ҳоло 

Раҳматшо Обидов чорабиниҳои варзиширо ба воситаи барномаи иттилоотии 

«Ахбор» шарҳу тавзеҳ медиҳад, ки фарогири комили жанр нестанд. 

Жанри гузориш ҳам яке аз серистеъмолтарин жанрҳо дар телевизион аст, 

аммо он дар барномаи «Ахбор» мавқеи марказӣ дошта, доир ба фаъолияти 

ҷавонон хеле кам таҳия мешавад. Ягона барномаи ҷавоние, ки дар он 

гузоришҳо аз ҳаёти ҷавонон ҷо дода мешуд, барномаи «Ҷаҳони паём»1 дар 

муаллифии Ҷонибек Розиқзода буд, ки бо рафтани ӯ аз телевизион ин маҷаллаи 

телевизионӣ баста шуд.  

Ҳамин тавр, дар телевизиони «Тоҷикистон» рангорангии жанрӣ дар 

партави таҳлилу баррасии масъалаҳои ҷавонон ва сиёсати давлатии марбута 

мушоҳида мешавад, аммо дар дақиқ намудани чорчубаҳои жанрӣ дар 

барномаҳои телевизионӣ ба хулосаи том омадан имконнопазир аст. Аз як 

ҷониб, қолабҳои жанриро аксари журналистон риоя намекунанд, ки огоҳӣ 

надоштани онҳо аз вижагиҳои жанрҳои публитсистӣ низ яке аз омилҳо 

мебошад. Аз сӯйи дигар, дар жанрҳои журналистикаи телевизионӣ раванди 

омезиши унсурҳои дохилӣ дар ҳамдигар хеле зиёд гардидааст. 

  

 

III. 2. Аносири ҳунарии жанрсоз дар барномаҳои  

ҷавонони телевизиони «Сафина» 

 

Дар ҳамбастагӣ масоили ҷавонон дар барномаҳои телевизиони «Сафина» 

тамоми гурӯҳи жанрҳо истифода мешавад. Ин яке аз фарқҳои ин телевизион 

дар муқоиса бо телевизиони «Тоҷикистон» мебошад. Масалан, дар телевизиони 

                                                           
1 https://www.youtube.com/watch?v=AfdFvoO_Ow8  

https://www.youtube.com/watch?v=AfdFvoO_Ow8

«Тоҷикистон» жанрҳои иттилоотӣ дар мавзӯи зери назари мо хеле кам ба назар 

мерасанд. 

Дар натиҷаи ҷустуҷӯ мо дарёфтем, ки гурӯҳи жанрҳои таҳлилӣ ва бадеӣ-

публитсистӣ дар баррасии масоили ҷавонон мавқеи устувор доранд.  

Жанрҳои таҳлилӣ бинандаро аз тафсилоту таҳлили масоил огоҳ карда, 

мазмунан афкорсоз мебошад. Ҷавҳари жанҳои публитсистию бадеӣ чун дигар 

анвои қолабҳои эҷоди журналистӣ аз масоили иҷтимоӣ сарчашма мегирад. Дар 

айни замон, ин хусусияти фарқкунандаи Телевизиони «Сафина» дар қиёс бо 

Телевизиони «Тоҷикистон» дар инъикоси сиёсати давлатии ҷавонон мебошад.  

Дар журналистика проблемагузорӣ ба маънои маърифат кардани 

масъалаҳои рӯзмарра дар шакли таҳлилу ташхис фаҳмида мешавад. Аз ин 

нуқтаи назар, проблема-масъалаи муҳим ва мураккабест, ки бояд нишонрасу 

ҳадафмандона пайгирӣ ва пешниҳод шавад. Масъалагузорӣ дар журналистика 

бо роҳҳои гуногун сурат мегирад. Проблема ва шарҳу таҳлили он, аз нигоҳи 

шакл ва усул дар радио нисбат ба телевизион хеле фарқ мекунад, дар матбуоти 

чопӣ аз ҳардуи онҳо тафовут дорад, аммо дар ҳар шакл журналистро лозим 

меояд, то ба ифшои умқи мавзуъ қодир бошад.  

Аз таҳлилгар дар ҳама ҳолат огоҳии комил ва маълумоти зиёд оид ба 

мушкилот ва тарзи дурусту таъсиргузори он талаб мешавад. Журналисти радио 

маҳз бо садои таъсиргузору эҳсосоти баландаш метавонад диққати 

шунавандаашро ҷалб намуда, ӯро ба мавзуъ ва проблемаи матраҳшаванда ворид 

созад, аммо дар телевизион мешавад ба умқи проблема ворид шуд ва 

масъулинро дар ҷараён гузошт.  

Барномаи «Шом ба хайр» дар жанри мусоҳиба таҳия мегардад. 

Намоишҳои телевизионӣ нозукиҳоеро ниҳон доранд. Ҳамаи ин дар назди 

кормандони намоиш масъулияти бузургеро мегузорад. Аз ин рӯ, кори 

телевизионро коллективӣ гуфтаанд. Вале кулли ин заҳматҳо ба як самт равона 

шудаанд, ки он ҳам бошад, ба завқи тамошобини худ расидагӣ кардан, бар 

олами андешаҳои онҳо таъсири хешро гузоштан аст. Бо ин мақсад роҳу усулҳое 

матраҳанд, ки барои ба мақсад расидан кормандони телевизион аз онҳо 

истифода мебаранд. Яке аз онҳо усули муколама (мусоҳиба) аст, ки коргирии 

васеъ аз он дар тамоми ВАО ба чашм мерасад.  

Яке аз унсурҳои ҳалкунанда дар суҳбатороӣ ин дар тарзи саволгузорӣ 

зоҳир мегардад. Ба кадом самт равона намудани мусоҳиб ё худ ҳамсуҳбат ба 

қудрати эҷодӣ, дарки мавзуъ ва шинохти мусоҳиб аз ҷониби суҳбатнигор рабт 

мегирад. Рафоат Абдусаломова бар он аст, ки «Мусоҳиба гузаронидан, хотираи 

мустаҳкам доштан, эҳтиёткору мушоҳидакор буданро талаб мекунад. 

Тасаввурот доштан, мушфикона эҳсос кардан, нозуксанҷ будан, омодагии 

ҳаматарафа аз ҷиҳати психологӣ, устуворӣ, дилёбиву истодагарӣ, тезфаҳмӣ ва 

инсондӯстӣ барин хислатҳоро бояд дошта бошад. Маҳорати мухбир дар 

ҷараёни мусоҳиба аён мегардад».1 

Муассисаи давлатии Телевизиони «Сафина» ҳамчун телевизиони 

фарҳангӣ дар доираи аксарият жанрҳои публисистикаи телевизионӣ 

мавзуъҳоро бозтоб медиҳанд, ки ба тамошобинони ҷавони ин шабака бетаъсир 

нест. Таъсиррасонӣ ва аҳаммияти иҷтимоии ин барномаҳо ба ҳунари 

барномасозӣ, истифодаи бамавриди унсурҳои жанрӣ, эффектҳои ҷолиби 

барномаҳои тасвирии компютерӣ ва баррасии моҳиронаи журналистони 

телевизиони «Сафина» вобастагии зич дорад.  

Барномаи «Шом ба хайр» дар моҳи марти соли 2017 бо муаллифии 

Саиданвар Умарзода бо иштироки тарроҳи ҷавон Макнуна Ниёзова пешниҳоди 

бинанда гаштааст, ки аз рӯйи шакл гирифтани рафти барнома мо онро ба жанри 

мусоҳиба мувофиқ донистем. Бо назардошти навъҳои ин жанр ба мусоҳиба-

лавҳа ё мусоҳибаи портретӣ монандии зич дорад, зеро суҳбатнигор на танҳо ба 

ҳунари дӯзандагӣ, балки фаъолияти мусоҳиб дахл мекунад.2  

 Жанри мусоҳиба дар телевизионҳои мо вобаста ба хусусияти рӯйдод ва 

мавзӯи интихобнамудаи журналист имрӯз васеъ истифода мешавад. Аксарияти 

кормандони телевизион бар он ақидаанд, ки мусоҳиба барои журналист жанри 

осон аст ва дар барномае, ки мусоҳиба истифода мешавад, масъулияти бештар 

                                                           
1Абдусаломова Р. Телевизион оинаи зиндагист [Матн] / Р. Абдусаломова – Душанбе, 2002. – С. 

96. 
2 Барномаи «Шом ба хайр» / Телевизиони «Сафина» 10.03.2017 

ва ё ба ибораи дигар мушкилӣ бар зиммаи мусоҳиб аст. Вале инро наметавон 

ҳамчун ҳақиқат қабул кард, чунки дастрасӣ ба иттилои нав ва ё маълумоти 

пурраю зарурӣ аз мусоҳиб аз журналист маҳорату малакаи баландро талаб 

менамояд ва таъсирбахш шудани мусоҳиба аз ӯ вобаста аст.  

Дар мусоҳибаҳои портретӣ талаботи асосӣ огоҳии қалбии мусоҳибагар аз 

шахсияти мусоҳиб, кору фаъолияташ, маҳсули ҳунару дараҷаии 

маълумотнокии ӯ афзалият пайдо мекунад, то тамошобинро қаноат дода 

тавонад. Аз ин рӯ, барномаи дар боло зикршуда, бо интихоби мусоҳиб, мавзуъ 

ва тарзи саволгузории журналист ба мусоҳибаи портретӣ мувофиқ аст. 

«Мусоҳиба портретӣ. Як навъ хоси мусоҳиба аст. Барои ифшои шахсияти 

мусоҳиб истифода мешавад. Ба он ташхиси хислатҳои иҷтимоию равонии 

мусоҳиб муҳим аст. Вай гоҳо чун як қисми таркибии очерки телевизионӣ 

истифода мегардад».1  

Журналист бо мусоҳиби худ тариқи саволҳои омоданамудааш атрофи 

ҳунару ҳунармандӣ, таъсири кӣ ва чӣ барои тарроҳиро интихоб намудани 

мусоҳиб, дар бораи қобилият барои муваффақ шудан дар ин ё он касб, рисолати 

зани ҳунарманд, фаъолияти мусоҳиб ҳамчун роҳбари маркази таълимии 

тренингии муди «Чаманоро», нияту нақшаҳои Макнуна Ниёзова дар соли 

ҷавонон ҳамчун ҷавони соҳибҳунар мусоҳиба гузаронидааст.  

Саволҳои журналист дар мавриди мусоҳибаи хуб гузаронидан на он қадар 

мувофиқи матлаб бошад ҳам, аммо ӯ кӯшиш намудааст, ки маълумотро аз 

мусоҳиб муайян ва дақиқ ба бинанда расонад. Масалан, муаллиф савол 

медиҳад: «Ҳунар инсонро машҳур месозад ё инсон ҳунарро?», мусоҳиб ҷавоб 

медиҳад: «Инсон ҳунарро сайқал медиҳад ва ҳунар инсонро машҳур месозад, 

ҳарду вобастаи ҳамдигаранд?». Ё дар ҷойи дигар, савол: «Орзуҳои қалб чӣ гуна 

аст?», ҷавоб: «Хушбахтии халқ, ободии диёрам ва рушду инкишофи ҳама 

соҳаҳо». Матраҳ намудани савол аз ҷаҳонбинии журналист ва дарки шахсияти 

мусоҳиб ва мавзӯи баррасишаванда вобаста аст. Ба назари Барно Соҳибова: 

                                                           
1 Саъдуллоев А. Асосҳои журналистикаи телевизион [Матн] / А. Саъдуллоев, М. Шоев, – 

Душанбе, 2010. – С. 54. 

«Барои ин журналист бояд дониш ва малакаи зарурӣ дошта бошад ва тавонад, 

аз мусоҳиби худ иттилои даркориро ба даст орад. Танҳо дар ҳамон ҳолат 

метавон чунин мусоҳибаро мусоҳибаи муваффақ ва аз лиҳози касби бенуқсон 

арзѐбӣ кард. Гуфтан мумкин аст, ки аксаран дар журналистикаи тоҷик 

мусоҳибаҳо хушк ва бо саволҳои маъмулию забонзадашуда оғоз меѐбанду 

ҳамин тавр анҷом мепазиранд».1  

Аз нигоҳи равонӣ ҳам бо дидани тарроҳ дар мафкураи бинанда аллакай 

нақши либосу тарҳи он пайдо мешавад. Аммо дар барномаи «Шом ба хайр», ки 

мусоҳиб бо либос сару кор дорад ва асоси ба барнома даъват шуданаш ҳам дар 

муваффақ будани ӯ дар офаридани коллексияи либосҳо ва пешниҳоди он ба 

дигар давлатҳо аст, сухан аз атрофи либос ҳамчун таҷассумгари симои миллат 

дур мондааст. 

Журналист метавонист ҷиҳати баррасии мавзӯи либосҳои миллӣ 

таваҷҷуҳи ҷавондухтаронро ба либосҳои шинами миллӣ ҷалби мекард ва бо 

вуҷуди портретӣ будани мусоҳиба таъсири онро зиёд намуда, аҳаммияти 

иҷтимоияшро бармалотар созад. Дар сурате, ки либосҳои миллии мо аз қабили 

чакан, атласу адрас хусусияти таърихии худро нигоҳ доштаанд ва худи тарроҳи 

ҷавон Макнуна Ниёзова бевосита бо ин матоъҳо бештар сару кор дорад ва 

аксаран барои ҳунармандон, ки ҳамеша дар саҳнаҳои Тоҷикистону берун аз он 

ҳунарнамоӣ мекунанд, либос омода месозад.  

Дар нашри дигари барномаи «Шом ба хайр» рассоми ҷавон Меҳриддини 

Абдусаид суҳбат мекунад. Ин мусоҳиба июли соли 2017 пешкаши 

тамошобинон гардидааст. Мусоҳиба дар коргоҳи рассомии ӯ сабт гардидааст. 

Ин мусоҳиба низ портретӣ буда, бештар доираи шахсият ва фаъолияти ӯро дар 

бар гирифтааст. Мусоҳибаи Саиданвар Умарзода бо рассоми ҷавон дар доираи 

рисолати рассомии ӯ, фаъолияти эҷодии ӯ дар филмҳо ҳамчун рассом-таҳиягар, 

чӣ гуна будан ва чиро писандидани санъати рассомӣ, ҳисси зебоипарастӣ, 

баҳои рассом ба навқаламон ҳамчун омӯзгори Донишкадаи санъати тасвирӣ ва 

                                                           
1 Соҳибова Б. Мусоҳиба дар телевизион: мақсад ва савол дар он [Матн] / Б. Соҳибова // Паёми 

Донишгоҳи миллии Тоҷикистон. - № 4/1 (105). – Душанбе, 2013. – С. 273-275. 

дизайн, иштироки ӯ дар намоишҳо бо асарҳои офаридааш ва ниятҳои 

Меҳриддини Абдусаид дар «Соли ҷавонон» ва ғ. сурат гирифтааст.1 

Санъати тасвирӣ фаъолияти эҷодӣ аст. Асари рассомӣ офаридан 

заҳматталаб мебошад, ки на ҳар ҷавон қобилияти ба он шуғл варзиданро дорад. 

Аз ин рӯ, ин мусоҳиба ба завқи тамошобинони ҷавон мувофиқ буда, эҳсоси 

эстетикӣ ва соҳиби фарҳанги воло буданро дар вуҷуди онҳо бедор месозад.  

Ҳарчанд ҳарду мусоҳибаи журналист бо мусоҳибони даъватнамудааш 11 

дақиқаро дар бар гирифтааст, мусоҳибаи дуюм бо вуҷуди саволҳои такрор аз 

ҷониби журналист нисбатан беҳтар ба мушоҳида мерасад, чунки саволҳо 

вобастаи якдигар ва муайянкунандаи ҷавобҳои мушаххас мебошанд.  

Бояд гуфт, ки дар ҳарду маврид ҳам мусоҳибаҳо аҳаммияти тарбиявию 

ахлоқӣ ва фарҳангиву иҷтимоӣ доранд, ки ба насли ҷавон гиромӣ доштани 

фарҳанги миллати худро талқин месозад.  

Ба ин тартиб, мусоҳибаву суҳбатҳое, ки дар телевизиони «Сафина» омода 

мешаванд, аз рӯйи таъйинот асосан ба ҷавонон ва фарҳангиён равона 

мегарданд. Суҳбатҳои Нигинаи Муъмин дар барномаи фарҳангии «Вожазори 

маонӣ», ки бештар бо намояндагони адабиёт, санъат, ҳунар ва дигар соҳаҳои 

эҷод барпо мегардад, маҳорати хубу суҳбатороиро ифшо месозад.  

Дар мусоҳибаву суҳбатҳои Раҳматуллои Камол дар барномаи «Ҳукм» 

шакли нави матраҳ кардани мавзуъҳои иҷтимоии рафтори ҷавонон мушоҳида 

мешавад. Журналист пеш аз муаррифии меҳмонон ва мавзӯи суҳбат саҳнаи 

кӯтоҳеро бо иштироки ҳунармандон пешкаш месозад. Моҳиятан санҳнаҷаҳо 

чун сархату мундариҷаи мавзуъ манъо медиҳанд. Барои шунаванда ва 

иштирокчиён маълум мегардад, ки идомаи суҳбат атрофи кадом масоили 

иҷтимоию фарҳангии ҷавонон сурат мегирад. Ба таъбири дигар, усул ҳамчун 

факт истифода мешавад, ки ба таҳлил ниёз дорад, зеро «Композитсияи 

мусоҳибаро саволу ҷавоби журналист ва қаҳрамон ташкил намояд, ҳадафи он 

ба даст овардани иттилои нав, шарҳу тавзеҳ дар хусуси воқеаи баамаломада ва 

                                                           
1 Барномаи «Шом ба хайр» // Телевизиони «Сафина» 12.07.2017 

бо ин васила таъмин намудани ҷолибият ва муътамадии барнома мебошад».1 

Албатта, наворбардорӣ ва танзими ин саҳнача ё роликҳо кори ҳайати эҷодӣ ва 

техникиро мушкил месозад ва барои сатҳу сифати барномаро боло мебарад.  

Барномаи «Шабҳангом» дар доираи талаботи репортаж таҳия мегардад. 

Дар ҷумҳурии соҳибистиқлоли мо ҳокимият ва қонунгузорӣ нисбат ба шаъну 

эътибор ва ҳуқуқҳои инсон хоса насли наврасу ҷавон дар мадди аввал аст, ки 

тарғиб ва пайгирии он яке аз вазифаҳои телевизион аст. Телевизионҳои 

давлатии мо новобаста аз таъйиноташон ҳамеша сиёсати давлатро ҷиҳати ҳаёти 

беосеб доштани насли ҷавон пуштибонӣ мекунанд ва барномаҳои 

гуногунжанру гуногунмазмунро омода месозанд. Ин ба маънои эҳтироми 

шаъну шарафи ҳама қишрҳои ҷомеа аст. «Шаъну эътибор ва қадру қиммат 

категорияҳои муҳимтарини маънавӣ ва ахлоқие мебошанд, ки муносибати 

боэҳтиромонаро ба ҳар як одам, сарфи назар аз хизматҳо, мавқеи ҷамъиятӣ, 

мансубияти миллӣ ё эътиқодмандиҳо аз ҷониби дигар одамон, ҳамчунин ҷомеа 

ва давлат дар назар дорад. Дар давлатҳое, ки беҳокимиятӣ, қашшоқӣ, беқонунӣ 

ҳукмронанд, дар бораи шаъну шараф ва қадру қиммати инсон сухан гуфтан 

нашояд».2 

Ба ин мазмун, фаъолияти шабонаи корхонаҳои давлатию ғайридавлатӣ аз 

мадди назари масъулини Телевизиони «Сафина» дур намонда бо барномаи 

махсуси ихтисосёфта бозтоб меёбад. Аксари намоишҳо дар замина ва дар 

қолаби жанри репортажи телевизионӣ манзӯри тамошобин мегарданд.  

Репортаж аз ҷумлаи жанрҳои серистифодаи ин шабака буда, дар баробари 

барномаи иттилоотии «Навид» барномаҳои муаллифӣ бо унсурҳои фаъоли он 

сабт мешаванд. Ба мо унсурҳои таркибии репортаж аз барномаҳои мавриди 

назар дар барномаи «Шабҳангом»-и журналист Фирӯзи Азиз возеҳтар аён шуд. 

Ҳамаи нашрҳои барномаи «Шабҳангом» репортажи телевизионӣ мебошанд, 

                                                           
1 Манонова М. Н. Махсусияти таҳияи барномаҳои хабарии телевизион дар шароити муосир (дар 

мисоли барномаҳои иттилоотии «Ахбор»-и телевизиони «Тоҷикистон» ва «Навид»-и Муассисаи 

давлатии телевизиони «Сафина») / дис. ном. илми филол: 10.00.10 Манонова Муслима 

Нусратовна. – Душанбе, 2019. – С. 31. 
2 Ҳасанов Ш. Қ. Худшиносии миллӣ ва худогоҳии ҷавонон [Матн] / Ш. Ҳасанов – Душанбе, 

2017. – С. 178-179. 

зеро аз рӯйи самту равиш он асосан аз фаъолияти басти шабонаи корхонаҳое, 

ки шабу рӯз дар амал ҳастанд, омода мешавад. «Шабҳангом» бо Фирӯзи Азиз аз 

Идораи ҷавонии Телевизиони «Сафина» пахш мегардид.  

Дар яке аз барномаҳои худ Фирӯзи Азиз фаъолияти шабонаи Хадамоти 

пешгирии ҳуқуқвайронкунӣ байни ноболиғон ва ҷавонони Вазорати корҳои 

дохилаи Ҷумҳуриии Тоҷикистонро инъикос кардааст. Шаклу қолаби барнома 

қариб ҳама ҷузъҳои таркибии жанри репортажро дар худ гунҷоиш додааст, 

зеро: «Ҳаракат, тағйири ҷою макони объект ва қаҳрамон хоси телевизион асту 

ин хосият аз ҳама бештар дар жанри репортаж ба мушоҳида мерасад. Аз ҳамин 

сабаб репортаж жанри аз ҳама маъмултарин, таъсирбахштарин ва 

паҳншудатарини журналистикаи телевизионӣ аст».1 

Сабти барномаи «Шабҳангом» мувофиқ бо номаш, яъне шабона сурат 

гирифта, аз масъулият ва кунҷкобии журналист дарак медиҳад. Муаллиф 

наворҳоро на дар шакли мустақим пешкаши бинанда намуда, балки онҳоро 

баъди банду баст ва омода намудани матни паси кадрии ба он мувофиқ, аз 

шабакаи «Сафина» пахш гардонидааст. Наворҳо таббиӣ сабт гардида, бараъло 

маълум аст. Аз ин рӯ, барнома диққатҷалбкунанда буда, воқеиятро инъикос 

намудааст.  

Баъд аз оғози барнома бо мусоҳибаи муаллиф дар яке аз хиёбонҳои шаҳр, 

аввалан ташрифи ӯ ба Хадамоти мазкур, ки дар он ҷо машварати полковники 

милитсия Зарифзода бо ҳайати кории басти шабонаи ин Хадамот гузаронида 

шуда истода буд, рӯйи навор омадааст, ки журналист онро дар баробарои навор 

шарҳ медиҳад. Дар банду басти барнома реалӣ будани иштироки журналист дар 

объекти мавзуъ аён мегардад, ки аз талаботи аслии жанри репортаж маҳсуб 

меёбад. Ба ақидаи муҳаққиқони ин жанр: «…дар репортажи телевизионӣ пеш аз 

ҳама ҳаёт, рӯйдод чӣ хеле ки ҳаст, нишон дода шуда, ба ҳақиқати реалӣ наздик 

аст. Аз тарафи дигар, рӯйдод аз нигоҳ, фаҳмиши субъективии журналист ба 

                                                           
1 Саъдуллоев А. Асосҳои журналистикаи телевизион [Матн] / А. Саъдуллоев, М. Шоев, – 

Душанбе, –2010 58с. 

ҷойи аввал баромада, журналист аксаран ҳамчун шоҳид, баъзан ҳамчун 

иштирокчии рӯйдоди пешниҳодшаванда ҳувайдо мегардад».1  

Гуфтан мумкин аст, ки дар ин барнома журналист ба ҳайси шоҳид, 

таҳқиқгар ва ҳамчунин иштирокчӣ мавқеъ нишон додааст, чунки мавзуъ 

масъалаи иҷтимоӣ буда, аз журналист ҳарсе мавқеи номбаршударо талаб 

менамояд ва репортажро боварибахш месозад.  

Мо ин барномаро аз рӯи шакл репортажи сабтшудаи видеоӣ ва аз рӯйи 

технология ба репортажи мавзӯӣ мансуб донистем, зеро дар он воқеаҳо нав 

нестанд. Аммо журналист ду самт: фаъолияти Хадамоти мазкур ва падидаҳои 

ҷинояткорӣ дар миёни ноболиғонро ҳадаф гузоштааст, яъне дар маркази диққат 

на воқеаи нав, балки проблема қарор дорад. «Репортажи мавзӯӣ ҳамонест, ки ба 

бинанда ҳамеша ҷолиб манзӯр мешавад, дар он масъалаю муаммоҳои доғи рӯз 

гузошта мешавад, шояд ба ҳамин сабаб онро репортаж-шарҳия ё проблемадор 

ҳам мегӯянд».2 

 Маълум аст, ки муаллифи барнома мавҷудияти сенарияро дар репортажи 

мавзӯии сабтшуда, ба инобат гирифта, самти таҳқиқи масъаларо медонад ва дар 

ин маврид ӯ матни мувофиқ ба кадрро омода намудааст.  

Қисмати асосии барнома, ки мо онро «репортаж» номидем, ин сабти 

ҷавонону наврасони беназорат дар интернет-кафеҳо, ки ба бозиҳои зараровари 

компютерӣ, ки ҷангу кушторро тарғиб менамоянд, машғуланд, сабти кӯдакони 

беназорат, ки кормандони милитсия бо волидонашон суҳбат менамоянд, 

гаштугузори ҷавонону наврасон дар нимашаб, сабти талбандагони ҷавон дар 

хиёбонҳо ва чанде дигар мебошад.  

Журналист бо овардани факту рақамҳо майлонҳои ҷинояткорӣ ва самараи 

фаъолияти мақомоти дахлдорро бозгӯ мекунад. Ин маълумотҳо аз як ҷониб 

волидонро барои масъулият доштан ҳӯшдор диҳад, аз ҷониби дигар талаботи 

репортажро пурра месозад, ки масъулияти асосиро журналист ба дӯш дорад. Ба 

                                                           
1 Муъминҷонов З. Махсусияти жанрҳои иттилоотию таҳлилии телевизион [Матн] / 

таъбири муҳаққиқи журналистика С. Гулов «Муносибати жанр бо факт гуногун 

аст. Агар барои баъзе жанр (хабар) факт асос бошад, пас барои дигар жанр 

(мақола) таҳлили факт муҳим аст. Арзишдиҳӣ ба рӯйдод, воқеа ва факт низ аз 

вазифаҳои жанр бармеояд. Аз ин маълум мегардад, ки ҳар жанр ба факт бо 

тарзи хос муносибат мекунад».1 

 Хулоса, барнома аз нигоҳи аҳаммияти иҷтимоӣ, ифодаи қолабҳои эҷодӣ 

ва усулҳои пайгирии мавзуъ нисбатан касбӣ ва нишонрас омода гардидааст. 

Мавқеи жанри репортаж дар масоили вобаста ба пажуҳиши мо бо воситаи 

телевизиони «Сафина» маҷмуан мавзӯӣ ҳастанд. Репортаж ё гузоришҳои оҷилӣ 

моҳиятан иттилоотӣ ҳастанд, дар дохили барномаҳои хабарӣ пахш мегарданд.  

Ток-шоу. Ҳанӯз аз давраҳои аввали фаъолияти телевизион дар кишвари 

мо баҳс, андеша, мусиқӣ ва ҳазлу шӯхӣ дар якҷоягӣ барномаҳоеро мукаммал 

месохтанд, ки ба завқи тамошобин наздик буд ва ҳамзамон проблемаҳои 

мушаххаси иҷтимоиро ҳаллу фасл намуда, миёни барномаҳои телевизион 

мавқеъ пайдо манамуд.  

Ток-шоу аз жанрҳое унвон мешавад, ки дар қолаби худ имрӯз доираи 

васеи барномаҳоро фаро гирифтааст ва дар телевизионҳои давлатии мо нақши 

махсус дорад. Чун ба таърихи Телевизиони «Сафина» назар афканем барномаҳо 

дар мисоли «Нигоҳи дигар»-и Зевар Давлатова ва «Паймон»-и Талабшо 

Муқимов аз қабили ток-шоуҳое буданд, ки дар муддати кӯтоҳ тамошобини 

худро пайдо намуданд ва миёни аудиторияи телевизионҳои давлатӣ нуфуз ба 

даст оварданд. Шуҳрати бесобиқа касб намудани Телевизиони «Сафина» дар 

системаи телевизионии кишвар асосан бо шарофати шоу-барномаҳо ба даст 

омад. Аз ҷониби дигар, омили аслии маҳбубияти журналистони он ҳам аз 

намоишҳои наздик ба шоу маншаъ мегирад. Ба таърифи пажуҳишгарони 

жанрҳои публитсистика: «Ток-шоу» баҳс аст, ток шоу матраҳи масоилҳои доғи 

рӯз аст, ток-шоу фароғат аст, ки ҷанбаҳои маърифатӣ ва ҳамзамон, омӯзишӣ 

низ дорад».1 

 Дар вобастагии ин шарҳ мо барномаи «Мумтоз»-ро барои таҳлил 

интихоб намудем, ки моҳи сентябри соли 2011 аз Телевизиони «Сафина» пахш 

гардидааст. Ин барнома солҳои аввали таъсисёбии шабакаи мазкур бо номи 

«Паймон» пахш мегардид. Иваз шудани ном, муҳтаво ва сохти барнома тағйир 

наёфт ва мақсади намоиш чун барномаҳои қаблӣ боқӣ монд.2  

Одатан, меҳмони асосии барнома аз ҳунармандон, сарояндагон, тарроҳон 

ва нафарони муваффақ дар ин ё он соҳа буд. Барнома бо тарғиби чеҳраҳои 

намоён миёни тамошобинон тез маъруфият пайдо намуд ва дар жанри ток-шоу 

то андозае муваффақ шуд. Дар ин намоиш журналист нақши муҳим бозида, 

рафти барномаро ба мақсадаш мувофиқ месозад ва бо малакаи худ хатти баҳс 

ва андешаҳои иштирокчиёну қаҳрамонони барномаро ба тартиб медарорад. Ба 

андешаи муҳаққиқ Илҳомон Ҳамидиён: «Аз рӯйи моҳият, ток-шоу 

пайвастшавии журналистика бо услубҳои саҳнавӣ аст, ки хисслати 

фароғатбахшии барномаро таъмин мекунад. Инҷо на танҳо суҳбат, балки 

муколама бо унсурҳои ғайриинтизор, ғайричашмдошт, луқмапартоӣ, шӯхӣ ва 

афкори гуногун нақши басо бориз дорад».3  

Барномаи интихобнамуда мавзӯи зебоиро мавриди андеша ва баҳси 

иштирокчиёну қаҳрамонони барнома қарор додааст, ки ҳамагӣ ҷавононанд ва 

ин масъала бештар ба ҳаёти онҳо наздикӣ дорад. Мавзуъ паҳлуҳои зиёд дорад 

ва ҳар самти он баҳсталаб аст. Дар ин барнома фикрҳои мухталиф нисбат ба 

мавзӯи барнома баён мегардад, ки журналист дар аввал онҳоро ба миён 

мегузорад ва баъдан онро бо иштирокчиёну қаҳрамонон матраҳ месозад. Аз ин 

нигоҳ, муҳтавои барнома ба андешаҳои муҳаққиқон дар мавриди ин жанр 

мувофиқат мекунад. «Ток-шоу- ток- гап задан, изҳори ақида намудан, мулоҳиза 

рондан, баҳс кардан ва шоу- нишон додан, намоиш додан, пешкаши омма 

гардонидан, ҳангом-бозӣ, барномаи мубоҳисавӣ бо иштироки намояндагони 

аудиторияи ҳамагонӣ, маънидод шудааст».1 

«Зебоӣ дар чист?» - аввалан журналист бо ин савол ба фарҳангшинос 

Абдулҳамиди Қиёмзода, ки дар студия ҳамчун меҳмон таклиф шудааст, 

муроҷиат намуда, посухи онро мешунавад ва ин ҷавобро ба донишҷӯёне, ки дар 

барнома иштирок доранд, чун ақидаи баҳсталаб пешниҳод менамояд ва ҳамин 

тавр мавзӯи интихобнамудаашро ҷолиб ва диданӣ ба тамошобинон муаррифӣ 

месозад. «Дар ток-шоу ҳатман ғайр аз баранда шахсони шинохта, машҳур 

наҷиб, хушрафтор, соҳибандеша иштирок мекунанд, ки яке аз компонентҳои 

асосии ин жанр мебошад. Ва ҳатман иштироки даҳҳо бинандаҳои оддӣ ва 

экспертҳои бо салоҳият шарт аст»,2 шарҳ медиҳад З. Мӯъминҷонов.  

Пас аз ошно намудани тамошобинон бо мавзуъ, журналист сюжетеро дар 

ҳаҷми 3 дақиқа дар экрани студия барои иштирокдорони барнома ва 

тамошобинони телевизион пахш менамояд, ки дар бораи ороишгари касбӣ 

Миҷгона Носирӣ омода шудааст. Ин сюжет бо вақти камро дар бар гирифтан ва 

наворҳои ҷолиб доштанаш аз рафти фаъолияти пардозгарии ороишгар, 

диққатҷалбкунанда ва муассир аст. Пас аз ин сюжет худи Миҷгона Носириро ба 

студия даъват менамоянд ва вобаста ба фаъолияти ӯ ва дар атрофи андешаҳои 

ин ороишгар журналист бо меҳмонони барнома ва донишҷӯёни иштирокдошта, 

баҳсро ташкил медиҳанд.  

Табиатан, иштирокдорони ток-шоу ба ҷузъ аз модератор чун 

қаҳрамонони намоиш ё коршиносони соҳа иштирок мекунанд, ки онҳо 

салоҳияти тахассусӣ доранд ва маҳорату тарзи фаъолият ва ё андешаашон 

муҳим мебошад. Дар шоу-барномаи мазкур суҳбат асосан аз ҷониби 

иштирокчиён (қаҳрамонон) ранг мегирад ва ақидаҳо бар зидди андешаҳои онҳо 

ба миён омада, баҳсро ташкил медиҳад ва журналист баъди ҳар як суҳбат 

мавқеи онҳоро нисбат ба мавзӯи барнома пурсон мешавад. Вижагии асосии он 

                                                           
1 Муродов М. Донишномаи фарҳанги рӯзноманигорӣ [Матн] / М. Муродов. – Душанбе, 2016. – 

С. 363. 
2 Муъминҷонов З. Махсусияти жанрҳои иттилоотию таҳлилии телевизион [Матн] / З. 

Муъминҷонов. – Душанбе, 2015. – С. 81. 

дар он зоҳир мегардад, ки вобаста ба мавзуъ ихтисосмандон изҳори ақида 

мекунанд. Ҳам завқ, ҳам фарҳанг ва ҳам ҳунар тафсир шудани зебоӣ ақидаҳои 

мухталифро эҷод месозад.  

Дар ин барнома услубҳои журналистие, ки дар ток-шоу истифода 

мешаванд ва барнома бо он мавқеи хоса пайдо менамояд, аз ҷониби муаллифи 

истифода шудааст. Ин услубҳо аз ҷониби мухаққиқон Илҳомҷон Ҳамидиён ва 

Бахтиёр Абдураҳимов ба тариқи зерин номгузорӣ шудааст: 

-масъала бо далелҳои мушаххас, дар мисоли ҳаёти нафарони аниқ 

баррасӣ ва ҳал мешавад; 

- суҳбат дар студия дар мавридҳои зиёд бо сюжаҳои видеоӣ тавъам 

мегардад; 

- барнома сохт ва таркиби ҷиддӣ дорад; 

- баъзе қисматҳои маъноӣ ҷудо ҳастанд; 

- коркарди сенария ҳатмист: оғоз, ташаккул, авҷи аъло, ҷамъбаст; 

- хулосаи зарурӣ;1 

Бояд гуфт, ки барномаи «Мумтоз» ба ин услубҳо такя намуда, бо 

коркарди сенария ва риояи талаботҳои жанри ток-шоу, ки то андозаи муайяне 

ба чашм мерасад, маводи хуби телевизионӣ маҳсуб ёфта, бештар миёни 

ҷавонон қобили қабул дониста шудааст. Ток-шоуи номбурда бо суҳбат, 

мубоҳиса, шӯхию луқмапартоӣ ҷараён мегирад, ки инҳо аз унсурҳои дигари 

жанри ток-шоу мебошанд.  

Муаллиф бо даъвати меҳмонон дар барномааш худро чун «мизбон»-и 

меҳрубон нишон дода, сухани ҳар яки онро самимӣ, дуруст ва дар навбати худ 

зарурӣ қабул мекунад ва баҳсро идора карда метавонад. Ҳарчанд, мо нисбат ба 

сохтори маъноии барномаи мазкур ба сохтори жанриаш бештар таваҷҷуҳ 

кардем, аммо маҳорату касбияти қаҳрамонон ва баҳсу баррасии мутахассисони 

фарҳангшиносу эстетик ва хулосаву бардоштҳои дигар иштирокдорон бегумон 

ба завқи зебоипарастиву эстетикии аудитория бесамар нест 

                                                           
1 Хамидиён И. Содержательное и жанровое многообразие на таджикском телевидении [Текст] / 

И. Хамидиён, Б.Абдурахим – Душанбе, 2019. – 256 с. 

Очерк. Дар телевизионҳо чун дигар ВАО чеҳраҳо, масъалаҳо, рӯйдодҳо 

бо тасвири омехта бо бадеият баррасӣ ва таҳия мешаванд, ки дар бештарин 

маврид ба жанрҳои публисистӣ-бадеӣ мансуб мебошанд. Аз руйи самт ва 

таъйинот дар Муассисаи давлатии «Телевизиони Сафина» барномаҳое низ 

омода мегарданд, ки мазмун ва сохти бадеӣ доранд. Симои шахсиятҳои 

муътабари адабиёту санъат аслан дар шаклу услуби очерки телевизионӣ бозгӯ 

мегардад. Нишон додани чеҳраи адабию инсонии Лоиқ Шералӣ, шоири 

маъруфи тоҷик мавзӯи яке аз очеркҳои Телевизиони «Сафина» мебошад, ки 

моҳи апрели соли 2006 рӯйи мавҷ омада буд. Аз нигоҳи сохтори жанрӣ ба 

очерки портретӣ шабоҳат дорад.  

Худи очерк аз руйи тақсимбандии маъноиву сохтории жанрҳо ба гурӯҳи 

публисистӣ-бадеии дар назарияи журналистика шомил шуда, образи бадей яке 

аз унсурҳои очерк мебошад. Аз ин нуқтаи назар, барномаи ихтисосёфта ба 

зиндагӣ ва фаъолияти эҷодии Лоиқ Шералӣ ба сифати очерки портретӣ таҳқиқ 

мешавад.  

Очерк дар телевизион бо истифодаи наворҳои ҳаракатҳои табиии 

қаҳрамон, бо дар кадр пайдо шудани журналист ва дар баъзе ҳолат бо 

истифодаи интершум аз очерки радиову матбуот бартарӣ дорад. Аз ин рӯ, 

бештари муҳаққиқон бар он назаранд, ки очерки телевизион таъсирбахш ва 

нишонрас аст. Муҳаққиқон очеркро ба се навъ-портретӣ, проблемавӣ ва сафарӣ 

ҷудо намудаанд. Аз ин се навъ очерки портретӣ хусусияти таъсиррасонии 

бештар дорад, ки аз тамошои он ба бинанда маълум мегардад. Ин навъи очерк 

аст, симои қаҳрамонро дар рафтор, фаъолият, шахсият ва ҳаёти ӯ муаррифӣ 

намуда, хосияти чеҳракушоиро дорост. Дар очерки портретӣ факту аснод аз 

ҳаёти қаҳрамон дақиқ, вале бо тарзи бадеӣ ифода мегардад, ки аз жанри бадеӣ 

будани он дарак медиҳад. 

Журналистро зарур аст, барои очерки хуберо омода намудан, қаҳрамони 

арзанда ва намунаи ибрати дигаронро интихоб намояд, то маводи 

омоданамудааш таваҷҷуҳро ҷалб кунад ва бинанда онро то охир тамошо кунад. 

Чунки очерки телевизионӣ дар аксар маврид аз 20 то 40 дақиқаро дар бар 

мегирад ва тамошобинро дар ин муддат дар назди телевизион нигоҳ доштан 

кори саҳл нест. Хусусан, очерки портретӣ бадеияти таъсирбахш ва лаҳзаҳои 

табииро аз ҳаёти қаҳрамон талаб менамояд. 

Маъмулан, очеркҳои портретӣ вобаста ба мавқеи қаҳрамон хусусияти 

кӯҳнанашавнда доранд, ки ин хислат ба табиати анвои дигар жанрҳо, ба хусус 

жанрҳои иттилоотӣ ва таҳлилӣ мутобиқ нест. Бисёре аз очеркҳои портретӣ бо 

гузашти замон чун моли арзишманди таърихӣ аҳаммияти бештарро соҳиб 

мешаванд. Албатта, ин марбут ба шахсияти қаҳрамон аст, ки то куҷо фаъолияти 

ӯ аҳаммияти ҷамъиятӣ ва дар айни замон таърихӣ дорад. Очерки мавриди 

назари мо – «Илҳоми Лоиқ» метавонад дар хазинаи тиллоии шабакаи мазкур 

ҳифз шуда, ҳоло низ такроран пахш шавад. Ҳарчанд соли 2006 аз телевизиони 

«Сафина» манзӯри бинандагон гаштааст, вале то ҳол мавқеаш устувор, мазмуни 

кӯҳнанашаванда ва бадеияти баландаш таъсирбахш боқӣ мондааст. Муаллифи 

очерк Илҳомҷон Ҳамидиён шахсияти қаҳрамонро аввалан аз нигоҳи худаш ва 

баъдан шаҳрвандон, аз ҷумлаи муҳаққиқону ҳамкасбон, пайравон, нафарони 

дӯстдори шеъри ӯ ва ҳамчунин аз нигоҳи оилааш кушодааст ва бо бадеият 

таҳлил намудааст.  

 Журналист, ҳамсари шоирро бо мақсади ифшои хислатҳои ӯ дар оилаву 

оиладорӣ, муносибаташ бо фарзандону наздикон, бо ҳамсару хешовандон, 

хусусан, бо модараш, барои фаҳмидани ҳиссиёти шоир ҳангоми маргу андӯҳ ва 

хурсандии пайвандону ҳамкасбони ӯ ва нафарони маъруфи ҷомеа, барои 

фаҳмидани кай ва чӣ гуна бедоршавии илҳоми эҷодии шоир ва умуман 

маълумот додан аз ҳаёти шахсии ӯ барои тамошобин, мусоҳиби худ қарор дода, 

бо ӯ ботамкин ва дар як муҳити ором суҳбат гузаронидааст, ки он табиӣ ва 

нишонрас ҳосил шудааст. Дар ин маврид муҳаққиқон Ҷ. Раҳмонова ва 

Давронов Д. дуруст нависондаанд: «…дар назди офарандаи очерки портретӣ 

вазифаи хеле масъуле меистад, ӯ бояд қаҳрамонеро барои очеркаш интихоб 

кунад, ки ашхоси воқеан барҷаста буда, тамоми паҳлуҳои ҳаёти қаҳрамон боиси 

пайравӣ гардад. Умуман қаҳрамони очерки портретӣ бояд шахси огоҳ, мубориз, 

масъулиятшинос, сарсупурдаи манофеи ҷомеа, соҳиби ҳаёти маънеяш баланд 

бошад…»1  

Журналист дар матлаби омоданамудааш бо Абдумаҷид Достиев, Сорбон, 

Сайдалӣ Маъмур, Гулназар Келдӣ, Баҳриддин Алавӣ, Камол Насрулло, Салими 

Зарафшонӣ, Абдулҳамид Самадов ва Валӣ Самад, ки аз ҷумлаи шоирону 

нависандагони тавонои муосири мо мебошанд, ҳамсуҳбат шуда, аз ҳар кадоми 

онҳо аз паҳлуҳои гуногуни фаъолияту эҷод ва характери ӯ пурсон шудааст.  

Аз суханронии мусоҳибон аён аст, ки маълумот ё шарҳе, ки аз ин ё он 

паҳлуи ҳаёту фаъолияти шоир медиҳанд, аз пурсиши муаллифи очерк ба миён 

омадааст. Муаллиф танҳо дар лаҳзаи қироати яке аз шеърҳои шоир, гул 

гузоштан дар оромгоҳи ӯ ва ҳангоми суҳбат бо ҳамсари шоир рӯи навор 

омадааст, ки аз фаъолмандии ӯ чун муаллифи очерк дарак медиҳад. Ҳамчунин, 

банду баст ва пайдарҳамии ҷанбаҳои рӯзгор ва эҷоди Лоиқ Шералӣ мантиқи 

барномаро пурзӯр кардааст. «...очерк жанри печида ва банду басташ мураккаб 

аст. Вай аз намоишҳои ҳуҷҷатӣ бо ҷузъиёти образнокаш фарқ карда меистад. 

Муаллиф бояд лаҳзаҳоеро ёбад, ки тавассути он таъкидҳои муаллифӣ ба 

тамошобин аён шуда истад».2 

Дар сенария ва стендаппҳои журналист обу ранги бадеӣ мушоҳида 

мешавад, ки ба барнома рӯҳияи тоза бахшида, хусусияти очерки портретиро 

тақвият додааст. Бадеият дар очерк агарчӣ принсипи меҳварӣ нест, обу ранги 

бадеӣ таъсирбахшии онро афзун месозад.  

Дар баробари матни барнома, суҳбатҳои мусоҳибон низ бадеияти баланду 

тасвирҳои зебо сурат гирифтааст. Тарзу услуби навиштани шеър аз ҷониби 

Абдумаҷид Достиев, хислати хоксориву ватандӯстдорӣ ва забондонӣ аз ҷониби 

Сорбон, таҳлили шеърҳои ба модар бахшидаи шоир аз ҷониби Саидалӣ 

Маъмур, мазмуни шеърҳои ӯ ва дар равияи шоирони миллатҳои дигар эҷод 

                                                           
1Давронов Д. Ҷаҳони муосир: мавқеи симо ва садо [Матн] / Д. Давронов., Ҷ. Раҳмонова. – 

Душанбе, 2012. – С. 97.  
2 Хамидиён И. Содержательное и жанровое многообразие на таджикском телевидении [Матн] / 

И. Хамидиён, Б.Абдурахим. – Душанбе, 2019. – С. 98. 

шудани маҷмӯаҳои шеъриаш бо забони тоҷикӣ аз ҷониби Гулназар Келдӣ, 

шинохту эътирофи фаъолияти шоирии ӯ дар миёни давлатҳои форсзабон аз 

ҷумлаи Афғонистону Эрон аз ҷониби муҳаққиқ Баҳриддин Алавӣ, ҳамдард 

будан бо дарди миллат ва рӯҳияи ориёӣ доштанаш аз ҷониби Валӣ Самад, ва 

зид будани ӯ ҷиҳати миллатгароӣ аз ҷониби Абдулҳамид Самадов, 

хирадмандию бебокӣ ва ҷасорати адабӣ доштани шоир аз ҷониби Камол 

Насрулло ва Салими Зарафшонфар ба таври мушаххас таҳлил шудааст.  

Очерки портретии телевизионӣ бо таҳлилу фаҳмонидани характер ва 

фаъолияти шоири маъруф Лоиқ Шералӣ ба ҷавонон, пеш аз ҳама, дарси 

инсонгарӣ, масъулияти мардонагӣ, дур будан аз ақлгароӣ ва эътирофи забону 

фарҳанг ва ғурури ориёӣ, ҷасорату бебокӣ, якдиливу якзабонӣ, дарки мазмуни 

баланди шеъру шоирӣ ва маънавиёти пурғановати миллати худро меомӯзонад. 

Чуноне ки муҳаққиқ Сангин Гулов навиштааст: «Дар маркази очерк образи 

инсони комил ва пешқадам меистад, ки ба дигарон намуна аст. Муаллифи очерк 

бояд ташаккули характери қаҳрамонро тасвир намояд. Ин жанр аз муаллиф 

дониши амиқи илмӣ, ҷаҳонбинии васеъ, мушоҳидакории дақиқ, мусаввири 

моҳир будан ва тарзи баёни реалистиро тақозо мекунад».1  

Ҳамин тавр, журналист ба мақсади худ ҷиҳати тарбияи насли наврасу 

ҷавон аз тариқи воситаи очерки омоданамудааш то ҳадди муайян расидааст ва 

ин барнома солҳои сол ҳамчун маводи тарбиявӣ ва публитсистию бадеӣ дар ёди 

бинандагон боқӣ хохад монд.  

Дар анҷоми боб вижагиҳои истифодаи жанрҳои публитсистиро дар 

барномаҳои шабакаҳои телевизионии «Тоҷикистон» ва «Сафина» ба таври 

зерин муқоиса намудан мумкин аст:  

1. Истифодаи жанрҳои публитсистӣ дар ин ду шабакаи телевизионӣ: аз 

ҳамдигар тафовут дорад. Гарчанде ки ин жанрҳо аз рӯйи қолабҳои жанрӣ 

ба ҳамдигар наздик бошанд ҳам, вобаста ба унсурҳои дохилӣ, шакли 

барномасозӣ ва мавзуъҳои баррасишаванда гуногун ҳастанд. Агар 

хислати барномаҳоро дар ин шабакаҳо аз рӯйи гурӯҳҳои жанрҳои 

                                                           
1 Гулов С. Амвоҷи сухан (Маҷмӯаи мақолаҳо) [Матн]. – Душанбе, 2005. – С. 11. 

публитсистӣ муқоиса кунем, дар телевизиони «Тоҷикистон» бештар 

жанрҳои таҳлилӣ ва дар телевизион «Сафина» бошад, гурӯҳи жанрҳои 

публитсистӣ-бадеӣ авлавият дорад.  

2. Дар қолаби жанрҳои журналистикаи телевизион, ки аз ҳарду шабака 

мушоҳида мешавад, мавзуъҳои баррасишаванда умумияти камтар доранд. 

Телевизиони «Тоҷикистон» ба мавзуъҳои сиёсӣ таваҷҷуҳи хоса дошта, 

таҳияи барнома дар қолаби жанрҳои публитсистӣ-бадеӣ (монанди 

очеркҳои протретӣ ва ток-шоу) мушоҳида мешавад, ки масоили сиёсиву 

иҷтимоии ҷавонон гунҷоиш ёбад. Дар онҳо бештар ба сиёсати давлат 

нисбат ба ҷавонон таъкид мешавад. Дар қолаби жанрҳое, ки дар 

барномаҳои ҷавонии телевизиони «Сафина» истифода мегарданд, 

масоили ахлоқӣ ва маданӣ авлавият доранд. Ин равиш табиӣ буда, аз 

таъйиноти ин шакабаҳо бармеоянд. Телевизиони «Тоҷикистон» расонаи 

расмӣ аст, ки хусусияти сиёсӣ дорад ва Телевизиони «Сафина» фарҳангӣ 

буда, ки бозтоби ҳама мавзуъҳо ва дар ҳама шаклу қолабҳо ба фарҳанг 

рабт мегиранд.  

3. Таҳқиқ нишон дод, ки матолиби телевизионии хабарӣ вобаста ба 

фаъолияти ҷавонон, дастоварди онҳо ва ҳунару истеъдодашон дар 

телевизиони «Тоҷикистон» кам ба назар мерасад. Дар телевизиони 

«Сафина» чунин гузоришу хабарҳо дар барномаи иттилоотии «Навид» ва 

барномаи субҳгоҳӣ нисбатан зиёд аст. Талоши эҷодкорони телевизиони 

«Сафина» барои эҷоди омили хабарӣ аз фаъолияту истеъдодҳои ҷавонон 

ва бозтоби он дар қолаби жанрҳои иттилоотӣ эҳсос мешавад. 

4. Як омили кам будани матолиби иттилоотӣ доир ба ҷавонон дар ин 

телевизионҳо набудани лоиҳаҳои ҷиддӣ ва дарозумр дар қолаби 

маҷаллаҳои телевизионӣ мебошад. Аз рӯйи шакл барномаҳои «Ахбор», 

«Навид» ва намоишҳои субҳгоҳӣ маҷаллаи телевизионӣ ҳастанд, аммо 

онҳо аз рӯйи мавзуъ тақсимбандӣ намешаванд. Бинобар ин, таъсиси 

маҷаллаҳои телевизионии махсусгардонидашуда заминаро барои 

гуногунрангии жанрӣ ва шаклӣ дар бахши ҷавонон тақвият медиҳад. 

Пурсишу пажуҳишҳои мо бар он ишора мекунанд, ки маҷаллаи 

телевизионӣ ҳайати эҷодии бисёрнафара ва заҳмати бештар дорад, аз ин 

хотир дар ҳарду телевизион ҳавасмандӣ камтар аст.  

5. Таваҷҷуҳи бештар ба барномаҳои хусусияти илмӣ аз падидаҳои то ҳадде 

тоза ва нишонрас дар ҳарду шабакаи телевизионӣ маҳсуб мешавад, ки 

гуногунрангиро дар фарогирии мавзуъҳо ба вуҷуд меорад. Ин тамоюл дар 

телевизиони «Сафина» бо роҳандозии барномаҳои ихтисосёфта ва бештар 

намудани пайгирии мавзуъҳои вобаста ба илму маърифат ба мушоҳида 

расад, дар Телевизиони «Тоҷикистон» Идораи барномаҳои илм ва 

маърифат рӯйи кор омад. Аз ин идора барномаҳои «Махзани илм», 

«Асолат», «Оинаи тамаддун», «Асрори коинот» таҳия ва пахш мегарданд.  

 



149 

ХУЛОСА 

 

Таҳқиқ дар заминаи ин мавзуъ нишон нишон дод, ки масъалаи ҷавонон 

ҳанӯз ба баррасиҳои бештар ниёз дорад. Аз нигоҳи роҳандозии сиёсати давлатӣ 

дар ин самт қадамҳои ҷиддӣ гузошта шуда, ба барномарезӣ ва танзими 

тасмимҳои амалӣ заминаро фароҳам мекунанд.  

Аз контексти сиёсати давлатии ҷавонон бармеояд, ки мавқеи давлат ба 

ҳаёти ҷавонон ва неруи ҷисмониву ақлонии онҳо дар асоси принсипҳои волои 

башарӣ ва шаҳрвандӣ муайян карда шудааст. Татбиқи барномаҳои давлатӣ дар 

заминаи сиёсати ҷавонон далели онанд, ки сиёсати давлатӣ дар ин соҳа 

муваффақ аст.  

Ҳарчанд вобаста ба вазъи иқтисодию иҷтимоии кишвар ва некуаҳволии 

мардум шароит барои пурра амалӣ намудани ормонҳои муосири ҷавонон 

муҳайё нашудааст, мушкилоти насли ҷавон дар бозори меҳнат, беҳбудӣ 

бахшидани вазъи иҷтимоии онҳо, ҷавобгӯ сохтани низоми таълиму тарбия дар 

макотиби миёна ва олӣ ва амсоли ин аз қабили мавзуъҳое ҳастанд, ки олимони 

соҳаҳои гуногун ва аз зовияҳои гуногун аз нуқтаи назари илмӣ омӯзанд.  

ВАО низ як омили калидӣ дар ин замина буда метавонанд, ки ба сифати 

абзори муаассир дар муносибатҳои иҷтимоии ҷавонон ва таваҷҷуҳи давлат ба 

масоили марбута хидмат намоянд.  

Аз ин нигоҳ ҷанбаи иттилоотӣ ва тарғиботии сиёсати давлатии ҷавонон 

бисёр муҳим аст. Бо вуҷуди он ки аксар муҳтавои расонаҳо ба ҷавонон 

нигаронида шудаанд, аммо ҳанӯз ба талаботи ниёзҳои ҷавонон посӯхгӯ нестанд. 

Дар ин бахш хулосаи мо чунин аст.  

1. Дарки мафҳум, моҳият ва мазмуни «Сиёсати давлатии ҷавонон» дар 

Ҷумҳурии Тоҷикистон мувофиқ ба стандартҳои пазируфташудаи 

байналмилалӣ сурат гирифта, заминаҳои рушду такомули сиёсати давлатии 

он дар мисоли Тоҷикистон ба шакли дурусту ҷавобгӯ ба талаботи замон 

фароҳам омадааст [1-М].  

2. Таҳлили факту далелҳо нишон медиҳанд, ки дар такмили сиёсати давлатии 

ҷавонон дар Тоҷикистон нооромиҳои солҳои аввали соҳибистиқлолӣ монеаи 

ҷиддӣ ба вуҷуд оварда, ба пухтаву комил шудани он аз нигоҳи қонунгузорӣ 

ва шакл гирифтану пурзӯр гардидани ниҳодҳое, ки ба татбиқи сиёсати 

ҷавонон дахл дорад, имкон надод, ки ҷониби ҳукумат хостаҳои худро пурра 

амалӣ созад [1-М]; 

3. Давлат санадҳои муҳимму сарнавиштсози вобаста ба ҷавонон ва такмили 

инфрасохтори зарурии фаъолияти онҳоро, асосан, пас аз Созишномаи 

истиқрори сулҳ дар соли 1997 қабул кард ва ба вуҷуд овард [7-М].  

4. Вобаста ба асосҳои иҷтимоӣ-сиёсии ташаккули сиёсати давлатии ҷавонон 

дар Ҷумҳурии Тоҷикистон метавон гуфт, ки он хислати инсондӯстӣ дошта, 

тибқи принспиҳои пазируфтаи кишвари мо дар назди созмонҳои 

байналмилалӣ ва эҳтиром ба ҳуқуқу озодиҳои шаҳрванд амалӣ мешавад [1-

М]; [11-М].  

5. Бо вуҷуди монеаҳои маълум, ки зикри онҳо дар хулосаи боби якум рафт, 

таваҷҷуҳи хосаи давлат ба вазъи иҷтимоию иқтисодии ҷавонон боис гардид, 

ки самаранокии фаъолияти онҳо дар тамоми самту соҳаҳо ҷоннок гардад. 

Таҳлилҳо нишон медиҳанд, ки зина ба зина бо баробари пойдор гардидани 

оромию амният заминаи кору амал ба онҳо васеътар шуда, вазъи 

некуаҳволии ҷомеа, махсусан, ҳолати иҷтимоию иқтисодии насли ҷавон 

беҳбудӣ ёбад [4-М].  

6. Истифодаи неруи ҷавонон дар арсаи сиёсӣ низ яке аз дастовардҳои сиёсати 

давлатии ҷавонон дар замони соҳибистиқлолӣ ба ҳисоб меравад, зеро аз 

аввал мавқеи давлат нисбат ба ҷавонон ба сифати як неруи созанда буда, 

эътимоду боварӣ ба онҳо аз дастгирии сиёсати давлат дар ҳама ҷанбаҳо 

сарчашма мегирад [1-М].  

7. Ҳарчанд барномаҳои ҷавонӣ дар ҷадвали пахши телевизиони «Тоҷикистон» 

дар замони Шӯравӣ мавқеи баланд дошт, аммо он замон дар тарғиби сиёсати 

коммунистӣ асосан матбуот ва радио муассир буданд, зеро дар Тоҷикистон 

ҳамагӣ як телевизион вуҷуд дошт ва он на дар ҳар минтақаву ҳар оила 

дастрас буд. Аз ин хотир, авлавият ба матубот ва радио дода мешуд. Аммо 

дар замони Истиқлол, ба вижа дар даҳсолаи дуюми он мавқеи матубот ва 

радио ба тадриҷ коста шуда, баръакс, аудиторияи телевизион афзоиши 

бесобиқа касб кард. Шумораи шабакаҳои телевизионии гуногунформати 

умумимиллӣ зиёд гардиданд. Бо ин мақсад дар татбиқи ҳадафҳои худ давлат 

ҳам аз зарфияти телевизион фаъолона истифода мекунад [3-М]; [4-М].  

Аз барномаҳои телевизионие, ки мо мавриди омӯзиш ва таҳлил қарор 

додем, хулосаи умумӣ ҳамин аст: дар аксари онҳо таҳлилҳои фарогиру 

мушаххас набуданд ва барномаҳои фароғатии марбута то дараҷае ҷазоббияте 

надоштанд, ки ҳадафи кулли сиёсати давлатии ҷавононро ифода намоянд.  

Бинобар ин, лозим медонем ба чанд масъалае ишора намоем, ки аз назари 

мо боиси ҳадафрас шудани нақши ВАО дар татбиқи сиёсати давлатӣ шуда, 

истифода аз зарфияти ҷавононро дар ҷомеа такон бахшида метавонанд:  

 Агар чанд барномаи дилчаспу диданиро аз ду шабакаи мавриди таҳқиқи мо 

истисно кунем, дар аксари намоишҳои дигари ҷавонӣ яке аз масъалаҳои доғ, ки 

сатҳу сифати онҳоро коҳиш медиҳад, худмаҳдудсозии муаллифон аст. Ин 

масъала аз ҳар ҷиҳат баҳснок аст, аммо воқеияте, ки дар телевизионҳои мо 

мушоҳида мешавад, асосан худмаҳдудсозӣ дар миёни рӯзноманигорони 

телевизион аз надоштани малакаи хуб, маҳорати муосири барномаофарӣ ва 

ҷуръат ва огоҳ набудан аз принсипҳои касбӣ сарчашма мегирад. Ҳарчанд 

омилҳои маҳдудкунанда аз тарафи роҳбарони шабакаҳои дар сатҳҳои гуногун, 

аз директор сар карда то сармуҳаррирону мудирони шуъбаву бахшҳо низ 

истисно нест, ки дар аксар мавриди бархоста аз тасаввуроти шахсии онҳо буда, 

хилофи қонунҳои амалкунандаи соҳавӣ ва мавқеи Ҳукумати кишвар аст. Бо 

вуҷуди ин, таҷриба исбот сохтааст, ки ҳеҷ гуна маҳдудият пеши роҳи ҳунари 

асилро гирифта наметавонад ва журналисте, ки аз қонунҳои соҳаи хеш ва 

принсипҳои касбӣ огоҳ аст, метавонад барномаҳое таҳия созад, то манфиати 

ҳамаро ифода кунад. Аз ин рӯ, яке аз мушкилот беҷуръатию камҳунарии 

журналистонест, ки дар ин самт барномаҳои телевизионӣ омода мекунанд [7-

М]. 



152 

 Аз меъёр зиёд идеологӣ сохтани масъала мушкили дигарест, ки дар муҳтавои 

барномаҳои ҳарду шабака эҳсос мешавад. Ин тамоюл бештар дар телевизиони 

«Тоҷикистон» ба чашм мерасад. Бо ин роҳ тарғиби сиёсати давлатӣ дар ҳама 

соҳаҳо камтаъсир мегардад. Моҳиятан, тамоми барномаҳои телевизионҳои 

«Тоҷикистон» ва «Сафина» дар умум барои ҳимоя ва тарғиби сиёсати давлатӣ 

ва манфиатҳои миллӣ равона шудаанд. Аммо лозим аст, ки тарзи пешниҳод, 

унсурҳои дохилӣ, масъалагузорӣ ва баррасиҳо дар ҳар қолабу жанр ва ҳар 

мавзуъ ба табъу завқи аудитория мувофиқ бошад, то манфиати ҷомеа ва 

давлатро ифода карда тавонад. Табиист, ки дар сурати аз меъёр зиёд идеологӣ 

кардани барномаҳо таъсири онҳо кам шуда, метавонад вокуниши баръакс низ 

дошта бошад. Сензураи шахсӣ ва идеологӣ кардани муҳтавои барномаҳо 

бегумон ба қолабӣ шудани шаклу мазмуни барномаҳо ва зеҳнияту андешаи 

журналистон оварда мерасонад. Тарвиҷи ин падида барои ояндаи начандон дур 

мушкилзо мешавад, зеро қабули шаклҳои нави барномасозӣ барои 

журналистони ҷавон душвор мегардад [2-М].  

 Аз тамоми барномаҳои таҳлилшуда бармеояд, ки онҳо ё аз нашр мондаанд ва ё 

ҳамагӣ чанд сол аст таҳия мешаванд. Дар истилоҳи журналистӣ намоишҳои 

телевизиониеро, ки солҳо пахш мешаванд, «барномаҳои дарозумр» меноманд. 

Акнун чунин барномаҳо дар телевизионҳо мушоҳида намешаванд. Барномаи 

«Тоҷикистон ва ҷаҳон» моҳиятан барномаи комилан ҷавонӣ нест. Он барномаи 

таҳлилии сиёсӣ аст, ки баъзан ба масоили ҷавонон ҳам мепардозад ва муҳтавои 

он таъсири зиёде ба афкори ҷомеа дорад. Аз ин бармеояд, ки аксари лоиҳаҳои 

телевизионӣ маҳсули афкори журналистонанд, ки бо рафтани журналист аз 

вазифа ё дигар кардани самти фаъолияти эҷодиаш, бақои намоишҳо низ поён 

меёбанд. Аммо роҳбарияти телевизионҳоро зарур аст, ки то қабули лоиҳаҳои 

телевизионӣ аз мухотабони он сар карда тарзи пешниҳод, қолаб то боқӣ мондан 

дар эфир пас аз рафтани масъулу муаллифи онро ба назар бигиранд. Пажуҳиш 

моро ба ин натиҷа расонид, ки дар ин масъала фориғболӣ дида мешавад. Ба ин 

сабаб, барномаҳои бунёдӣ, ки бренду маъруфият касб кардаанд, хеле каманд, 

ҳатто барномаҳои сертамошобин ҳифз намешавад. Ба назари мо, тарҳрезии 

барномаҳои ҷавонӣ дар қолаби маҷаллаҳои телевизионӣ ва ток-шоуҳои 

фароғатию сиёсӣ бо ҷалби чеҳраҳои маъруфи олами журналистика ва синамову 

санъат метавонад, ба маъруфияти ин гуна барномҳо боис шаванд [4-М].  

 Дар даҳсолаи аввал ва чанд соли даҳсолаи дуюми замони Истиқлол барномаҳои 

ҷавонию фароғатии онҳо бинандаи зиёд доштанд ва таъсири онҳо низ бештар 

буд, зеро ин шабака ҳанӯз рақиб надошт. Пас аз таъсиси Муассисаи давлатии 

«Телевизиони Сафина», махсусан барномаҳои ҷавонии он натавонистанд 

бинандаи худро ҳифз кунанд. Аз пажуҳиш ва таҳлилҳои илмӣ бармеояд, ки бо 

вуҷуди иҷрои рисолаташон, эҷодкорони ин шабакаи телевизионӣ талаботи 

тамошобини муосирро дар шароити рақобатҳои телевизионӣ чандон ба эътибор 

нагирифтанд [3-М]; [5-М].  

 Таъсиси телевизиони «Сафина» таҳаввулоти амиқеро дар фазои иттилооти ба 

вуҷуд оварда, пас аз он чандин телевизиони соҳавӣ низ таъсис ёфтанд. Ҳанӯз 

дар моҳҳои аввали таъсисаш бо услубу шеваи фарқкунанда барномаҳои ҷолибу 

диданиро пешкаши тамошобин намуд. Аз таҳлили муҳтавои намоишҳои ба 

мавзӯи мо дахлдошта низ бармеояд, ки шеваву нигориши онҳо ҷолибу 

таъсирбахш буданд, ки таҳия хоси барномасозиро бармало сохтанд. Маҳз аз ин 

ҷиҳат ҳаводоронашон дар аввал хеле зиёд буда, рақиби арзанда надоштанд. 

Солҳои баъдӣ, ки чанд шабакаи нав ба фазои иттилоотӣ ворид шуд, то ҳадде ба 

аудиторияи телевизиони «Сафина» бетаъсир набуд, аммо дида мешавад, ки 

эҷодкорони он талош доранд, то усулҳои нави барномасозиро истифода 

намоянд [5-М].  

 Вобаста ба маъруфияти барномаҳои зери назари мо дар телевизиони «Сафина», 

пеш аз ҳама, омил дар хислати фарҳангӣ доштани онҳост. Таҷрибаҳо дар кори 

рӯзноманигорӣ ва хулосаи муҳаққиқон бар он ишора мекунанд, ки барномаҳои 

фарҳангӣ, фароғатӣ ва тафреҳӣ аудиторияи бештар доранд, ки аксарияташон 

ҷавононанд. Яке аз муваффқиятҳои барномаҳои ҷавонии телевизиони 

«Сафина» дар фарогирии мавзуъҳои гуногун мебошад. Ин шабака талош 

мекунад, ки мавзуъҳои сиёсиву иҷтимоии ҷавононро дар қолабҳои гуногун 

пешкаш кунад [3-М].  

 Рангорангии жанрӣ дар мисоли ду шабакаи телевизионӣ «Тоҷикистон» ва 

«Сафина» аз ҳамдигар тафовут доранд. Агар аз рӯйи қолабҳои жанрӣ ба 

ҳамдигар наздик ҳам бошанд, аммо вобаста ба унсурҳои дохилӣ, шакли 

барномасозӣ ва мавзуъҳои баррасишаванда гуногун ҳастанд. Агар хислати 

барномаҳоро дар ин шабакаҳо аз рӯйи гурӯҳҳои жанрҳои публитсистӣ муқоиса 

кунем, дар телевизиони «Тоҷикистон» бештар жанрҳои таҳлилӣ ва дар 

телевизиони «Сафина» гурӯҳи жанрҳои публитсистӣ-бадеӣ авлавият дорад [4-

М]; [10-М].  

 Дар қолаби жанрҳои журналистикаи телевизион, ки аз ҳарду шабака мушоҳида 

мешавад, моҳияти мавзуъҳои баррасишаванда умумияти камтар доранд. 

телевизиони «Тоҷикистон» ба мавзуъҳои сиёсӣ таваҷҷуҳи хоса дошта, дар 

қолаби жанрҳои моҳиятан фароғатӣ (монанди очеркҳои портретӣ ва ток-шоу) 

ҳам талош мешавад, ки масоили сиёсиву иҷтимоии ҷавонон гунҷоиш ёбад. Дар 

онҳо бештар сиёсати давлат нисбат ба ҷавонон таъкид мешавад. Дар қолаби 

жанрҳое, ки дар барномаҳои ҷавонии Муассисаи давлатии «Телевизиони 

Сафина» истифода мегарданд, масоили ахлоқӣ ва маданӣ бартарият доранд. Ин 

равиш табиӣ буда, аз таъйиноти ин шакабаҳо бармеоянд. Телевизиони 

«Тоҷикистон» расонаи расмӣ аст, ки хислати сиёсӣ дорад ва Телевизиони 

«Сафина» фарҳангӣ аст, ки бозтоби ҳама мавзуъҳо ва дар ҳама шаклу қолабҳо 

ба фарҳанг рабт мегиранд [4-М]. 

ТАВСИЯҲО ОИД БА ИСТИФОДАИ  

АМАЛИИ НАТИҶАҲОИ ТАҲҚИҚОТ 

Ҷавонон қишри ҳассоси ҷомеа ҳастанд. Гузашти замон ва тамоюлу 

равандҳои гуногунсамт қадами ба наслҳои гуногуни ҷавон таъсиргузор буду 

ҳаст. Ба ин маънӣ, вобаста ба ниёзу талаботи ҷавонон сиёсати давлатӣ низ дар 

баробари онҳо тағйиру такмил меёбад. Аз ин зовия муҳим аст, ки зимни 

пажуҳишҳои илмӣ ва барномарезиҳои давлатӣ бо назардошти воқеияти атроф 

дурнамои ҳадди ақал миёнамуҳлат ба назар гирифта шавад. Оянданигарӣ дар 

бахш бояд ҳадди ақал ба воқеият хеле наздик бошанд. Дурнамои сиёсати 

давлатии ҷавононро дар самти расонаҳо, агар ба мисол орем, аз назари мо, 

лозим аст, ки барномаи махсуси давлатӣ таҳия шавад.  

Зимни ин ду нуқта аз назари мо дар меҳвари сиёсати иттилоотии кишвар 

дар самти ҷавонон бояд қарор гирад.  

1. Ба вуҷуд овардани рақобати солим миёни телевизионҳои давлатии кишвар, 

ба вижа дар заминаи таҳияи барномаҳои ҷавонӣ, ки шаклҳои гуногун ва 

муҳтавояшон ҷолибу ҳадафрас бошанд. Бо ин мақсад, барои солим шудани 

рақобат таҳкими маводи медиавӣ дар расонаҳои гуногунформати 

ғайриҳукуматӣ мусоидат бояд кард, зеро ин омил метавонад, тарбияи рӯҳию 

равонии ҷавононро беҳтар созад, ҳамзамон ташаббусҳои ҷамъиятии онҳоро 

тақвият бахшад. Ҷониби ҳукумат аз воситаҳои зиёде имкони дастгирии 

расонаҳои ҳукуматию ғайриҳукуматиро бо ин ҳадаф дорад. Пешниҳоди 

лоиҳаҳои давлатӣ ва роҳандозии озмунҳо аз қабили чунин имконотанд. Дида 

мешавад, ки ташкилотҳои хориҷии дар ҷумҳурӣ фаъолиятдошта грантҳои 

зиёде дар ин замина пешниҳод мекунанд. Дар баробари онҳо ташаббусҳои 

давлатӣ ҳам бояд бештар шавад, чун грантҳои хориҷӣ бе ҳадаф нестанд ва 

баъзе аз ин ҳадафҳо шояд ба манфиатҳои миллии мо созгор набошанд.  

2. Зарурати таъсиси пойгоҳи боиқтидори расонаӣ, ки комилан ба бозтоби ҳаёти 

ҷавонон ихтисос ёфта бошанд, аллакай пайдо шудааст. Бо назардошти он ки 

Интернет фазои иттилоотиро ба шиддат зери таъсир гирифтаааст ва 

муҳтавои мултимедиявӣ талаботи истеъмолгарони муосири иттилоотиро 

ифода мекунад, лозим аст, ки бо ин ҳадаф редаксияҳои чандрасонаӣ ташкил 

шаванд. Мақомоти давлатии марбута метавонанд дар ин замина ташаббус 

намоянд. Ҳамзамон лозим аст, ки замина ба ниҳодҳои хусусӣ ҳам фароҳам 

оварда шаванд, то рақобат таъмин шавад ва ҳадафҳои гузошташуда 

таъсиргузор бошанд. Чунин чора аз он лиҳоз муҳим аст, ки имрӯз фазои 

Интернетро ҳаҷми бузурги маводе фаро гирифтааст, ки ба ҷавонон 

нигаронида шудаанд ва онҳо профессионалӣ нестанд ё бо манфиатҳои 

махсус дар муқобили сиёсати давлатӣ ва манфиатҳои миллӣ пахш мешаванд. 

Бинобар ин, амри табиист, ки бар зидди ин гуна таблиғоти ғайрикасбӣ ва 

ғаразнок муборизаи барномарезишуда бояд бурд.  

3. Таҳияи усулҳои таълимӣ ва барои рузноманигорони телевизион оид ба тарзи 

сохтани намоиши телевизионӣ вобаста ба жанрҳо ва шаклҳои гуногуни 

барномаҳо ба манфиати кор аст. 

4. Маводи диссертатсия барои таълифи тадқиқоти фарогир дар самти 

журналистикаи телевизион мавриди омӯзиш ва таҳқиқ қарор гирифта 

метавонад.  

ЗАМИМАИ 1. 

 

РӮЙХАТИ БАРНОМАҲОИ ИСТИФОДАШУДА АЗ ХАЗИНАИ  

ТВ «ТОҶИКИСТОН» ВА ТВ «САФИНА» ДАР МАВЗУИ ҶАВОНОН  

 

1. Бардошт - ТВС 

2. Базми ҷавонӣ - ТВТ 

3. Бозтоби андеша - ТВТ 

4. Беғараз панд - ТВТ 

5. Вақт - ТВС 

6. Ганҷур - ТВТ 

7. Гули маҳтоб - ТВТ 

8. Дар суҳбати шоир - ТВТ 

9. Дар ин замона - ТВС 

10. Дунё пур аз ҷавонист - ТВС 

11. Дурахши иқбол - ТВТ 

12. Завқ - ТВС 

13. Зӯри зеҳн - ТВС 

14. Илҳоми Лоиқ - ТВС 

15. Интеллект-шоу - ТВС 

16. Интихоб - ТВС 

17. Кашшоф - ТВТ 

18. Қатрае аз илм - ТВС 

19. Ману дунё - ТВТ 

20. Майдон - ТВС 

21. Маҳзар - ТВТ 

22. Меҳмони «Сафина» - ТВС 

23. Мову Шумо - ТВТ 

24. Модари ҷавон - ТВС 

25. Мусиқӣ-Шоу - ТВС 

26. Муждаи эҷод - ТВС 

27. Муҳофизони Ватан - ТВС 

28. Мушоҳида - ТВС 

29. Нерӯи зеҳнӣ - ТВТ 

30. Нерӯи ҷавонӣ - ТВТ 

31. Нигоҳи нав - ТВС 

32. Оила - ТВТ 

33. Ояндасоз - ТВС 

34. Пайки олимпӣ - ТВТ 

35. Писари Ватан - ТВТ 

36. Равондармонӣ - ТВТ 

37. Роҳи шаб - ТВТ 

38. Роҳи мақсуд - ТВТ 

39. Сабк - ТВС 

40. Симо - ТВТ 

41. СТ-шоу - ТВТ 

42. Субҳ ба хайр, Тоҷикистон - ТВТ 

43. Сӯҳбати рӯз - ТВС 

44. Тавлид - ТВС 

45. Тарзи ҳаёти солим - ТВС 

46. Тамошо - ТВТ 

47. Таҳқиқ - ТВС 

48. Тинат - ТВТ 

49. Тоҷикистон ва ҷаҳон - ТВТ 

50. Фарҳанги муосир - ТВС 

51. Ҳоло, ки ман ҷавонам - ТВТ 

52. Ҳукм - ТВС 

53. Ҷавонон ва варзиш - ТВТ 

54. Ҷаҳони паём - ТВТ 

55. Шабҳангом - ТВС 

56. Шитоб - ТВС 

57. Шом ба хайр - ТВТ 

58. Эҷози эҷод - ТВС 

ЗАМИМАИ 2. 

НАМУНАЕ АЗ БАРНОМАҲО ДАР МАВЗУИ ҶАВОНОН 

